
 

 

 

 

ᒪᓕᒐᓕᐅᕐᕕᒻᒥ ᑲᑎᒪᔾᔪᑎᒥᓃᑦ 

 

ᐋᖅᑭᒋᐊᖅᓯᒪᓐᖏᑦᑐᑦ ᓇᕿᑦᑕᖅᑕᐅᓯᒪᔪᑦ 

  

ᐊᐃᑉᐱᖅ, ᓯᑎᐱᕆ 14, 2021 

 

ᐃᖃᓗᐃᑦ, ᓄᓇᕗᑦ 

ᐊᑏ ᐅᑎᖅᑎᓯᐅᒃ ᐋᖅᑭᒋᐊᖅᑕᐅᔪᐃᑦ ᑎᑎᕋᖅᑎᒧᑦ ᐅᕝᕙᓘᓐᓃᑦ ᑐᖏᓕᐊᓄᑦ 

ᒪᓕᒐᓕᐅᕐᕕᒻᒥ ᑲᑎᒪᔾᔪᑎᒥᓃᑦ ᓇᕿᔾᔪᑕᐅᓐᖏᓚᑦ ᑐᑭᓕᐊᖅᑕᐃᓐᓇᕆᓗᒋᑦ ᒪᓕᒐᓕᐅᖅᑏᑦ 

ᐊᐃᕙᓂᖏᑦ. ᓇᕿᑕᐅᓯᒪᑐᐃᓐᓇᖅᑐᐃᑦ ᐅᖃᐅᓯᐅᓪᓗᐊᑕᖅᑐᑦ. ᐅᖃᖅᑕᐅᒃᑲᓂᖅᑐᒥᒃ 

ᐊᓯᐊᑎᒍᓪᓘᓐᓃᑦ ᓲᕐᓗ ᓇᓗᓇᐃᖅᑕᐅᔪᖃᒃᑲᓐᓂᕆᐊᖃᖅᐸᑦ ᐋᖅᑭᒋᐊᖅᑕᐅᔪᓐᓇᖅᑐᑦ 

ᑭᓇᑐᐃᓐᓇᖅ ᒪᓕᒐᓕᐅᕐᕕᒻᒥ ᑲᑎᒪᔾᔪᑎᓂᑦ ᐅᖃᓕᒫᖅᑐᑦ ᓱᖅᑯᐃᒪᓂᐊᕐᒪᑦ ᐅᖃᖅᑕᒥᓂᕐᒥᒃ. 

ᑲᑎᒪᐅᑎᒥᓂᓕᕆᔪᑦ ᐅᖃᓕᒫᕋᓐᓂᑦᑎᑦᓯᔭᕆᐊᓖᑦ ᐊᔾᔨᒌᑉᐸᓐᖏᒻᒪᑎᒃ ᐅᖃᖅᑕᐅᔪᖅ 

ᑎᑎᕋᖅᓯᒪᔪᕐᓗ. ᐊᐃᕙᔾᔪᑎᒥᓃᑦ, ᓯᑎᐱᕆ 20, 1983, ᒪᑉᐱᑐᒐᖓ 27299. 

 

ᐴᓯᔅᓂᐅᑉ 6-ᖓᓐᓂᒃ ᓇᕿᑕᐅᔾᔪᑎᖓ, ᑎᓕᓯᔾᔪᑎᒃ 55  



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᐋᓚᓐ ᕋᒻᐴᑦ 

(ᑕᓯᐅᔭᕐᔪᐊᖅ) 

 

ᐊᐅᓚᑦᑎᔩᑦ 

ᐊᓪᓚᑦᑎ 

ᔮᓐ ᑯᐊᒃ 
 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᓵᓕ ᐊᐅᓚᕿᐊᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᖁᑦᑎᒃᑐᖅ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ 

 

ᑑᓂ ᐋᖁᐊᖅ 

(ᐅᖅᓱᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ 

(ᐃᖃᓗᒃᑑᑦᓯᐊᖅ) 

ᒥᓂᔅᑕ ᓄᓇᓕᓐᓄᑦ ᒐᕙᒪᒃᑯᓐᓄᓗ ᐱᔨᑦᑎᖅᑎᒃᑯᓐᓄᑦ; 

ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᑦ  

 

ᐊᖓᔪᖅᑳᖅ ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᐃᒃᓯᕙᐅᑕᖅ ᑮᓇᐅᔭᓂᑦ 

ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; ᒥᓂᔅᑕ 

ᒪᓕᒐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑐᓕᕆᓂᕐᒥᒃ; ᒥᓂᔅᑕ ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑕᐃᓕᒪᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᕗᑦ ᓯᓚᑦᑐᖅᓴᕐᕕᒃᑯᓐᓂᑦ 

 

ᔪᐃᓕ ᖃᐃᕐᓂᖅ 

(ᐊᒥᑦᑐᖅ) 

ᐸᐅᓗᓯ ᕿᔪᒃᑖᖅ 

(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ) 

ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ 

ᐃᓄᑐᖃᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ 

ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 

 

ᐋᑕᒻ ᓚᐃᑦᓯᑑᓐ 

(ᐃᖃᓗᐃᑦ-ᒪᓂᕋᔭᒃ) 

 

ᐋᕐᓗᒃ ᒪᐃᓐ 

(ᐊᕐᕕᐊᑉ ᐅᐊᓐᓇᖓ-ᑎᑭᕋᕐᔪᐊᖅ) 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ 

(ᐸᓐᓂᖅᑑᖅ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; 

ᒥᓂᔅᑕ ᐅᖃᐅᓯᕐᓄᑦ; ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᕗᒥ 

ᐃᒡᓗᓕᕆᔨᕐᔪᐊᒃᑯᓐᓂᑦ  

 

ᐸᑎᖅ ᓇᑦᓯᖅ 

(ᐊᐃᕕᓕᒃ) 

 

ᑳᓪᕕᓐ ᐲᑕᓴᓐ 

(ᖁᕐᓗᖅᑑᖅ) 

ᑕᐃᕕᑎ ᖃᒪᓂᖅ 

(ᑐᓄᓂᖅ) 

 

ᐃᒥᓕᐊᓄ ᕿᓐᖑᖅ 

(ᓇᑦᓯᓕᒃ) 

 

ᓯᕗᓕᖅᑎ ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ 

ᐊᒻᒪᓗ ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᐊᕙᑎᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᑖᖅᐸᓕᐊᔪᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᖃᖅᑳᖅᓯᒪᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᖃᖅᑐᖅ ᐃᑯᒻᒪᖅᑯᑏᑦ ᐊᑭᖏᓐᓂᑦ 

ᕿᒥᕐᕈᔩᑦ ᑲᑎᒪᔨᖏᓐᓂᑦ   

  

ᑯᕋᐃᒃ ᓯᒪᐃᓚᒃ 

(ᖃᒪᓂᑦᑐᐊᖅ) 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ 

(ᐃᖃᓗᐃᑦ-ᓯᓈ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᐊᕐᓇᐃᑦ ᑲᑎᒪᔨᕐᔪᐊᖏᓐᓂᑦ 

 

ᖄᑕᓂ ᑕᐅᑐᓐᖏ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 

ᐊᐃᑉᐱᖅ, ᓯᑎᐱᕆ 14, 2021 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᑑᓂ ᐋᖁᐊᖅ, ᐊᖓᔪᖅᑳᖅ ᔩᓂ ᐃᖃᓪᓗᐊᖅ, ᐊᖓᔪᖅᑳᖅ ᔪᐊᔾ ᕼᐃᒃᔅ, 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᔪᐃᓕ ᖃᐃᕐᓂᖅ, ᐸᐅᓗᓯ ᕿᔪᒃᑖᖅ, ᐊᖓᔪᖅᑳᖅ ᖁᐊᓴ ᑯᓱᒐᖅ, ᐋᑕᒻ ᓚᐃᑦᓯᑑᓐ, 

ᐋᕐᓗᒃ ᒪᐃᓐ, ᐊᖓᔪᖅᑳᖅ ᒫᒡᒍᓚ ᓇᑲᓱᒃ, ᐸᑎᖅ ᓇᑦᓯᖅ, ᑳᓪᕕᓐ ᐲᑐᓴᓐ, ᑕᐃᕕᑎ ᖃᒪᓂᖅ, ᐃᒥᓕᐊᓐᓄ 

ᕿᓐᖑᖅ, ᐅᖃᖅᑎ ᐋᓚᓐ ᕋᒻᐴᑦ, ᓯᕗᓕᖅᑎ ᔫ ᓴᕕᑲᑖᖅ, ᑯᕋᐃᒃ ᓯᒪᐃᓚᒃ, ᖄᑕᓂ ᑕᐅᑐᓐᖏ. 

 

>>ᑲᑎᒪᓯᒋᐊᖅᑐᑦ 13:29ᒧᐊᖅᑎᓪᓗᒍ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᑖᖅ ᐋᓚᓐ ᕋᒻᐴᑦ)(ᑐᓵᔨᑎᒍᑦ): ᒥᔅᑕ ᓴᒪᐃᓚᒃ, ᑐᒃᓯᐊᑎᑦᑎᒍᓐᓇᖅᑭᑦ? 

 

>>ᑐᒃᓯᐊᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓯᒪᐃᓚᒃ. ᐅᓐᓄᓴᒃᑯᑦ ᒪᓕᒐᓕᐅᖅᑏᑦ. ᐅᓐᓄᓴᒃᑯᑦᑕᐅᖅ ᓄᓇᕗᒻᒥᐅᑦᑕᐃᑦ. 

ᐅᓐᓄᓴᒃᑰᖅᑲᒃᑲᑦᑕᐅᖅ ᓴᓂᑭᓗᐊᕐᒥᐅᑕᑦ ᐊᒻᒪ ᑯᑭᒃᑯᑦ ᐃᓚᒌᑦ ᐃᓱᒪᒋᕙᒃᑲ.  

 

ᑲᑎᒪᔾᔪᑎᔅᓴᑦ. ᒥᓂᔅᑕᐃᑦ ᐅᖃᐅᓯᔅᓴᖏᑦ. ᐊᕙᑎᓕᕆᔨᒃᑯᑦ ᒥᓂᔅᑕᖓᑦ, ᒥᓂᔅᑕ ᓴᕕᑲᑖᖅ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 682 - 5(2): ᓄᖑᒍᓐᓇᓐᖏᑦᑐᒃᑯᑦ ᐃᑯᒻᒪᖅᑯᑎᓕᐅᕐᓂᕐᒧᑦ ᐃᑲᔫᑎ (ᓴᕕᑲᑖᖅ) 

 

ᐊᖓᔪᖅᑳᖅ ᔫ ᓴᕕᑲᑖᖅ: ᒪ’ᓇ ᐅᖃᖅᑎ. ᐊᕐᕕᐊᕐᒥᐅᑦ ᐅᑉᓗᒃᑰᑦᓯᐊᖅᐸᑉᓯ, ᓂᕆᑦᓯᐊᕐᓂᐊᖅᐳᓯ. 

 

(ᑐᓵᔨᑎᒍᑦ) ᐅᖃᖅᑎ, ᖁᕕᐊᓱᑉᐳᖓ ᑐᓴᖅᑕᐅᑎᑦᑎᒋᐊᔅᓴᖅ ᐆᒻᒪᖅᑯᑏᑦ ᐊᑐᓕᖅᑭᒐᔅᓴᐅᔪᑦ ᐱᓕᕆᐊᖑᓂᖓ 

ᓴᖅᑭᖅᑎᑕᐅᓛᕐᖓᑦ. ᑕᒪᒃᑯᐊ ᓇᒻᒥᓂᖅ ᐊᖏᕐᕋᖃᖅᑏᑦ ᐃᓪᓗᕋᓛᓖᓪᓗ ᑮᓇᐅᔭᓂᒃ ᐱᒃᑲᓐᓂᕈᓐᓇᓛᓕᕐᒥᒻᒪᑕ 

ᐆᒻᒪᖅᑯᑎᓕᐅᕈᑎᔅᓴᓂᒃ.  

 

ᑕᐃᒪᓕ ᐱᓕᕆᕝᕕᒐ ᓴᖅᑭᓯᓯᒪᒻᒪᑦ ᑖᔅᓱᒥᖓ ᐆᒻᒪᖅᑯᑎᓕᐅᕈᑎᔅᓴᓂᒃ, ᐃᓪᓗᕋᓛᓄᑦ ᑐᓂᕐᕈᓯᐊᔅᓴᓂᒃ 

ᐃᓪᓗᕋᓛᓕᓐᓄᑦ, ᐃᓪᓗᓕᕆᔨᕐᔪᐊᒃᑯᓐᓄᓪᓗ ᐱᓕᕆᖃᑕᐅᓪᓗᑕ ᑕᒪᓐᓇ ᓴᖅᑭᖅᓯᒪᔭᕗᑦ.  

 

ᑭᒃᑯᑐᐃᓐᓇᑦᑎᐊᖅ ᓯᓚᐅᑉ ᐊᓯᔾᔨᐸᓪᓕᐊᓂᖓᓂᒃ ᐊᑲᔫᑎᖃᕋᓱᒍᓐᓇᓕᖅᑐᐃᑦ, ᐅᖅᓱᐊᓗᑐᖏᓐᓂᖅᓴᐅᔪᓂᒃ 

ᐊᑐᕋᓱᖃᑦᑕᕐᓗᑎᒃ. ᓇᒻᒥᓂᖅ ᐃᓪᓗᕋᓛᖁᑎᓖᑦ $5,000.00ᓂᒃ ᑐᔅᓯᕋᖃᑦᑕᕈᓐᓇᓂᐊᖅᑐᐃᑦ ᓯᕐᓂᕐᒧᑦ 

ᐊᓄᕆᒧᓪᓘᓐᓃᑦ ᐆᒻᒪᖅᑯᑎᓕᐅᕈᑎᔅᓴᓂᒃ ᐊᒻᒪᓗ ᓇᒻᒥᓂᖅ ᐊᖏᕐᕋᓖᑦ $30,000.00ᓂᒃ ᐱᒍᓐᓇᓂᐊᖅᑐᐃᑦ. 

 

ᐅᖃᖅᑏ, ᑖᓐᓇ ᒪᓕᑦᑎᐊᖅᑐᑦ ᓄᓇᕘᑉ ᒐᕙᒪᖓᑕ ᑐᕌᒐᕆᒐᓱᐊᖅᑕᖏᓐᓂᒃ ᐊᖏᓪᓕᒋᐊᕆᒐᓱᐊᖅᑐᑕ ᒪᑯᓄᖓ 

ᐆᒻᒪᖅᑯᑎᓄᑦ ᐊᑐᓕᖅᑭᒐᔅᓴᐅᔪᓂᒃ ᐊᑐᕐᓂᖅᓴᐅᑎᑦᑎᓂᕐᒥᒃ ᓄᓇᕗᒻᒥ. ᖁᕕᐊᓱᓪᓚᕆᒃᑲᒪᐃᓛᒃ ᑖᓐᓇ 

ᓴᖅᑭᖅᑕᐅᓂᐅᓴᓕᕐᖓᑦ ᓄᓇᕗᒻᒥ.  

 

ᐊᕙᑎᓕᕆᔨᒃᑯᓪᓗ ᐃᓪᓗᓕᕆᓕᕐᔪᐊᒃᑯᓪᓗ ᑲᔪᖏᑦᑎᐊᖅᑐᐃᑦ ᑐᔅᓯᕋᐅᑎᓂᒃ ᖃᐃᑦᑎᔭᐅᖃᑦᑕᓛᓕᕐᖓᑦ ᐅᑭᐊᔅᓵᖅ 

ᑖᓐᓇ ᐱᒋᐊᖅᑲᑦ. ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᑐᖅᑐᑦ 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᔅᓴᖏᑦ. ᒥᓂᔅᑕ ᑲᒪᔨᐅᔪᖅ ᓄᓇᓕᓐᓂ ᒐᕙᒪᒃᑯᓐᓂ 

ᐱᔨᑦᑎᕋᖅᑎᒃᑯᓐᓄᑦ, ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᑉ ᐅᖃᐅᓯᖓ 683 - 5(2): ᑐᓴᐅᒪᖃᑦᑕᐅᑎᔪᓕᕆᓂᕐᒧᑦ ᒪᑭᒪᔾᔪᑎᑦ (ᐃᖃᓪᓗᐊᖅ) 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ ᐅᖃᖅᑎ. (ᑐᓵᔨᑎᒍᑦ) ᐅᓐᓄᓴᒃᑯᑦ ᒪᓕᒐᓕᐅᖅᑎᐅᖃᑎᒃᑲ ᐊᒻᒪᑦᑕᐅᖅ 

ᑕᑯᕋᓐᓈᖅᑐᐃᑦ. 

 

ᐅᖃᖅᑎ, ᖁᕕᐊᓱᑉᐳᖓ ᐅᓪᓗᒥ ᓂᑯᕕᒋᐊᔅᓴᖅ ᖃᐅᔨᒃᑲᐃᒋᐊᔅᓴᖅ ᐱᔭᕇᕈᓐᓇᖅᓯᒪᔭᖏᓐᓂᒃ ᓄᓇᓕᓐᓂ 

ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᑦ ᑕᕝᕙᓂ ᒐᕙᒪᐅᑎᓪᓗᑕ.  

 

ᒐᕙᒪᒃᑯᑦ ᑐᕌᒐᖏᓐᓄᑦ ᐃᓚᒋᔭᐅᓪᓗᓂ ᐊᖏᖅᓯᒪᓂᖃᑦᑎᐊᕋᑦᑕ ᑮᓇᐅᔭᓂᒃ ᐃᓕᐅᖅᑲᐃᓂᐊᕆᐊᔅᓴᒃ 

ᑐᓴᐅᒪᔾᔪᑎᓕᕆᔨᓂᒃ, ᖃᕋᓴᐅᔭᓂᓪᓗ ᓄᓇᕗᓕᒫᒥ ᐃᑲᔫᑎᖃᕋᓱᐊᕐᓗᑕ ᐃᓅᓯᖏᑦᑕ ᐊᒻᒪ 

ᑮᓇᐅᔭᓕᐅᕋᓱᓐᓂᖏᓐᓂᓪᓗ ᐃᑲᔫᑎᖃᕋᓱᐊᖅᑐᑕ ᖃᕋᓴᐅᔭᒃᑯᑦ ᐃᑭᐊᖅᓯᕕᖃᑦᑎᐊᖁᔨᓪᓗᑕ. ᖁᕕᐊᓱᓪᓚᕆᑦᑐᖓ 

ᐅᖃᕆᐊᔅᓴᖅ ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᑦ ᒫᓐᓇ ᑳᓐᑐᕌᒃᓂᒃ ᐱᒐᓱᐊᒐᔅᓴᕐᒦᑎᑦᑎᓕᕐᖓᑕ ᑲᑎᑦᑐᖅ 

ᓄᓇᕗᒻᒥ ᖃᕆᓴᐅᔭᓄᑦ ᓄᑭᓪᓚᐅᓯᖅᓱᐃᒐᓱᑦᑐᑎᒃ. ᒫᓐᓇ ᒐᕙᒪᑐᖃᒃᑯᓐᓂᒃ ᑮᓇᐅᔭᓂᑦᑕᐅᖅ 

ᐱᒃᑲᓐᓂᕋᓱᓐᓂᐊᕐᒥᔪᒍᑦ ᑐᓐᖓᕕᓕᐅᑦᑎᐊᕈᓐᓇᓂᐊᕐᖓᑕ ᖃᕆᓴᐅᔭᒃᑯᑦ ᐃᑭᐊᖅᓯᕖᑦ ᑲᓱᖅᑕᐅᓯᒪᑦᑎᐊᕐᓗᑎᒃ 

ᓄᓇᕗᒻᒥ ᓄᓇᓕᓕᒫᑦ. 

 

ᑕᒪᓐᓇ ᖃᕆᓴᐅᔭᒃᑯᑦ ᓴᖅᑭᔮᕈᓐᓇᐅᑎᓂᒃ ᐊᖏᓪᓕᒋᐊᕆᓂᖅ ᐃᓚᒋᔭᐅᔪᖅ ᐸᕐᓇᐅᑎᒋᔭᑦᑎᓐᓄᑦ 

ᐱᐅᓯᕚᓪᓕᖅᑎᑦᑎᒋᐊᕈᒪᒐᑦᑕ ᖃᕆᓴᐅᔭᒃᑯᑦ ᐱᔨᑦᑎᕋᐅᑎᐅᒍᓐᓇᖅᑐᓂᒃ ᓄᓇᕗᓕᒫᒥ. ᑕᐃᒪᐃᑦᑐᓂᒃ 

ᐱᑕᖃᓐᖏᑉᐸᑦ ᓱᒃᑲᓕᔪᓂᒃ ᖃᕆᓴᐅᔭᒃᑰᕈᓐᓇᐅᑎᓂᒃ ᑕᒪᒃᑯᐊ ᓄᑖᕈᕆᐊᖅᑕᐅᒍᓐᓇᔾᔮᓐᖏᒻᒪᑕ. 

ᐋᖅᑭᒋᐊᖅᑕᐅᑉᐸᑕ ᐱᔨᑦᑎᕋᐅᑏᑦ ᐋᖅᑭᒋᐊᖅᓯᒐᓱᓐᓃᑦ ᓱᒃᑲᐃᖏᓐᓇᓂᐊᖅᑐᐃᑦ. ᑕᐃᒪᐃᓕᖓᐃᓐᓇᖅᑲᑦ.  

 

ᑕᐃᒪᓕ ᐱᓕᕆᕕᕗᑦ ᓴᖅᑭᔮᖅᑎᑦᑎᒋᐊᕋᓱᑉᐳᖅ ᐱᐅᓯᕚᓪᓕᑎᑦᑎᒐᓱᓐᓂᑦᑎᓐᓂᒃ ᑐᓴᐅᑎᕈᓘᓚᐅᔪᓂᒃ 

ᓄᓇᕗᒻᒥᐅᓕᒫᓄᑦ. ᐊᔾᔨᒌᓐᖏᑦᑐᕈᓘᔭᕐᓂᒃ ᑲᑎᑎᖅᑕᐅᓯᒪᔪᓂᒃ ᐊᑐᕐᓂᐅᓴᔪᒍᑦ ᐱᖃᑕᐅᓗᑎᒃ ᑕᐃᒃᑯᐊ ᐊᑦᑎᒃᑐᒥᒃ 

ᖃᖓᑦᑕᖅᑎᑕᐅᓯᒪᓛᖅᑐᐃᑦ ᐊᒻᒪ ᐱᖃᑕᐅᖏᓐᓇᕐᒥᓗᑎᒃ ᑕᐃᒃᑯᐊ ᒫᓐᓇ ᖁᑦᑎᓂᖅᓴᒥᑦ ᖃᖓᑦᑕᖅᑎᑕᐅᓯᒪᔪᑦ. 

ᑕᐃᑰᓇ ᓄᑭᓪᓚᐅᓯᖅᑕᐅᒍᓐᓇᓐᖏᑦᑐᐃᑦ ᑲᒪᒋᔭᐅᒐᔭᖅᑐᐃᑦ. 

 

ᐅᖃᖅᑎ, ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᑦ ᑲᑐᔾᔨᖃᑎᒥᓂᒃ ᐱᓕᕆᖃᑎᖃᐃᓐᓇᓂᐊᖅᑐᑦ 

ᐱᐅᓯᕚᓪᓕᑎᑦᑎᒐᓱᓪᓗᑎᒃ ᐊᖏᓪᓕᒋᐊᕆᒐᓱᓪᓗᑎᓪᓗ ᑐᓴᐅᒪᑎᑦᑎᔾᔪᑎᕈᓘᔭᖅᑎᓐᓂᒃ ᓄᓇᕗᒻᒥ. ᖁᔭᓐᓇᒦᒃ 

ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᔅᓴᖏᑦ. ᒥᓂᔅᑕ ᑲᒪᔨᐅᔪᖅ ᐃᓕᓐᓂᐊᖅᑐᓕᕆᔨᒃᑯᓐᓄᑦ, 

ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᑉ ᐅᖃᐅᓯᖓ 684 - 5(2): ᐃᓕᓐᓂᐊᕈᑎᒃᓴᓕᐅᖃᑎᒌᓐᓂᖅ ᕿᑭᖅᑕᓂ ᐃᓄᐃᑦ 

ᑲᑐᔾᔨᖃᑎᒌᖏᓐᓂᒃ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᓇᑯᕐᒦᒃ ᐅᖃᖅᑎ ᐊᒻᒪᓗ ᐅᓪᓗᒃᑯᑦ ᒪᓕᒐᓕᐅᖅᑏᑦ, ᓄᓇᕗᒻᒥᐅᑦ.  

 

ᐅᖃᖅᑎ, ᐃᓄᐃᑦ ᐅᖃᐅᓯᖓᑦ, ᑭᓇᐅᓂᖏᑦ, ᐃᓕᖅᑯᓯᖓᓪᓗ ᑲᔪᓯᑦᓯᐊᖏᓐᓇᖁᓪᓗᒍ ᑭᖑᕚᕆᔭᑦᑎᓐᓄᑦ 

ᓄᓇᕗᒻᒥᐅᑦ ᐱᓕᕆᖃᑎᒌᒋᐊᖃᖅᑐᑦ ᐊᒥᖅᑳᖃᑎᒌᓪᓗᑎᒃ ᖃᐅᔨᒪᔭᖏᓐᓂᒃ ᐊᑐᒐᒃᓴᒃᑯᑦ ᐊᒃᑐᐊᓂᓕᖕᓄᑦ 

ᐃᓚᐅᑎᑦᑎᔪᓂᒡᓗ ᓄᑕᖅᑲᓄᑦ ᒪᒃᑯᑦᑐᓄᓪᓗ. 

 



ᐊᐃᑉᐱᖅ, ᓯᑎᐱᕆ 14, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖁᕕᐊᓴᒃᐳᖓ ᐅᖃᐅᑎᔪᓐᓇᕋᒃᑭᑦ ᔫᓐ 4, 2021ᖑᑎᓪᓗᒍ ᐃᓕᓐᓂᐊᕐᓂᓕᕆᔨᒃᑯᑦ ᐊᒻᒪᓗ ᕿᑭᖅᑕᓂ ᐃᓄᐃᑦ 

ᑲᑐᔾᔨᖃᑎᒌᑦ ᐊᑎᓕᐅᓚᐅᖅᐳᑦ ᑐᑭᓯᐅᒪᖃᑦᑕᐅᑎᓂᒃᑯᑦ ᐊᖏᖃᑎᒌᒍᑎᒥᒃ ᑲᑐᔾᔨᖃᑎᒌᒃᐸᓪᓕᐊᓗᑎᒃ 

ᓴᖅᑭᑦᑎᔪᒪᓪᓗᑎᒃ ᐃᓕᓐᓂᐊᕈᑎᓂᒃ ᐊᑐᒐᒃᓴᖏᓐᓂᒃ ᐃᓄᐃᑦ ᐃᓕᖅᑯᓯᑐᖃᖓᓂᒃ ᐅᖃᐅᓯᖏᓐᓂᒡᓗ 

ᑐᓐᖓᕕᖃᖅᑐᓂᒃ. ᐊᑕᐅᑦᑎᒃᑯᑦ ᐋᖅᑭᒃᓯᓂᐊᖅᑐᒍᑦ ᐱᒻᒪᕆᐅᔪᓂᒃ ᐃᓚᐅᑎᑦᑎᔪᓂᒡᓗ ᐊᑐᒐᒃᓴᓂᒃ, ᓄᑕᕋᓛᓄᑦ 

ᐃᓕᓐᓂᐊᕐᓂᐊᓕᓵᖅᑐᓄᑦ ᐅᑭᐅᓕᖕᓄᑦ ᓄᓇᕋᕐᓄᑦ. ᒥᑭᔫᑎᓛᖏᑦᑕᐅᖅ ᐃᓕᓐᓂᐊᖅᐸᓪᓕᐊᔪᑦ ᖁᑦᑎᖏᓂᓕᒃ 

12ᒧᑦ ᐃᓕᓐᓂᐊᖅᑎᓄᑦ ᐃᓐᓇᕐᓄᓪᓗ ᐃᓕᓐᓂᐊᖅᑎᓄᑦ ᓄᓇᕗᒻᒥ ᐊᑐᕈᒪᓗᑎᒃ ᐱᓕᕆᖃᑎᒌᖕᓂᕐᒥᒃ 

ᐃᑲᔪᖅᑎᒌᖕᓂᕐᒥᒡᓗ. 

 

ᐅᖃᖅᑎ, ᑖᓐᓇ ᑎᑎᕋᖅᓯᒪᔪᑎᒍᑦ ᑐᑭᓯᐅᒪᖃᑦᑕᐅᑎᓂᖅ ᓴᓐᖏᒃᑎᒋᐊᖅᑎᑦᓯᔪᖅ ᐱᑕᖃᖅᑐᓂᒃ 

ᐱᓕᕆᖃᑎᒌᖕᓂᕐᓂᒃ ᐃᖅᑲᓇᐃᔭᕐᕕᒻᒥ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ ᐱᓕᕆᐊᒧᑦ 

ᐊᑐᓕᖅᐸᓪᓕᐊᕌᓂᒃᑐᒧᑦ ᐊᒥᖅᑳᕈᑕᐅᓗᓂ ᐊᐅᑦᑑᑕᐅᑦᓯᐊᖅᑐᓂᓗ ᐃᓕᓐᓂᐊᕐᓂᕐᒧᑦ ᐊᑐᒐᒃᓴᓕᐊᓄᑦ 

ᐱᓕᕆᐊᒃᓴᓂᒃ. ᑐᑭᓯᐅᒪᖃᑦᑕᐅᑎᓂᒃᑯᑦ ᐊᖏᖃᑎᒌᒍᑎᒥᒃ ᓇᓗᓇᐃᖅᓯᒪᕗᖅ ᐱᓕᕆᐊᒃᓴᑦᑎᓐᓂ 

ᑲᒪᒋᔭᒃᓴᓪᓚᑦᑖᖅᑎᓐᓂᓪᓗ ᐱᕙᓪᓕᐊᑎᑦᑎᓂᕐᒧᑦ ᓴᖅᑭᑎᑦᑎᓂᕐᒧᑦ ᐊᒻᒪ ᑐᓂᐅᖅᑲᐃᓂᕐᒧᑦ ᐃᓕᓐᓂᐊᕈᑎᑦᓴᓂᒃ. 

 

ᐃᓕᓐᓂᐊᕐᓂᓕᕆᔨᒃᑯᑦ ᐱᓕᕆᑎᖃᕈᒪᓪᓚᕆᒃᐳᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ ᐃᓕᓐᓂᐊᕈᑕᐅᕙᒃᑐᑦ ᐊᒻᒪᓗ 

ᐃᑲᔫᑎᒃᓴᐃᑦ ᐃᓄᐃᑦ ᐅᖃᐅᓯᖓᓂᒃ ᐃᓕᖅᑯᓯᖓᓂᓪᓗ ᓴᖅᑭᔮᖅᑎᑦᓯᒃᑲᓐᓂᖅᑐᓂᒃ ᐃᓕᓐᓂᐊᖅᑎᑦᑎᓐᓄᑦ ᐊᒻᒪᓗ 

ᓄᓇᖅᑲᑎᑦᑎᓐᓄᑦ. ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᑐᖅᑐᑦ 

  

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᔅᓴᖏᑦ. ᒥᓂᔅᑕᒋᔭᐅᔪᖅ ᑲᒪᔨᐅᔪᖅ 

ᐋᓐᓂᐊᖅᑕᐃᓕᓕᕆᔨᒃᑯᓐᓄᑦ, ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᑉ ᐅᖃᐅᓯᖓ 685 - 5(2): ᐸᖅᑭᔭᐅᓂᖅ ᐊᖏᕐᕋᒥ ᖃᓂᓐᓂᖅᓴᒃᑯᑦ (ᑯᓱᒐᖅ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ ᐅᖃᖅᑎᑦᑎᔨ, ᓄᓇᕗᒻᒥᐅᓪᓗ, ᑲᖏᖅᖠᓂᕐᒥᐅᓪᓗ ᐱᓗᐊᖅᑐᒥᒃ. 

ᐅᓐᓄᓴᒃᑯᑦ. 

 

ᐅᖃᖅᑎᑦᔨ, ᐋᓐᓂᐊᖅᑕᐃᓕᒪᔪᓕᕆᔨᒃᑯᑦ ᓄᓇᕗᒻᒥᐅᓂᒃ ᐃᑲᔪᕋᓱᐃᓐᓇᓲᖑᒐᑉᑕᐃᓛᒃ ᐊᒻᒪ 

ᐋᓐᓂᐊᖅᑕᐃᓕᒪᔪᓕᕆᓂᖅ ᓄᓇᕗᒻᒧᑦ ᖃᓂᓐᓂᖅᓴᐅᔭᕆᐊᖃᕐᓂᖓᓂᒃ ᐅᔾᔨᕈᓱᒃᑲᑉᑕ, ᓄᓇᕗᒻᒥ 

ᐋᓐᓂᐊᖅᑕᐃᓕᒪᓂᕐᒧᑦ ᐃᑲᔪᖅᑕᐅᔪᓐᓇᕆᐊᖃᕐᓂᑉᑎᓐᓂᒃ, ᑖᒻᓇ ᑐᕌᒐᕇᓐᓇᕋᑉᑎᒍᑦ ᑕᒡᕙᓂ ᐅᑭᐅᒥ 

ᐊᑐᖅᑲᐅᔭᑉᑎᓐᓂᒃ ᐊᑐᖅᑕᑉᑎᓐᓃᓛᒃ.  

 

ᐊᒥᓱᓂᒃ ᐱᕚᓪᓕᖅᓯᒪᔪᓂᒃ ᓄᓇᕗᒻᒥ ᐊᐅᓚᑕᐅᓂᖅᓴᐅᔪᓐᓇᕐᓂᐊᖅᑐᓂᒃ ᐅᓂᑉᑳᕌᕐᔪᒍᒪᑉᓗᖓ. ᐅᖃᖅᑎᑦᑎᔨ, 

ᑕᒪᓐᓇ ᐃᓱᒪᒧᑦ ᒪᒥᓴᕐᓂᖅ ᐊᒻᒪ ᐊᔪᕆᓯᒪᓂᖅ ᐱᓕᕆᐊᕆᒐᑉᑎᒍᑦ ᐋᓐᓂᐊᖅᑕᐃᓕᒪᔪᓕᕆᔨᒃᑯᓐᓂ ᐊᒻᒪ ᓄᑖᓂᒃ 

ᓴᖅᑭᑦᑎᓯᒪᔪᒍᑦ ᑕᒪᑐᒪ ᒥᒃᓵᓄᑦ ᑕᒪᒃᑯᐊ ᑕᐃᒪᓐᓇᐃᑦᑐᓕᕆᕝᕖᑦ ᐱᕚᓪᓕᕈᓐᓇᖁᑉᓗᒋᑦ ᓇᑉᐸᖅᑕᐅᓂᖏᑦ 

ᓴᓇᔭᐅᔪᓐᓇᕐᓂᖏᓐᓄᓪᓗ ᓄᓇᕗᑦ ᐃᓗᐊᓂ. 

 

(ᑐᓵᔨᑎᒍᑦ) ᐅᖃᖅᑎ ᑖᓐᓇ ᒪᒥᓴᐃᓂᖅ ᐅᖃᖃᑎᒌᓐᓂᒃᑯᑦ ᐊᑐᕐᓂᐊᕋᑦᑎᒍᑦ ᐱᒋᐊᖅᑎᑕᐅᓚᐅᖅᓯᒪᒻᒪᑦ 

ᔮᓄᐊᓕᐅᑎᓪᓗᒍ, ᐊᐅᓚᑦᑎᐊᖅᓯᒪᔪᕕᔾᔪᐊᕌᓘᔪᖅ. ᑖᓐᓇ ᐱᓕᕆᓂᐅᔪᖅ ᓄᓇᕗᒻᒥᐅᓄᑦ 84ᓂᒃ ᑐᓂᔭᐅᓯᒪᔪᖅ 

ᐃᑲᔪᕆᐊᓕᖏᓐᓂᒃ ᔮᓄᐊᓕᒥᓂᑦ. 

 

ᐅᖃᖅᑎ, ᐱᔭᕇᖅᑕᐅᓂᖏᒃ ᒪᕐᕉᒃ ᐋᓐᓂᐊᕖᒃ ᑭᓐᖓᕐᓂ ᐊᒻᒪᓗ ᓴᓂᑭᓗᐊᕐᒥ ᐃᑲᔪᖅᓯᒪᓪᓚᕆᒻᒥᔪᑦ 

ᐱᕙᓪᓕᐊᑎᑦᑎᒐᓱᑦᑎᓪᓗᑕ ᓄᓇᓕᓐᓂ.  



ᐊᐃᑉᐱᖅ, ᓯᑎᐱᕆ 14, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓚᖓᑦ ᒪᓕᒐᓕᐅᖅᑎ: ᐄᓛᒃ, ᐄᓛᒃ! 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᑕᒪᒃᑯᐊ ᓄᑖᑦᑎᐊᑯᓗᐃᑦ ᐋᓐᓂᐊᕖᑦ ᐱᐅᓂᖅᓴᒥᒃ 

ᐃᑲᔪᖅᑕᐅᕕᐅᖃᑦᑕᕈᓐᓇᕐᓂᐊᓕᖅᑐᐃᑦ ᐃᖅᑲᓇᐃᔭᕐᕕᑦᑎᐊᕙᐅᓂᖅᓴᐅᓕᕐᓗᑎᓪᓗ. 

 

(ᑐᓵᔨᒃᑰᕈᓐᓃᖅᑐᖅ) ᐃᒡᓗᕐᔪᐊᖅ, ᐃᓛᒃ ᐱᖁᑎᕐᔪᐊᖅ ᓴᓇᔭᐅᕙᓪᓕᐊᖕᒥᖕᒪᑕ, ᐊᑕᐅᓯᖅ ᑲᖏᖅᖠᓂᕐᒥ 

ᐃᓐᓇᑐᖃᐅᓯᕝᕕᒃᓴᖅ ᓴᓇᔭᐅᕙᓪᓕᐊᓕᖅᑐᖅ ᐊᒻᒪ ᐱᕚᓪᓕᕈᑕᐅᓂᐊᖅᖢᓂ ᐃᑲᔪᕐᓂᕐᒥᒃ ᐃᓄᖕᓂᒃ ᓄᓇᕗᑦ 

ᐃᓗᐊᓂ. ᐱᖃᑖᑦᑕᐅᖅ ᐱᓕᕆᐊᖑᕙᓪᓕᐊᓕᕐᒥᔪᖅ ᒪᒥᓴᕐᕕᒃᓴᖅ ᓄᓇᕗᑦ ᐃᓗᐊᓂ. 

 

ᐅᖃᖅᑎᑦᓯᔨ, ᑖᒻᓇ 24ᓂᒃ ᐃᒡᓕᖃᕐᓂᐊᖅᑐᖅ ᐃᓐᓇᐅᓯᕝᕕᒃᓴᖅ ᐃᓂᖅᑕᐅᔪᒃᓴᐅᔪᖅ, ᐃᓂᖅᑕᐅᔪᒃᓴᒪᐅᑕᐅᔪᖅ 

2023ᖑᓕᖅᐸᑦ. ᑖᒻᓇ ᐱᕚᓪᓕᕈᑎᖃᕐᓂᐊᖅᑐᖅ ᓄᓇᕗᒻᒥᐅᑦ ᐃᓐᓇᕈᖅᐸᓪᓕᐊᔪᑦ ᓄᓇᕗᒻᒥ 

ᐃᓐᓇᕈᖅᐸᓪᓕᐊᔪᓐᓇᕐᓂᐊᕐᒪᑕ ᖃᓂᓐᓂᖅᓴᐅᓗᑎᒃ ᓄᓇᒥᖕᓄᑦ ᐃᓚᒥᖕᓄᓪᓗ, ᐃᓐᓇᐅᔫᑉ ᐃᓚᖏᑦ 

ᐃᑲᔪᖃᑕᐅᖃᑦᑕᕈᓪᓇᕐᓗᑎᒃ. 

 

>>ᐸᑦᑕᑐᖅᑐᑦ 

  

ᐅᖃᖅᑎᑦᑎᔩ ᒪᒥᓴᕐᕕᒃᓴᖅᑕᐅᖅ ᑖᒻᓇ ᐃᓂᖅᑕᐅᒃᐸᑦ ᐱᕚᓪᓕᕈᑎᖃᕐᓂᐊᖅᑐᑦ ᐃᓄᐃᑦ ᒪᒥᓴᕆᐊᓖᑦ 

ᐊᖏᕐᕋᖅᓯᒪᓗᑎᒃ ᓄᓇᕗᒻᒥ ᒪᒥᓴᕈᓐᓇᕐᓂᐊᕐᒪᑕ. ᐃᓗᓕᖃᕐᓂᐊᖅᖢᓂ ᑖᒻᓇ ᓄᓇᒥ, ᓄᓇᒦᓪᓗᑎᒃ 

ᒪᒥᓴᕈᓐᓇᕐᓂᐊᕐᓗᑎᒃ ᐃᓄᓐᓄᓪᓗ ᐊᐅᓚᑕᐅᔪᓂᒃ ᐅᖃᖃᑎᖃᕈᓐᓇᕐᓂᐊᕐᓗᑎᒃ ᐃᓱᒪᓕᕆᓂᒃᑯᑦ ᐊᓯᖏᑦᑎᒍᓪᓗ. 

ᑕᒪᓐᓇ ᐊᒃᓱᕈᓐᓇᖅᑑᕙᖕᒪᑦ ᐱᓕᕆᐊᕆᓇᓱᒃᖢᒍ ᐊᔪᕆᓯᒪᓂᖅ.  

 

(ᑐᓵᔨᑎᒍᑦ) ᐅᖃᖅᑎ, ᐋᓐᓂᐊᖅᑕᐃᓕᓕᕆᔨᒃᑯᑦᑕᐅ ᐱᒋᐊᖅᑎᑦᑎᕙᓪᓕᐊᒐᓱᒻᒥᔪᑦ ᑕᖅᑐᓂᑦ ᓴᓗᒻᒪᖅᓴᐃᔾᔪᑎᓂᒃ 

ᓄᓇᕗᒻᒨᑎᑦᑎᒐᓱᐊᖅᑐᑕ ᐊᒻᒪ ᓇᓗᓇᐃᖅᓯᖅᑳᕆᐊᖃᕋᑦᑕ ᖃᓄᐃᑦᑐᓂᒃ ᑕᖅᑐᓂᒃ ᓴᓗᒻᒪᖅᓴᐃᔾᔪᑎᓂᒃ 

ᐱᖅᑳᕆᐊᖄᕆᐊᖃᕋᔭᕐᒪᖔᑦᑕ. ᑕᐃᒫᒃ ᑕᕝᕙ ᓄᓇᕘᒥ ᑕᐃᒪᐃᓘᖃᑦᑕᕈᓐᓇᖅᓯᓛᓕᕐᖓᑕ ᓄᓇᕗᒻᒥᐅᑦ 

ᐊᖏᕐᕋᖅᑎᑕᐅᓗᑎᒃ ᑕᖅᑐᓕᕆᔭᐅᖃᑦᑕᖅᑐᐃᑦ ᐊᒻᒪ ᖃᓪᓗᓈᓅᕆᐊᖃᖃᑦᑕᖏᓐᓂᖅᓴᐅᓕᕐᓗᑎᒃ.  

 

ᐅᖃᖅᑏ, ᑕᐃᒫᒃ ᑕᕝᕙ ᐱᓕᕆᖃᑦᑕᖅᓯᒪᕗᒍᑦ ᓇᓖᕌᕋᔅᓴᓂᒃ ᐊᒥᓱᕈᕆᐊᖅᑎᒐᓱᐊᖅᑐᑕ ᓄᓇᕗᒻᒥ. ᖁᔭᓐᓇᒦᒃ 

ᐅᖃᖅᑎ. 

 

>>ᐸᑦᑕᑐᖅᑐᑦ 

  

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᐅᑉ ᐅᖃᐅᓯᒃᓴᖏᑦ. ᒥᔅᑕ ᑲᒪᔨᐅᔪᖅ ᐱᖅᑯᓯᓕᕆᔨᒃᑯᓐᓄ 

ᐃᑦᑕᕐᓂᓴᓕᕆᔨᒃᑯᓄᓪᓗ ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᑉ ᐅᖃᐅᓯᖓ 686 - 5(2): ᓅᑕᐅᓂᖓ ᐅᖃᐅᓯᓕᕆᓂᕐᒧᑦ ᐱᓕᒻᒪᒃᓴᐃᓂᖅ ᐊᐅᓚᑕᐅᓂᖓ 

(ᓇᑲᓱᒃ) 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᐅᓐᓄᓴᒃᑯᑦ. ᐅᓐᓄᓴᒃᑰᖅᑲᒃᑲ ᒪᓕᒐᓕᐅᖅᑎᐅᖃᑎᒃᑲ ᐊᒻᒪᓗ ᓯᕗᓪᓕᖅᐹᒥᒃ 

ᓇᓪᓕᐅᓂᖅᓯᐅᑎᑦᑎᐊᖅᑲᒃᑲ ᑕᐃᒃᑯᐊ ᐊᑐᓕᖁᑏᒃᑲ ᑯᕆᔅᑏᓇ ᐊᓐᓂᕐᒥᐅᖅ ᐊᒻᒪᓗ ᓯᑲᐃᓗ ᓴᐳᑦ ᐅᓪᓗᒥ 

ᓇᓪᓕᐅᑎᔪᑯᓘᒻᒪᑎᒃ ᐊᒻᒪᓗ ᐅᓖᐸ ᐃᓱᓪᓗᑕᖅ ᐅᓪᓗᖃᑦᑎᐊᖁᕙᒃᑲ.  

 

ᑖᒃᑯᐊ ᐅᖃᖅᑏ, ᐃᓕᖅᑯᓯᓕᕆᔨᒃᑯᑦ ᐱᓕᕆᖃᑎᖃᖅᓯᒪᒻᒪᑕ ᐃᖅᑲᓇᐃᔭᖅᑎᓕᕆᔨᒃᑯᓐᓂ ᓇᓗᓇᐃᖅᓯᓕᖅᐳᖓ 

ᐱᐅᓯᒋᐊᕈᑎᓂᒃ ᐱᓕᕆᐊᖑᓂᖓ ᐅᖃᐅᓯᕐᓂᒃ ᐱᓕᒻᒪᓴᔾᔪᑎᓂᒃ ᓄᓇᕗᑦ ᒐᕙᒪᒃᑯᖏᑕ ᐃᖅᑲᓇᐃᔭᖅᑎᖏᓐᓄᑦ. 

ᐊᓕᐊᓇᐃᒍᓱᑉᐳᖓ ᑐᓴᖅᑎᑦᑎᔭᕆᐊᔅᓴᖅ ᐅᓪᓗᒥ ᐅᖃᐅᓯᕐᒥᒃ ᐱᓕᒻᒪᓴᕐᓂᕐᒧᑦ ᐊᐅᓚᑕᑦ 

ᓅᑕᐅᓪᓚᕆᑕᐃᓐᓇᓚᐅᕐᖓᑕ ᐃᖅᑲᓇᐃᔭᖅᑐᓕᕆᔨᒃᑯᓐᓂ ᐃᓕᖅᑯᓯᓕᕆᔨᒃᑯᓐᓄᑦ.  

 

ᐅᖃᖅᑏ, ᐱᓕᕆᕕᕗᑦ ᐱᓕᕆᖃᑎᖃᐃᓐᓇᑦᑎᐊᖅᐳᑦ ᓅᑕᐅᑎᐊᖁᓪᓗᒋᑦ ᐱᓕᕆᕕᖓ, ᐱᓕᕆᕕᒻᒪ ᐊᑐᕐᓗᑎᒃ 

ᐱᓕᕆᖃᑎᒌᓐᓂᖅ ᐊᒻᒪᓗ ᐋᔩᖃᑎᒌᓐᓂᖅ. ᐃᓚᐅᑎᑦᑎᓂᐊᖅᑐᖅ ᓄᓇᕗᑦ ᒐᕙᒪᒃᑯᖏᑕ ᐱᓕᕆᕕᖏᓐᓂ 

ᑐᑦᑕᕐᕕᓂᓪᓗ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ ᐊᒻᒪᓗ ᓯᓚᑖᓃᓐᖔᖅᑐᓂᒃ ᐱᖃᖃᑕᐅᔪᑦ ᓴᖅᑭᑎᓐᓂᐊᕐᓗᒋᑦ 



ᐊᐃᑉᐱᖅ, ᓯᑎᐱᕆ 14, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᐸᓗᖓᐃᔭᖅᓯᒪᔪᒥᒃ ᐸᕐᓇᐅᑎᒥᒃ ᐱᓕᕆᐊᖃᑎᖃᑦᑎᐊᕐᓗᑎᒃ ᐃᓗᐃᑦᑑᓕᖓᔪᒥᒃ ᐅᖃᐅᓯᕐᒧᑦ 

ᐱᓕᒻᒪᓴᔾᔪᑎᔅᓴᓂᒃ.  

 

ᓇᓗᓇᐃᖅᓯᒪᓪᓗᓂ ᐃᓅᓂᕗᑦ ᓯᕗᓪᓕᐅᔾᔭᔅᓴᓂᒃ ᒐᕙᒪᒃᓴᑦ ᑐᕌᖅᑕᕗᒧᑦ ᐱᓕᕆᐊᔅᓴᖏᓐᓂᒃ. ᒐᕙᒪᕗᑦ 

ᐊᖏᖅᓯᒪᕗᑦ ᐃᓄᒃᑐᑦ ᐃᖅᑲᓇᐃᔭᕐᕕᒻᒥᑦ ᐅᖃᐅᓯᐅᕙᓐᓂᐊᕐᓗᑎᒃ ᒐᕙᒪᒃᑯᑦ ᐃᖅᑲᓇᐃᔭᕐᕕᖏᓐᓂ. ᑕᒪᓐᓇ 

ᓅᑦᑎᓂᖅ ᑭᒡᒐᖅᑐᐃᔪᖅ ᓯᕗᒧᐊᓐᓂᕐᒥᑦ ᐱᐅᓯᑎᑦᑎᕚᓪᓕᓂᕐᒥᒃ ᐅᖃᐅᓯᕐᒥᒃ ᐱᓕᒻᒪᔅᓴᐃᓂᕐᒥᒃ. ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

  

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᔅᓴᖏᑦ. ᒥᓂᔅᑕ ᑲᒪᔨᐅᔪᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᑯᐊᐳᕇᓴᖓᓄᑦ ᒥᔅ ᐃᖃᓪᓗᐊᖅ. 

 

ᐊᖓᔪᖅᑳᑉ ᐅᖃᐅᓯᖓ 687 - 5(2): ᑎᓴᒪᑦ ᐱᕐᔪᐊᖑᔪᑦ ᐱᓕᕆᐊᑦ ᐊᖏᖅᑕᐅᓂᖏᑦ (ᐃᖃᓪᓗᐊᖅ) 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᖃᖅᑏ, ᐅᖃᖃᑎᖃᖃᑦᑕᓚᐅᖅᑐᑕ 

ᐆᒻᒪᖅᑯᑎᓖᑦ ᐊᑭᖏᓐᓂ ᕿᒥᕐᕈᔩᑦ ᑲᑎᒪᔨᖏᓐᓂᒃ ᖁᕕᐊᓱᑉᐳᖓ ᑎᓴᒪᑦ ᐊᖏᔪᐃᑦ ᐱᔪᓐᓇᐅᑏᑦ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓄᑦ ᐊᖏᖅᑕᐅᕋᑖᓚᐅᕐᖓᑕ ᑲᔪᓯᒋᐊᕈᓐᓇᑎᑦᑎᓪᓗᑎᒃ ᐸᕐᓇᑕᐅᓂᖓᓄᑦ 

ᐊᖏᖅᑕᐅᔪᓐᓇᓂᖅᑲᑕᐃᓛᒃ ᑮᓇᐅᔭᖏᑦ ᒐᕙᒪᒃᑯᓐᓄᑦ. ᐱᖓᓱᑦ ᐆᒻᒪᖅᑯᑎᓕᐅᕐᕖᑦ, ᖃᐅᒪᓕᐅᕐᕖᑦ 

ᐊᓯᓂᑦᑕᐅᓛᕐᖓᑕᒎᖅ ᓴᓇᔭᐅᓛᕐᖓᑕ ᐃᖃᓗᑦᑑᑦᑎᐊᕐᒥ, ᐅᖅᓱᖅᑑᒥ ᐊᒻᒪ ᐃᒡᓗᓕᒻᒥ. ᐊᒻᒪᑦᑕᐅᖅ 

ᐊᐅᓚᐅᑎᕐᔪᐊᕌᓗᖏᑦ ᓄᑖᕈᕆᐊᖅᑕᐅᓛᕐᒥᔪᐃᑦ ᐃᖃᓗᐃᑦ ᖃᐅᔨᒪᓕᐅᕐᕕᖓᓂᒃ 2024-ᒥ.  

 

ᓄᑖᑦ ᖃᐅᒪᓕᐅᕐᕖᑦ ᐆᒻᒪᖅᑯᑎᓕᐅᕐᕖᑦ ᐊᒻᒪᑦᑕᐅᖅ ᓄᑖᕈᕆᐊᖅᓯᒪᔪᐃᑦ ᓱᓇᒃᑯᑖᑦ 

ᖃᒥᖃᑦᑕᓐᓂᐅᓴᓐᖏᓂᖅᓴᐅᓲᖑᒻᒪᑕ.  

ᑕᒪᒃᑯᐊᓗ ᓄᑖᑦ ᐆᒻᒪᖅᑯᑏᑦ ᐊᑐᓐᖏᓂᖅᓴᐃᔪᐃᑦ ᐅᖅᓱᐊᓗᓐᓂᒃ ᓯᕗᓂᑐᖃᑦᑎᓐᓄᑦ ᐱᔭᐅᔭᕆᐊᓕᓂᒃ 

ᓴᖅᑭᑎᑦᑎᑦᑎᐊᖃᑦᑕᒥᒻᒪᑕ ᓄᓇᓕᑦᑎᓐᓄᑦ ᐊᒻᒪ ᐊᕙᑎᖏᓐᓂᒃ ᐊᑦᑐᓯᓐᖏᓂᖅᓴᐅᖃᑦᑕᖅᑐᑎᒃ ᐅᖅᓱᐊᓗᑦᑐᑦᑐᐃᑦ 

ᐅᖅᓱᐊᓗᓐᖏᓐᓂᖅᓴᐅᔪᓄᑦ ᐊᓯᓂᑦᑕᐅᕙᓪᓕᐊᓗᑎᒃ. ᐃᖃᓗᑦᑑᑦᑎᐊᕐᒥ, ᐅᖅᓱᖅᑑᒥ ᐃᒡᓗᓕᒻᒥᓗ ᓄᑖᓂᒃ ᑕᐃᒫᒃ 

ᐋᖅᑭᔅᓯᕕᐅᓛᕐᖓᑕ ᐆᒻᒪᖅᑯᑎᓕᐅᕈᑎᐅᔪᓂᒃ, ᐱᔭᕆᐊᑭᓐᓂᖅᓴᐅᑎᑦᑎᒐᔭᖅᑐᓂᒃ. ᐊᓯᖏᓐᓂᒃ 

ᐆᒻᒪᖅᑯᑎᓕᐅᕈᑎᓂᒃ ᐃᓚᓕᐅᑎᔭᐅᒋᐊᖏᑕ, ᓴᓗᒪᓂᖅᓴᒥᒃ ᐆᒻᒪᖅᑯᑎᓕᐅᕈᑎᖃᓛᕐᖓᑦ ᓄᓇᕗᑦ.  

 

ᒫᓐᓇ ᐃᓪᓗᓕᐅᓐᓇᐅᑎᓪᓗᒍ ᐆᒻᒪᖅᑯᑎᓕᕆᔨᒃᑯᑦ ᐱᖓᓱᓂᒃ ᐱᕙᓪᓕᐊᑎᑦᑎᓐᓇᓚᐅᕐᒥᔪᐃᑦ ᐊᖏᔪᓂᒃ 

ᐱᓕᕆᐊᔅᓴᓂᒃ ᓄᓇᕘᒥ. ᓄᑖᖅ ᐃᑉᐱᐊᔪᒻᒥ ᖃᐅᒪᓕᐅᕐᕕᒃ. ᑖᓐᓇ ᐱᔭᕇᖅᑕᐅᓛᕐᓂᐊᖅᑐᒋᔭᐅᔪᖅ ᐊᕐᕌᒍᑦ. 

ᑕᕝᕙᓂ ᑕᑯᓚᐅᖅᑐᒍᑦ ᐊᑑᑎᖃᓪᓚᕆᑦᑎᐊᓗᓐᓂᒃ ᐆᒻᒪᖅᑯᑎᓕᐅᕈᑎᔅᓴᓂᒃ ᐊᐅᓚᐅᑎᓂᒃ ᐋᖅᑭᑦᑎᕆᔪᓂᒃ 

ᑕᑯᕙᓚᐅᖅᑯᒍᑦ ᐊᒻᒪᑦᑕᐅᖅ ᑎᑎᕋᖅᑕᐅᓚᐅᕆᓪᓗᑎᒃ ᓯᕿᓂᕐᒧᑦ ᐆᒻᒪᖅᑯᑎᓕᐅᕈᑎᔅᓴᐃᑦ ᖁᓪᓗᖅᑑᒥ. ᐊᖏᔪᑦ 

ᐃᓪᓗᔅᓴᖏᑦ ᓴᓇᔭᐅᕙᓪᓕᐊᒋᐊᖅᓯᒪᓕᖅᑐᐃᑦ ᖃᒪᓂᑦᑐᐊᕐᒥ ᐊᖓᔪᖅᑳᖃᕐᕕᖓᓂ ᐊᓪᓚᕕᒻᒥ. ᑖᓐᓇ ᕼᐊᒻᒪᓚᒃᑯᑦ 

ᐃᖅᑲᓇᐃᔭᖅᑎᓕᒫᑦᑎᐊᖏᓐᓂ ᐊᑕᐅᑦᑎᒦᑎᑦᑎᒍᓐᓇᓛᖅᑐᐃᑦ ᐊᒻᒪ ᐊᕐᕌᒍᑦ ᐱᔭᕇᖅᑕᐅᕕᔅᓴᖃᖅᑐᑎᒃ.  

 

ᒫᓐᓇ ᐊᑲᐅᓈᕐᓂᖓᓂᒃ ᖁᔭᓐᓇᒦᕈᒪᔭᒃᑲ ᖁᓪᓕᒃᑯᑦ ᐃᖅᑲᓇᐃᔭᖅᑎᖏᑦ ᐊᔅᓱᕈᖅᓯᒪᓂᖏᓐᓄᑦ 

ᐊᖏᖅᓯᒪᑦᑎᐊᕐᓂᕆᓯᒪᔭᖏᓐᓄᓪᓗ ᑲᔪᓯᑦᑎᐊᑎᑦᑎᓪᓗᑎᒃ ᐱᓕᕆᐊᔅᓴᐅᔪᓂᒃ ᖃᐅᔨᒪᑎᑦᑎᒐᓱᐊᖅᑐᖏᓛᒃ 

ᓄᓇᕗᒻᒥᐅᑦ ᑐᕚᕆᔭᔅᓴᑦᑎᐊᕙᒻᒥᑦ ᖃᐅᒪᓕᐅᕈᑎᖃᖁᓪᓗᒋᑦ. ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᑐᖅᑐᑦ 

  

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᔅᓴᖏᑦ. ᑲᑎᒪᔾᔪᑎᔅᓴᖅ 3. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. 

ᒪᓕᒐᓕᐅᖅᑎ ᓇᑦᓯᓕᒻᒧᑦ ᒥᔅᑕ ᕿᓐᖑᖅ. 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 988 - 5(2): ᐅᐱᒋᔭᐅᓂᖏᑦ 2021-ᒥ ᐃᓱᓕᒃᓯᔪᑦ ᐊᕐᕕᓕᒡᔪᐊᖅ 

ᐃᓕᓐᓂᐊᕐᕕᒻᒥ (ᕿᓐᖑᖅ)  

 

ᕿᓐᖑᖅ: ᓇᑦᑎᓕᒻᒥᐅᑕᐅᖃᑎᒃᑲ ᓄᓇᕗᒻᒥᐅᑕᐅᖃᑎᒃᑲᓗ ᒪᓕᒐᓕᐅᖅᑎᒋᔭᑉᕼᐃᓗ.  

 

ᐅᖃᖅᑎᑦᑎᔩ, ᐅᓪᓗᒥ ᓂᑯᕕᔾᔪᑎᖃᖅᑯᖓ ᐆᒥᖓ ᐱᔾᔪᑎᖃᖅᖢᖓ ᑕᐃᒻᓇ ᐅᐱᓐᖔᖅ 

ᖄᖏᖅᓯᒪᓕᕋᓗᐊᖅᑎᓪᓗᒍ ᑲᑎᒪᓂᖅᐳᑦ ᐊᓂᒍᖅᑳᖅᑎᓪᓗᒍ ᑕᐃᒻᓇ ᐊᑐᖅᑕᐅᔪᒥᓂᐅᒻᒪᑦ ᑕᐃᑲᓂ ᑰᒑᕐᔪᒻᒥ. 

ᑖᑉᑯᐊ ᐃᓕᒻᓂᐊᖅᑐᑦ ᐊᓂᒍᐃᔪᓐᓄᐃᑦ ᖁᕕᐊᕼᐅᑎᒋᔪᒪᒡᓗᒋᑦ. ᐊᒡᕕᓕᕐᔫᑉ ᐃᓕᓐᓂᐊᕐᕕᐊ ᑰᒑᕐᔪᒻᒥ.  

 

ᐅᖃᖅᑎᑦᑎᔩ ᑕᐃᒻᓇ ᖁᕕᐊᕼᐅᑎᖃᕐᕕᒋᕙᒃᑲ ᐃᓕᓐᓂᐊᖅᑎᑦᑏᑦ, ᐃᓕᓐᓂᐊᑎᑦᑎᔩᑦ ᐃᕼᐅᒪᑕᖓ, 

ᐊᖓᔪᖅᑳᖑᔪᑦ ᑖᑉᑯᓂᖓ ᐊᓂᒍᐃᔪᓂᒃ, ᐃᑲᔪᖅᕼᐃᒪᒻᒪᑕ ᐃᓅᕼᐅᒃᑯᑦ ᑖᑉᑯᐊ ᐃᓕᓐᓂᐊᕈᑕᐅᔪᑦ 

ᐱᒡᔪᑕᐅᑎᑉᓗᖏᑦ.  

 

ᑖᑉᑯᐊ ᐅᖃᐅᕼᐃᕆᓂᐊᖅᐸᒃᑲ ᐃᓕᓐᓂᐊᖅᑐᓂᒃ ᖁᑦᑎᓛᖑᔪᓂᒃ 12-ᒥ ᖁᑦᑎᓐᓂᖃᖅᑐᒥᒃ:  

 

 ᔫᓕᐋᓐ ᐊᓐᓇᐃᑦᑐᖅ  

 ᕗᕌᓂᖓ ᐊᓐᓇᐃᑦᑐᖅ  

 ᒪᐃᑯ ᐃᓚᒃᕼᐊᒃ  

 ᓰᓇ ᖃᐃᕼᐊᑉ  

 ᑕᐃᕕᑦ ᔪᐃᓕᖅ ᕿᐅᓈᖅ  

 ᕕᒃᑐᐊᕆᔭ ᓂᑉᑕᓗᒃ   

 ᔮᑭ ᐃᓐᓂᖅᑕᕐᓄᐊᖅ.  

 

ᐅᖃᖅᑎᑦᑎᔩ, ᑖᑉᑯᐊ ᐃᑲᔪᖅᑐᖅᐸᒃᑲ ᐊᓂᒍᐃᓯᒪᒐᓗᐊᖅᑎᓪᓗᒋᑦ ᐃᓕᓐᓂᐊᕈᐃᕐᓂᐊᖏᒪᑕ ᓱᓕ ᐃᓅᕼᐃᕐᒥᓂᒃ 

ᐊᑐᖅᑎᓪᓗᒋᑦ ᑖᒃᑯᓇᓐᖓᓪᓗ ᑰᒑᕐᔪᒻᒥᐅᓂᒃ ᖁᕕᐊᕼᐅᑕᐅᔪᖅ ᓇᓗᓇᓐᖏᑦᑐᖅ.  

 

ᐅᖃᖅᑎᑦᑎᔩ, ᒪᓕᒐᓕᐅᖅᑎᐅᖃᑎᒃᑲ ᖁᕕᐊᕼᐅᖃᑎᒋᔪᒪᕙᒃᑲ ᑖᑉᑯᐊ ᐊᓂᒍᐃᕼᐃᒪᓂᖏᑦᑕ ᐱᔾᔪᑎᒋᑉᓗᒋᑦ. 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

  

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒫᔨᑦ ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᐅᖅᑯᒻᒥᐅᓄᑦ. ᒥᔅᑕ ᕿᔪᑦᑖᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 989 - 5(2): ᐃᓄᑐᖃᕐᓄᑦ ᐃᒡᓗᒃᓴᐃᑦ (ᕿᔪᒃᑖᖅ)  

 

ᕿᔪᒃᑖᖅ: ᐅᓪᓗᒃᑰᖅᑲᒃᑲ ᑕᐃᒃᑯᐊ ᑐᓵᔪᑦ ᑕᑯᓐᓇᑐᓪᓗ ᕿᑭᖅᑕᕐᔪᐊᒥ ᑲᖏᖅᑐᒑᐱᒻᒥᓪᓗ ᐊᒻᒪ 

ᒪᓕᒐᓕᐅᖅᑎᐅᖃᑎᒃᑲ.  

 

ᐅᖃᖅᑎᑦᑎᔩ, ᐅᓪᓗᒥ ᓇᖏᖅᓯᔾᔪᑎᖃᖅᑐᖓᓕ ᑕᐃᒪ ᐊᐱᖅᓲᑎᖃᖃᑦᑕᖅᓯᒪᒐᒃᑭᑦ ᑕᒪᒃᑯᐊ ᐃᓐᓇᑯᓗᑉᐳᑦ 

ᐱᔾᔪᑎᒋᓪᓗᒋᑦ. ᓇᔪᒐᕆᔭᖏᑦ ᐱᓗᐊᖅᑐᒥᒃ ᓄᓇᓕᐅᑉ ᐃᓗᐊᓂ ᐃᓚᖏᑦ ᐋᖅᑭᑎᐊᖅᓯᒪᓐᖏᓗᐊᓪᓚᕆᓲᖑᒻᒪᑕ 

ᐃᓐᓇᕐᓄᑦ ᓇᔪᒐᕆᔭᐅᑎᑕᐅᔪᑦ ᐃᓪᓗᐃᑦ ᐃᓚᖏᓪᓗ ᐱᔨᑲᑖᖃᑦᑎᐊᓐᖏᓗᐊᖅᑐᑎᒃ ᐱᕕᖃᑦᑎᐊᓐᖏᓗᐊᖅᑐᑎᒃ.  

 

ᑕᒪᒃᑯᐊ ᐃᓐᓇᒃᑯᕕᒻᒦᑎᑕᐅᔪᑦ ᐃᒻᒥᓂᒃ ᓴᓗᒻᒪᖅᓴᐃᔭᕆᐊᖃᓲᖑᒻᒪᑕ ᑲᒪᔨᖃᑦᑎᐊᓐᖏᓗᐊᖅᑐᑎᒃ ᓄᓇᓖᑦ 

ᐃᓚᖏᑦ ᑕᐃᒪᐃᑦᑑᒻᒪᑕ ᐱᓗᐊᖅᑐᒥᒃ. ᑖᓐᓇ ᐃᓱᒫᓗᒋᔭᐅᓯᒪᒻᒪᑦ ᑕᕝᕙᓂ ᑭᒡᒐᑐᖅᑕᕐᓂᑦ ᑲᖏᖅᑐᒑᐱᒻᒥᑦ 

ᐃᓐᓇᒃᑯᕕᐅᔪᖅ ᐃᓛᒃ ᐃᓐᓇᕐᓄᑦ ᓇᔪᒐᐅᕙᑦᑐᖅ ᐃᓪᓗᒃ ᑲᑎᓐᖓᔪᖅ ᑕᐃᓐᓇ ᓴᓇᔭᐅᒋᐊᕐᓂᐊᓚᐅᖅᓯᒪᒻᒪᑦ 

ᐃᓱᒫᓗᒋᔭᐅᓯᒪᒻᒪᑦ ᑕᐃᒃᑯᓂᖓ ᓇᔪᖅᐸᑦᑐᒥᒃ ᑕᕝᕙᓂ ᐃᓪᓗᒥᒃ.  

ᑕᒪᒃᑯᐊ ᐱᔭᕇᑦᑎᐊᖅᓯᒪᖃᑦᑕᖅᑑᔮᓐᖏᒻᒪᑕ ᐃᓚᖏᑦ ᐃᓪᓗᐃᑦ ᐱᒡᒐᓇᓗᐊᖅᑐᑎᓪᓗ ᑕᒪᒃᑯᓄᖓ ᐱᒡᒐᖅᑐᓄᑦ 

ᐱᓗᐊᖅᑐᒥᒃ ᐱᒡᒐᓕᖅᑎᓪᓗᒋᑦ ᐃᓐᓇᐃᑦ ᐃᓪᓗᒥ ᑕᕝᕙᓂ ᓇᔪᖅᑕᒥᓂᒃ ᐱᔨᑲᑖᖃᓐᖏᓗᐊᖃᑦᑕᖅᑐᑎᒃ. 

ᐊᒻᒪᓗᑦᑕᐅᖅ ᑖᓐᓇ ᐃᓪᓗ ᐃᓚᖏᑦ ᐃᓐᓇᕐᒧᑦ ᑐᕌᖓᓐᖏᓗᐊᖅᑑᔮᓲᖑᒻᒪᑕ ᒪᔪᕋᐅᑎᖏᓪᓗ ᐳᖅᑐᔪᐊᓘᓪᓗᑎᒃ.  

 

ᐃᓚᖏᑦ ᑕᐃᒪᐃᑦᑑᒻᒪᑕ ᑕᐃᓐᓇ ᑲᖏᖅᑐᒑᐱᒻᒦᑐᓪᓕ ᐱᓗᐊᖅᑐᖅ ᐃᓱᒫᓗᒋᔭᐅᖃᑦᑕᖅᓯᒪᓪᓚᕆᒻᒪ ᑕᐃᒃᑯᓇᓐᖓ 

ᑕᐃᑲᓂ ᓇᔫᑎᔪᑯᓗᓐᓄᑦ ᐃᓐᓇᕐᓄᑦ ᐃᓚᖏᓪᓗ ᐱᒡᒐᖅᑑᓪᓗᑎᐅᒻᒪᑕ. ᑕᒪᓐᓇ ᐅᖃᐅᓯᕆᖃᑦᑕᖅᓯᒪᒻᒥᒐᒃᑯᑦ 

ᐊᐱᖅᓲᑎᒋᓚᐅᖅᓯᒪᓪᓗᒍᓗ ᑕᐃᓐᓇ ᑲᖏᖅᑐᒑᐱᒻᒥ ᐃᓐᓇᒃᑯᕕᐅᔪᖅ ᐃᓐᓇᕐᓄᑦ ᓇᔪᖅᑕᐅᔭᑦᑐᖅ 

ᓴᓇᔭᐅᒋᐊᖁᔭᐅᓯᒪᒻᒪᑦ ᑕᐃᒃᑯᓇᓐᖓᑦ ᓇᔫᑎᔪᓂᒃ.  

 

ᑕᐃᑲᓂ ᐊᒻᒪᓗ ᑲᒪᒋᔭᐅᑦᑎᐊᕆᐊᒃᑲᓂᕐᔫᒥᓗᑎᒡᒎᖅ. ᑕᐃᒃᑯᐊ ᓇᒻᒥᓂᖅ ᐃᓚᖃᓐᖏᑦᑐᑦ ᑲᒪᔨᔅᓴᖏᓐᓂᒃ 

ᐃᓛᓐᓂᒃᑯᑦ ᐅᐸᑦᑕᐅᑦᑕᐅᑎᒋᔪᓐᓇᖃᑦᑕᖏᒻᒪᑕ ᑕᒪᓐᓇ ᖃᓄᐃᓕᖓᓕᕐᒪᖔᖅ.  

 

ᐃᓪᓗᓕᕆᔨᒃᑯᑦ ᒥᓂᔅᑕᖓᓐᓄᑦ ᐊᐱᖅᓱᕐᓂᖅ ᓈᒻᒪᓯᑉᐸᑦ ᐊᐱᖅᓲᑎᒋᒃᑲᓂᕐᓂᐊᕋᒃᑯ ᐃᓐᓇᕐᓄᑦ ᓇᔪᒐᐅᕙᑦᑐᖅ 

ᐱᔾᔪᑎᒋᓪᓗᒍ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ ᒪᓕᒐᓕᐅᖅᑎᐅᑉ ᐅᖃᐅᓯᔅᓴᖏᑦ. ᐊᐃᕕᓕᒻᒥᒻᒧᑦ ᒥᔅᑕ ᓇᑦᓱ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 990 - 5(2): 2021-ᒥ ᐃᓕᓐᓂᐊᕐᕕᐊᓗᒻᒥ ᐃᓱᓕᒃᓯᔪᐃᑦ ᓴᓪᓕᓂ (ᓇᑦᓯᖅ)  

 

ᓇᑦᓯᖅ: ᓄᓇᖅᑲᑎᒃᑲᓗ ᓇᐅᔮᕐᒥᐅᑕᐃᓪᓗ.  

 

ᐅᖃᖅᑏ, ᐃᑉᐸᒃᓵᓂ ᓴᓪᓕᒥ ᐃᓕᓐᓂᐊᕌᓂᒃᑐᐃᑦ ᖁᕕᐊᓲᑕᐅᓚᐅᖅᓯᒪᖕᒪᑕ ᓇᔪᕈᓐᓇᓚᐅᓐᖏᓐᓇᒃᑭᑦ 

ᒪᒥᐊᒃᑲᓗᐊᖅᐳᖓ ᓄᑲᕋᐃᓐᓇ ᑲᖏᖅᖠᓂᕐᒧᑦ ᐅᒥᐊᖏᓱᓚᐅᖅᓯᒪᖕᒪᑦ, ᐃᑲᔪᕈᓐᓇᕐᒪᖔᒃᑯ 

ᐊᐱᕆᔪᐊᓐᓅᓚᐅᖅᓯᒪᖕᒪᑦ ᕿᐱᓗᒍᒪᓚᐅᖅᓯᒪᓐᖏᓐᓇᒃᑯ. ᓴᓪᓕᕐᒦᖅᑐᓐᓇᓚᐅᓐᖏᓐᓇᒪ ᒪᒥᐊᒃᑲᓗᐊᖅᑐᖓ. ᐅᑯᐊ 

ᐃᓕᓐᓂᐊᕌᓂᓚᐅᖅᑐᐃᑦ ᖁᑦᓯᒃᑐᒥ ᐃᓛᒃ grade 12-ᒥ ᐱᐊᓂᓚᐅᖅᑐᐃᑦ ᐊᒥᓱᑯᓘᖕᒪᑕ ᐅᖃᕐᓂᐊᕋᒃᑭᑦ 

ᐅᖃᖅᑎ:  

 

 ᒨᓴᓐ ᐅᑦᑐᕿ,  

 ᑳᓐᑕᔅ ᓴᕕᐊᕐᔪᒃ,  

 ᕼᐃᐅᕆᓴᓐ ᓴᕕᐊᕐᔪᒃ,  

 ᒐᐃᔪ ᒋᐱᓐᔅ,  

 ᑕᐃᔮᓇ ᓇᑦᓱ,  

 ᓕᐅᓂ ᓇᑦᓱ,  

 ᐹᑐᕆᒃ ᑲᑕᓗᒃ,  

 ᔪᐃ ᑕᐱ,  

 ᐊᐃᓴᐃᔭ ᐃᒥᖅᑕᐅᑦ,  

 ᑳᓴᓐ ᑲᓚᐃ,  

 ᐆᐊᓐ ᐊᖑᑎᐊᓗᒃ,  

 ᒑᓴᓖ ᑲᓪᓚᒃ,  

 ᑕᑰᑕ ᐸᒥᐅᓕᒃ,  

 ᒪᐃᔭ ᐳᓪᓚᑦ,  

 ᐊᐃᑲᐃᓐ ᑰᓚᓐ ᒪᑐᒃ, ᐊᒻᒪ ᑖᓐᓇ  

 ᒨᓯᔅ ᔫᓐᔨᐊ ᓇᑯᓛᒃ.  

 

ᐅᖃᖅᑏ ᑕᒪᒃᑯᐊ ᒪᒃᑯᒃᑐᑦ ᐃᓕᓐᓂᐊᕌᓂᒃᐸᓪᓕᐊᔪᓅᖃᑦᑕᓕᕐᒪᑕ ᓴᕆᒪᓇᓪᓚᕆᖃᑦᑕᓕᕐᒪᑦ ᐊᒻᒪ ᓯᕗᓂᒃᓴᕗᑦ 

ᓂᕆᐅᓇᖅᐳᖅ ᑕᒪᒃᑯᐊ ᐊᐅᓚᑦᑎᕙᓪᓕᐊᓂᕐᒧᑦ ᐃᑎᖅᐸᓪᓕᐊᓂᐊᕐᒪᑕ ᓴᕆᒪᓲᑎᖃᖅᐳᒍᑦ ᐅᓪᓗᒥ. ᖁᔭᓐᓇᒦᒃ 

ᐅᖃᖅᑎ. 

 



ᐊᐃᑉᐱᖅ, ᓯᑎᐱᕆ 14, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

>>ᐸᑦᑕᑐᖅᑐᑦ 

  

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᑲᖏᖅᖠᓂᐅᑉ ᐅᐊᓐᓈᓄᑦ−ᐃᓪᓗᓕᒑᕐᔪᒻᒧᓪᓗ, 

ᒥᔅ ᑕᐅᑐᓐᖏ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 991 - 5(2): ᒥᖅᑯᓖᑦ ᐲᖅᑕᐅᓂᖏᑦ ᑲᓇᑕ ᒎᔅᑯᑦ ᓴᓇᖃᑦᑕᖅᑕᖏᓐᓂᑦ 

(ᑕᐅᑐᓐᖏ)  

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ.  

 

ᐅᖃᖅᑎ, ᓇᖏᖅᓯᕗᖓ ᐅᖃᕈᒪᓪᓗᖓ ᐊᐃᑦᑖᕈᓱᒻᒪᕆᓐᓂᓐᓂᒃ ᐅᖃᐅᓯᐅᓵᓚᐅᖅᑐᒥᒃ ᑲᓇᑕ ᒎᔅᑯᑦ 

ᐲᖅᓯᓛᓕᕐᒪᑕ ᒥᖅᑯᓕᖕᓂᒃ ᐅᑭᐅᖅ 2022 ᐃᓱᓕᑉᐸᑦ.  

 

ᔫᓐ 24, 2021-ᒥ ᑲᓇᑕ ᒎᔅᑯᑦ ᐲᖅᓯᓂᐊᕐᓂᕋᐃᓕᔪᒻᒪᑕ ᒥᖅᑯᓕᖕᓂᒃ ᐅᖃᖅᖢᑎᒃ ᐊᑐᖅᐸᔾᔮᕈᓐᓃᖅᑐᐃᒡᒎ 

ᒥᖅᑯᓕᓕᒫᓂᒃ ᐃᓱᓕᑉᐸᑦ 2021 ᐊᒻᒪᓗ ᓴᓇᔭᐅᕙᒍᓐᓃᕐᓗᑎᒃ ᒥᖅᑯᓖᑦ 2022-ᖑᓕᖅᐸᑦ.  

 

ᐃᓚᖓ ᒪᓕᒐᓕᐅᖅᑎ: ᒫᓐᓇ. 

 

ᑕᐅᑐᓐᖏ: ᐅᖃᖅᑎ, ᐅᖃᖅᑎᓪᓗᒋᑦ ᐅᖃᖅᑐᑦ, ᐅᖃᖅᑐᑦ ᐃᒪᓐᓇ, “ᑕᒪᒻᓇ ᓯᕗᒧᐊᕈᑎᒻᒪᕆᐅᓂᐊᓕᖅᐳᖅ 

ᐃᖢᐊᕐᓂᖅᓴᒃᑯᑦ ᒪᑭᑕᐃᓐᓇᕈᓐᓇᖅᑐᒥᓪᓗ ᐱᓇᓲᑎᐅᔪᓐᓇᖅᑐᒥᒃ ᓄᓇᕐᔪᐊᒥ.” ᐅᖃᖅᑎ, 

ᐊᖏᖃᑎᒋᓐᖏᑦᑎᐊᕋᒃᑯᑦ.  

 

ᐃᓚᖓ ᒪᓕᒐᓕᐅᖅᑎ: ᐄᓛᒃ, ᐄᓛᒃ! 

 

ᑕᐅᑐᓐᖏ: ᑖᓐᓇ ᐅᖃᖅᑰᔨᖕᒪᑦ ᐊᑦᑕᕐᓇᖅᑐᒦᑎᑦᓯᖕᒪᑦ ᐅᕝᕙᓗ ᓈᒻᒪᖏᒻᒪᑦ ᓄᓇᖃᖅᑳᖅᑐᑦ 

ᐊᖑᓇᓱᒃᐸᖕᓂᖏᓐᓄᑦ. ᐊᖑᓇᓱᒃᐸᖕᓂᕐᒥᒃ ᒥᑭᒋᐊᖕᓂᖅᐸᒃᑐᑦ ᓄᓇᓕᑦᑎᓐᓂ ᐊᓐᓄᕌᒃᓴᓂᒍᑎᒋᕙᒃᑐᑎᒍ, 

ᓂᕿᒃᓴᖅᑖᕈᑎᒋᕙᒃᑐᑎᒋᓪᓗ ᐊᑐᐃᓐᓇᐅᑦᓴᐃᓐᓇᖅᐸᖏᑦᑐᓂᒃ ᓂᐅᕕᕐᕕᖕᓂᒃ.  

 

ᐅᖃᖅᑎ, ᐃᓄᐃᑦ ᐱᔪᓐᓇᐅᑎᖃᓪᓗᐊᕐᒪᑕ ᐊᖑᓇᓱᒍᓐᓇᕐᓗᑎᑦ ᓴᐳᔾᔭᐅᓯᒪᑉᓗᑎᒃ ᓄᓇᕗᑦ ᐊᖏᕈᑎᖓᓐᓂ. 

ᐃᓄᐃᑦ ᐊᑦᑐᐊᓂᖃᑦᓴᐃᓇᖅᐳᑦ ᓄᓇᒥ ᐊᑐᕐᕕᒌᓐᓇᖅᓱᒍᓪᓗ ᐱᓇᓱᕝᕕᒌᓐᓇᖅᓱᒍᓪᓗ ᓄᓇ.  

 

ᐅᖃᖅᑎ, ᑎᒥᐅᔪᑦ ᐊᖏᔪᑦ ᑯᐊᐱᕇᓴᐅᔪᑦ ᐊᒻᒪ ᑮᓇᐅᔭᓕᐅᕈᑎᖃᕈᓯᖏᑦ ᐊᑐᑐᐃᓐᓇᕌᖓᑕ ᐃᓄᐃᑦ 

ᐅᑭᐅᖅᑕᖅᑐᒥᓪᓗ ᑖᑉᑯᐊ ᐊᔭᐅᖅᑐᐃᔭᕆᐊᖃᖅᐳᑦ ᐃᑲᔪᖅᑐᐃᓗᑎᓪᓗ ᓄᓇᖃᖅᑳᖅᑐᑦ ᐃᓅᓯᖏᓐᓂ. ᐅᑉᐱᔭᕋ 

ᑲᒪᔪᑦᓴᐅᓂᖏᑦ ᐃᓕᓴᐃᕙᓪᓗᑎᒃ ᓂᐅᕕᖅᐸᑦᑐᓂᒃ ᐱᒻᒪᕆᐅᓂᖓᓂᒃ ᐊᖑᓇᓱᑉᐸᓐᓂᖅ ᐃᓄᓐᓄᑦ. ᑐᓴᖅᐸᕐᒫ? 

ᐊᒻᒪᓗ ᑲᔪᓰᓐᓇᕐᓂᐊᖅᑐᑕ ᒥᖅᑯᓕᓐᓂᒃ.  

 

ᐅᖃᖅᑏ, ᑲᓇᑕ ᒎᔅ ᐅᖃᕐᒪᑕ ᐅᖃᖅᖢᒋᑦ ᑲᓇᑕ ᒎᔅ ᐱᒋᐊᖅᓯᒪᒻᒪᑕ ᐅᑭᐅᖅᑕᖅᑐᒥ ᑭᖑᕚᕇᓐᓄᑦ ᐊᒻᒪ 

ᐱᕚᓪᓕᕈᓯᒪᓪᓗᓂ ᐃᓄᖁᑎᒥᓂᒃ ᓄᓇᓕᒻᒥᓂᒃ ᓄᓇᒥᓪᓗ. 

 

ᐅᖃᖅᑏ, ᐊᖏᖅᑕᐅᔪᒪᑉᓗᖓ ᑲᔪᓰᓐᓇᖁᑉᓗᖓ ᓂᓪᓕᐊᓂᕆᔭᓐᓂᒃ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᖏᖅᑕᐅᔪᒪᒻᒪᑦ ᑲᑎᒪᔩᑦ ᑲᔪᓯᒃᑲᓐᓂᖁᓪᓗᒍ ᐅᖃᐅᓯᔅᓴᖏᓐᓂᒃ. ᐋᒡᒑᖅᑐᖃᖅᐸ? 

ᐱᑕᖃᓐᖏᒻᒪᑦ. ᑲᔪᓯᒃᑲᓐᓂᑐᐃᓐᓇᕆᑦ ᒥᔅ ᑕᐅᑐᓐᖏ. 

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ.  

 

ᐅᖃᓚᐅᓐᖏᑎᓪᓗᒋᑦ ᒥᖅᑯᓕᓐᓂᒃ ᐲᔭᐃᓂᐊᕐᓂᕋᓕᓚᐅᓐᖏᓐᓂᒥᓂᒃ ᑲᓇᑕ ᒎᔅ ᐃᓄᐃᓪᓗ 

ᐱᓕᕆᖃᑎᒌᑦᓯᐊᖅᐸᓚᐅᖅᑑᒐᓗᐊᑦ. ᐊᓪᓛᑦ ᑲᒻᐸᓂᐅᔪᒃᑯᑦ ᑖᑉᑯᐊ ᐱᓇᓱᖃᑎᖃᖅᐸᑦᓯᒪᔪᑦ ᐃᓄᓐᓂᒃ 

ᐊᑕᐅᓯᐊᓐᖏᖦᖢᑎᒃ. 



ᐊᐃᑉᐱᖅ, ᓯᑎᐱᕆ 14, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ, 2009-ᒥ ᐋᖅᑮᓚᐅᖅᓯᒪᒻᒪᑕ “ᑲᓇᑕ ᒎᔅᒥ ᐱᓇᓱᐊᒐᐅᔪᒥᒃ” ᓯᐊᕐᒪᑎᕆᓪᓗᑎᒃ ᒥᖅᓱᕋᔅᓴᓂᒃ 

ᓄᓇᓕᐅᔪᓂᒃ ᓄᓇᕗᒻᒥ. ᑖᑉᑯᐊᑦ ᓄᓕᐊᕆᔭᓯ ᒥᖅᓱᖅᑏᑦ.  

 

2019-ᒥ ᐅᖃᖅᑎ ᑲᓇᑕ ᒎᔅᒃᑯᑦ ᐱᒋᐊᖅᑎᑦᓯᓚᐅᖅᐳᑦ ᐊᑎᖃᖅᑐᒥᒃ, “ᐱᓕᕆᐊᖅ ᐊᑎᒋ.” ᐱᓇᓱᖃᑎᖃᖅᖢᑎᒃ 

ᐊᔪᓐᖏᑦᓯᐊᖅᑐᓂᒃ. ᒥᖅᓱᖅᑎᐅᔪᓂᓪᓗ ᓯᑕᒪᓂᒃ ᐊᕕᑦᑐᖅᓯᒪᔪᓂᒃ: ᐃᓅᕕᐊᓗᒻᒥᐅᑕᓂᒃ, ᓄᓇᑦᓯᐊᕗᒥᓗ, ᓄᓇᕗᑦ 

ᐊᒻᒪᓗ ᓄᓇᕕᒻᒥ. ᑕᒪᒃᑯᐊ ᑮᓇᐅᔭᓕᐊᑦ ᐃᓄᐃᑦ ᑕᐱᕇᑦ ᑲᓇᑕᒨᖅᑕᐅᓪᓗᑎᒃ.  

 

ᐅᖃᖅᑏ, ᐃᓄᐃᑦ ᐊᒥᓱᑦ ᐅᕙᖓᓗ ᐊᒡᓛᑦ ᖁᕕᐊᓱᓐᖏᒻᒪᕆᒃᑲᑦᑕ ᐊᖏᔪᒥᒃ ᑲᓇᑕᒥ ᑲᒻᐸᓂᐅᔪᒥᒃ 

ᑐᓄᑦᓯᑎᓪᓗᒋᑦ ᐅᕙᑉᑎᓐᓂᒃ. ᖃᐅᔨᒪᑦᓯᐊᖅᐳᒍᑦ ᑕᒪᓐᓇ ᖃᓄᖅ ᐊᑦᑐᐃᓂᐊᕐᒪᖔᖅ 

ᑮᓇᐅᔭᓕᐅᕋᓱᓐᓂᕆᕙᑦᑕᑎᓐᓂ. ᒫᓐᓇᓵᖑᓚᐅᖅᑐᖅ ᑭᓯᐊᓂ ᑲᓇᑕ ᒎᔅ ᓯᕗᓂᐊᓂ ᐃᑲᔪᖅᑐᐃᓐᓇᖅᐸᓚᐅᖅᑐᖅ 

ᒪᑭᑕᐃᓐᓇᕈᑎᑦᓴᐅᔪᓂᒃ ᐃᓕᖅᑯᓯᕐᒥᓪᓗ ᓈᒻᒪᑦᑐᓂᒃ ᒥᖅᑯᓖᑦ ᐱᓪᓗᒋᑦ. 

 

ᐅᖃᖅᑏ, ᕿᓄᕗᖓ ᑲᓇᑕ ᒎᔅᑯᑦ ᐃᓱᒪᖅᓴᖅᓯᐅᒃᑲᓐᓂᖁᓪᓗᒋᑦ ᖃᓄᖅ ᐅᖃᐅᓯᕆᓚᐅᖅᑕᑦ 

ᑐᓴᖅᑎᑦᓯᓂᕆᕙᑦᑕᖓᓪᓗ ᖃᓄᖅ ᐊᑦᑐᐃᓂᐊᕐᒪᖔᖅ ᓄᓇᖃᖅᑳᖅᑐᑦ ᐊᖑᓇᓱᑉᐸᓐᓂᕆᔭᖏᓐᓂ? ᖁᔭᓐᓇᒦᒃ 

ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᖃᒪᓂᑦᑐᐊᕐᒧᑦ ᒥᔅᑕ ᓯᒪᐃᓚᒃ. ᐅᓐᓄᓴᒃᑯᑦ ᓂᕈᐊᖅᑎᒋᓯᒪᔭᒃᑲ 

ᖃᒪᓂᑦᑐᐊᕐᒥᐅᑦ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 992 - 5(2): ᖃᕋᓴᐅᔭᑎᒍᑦ ᐱᓕᕆᔾᔪᑎᑦ ᐃᓕᓐᓂᐊᖅᑎᓄᑦ (ᓯᒪᐃᓚᒃ)  

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ.  

 

ᐅᓪᓗᒥ ᓇᖏᖅᓯᕗᖓ ᐅᐱᒍᓱᓐᓂᕐᓂᒃ ᐃᓕᓐᓂᐊᖅᑎᓂᒃ ᓄᓇᕗᓗᑦᑖᓂᒃ ᐃᓕᓴᐃᔨᓄᓪᓗ ᐊᖏᔪᖅᑲᐅᑎᐅᔪᓂᓪᓗ, 

ᐃᖅᑲᓇᐃᔭᖅᑎᓂᒃ ᐊᔅᓱᕈᕐᓇᖅᑐᒃᑰᖃᑦᑕᓚᐅᖅᑐᓂᒃ ᐃᓕᓐᓂᐊᖅᑐᓕᕆᓂᕐᒥᒃ ᑲᔪᓰᓐᓇᖁᓪᓗᒋᑦ 

ᓄᕙᔾᔪᐊᕐᓇᖃᕋᓗᐊᖅᑎᓪᓗᒍ. 

 

ᐅᖃᖅᑎ, ᐃᓕᑕᕆᒐᓗᐊᖅᐸᕋ ᑕᒪᓐᓇ ᓄᕙᔾᔪᐊᕐᓇᖅ ᓱᓕ ᖃᓂᑦᓴᐃᓐᓇᕐᒪᑦ. ᑕᐃᒪᐃᒻᒪᑦ 

ᓱᖁᓯᑦᑕᐃᓕᒪᒐᓱᒋᐊᖃᖅᑐᒍᑦ ᐅᐸᓗᖓᐃᖅᓯᒪᑦᓯᐊᖏᓐᓇᕐᓗᑕᓗ. 

 

ᐅᖃᖅᑎ, ᓄᓇᓕᓐᓂᑦ ᐃᓕᓐᓂᐊᕐᕖᑦ ᐱᒋᐊᖅᓯᒪᓕᕐᒪᑕ ᐋᒡᒎᔅᓯᒥᓪᓗ ᐱᒋᐊᔪᔪᑦ ᖃᒪᓂᖅᑐᐊᒥ. ᐃᓕᓐᓂᐊᖅᑏᑦ 

ᐅᑎᕈᒪᓕᕋᓗᐊᖅᓱᑎᒃ ᐃᓕᓐᓂᐊᕈᒪᓪᓗᑎᒃ ᓱᕈᓯᐅᖃᑎᒥᓂᒃ ᐊᐃᑉᐸᖃᖅᐸᓪᓗᑎᒃ ᐊᓯᔾᔩᓂᐊᖅᑐᑦ ᑭᓯᐊᓂ ᖃᓄᖅ 

ᐃᓕᓐᓂᐊᕐᕕᒻᒥ ᐱᓕᕆᕙᓪᓕᐊᒻᒪᖔᑕ.  

 

ᐅᖃᖅᑎ, ᐃᓕᓐᓂᐊᖅᑐᓕᕆᔨᒃᑯᑦ ᐃᑉᐱᒋᔭᕋᓗᐊᒃᑲ ᐱᓇᓱᑦᑎᑦᓯᕙᒻᒪᑕ ᐃᓕᓐᓂᐊᕐᕕᖁᑎᑦᑎᓐᓂᒃ 

ᑲᔪᓰᓐᓇᕐᓂᐊᕐᒪᑕ ᐃᓕᓐᓂᐊᖅᑐᓕᕆᓂᕐᒥᒃ ᐊᔅᓱᕈᕐᓇᕋᓗᐊᖅᑎᓪᓗᒍ.  

 

ᐊᐅᓚᔨᔪᔅᓴᐅᕗᑎᑦ ᒥᓂᔅᑕ ᐊᖏᖅᓯᒪᔪᒻᒪᑦ ᐃᓕᓐᓂᐊᖅᑏᑦ ᖁᑦᓯᓂᖅᓴᒦᑦᑐᑦ ᖃᕋᓴᐅᔭᒃᑰᑦᓯᐊᖁᓪᓗᒋᑦ, 

ᖃᕋᓴᐅᔭᕋᓛᒧᓪᓗ,  ipads-ᓂᓪᓗ. ᐃᓕᓐᓂᐊᖅᑐᓕᕆᓂᖅ ᐅᖓᓯᑦᑐᒥᒃ ᑲᔪᓰᓐᓇᕐᓂᐊᕐᒪᑦ.  

 

ᐊᐅᓚᔨᔪᔅᓴᐅᒻᒥᔪᑦ ᑲᑎᒪᔨᐅᖃᑎᒃᑲ ᑭᖑᓪᓕᕐᒥᒃ ᑲᑎᒪᒐᑦᑕ ᒐᕙᒪᒃᑯᑦ ᐊᔭᐅᖅᑐᓚᐅᕋᒃᑭᑦ ᓇᒻᒥᓂᖃᖅᑐᓂᒃ 

ᐃᑲᔪᖅᑕᐅᔪᒪᓪᓗᑎᒃ ᓇᒻᒥᓂᖁᑎᖃᖅᑐᓂᒃ ᓄᓇᓕᓐᓂᑦ ᐃᑲᔪᖅᑕᐅᑲᓐᓂᕈᑎᑦᓴᓃᓛᒃ ᑭᑐᓂᒃ.  

 

ᖁᕕᐊᓱᑦᓯᐊᖅᐳᖓ ᐃᓄᒻᒥᒃ ᑕᐃᒪᐃᑦᑐᖃᓚᐅᕐᒪᑦ. ᒫᓐᓇ ᐱᕕᖃᕈᒪᕗᖓ ᐃᓕᓴᕆᔪᒪᓪᓗᒍ ᒥᔅᑕ ᐹᓪ ᓴᒧᔅ 

Steelcraft Inc-ᑯᓐᓃᓐᖔᖅᑐᖅ ᑐᓂᓯᓚᐅᒪᑦ 13-ᓂᒃ ᖃᕋᓴᐅᑕᕐᓂᒃ Dell laptop-ᓂᒃ ᖃᕋᑕᐅᔭᕐᓂᒃ 



ᐊᐃᑉᐱᖅ, ᓯᑎᐱᕆ 14, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᒪᓂᑦᑐᐊᑉ ᐃᓕᓐᓂᐊᕐᕕᖓᓐᓄᑦ. ᐆᑦᑑᑎᑦᓯᐊᕙᒻᒪᕆᐊᓘᔪᖅ ᑖᓐᓇ ᑲᔪᖏᖅᓴᖅᑕᐅᓂᖏᓐᓂᒃ ᐃᓅᓱᑦᑐᖁᑎᕗᑦ 

ᐃᓕᓐᓂᐊᓂᕐᒥᓂᒃ ᑲᔪᓰᓐᓇᖁᓪᓗᒋᑦ ᐊᑦᓱᕈᕐᓇᕋᓗᐊᖅᑎᓪᓗᒍ. ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᑐᖅᑐᑦ 

  

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᐊᒥᑦᑐᕐᒧᑦ ᒥᔅᑕ ᖃᐃᕐᓂᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 993 - 5(2): ᐃᑮᓇᖅᑐᒥ ᖃᖓᑕᓲᑦ ᐆᑦᑐᕋᖅᑕᐅᓂᖏᑦ ᓴᓂᕋᔭᖕᒥ 

(ᖃᐃᕐᓂᖅ)  

ᖃᐃᕐᓂᖅ: ᖁᔭᓐᓇᒦᒃ ᐅᖃᖅᑏ. ᐅᓪᓗᒃᑯᑦ ᐃᒡᓗᓕᖕᒥᐅᑦ, ᓴᓂᕋᔭᕐᒥᐅᑦ, ᐊᒥᑦᑐᕐᒥᐅᑐᐅᖃᑎᒃᑲ ᐊᒻᒪ ᓄᓇᕗᒻᒥᐅᑦ.  

 

ᐅᖃᖅᑎᑦᑎᔨ ᐅᓪᓗᒥ ᓂᑯᕕᔾᔪᑎᖃᖅᐳᖓ ᑕᒫᓃᓛᒃ ᓄᓇᕘᑉ ᒐᕙᒪᒃᑯᑦ ᖃᐅᔨᒪᖕᒪᑕ ᐊᕐᕋᒎᒃ ᒪᕐᕉᒃ 

ᖄᖏᖅᓯᒪᓕᖅᑑᒃ, ᒐᕙᒪᑐᖃᒃᑯᓐᓂᑦ $10−ᒥᓕᐊᓐᑲᓴᑦᑎᐊᕐᓂᒃ ᑮᓇᐅᔭᖅᑖᖅᑎᑕᐅᓚᐅᕐᒪᑕ ᒥᑦᑕᕐᕕᖓᑦ 

ᐋᖅᑭᒋᐊᖅᑕᐅᖁᔭᐅᓪᓗᓂ.  

 

ᐊᓱᐃᓪᓛᒡᓕ ᑕᐃᒪ ᑕᒪᓐᓇ ᓄᕙᒡᔪᐊᕐᓇᖅ ᐱᒐᓗᐊᖅᑎᓪᓗᓂ ᐅᖓᕙᕆᐊᖅᑕᐅᔪᓐᓇᓚᐅᕐᒪᑦ 

ᐱᓕᕆᔭᐅᔪᓐᓇᖅᖢᓂᓗ ᐋᖅᑭᒋᐊᑦᑎᐊᖅᓯᒪᓕᖅᑐᖅ. ᕿᖅᑰᔮᑦᑎᐊᓕᖅᑐᖅ ᒥᑦᑕᕐᕕᒃ. ᖁᔭᓐᓇᒦᖏᒃᑯᐊ 

ᒐᕙᒪᑐᖃᒃᑯᑦ ᑐᓵᔪᓐᓇᕐᓂᕐᒪᑕ ᐃᑲᔪᕈᓐᓇᕐᓂᒪᑕᓗ ᑖᒃᓱᒥᖓ ᐱᔭᕆᐊᖃᖅᑕᑦᑎᓐᓂᒃ.  

 

ᐅᖃᖅᑎᑦᑎᔩ ᐆᒥᖓ ᓂᓪᓕᐊᔪᒪᓕᖅᐳᖓᓕ ᑕᐃᒪ. ᖃᓄᕐᓕᑭᐊᖅ ᑕᐃᒪ ᑖᒃᑯᐊ ᐃᖏᕐᕋᔪᓕᕆᔨᒃᑯᑦ, ᐃᓛᒃ 

ᓄᓇᕘᑉ ᒐᕙᒪᒃᑯᖏᑦ, ᐱᕚᓪᓕᕈᑎᒃᓴᒥᖅᑲᐃ ᐊᒥᑦᑐᕐᒧᑦ ᓴᖅᑭᑦᑎᔪᓐᓇᖅᐸᑦ? ᐱᔾᔪᑎᒋᓪᓗᒋᑦ ᑕᐃᒃᓱᒪᓂ, 

ᐃᓐᓇᐅᖅᑰᔨᓕᖅᐳᖓ, ᐃᒪᓐᓇ 1980−ᐅᑎᓪᓗᓂ ᑕᐃᒪ ᓱᒃᑲᔪᐊᖅᑕᐅᕙᓚᐅᖅᓯᒪᒐᓗᐊᕋᑦᑕ 

ᐃᖏᕐᕋᓂᖃᑦᑎᐊᖅᖢᓂᓗ. ᐊᑭᓪᓕᖅ ᐃᖏᕐᕋᓂᖃᑦᑎᐊᖅᖢᓂᓪᓕ ᐱᕚᓪᓕᓚᐅᖅᓯᒪᔪᐃᑦ ᓄᓇᓕᐅᖃᑎᕗᑦ ᐊᓯᖏᑦ.  

 

ᐅᓇ, ᑕᑯᔭᐅᑎᓐᓇᓱᒃᐸᒃᐸᕋ ᐅᖃᖅᑎᑦᑎᔩ, ᕿᑭᖅᑖᓗᖕᒥᐅᑕᐅᖃᑕᐅᓪᓗᑕ, ᓄᓇᕘᑉ ᕿᑎᐸᓗᐊᓃᒃᑲᑦᑕ. 

ᖁᑦᑎᒃᑐᒧᑦ ᖃᓂᖦᖤᖅᐳᒍᑦ. ᑭᕙᓪᓕᕐᒧᑦ ᖃᓂᖦᖤᖅᐳᒍᑦ. ᕿᑎᕐᒥᐅᓪᓗ ᑕᑉᐱᑲᐅᓪᓗᑎᒃ. ᑕᒪᓐᓇ ᐃᖏᕐᕋᓂᖅ, 

ᖃᖓᑕᓲᓕᕆᓂᖅ ᑕᑯᓪᓗᒍ, ᑕᐃᒪ ᐃᒻᒪᖄ, ᐅᑭᐅᓐᖑᕐᒥᒃᐸᑦ ᑕᒪᒃᑯᐊ ᑎᖕᒥᓲᑦ 

ᖃᐅᔨᓴᖅᑕᐅᓂᖃᖦᖤᓛᖅᑐᒃᓴᐅᖕᒥᖕᒪᑕ ᑕᒫᓂ ᐃᖃᓗᖕᓂ, ᐅᑭᐅᖅᑕᖅᑐᒥᑦ ᖃᖓᑕᔪᓐᓇᑦᑎᐊᖅᒪᖔᑕ. 

 

ᖃᓄᖅ ᑕᐃᒪ ᖃᐅᔨᓴᕐᓂᖃᖃᑦᑕᓛᕐᒪᖔᑕ ᐃᓱᒪᒃᓴᖅᓯᐅᕈᑎᒥᒃ ᑖᓐᓇ ᐃᖏᕐᕋᔪᓕᕆᔨᒃᑯᑦ ᒥᓂᔅᑕᖓ 

ᖃᓄᖅᑑᒃᑲᓐᓂᕈᓐᓇᖅᒪᖔᑦ ᑖᒃᓱᒥᖓ ᐱᕚᓪᓕᕈᑎᒃᓴᐅᓇᔭᖅᑐᒥᒃ ᐊᒥᑦᑐᕐᒥᐅᓄᑦ, ᓴᖅᑭᑎᑦᑎᔪᓐᓇᕋᔭᕐᒪᖔᑕ 

ᐊᐱᖅᓱᕐᓂᖃᓕᕈᒪ ᑖᒃᓱᒧᖓ ᐃᖏᕐᕋᔪᓕᕆᔨᒃᑯᑦ ᒥᓂᔅᑕᖓᑦ ᐊᐱᖅᓱᕐᓂᐊᕋᒪ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᐃᖅᑲᐅᒪᔭᐃᓐᓇᕆᔭᓯᐅᓇ ᐊᕐᕕᐊᑦ 

ᐅᐊᖕᓇᖓᓄᑦ−ᑎᑭᕋᕐᔪᐊᕐᒧᓪᓗ, ᒥᔅᑕ ᒪᐃᓐ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 994 - 5(2): ᑲᔪᖏᖅᓱᖅᑕᐅᓂᖏᑦ ᓄᓇᕗᒻᒥᐅᑕᓕᒫᑦ ᑲᐱᔭᐅᖁᓪᓗᒋᑦ 

ᓄᕙᒡᔪᐊᕐᓇᖅ-19-ᒧᑦ (ᒪᐃᓐ)  

 

ᒪᐃᓐ: ᒪ’ᓇ ᐅᖃᖅᑎᑦᓯᔩ. ᐅᖃᖅᑎᑦᑎᓯᔩ, ᐅᖃᖅᑏ, ᓄᕙᖕᓇᕐᔪᐊᖅ ᒥᒃᓵᓄᑦ ᐊᐱᖅᑯᑎᒃᓴᖃᖅᐳᖓ. ᐅᖃᖅᑎᑦᓯᔩ, 

ᓄᓇᕗᒻᒥᐅᑦ, ᑎᑭᕋᕐᔪᐊᕐᒥᐅᑦ, ᐊᕐᕕᐊᕐᒥᐅᑦ ᐊᒻᒪᓗ ᓄᓇᕗᒻᒥᐅᑕᓗᒃᑖᑦ ᐃᕼᐅᒪᒋᑉᓗᒋᑦ ᓂᕕᐅᕆᑉᓗᒋᑦ. 

 

ᐅᖃᖅᑎᑦᓯᔩ ᐃᕼᐅᒪᓐᖑᐊᖃᖅᐳᖓ ᐅᑉᓗᒥ, ᑲᐱᔭᐅᒃᑲᓐᓂᕆᐊᖃᕋᓗᐊᕐᒪᑕ ᓄᓇᕗᒻᒥᐅᑦ 

ᓄᕙᖕᓇᕐᔪᐊᖅᑖᕇᒃᑯᑕᐅᔪᒧᑦ, ᕚᒃᓰᓐ, ᑲᐱᔭᐅᕼᐃᒪᔪᑦ ᓄᓇᕗᒻᒥᐅᑦ ᐊᒥᕼᐆᔫᒐᓗᐃᑦ, ᒫᓐᓇ ᑭᕼᐊᓂ, 

ᐊᒥᕼᐆᓂᖅᕼᐅᔭᕆᐊᓖᑦ, ᐅᖃᖅᑎᑦᓯᔩ.  

 

ᐊᑐᖅᕼᐃᒪᔭᒻᓂᒃ, ᐅᓂᒃᑳᕈᐊᖅᑐᖓ, ᐅᑭᐅᖑᓚᐅᖅᕼᐃᒪᔪᖅ ᐊᕐᕌᓂ, ᓄᕙᖕᓇᕐᔪᐊᖅ, ᖃᓄᖅ, ᓇᑉᓕᒋᔭᕐᓄᑦ, 

ᐊᕐᕕᐊᓄᑦ ᑎᑭᓚᐅᖅᕼᐃᒪᖕᒪᑦ, ᐊᒻᒪ ᑭᖑᓂᐊᒍᑦ, ᐃᒡᓗᕐᔪᐊᕐᒪ ᐃᓗᐊᓄᑦ, ᐃᑎᖅᖢᓂ. 

ᓇᒡᓕᒋᔭᒃᑲ, ᐊ’ᓂᐊᓕᓚᐅᖅᐳᑦ, ᐊᑖᑕᐅᑉᓗᓂ, ᐅᐃᒋᔭᐅᑉᖢᓂᓗ ᑲᑉᐱᐊᓇᓪᓚᕆᓚᐅᖅᑐᖅ. ᑕᒪᓐᓇ ᐅᖃᖅᑎᑦᓯᔩ, 

ᐊᒃᕼᐅᕈᕐᓇᓪᓚᕆᓚᐅᖅᐅᖢᓂᓪᓗ ᐅᕙᒻᓄᑦ. ᐃᕼᐅᒪᓕᓚᐅᖅᐳᖓ, ᐃᒃᐱᒋᓕᓚᐅᖅᐳᖓ ᐃᒫᒃ 

ᐱᓕᕆᒃᑲᓐᓂᕋᔭᓕᓚᐅᕐᓂᕋᒪ, ᐅᒡᒍᐊᓕᓚᐅᕋᒪ. ᐱᓕᕆᒃᑲᓐᓂᓚᐅᕋᔭᕐᓂᕋᒪ. ᐅᔾᔨᖅᑐᒃᑲᓐᓂᓚᐅᕋᔭᕐᓂᕋᒪ ᑕᒪᓐᓇ 

ᓄᕙᖕᓇᕐᔪᐊᖅ ᐃᒡᓗᕐᔪᐊᒻᓄᑦ ᐃᑎᕼᐃᒫᓂᓕᖅᑎᓪᓗᒍ ᐅᒡᒍᐊᓕᓚᐅᕋᒪ. 

 

ᑕᒻᒪᓐᓇ ᐊᒃᕼᐅᕈᕐᓇᓪᓚᕆᓚᐅᖅᑎᑉᓗᒍ, ᐃᓚᒋᔭᒃᑲ, ᓇᑉᓕᒋᔭᒃᑲ ᒪᒥᓚᐅᖅᑑᒐᓗᐃᑦ ᖃᓄᐃᒍᓐᓃᓚᐅᖅᑑᒐᓗᐃᑦ 

ᑭᓯᐊᓂ ᐊᓯᖏᑦ ᐃᓅᔪᓐᓃᖅᓯᒪᔪᑦ. ᐱᓐᖑᐊᖑᑦᑎᐊᒥᐊᖅᑐᖅ ᑕᒪᓐᓇ ᓄᕙᓐᓇᕐᔪᐊᖅ. ᐱᓐᖑᐊᖑᓇᓱᒋᔭᐅᑦᑕᖅᑐᖅ 

ᐃᓚᖏᓐᓄᑦ ᖃᕆᑕᐅᔭᑎᒍᓪᓗ ᑎᑎᕋᖅᑐᖃᑦᑕᖅᑐᓂ ᐱᓪᓗᐊᕕᐅᓐᖏᑐᕉᖅ. ᑕᒪᓐᓇ ᓱᓕᓐᖏᑦᑐᖅ.  

 

ᐅᖃᖅᑎᑦᑎᔩ, ᐅᖄᓂᕈᐊᕋᓗᐊᖅᐳᖓ ᐊᖏᖅᑕᐅᔫᓪᓗᐊᕐᓂᕈᒪ ᒪᓕᒐᓕᐅᖅᑎᐅᖃᑎᓐᓄᑦ. ᒪ’ᓇ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖅᑕᐅᔪᒪᒻᒪᑦ ᓂᓪᓕᑲᓐᓂᕈᒪᓪᓗᓂ. ᐋᒡᒑᖅᑐᖃᖅᐹ? ᐱᑕᖃᓐᖏᒻᒪᑦ, 

ᑲᔪᓯᒋᑐᐃᓐᓇᕆᑦ.  

 

ᒪᐃᓐ: ᒪ’ᓇ, ᐅᖃᖅᑎᑦᑎᔩ ᐊᒻᒪ ᒪᓕᒐᓕᐅᖅᑎᐅᖃᑎᒃᑲ.  

 

ᑕᒪᓐᓇ ᓄᕙᓐᓇᕐᔪᐊᖅ ᐱᓪᓗᐊᕕᐅᒻᒪᑦ ᑕᐅᑐᓐᖏᑕᕋᓗᐊᖅᐳᑦ ᑕᑯᑦᓴᐅᓐᖏᑦᑑᒐᓗᐊᖅ ᑭᓯᐊᓂ ᑕᑯᑦᓴᐅᔪᓂᒃ 

ᐋᖅᑭᑎᑦᑎᒍᖅᑐᖅ.  

 

ᐅᖃᖅᑎᑦᑎᔩ, ᐃᓗᕕᖅᓯᐅᖅᑐᓂᒃ ᐃᓚᐅᑦᑕᖅᓯᒪᔪᖓ. ᐃᓗᕕᖅᓯᐅᖅᑐᑦ ᑕᐃᑲ ᐱᓪᓗᐊᕕᒃ. ᐱᓱᓗᓚᐅᖅᑑᒐᓗᐊᖅ 

ᓄᓇᕗᑦ ᐃᓗᐊᓂ ᓄᓇᑦᑕ ᐃᓗᐊᓂ ᓄᓇᐅᑉ ᐊᑖᓃᓕᖅᑐᖅ. ᐱᓪᓗᐊᕕᐅᓐᖏᓐᓂᕋᐃᑦᑕᖅᑎᓪᓗᒋᑦ ᓄᕙᓐᓇᕐᔪᐊᕐᒥᒃ 

ᑕᒪᓐᓇ ᐊᑦᑕᓇᓪᓚᕆᑦᑐᖅ. ᐊᑐᖅᓯᒪᔪᒍᑦ ᐊᕐᕕᐊᕐᒥᐅᑦ ᐊᒻᒪ ᓄᓇᕗᒻᒥᐅᑕᐅᖃᑎᕗᑦ ᐊᒥᓱᑦ ᖃᐅᔨᒪᔪᑦ ᑕᒪᓐᓇ 

ᐱᓪᓗᐊᕕᐅᒻᒪᑦ.  

 

ᐅᑭᐅᒧᑦ ᓯᕗᒻᒧᑦ ᑕᐅᑐᓕᕈᑦᑕ, ᐅᖃᖅᑎᑦᑎᔩ, ᐅᑭᐅᒧᑦ ᑐᕌᓕᕐᒥᒐᑦᑕ ᖃᐅᔨᒪᓇᓐᖏᖦᖢᓂᓪᓗ ᑕᖅᑭᑦ ᖃᐃᔪᑦ 

ᖃᓄᐃᑦᑑᓂᐊᕐᒪᖔᑕ. ᑕᐃᑦᓱᒪᓂ ᓄᕙᓐᓇᕐᔪᐊᖅ ᐃᒡᓗᕐᔪᐊᓐᓄᑦ ᐃᑎᖅᑎᓪᓗᒍ ᑲᐴᑎᓂᒃ 

ᐊᑐᐃᓐᓇᖅᑕᖃᓚᐅᖅᓯᒪᓐᖏᑦᑐᖅ 2020. ᒫᓐᓇ ᑭᓯᐊᓂ ᐊᑐᐃᓐᓇᖅᑕᓕᒃ ᑕᐃᑲ ᑲᐴᑦ ᐃᓚᒋᔭᕐᓂᒃ ᓇᓪᓕᒐᔭᕐᓂᒃ 

ᒥᐊᓂᖅᓯᔫᓪᓗᐊᖅ, ᖃᓄᐃᓐᖏᔾᔪᑕᐅᔫᓪᓗᐊᖅ. ᑲᐴᑦ ᐅᑕᖅᑭᔪᖅ. ᐊᖓᔪᖅᑳᕆᔭᐅᔪᑦ, ᑕᐃᒃᑯᐊ ᓇᒡᓕᒋᔭᑎᑦ 

ᓄᑕᖅᑲᑦ, ᐃᓚᑎᑦ, ᐃᓄᑐᖃᐃᑦ ᖃᓄᐃᓐᖏᑦᑎᐊᖁᓐᓂᕈᕕᒋᑦ, ᐊᑏ ᑲᐱᔭᐅᒋᑦ.  

 

ᑲᐴᑎᓂᒃ ᖁᕕᐊᒋᔭᖃᓗᐅᓐᖏᑦᑐᖓᐅᒐᓗᐊᖅ ᓇᒻᒥᓂᖅ ᐃᓛᓐᓂᒃᑯᑦ ᑲᐱᔭᐅᔭᕌᖓᒪ ᑖᖅᓯᐊᓚᑦᑐᐊᕈᖅᑐᖓ 

ᖃᑉᓗᓈᑐᖅ Fainting, ᖁᕕᐊᒋᔭᐅᓗᐊᓐᖏᑑᒐᓗᐊᖅ ᑲᐱᔭᐅᓂᖅ. ᐄ, ᑲᑉᐱᐊᒋᔭᐅᓯᓐᓇᕆᐊᓕᒃ ᑭᓯᐊᓂ ᑕᒪᓐᓇ 

ᑲᑉᐱᐊᓱᓐᓂᕆᔭᑦ ᐃᓱᒪᒋᔪᓐᓃᕐᓗᒍ ᐅᑯᐊ ᓇᒡᓕᒋᔭᑎᑦ ᐃᓱᒪᒋᓂᖅᓴᐅᒋᐊᒃᑭᑦ.  

 

ᑕᒪᓐᓇ ᐊᑐᓚᐅᖅᓯᒪᔭᕋ ᐅᑭᐅᖑᓚᐅᖅᑎᓪᓗᒍ ᐊᕐᕌᓂ ᓄᓇᕗᒻᒥᐅᑕᐅᖃᑎᓐᓄᑦ ᐊᑐᒐᐅᖁᓐᖏᒃᑲᓗᐊᕋᒃᑯ, 

ᐅᖃᖅᑎᑦᑎᔩ, ᑲᐱᔭᐅᖁᔨᒋᓪᓚᕆᒃᑲᓗᐊᖅᑐᖓ ᓄᓇᕗᒻᒥᐅᑕᐅᖃᑎᓐᓂ ᐅᒡᒍᐊᕐᓂᐊᓐᖏᒻᒪᑕ. (ᑐᓵᔨᑎᒎᓕᖅᑐᖅ) 

ᓄᓇᕗᒻᒥᐅᖃᑎᒃᑲ ᑕᕝᕙ ᑲᐱᔭᐅᓯᒪᓐᖏᒃᑯᕕᑦ ᓱᓕ ᑲᐱᔭᐅᔭᖅᑐᕆᑦ. ᐅᒡᒍᐊᕐᓂᖃᓛᓐᖏᓐᓇᕕᑦ 

ᐋᓐᓂᐊᕐᓂᖃᓛᓐᖏᓐᓇᕕᑦ ᑖᓐᓇ ᓄᕙᒡᔪᐊᕐᓇᖅ ᐊᖏᕐᕋᕐᓄᑦ ᐃᓯᖅᐸᑦ, ᐃᓯᖅᐸᑦ ᐊᐱᕆᓚᖓᒐᕕᑦ ᓇᒻᒥᓂᖅ, 

“ᖃᓄᐃᓕᐅᕈᓐᓇᓚᐅᕋᓗᐊᖅᐳᖓ?”  

 

(ᑐᓵᔨᑎᒎᕈᓐᓃᖅᑐᖅ) ᑕᒪᓐᓇ ᐊᑐᓚᐅᖅᓯᒪᔭᕋ ᖁᕕᐊᓇᓐᖏᑦᑐᑦᑎᐊᒥᐊᖑᓚᐅᕐᒪᑦ ᐊᒻᒪ ᓄᓇᕗᒻᒥᐅᑕᐅᖃᑎᒃᑲ 

ᐊᒥᓱᑦ ᖁᕕᐊᓇᓐᖏᓪᓚᕆᑦᑐᒃᑦᑕᐅᖅ ᐊᑐᖅᓯᒪᖕᒪᑕ ᓄᕙᖕᓇᕐᔪᐊᖅ ᐱᔾᔪᑎᒋᓪᓗᒍ. ᐊᑏ ᑲᐱᔭᐅᓂᐊᖅᐳᓯ. 

ᐊᑐᐃᓐᓇᖅᑕᖃᕋᓗᐊᕐᒪᑦ ᐋᓐᓂᐊᖅᑕᐃᓕᑎᑦᑎᔨᒃᑯᑦ ᐅᖃᖃᑎᒋᒋᐊᖅᓯᐅᒃ ᑲᐱᔭᐅᓯᒪᓐᖏᓐᓂᕈᑉᓯ. ᒪ’ᓇ, 

ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅᑕ ᑐᓄᓂᕐᒧᑦ, ᒥᔅᑕ 

ᖃᒪᓂᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 995 - 5(2): ᐃᓚᐃᔾᔭ ᐸᓂᒃᐸᑯᑦᑐᖅ ᐃᓕᑕᕆᔭᐅᓂᖓ (ᖃᒪᓂᖅ)  

 

ᖃᒪᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒎᕈᓐᓃᖅᑐᖅ) ᐅᓐᓄᓴᒃᑰᖅᐸᒃᑲ ᓄᓇᖅᑲᑎᒃᑲ ᒥᑦᑎᒪᑕᓕᖕᒥ, 

ᒪᓕᒐᓕᐅᖅᑎᐅᖃᑎᒃᑲᓗ. ᒪᒥᐊᓇᖅ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᐅᓪᓗᒥ ᓇᖏᖅᓯᔪᖓ ᐃᓕᓴᖅᓯᔪᒪᓪᓗᖓ ᐃᓐᓇᕐᒥᒃ ᐃᓚᐃᔾᔭ ᐸᓂᒃᐸᑯᑦᑐᒃ, 

ᒥᑦᑎᒪᑕᓕᖕᒥᐅᑕᖅ.  

 

ᐃᓚᐃᔾᔭ ᐃᓅᓚᐅᖅᓯᒪᔪᖅ ᐊᐃᐳᕈᓪ 3, 1944-ᒥ ᐊᒻᒪᓗ ᓄᑲᑉᐱᐊᖑᓪᓗᓂ ᐊᒫᖅᑕᐅᖃᑦᑕᓱᖓᖅᑎᓪᓗᒍᓗ 

ᐅᒥᐊᕐᔪᐊᖅ ᓴᐃᓐᑦ ᕌᒃ ᑎᑭᓚᐅᖅᓯᒪᔪᖅ ᑕᐃᓐᓇ ᓯᕗᓪᓕᐹᑦᑎᐊᖑᓪᓗᓂ ᑕᐅᕘᓇ 

ᐃᑦᑐᐊᖅᑐᕐᕕᒃᑰᕈᓐᓇᓚᐅᖅᓯᒪᔪᖅ ᐊᐅᔭᐅᓂᖓᓂᒃ.  

 

ᐅᖃᖅᑏ, ᑐᑭᓯᐅᒪᔪᖓ ᐃᓚᐃᔾᔭ ᑖᓐᓇ ᑭᖑᓪᓕᖅᐹᑦᑎᐊᖑᓪᓗᓂ ᐃᓄᒃ ᐃᓅᔪᖅ ᓱᓕ ᒥᑦᑎᒪᑕᓕᖕᒥᐅᑕᖅ ᑕᐃᓐᓇ 

ᐅᒥᐊᕐᔪᐊᖅ ᐊᐅᓪᓚᖅᐸᓪᓕᐊᓕᖅᑎᓪᓗᒍ ᕿᓪᓚᖃᕐᕕᖕᒧᑦ ᐋᒋᓯ 3, 1944-ᖑᑎᓪᓗᒍ.  

 

ᐃᓄᖕᓂᒃ ᑕᐃᒃᑯᐊ ᐃᑲᔪᖅᑎᖃᖃᑦᑕᓚᐅᖅᓯᒪᔪᑦ ᐅᒥᐊᕐᔪᐊᕐᒥᐅᑕᐃᑦ ᒥᑦᑎᒪᑕᓕᖕᒥᐅᑕᕐᓂᒃ.  

 

ᑕᐃᓐᓇ ᔫ ᐸᓂᒃᐸᑯᑦᑑᓚᐅᖅᓯᒪᔪᖅ ᐊᖑᓇᓱᒃᑎᑦᑎᐊᕙᐅᔾᓗᓂ ᐊᒻᒪ ᐃᕐᓂᒃᓴᖓ ᐋᕆᐊᒃ 

ᐃᑲᔪᖅᑎᒋᔭᐅᖃᑦᑕᓚᐅᖅᑐᖅ ᐊᒻᒪ ᔫᑉ ᐊᓈᓇᖓ ᐸᓂᒃᐸᒃ ᓄᓕᐊᖓᓗ ᓖᑎᐊ ᒥᖅᓱᖅᑎᒋᔭᐅᓚᐅᖅᓯᒪᔫᒃ. 

ᐃᓚᖃᓚᐅᖅᓯᒪᖕᒥᔪᖅ ᔫ ᐱᖓᓱᑦ ᕿᑐᕐᖓᖏᓐᓂᒃ ᐊᒻᒪᓗ ᐃᕐᖑᑕᖓᓪᓗ.  

 

ᔫᒃᑯᑦ ᐃᓚᒌᑦ ᒥᑦᑎᒪᑕᓕᖕᒧᑦ ᐅᑎᓕᓚᐅᖅᓯᒪᔪᑦ ᐊᕐᕌᒎᒃ ᒪᕐᕉᒃ ᐊᑐᖅᑎᓪᓗᒋᒃ ᕿᒧᒃᓯᒃᑯᑦ ᐊᒻᒪᓗ ᐅᒥᐊᕐᔪᐊᒃᑯᑦ. 

ᑕᐃᒃᑯᐊ ᐃᖅᑲᐅᒪᔭᕆᐊᖃᖅᑕᕗᑦ ᐃᓄᐃᑦ ᐃᓚᐅᓪᓚᕆᓚᐅᖅᓯᒪᖕᒪᑕ ᑕᒪᒃᑯᐊ ᐱᕙᓪᓕᐊᓕᖅᑎᓪᓗᒋᑦ.  

 

ᐱᕕᖃᕐᓂᓐᓂᒃ ᐃᓕᓴᕆᔪᒪᔭᕋ ᑕᐃᒃᑯᐊ ᒥᑦᑎᒪᑕᓕᖕᒥ ᐅᖃᓕᒫᒐᓕᕆᔨᒃᑯᑦ ᑲᑐᔾᔨᖃᑎᒌᖏᓐᓃᖔᖅᑐᑦ 

ᑕᒪᒃᑯᓂᖓ ᐊᑐᖅᑕᐅᖃᑦᑕᖅᓯᒪᔪᕕᓂᕐᓂᒃ ᓄᐊᑦᑎᖃᑦᑕᖅᓯᒪᖕᒪᑕ.  

 

ᔫ ᐸᓂᒃᐸᑯᑦᑐᒃ ᐃᓚᒌᑦ ᑕᐃᒃᑯᐊ ᐃᖅᑲᐅᒪᕙᕗᑦ ᐃᑲᔪᓪᓚᕆᓚᐅᖅᓯᒪᖕᒪᑕ ᐸᓖᓯᒃᑯᓐᓂᒃ ᐊᒻᒪᓗ ᑕᐃᑰᓇ 

ᐃᑦᑐᐊᖅᑐᕐᕕᐅᑉ ᐅᖓᑖᒍᑦ ᐅᒥᐊᕐᔪᐊᒃᑰᒐᒃᓴᒃᑯᑦ ᑲᔪᓯᑦᑎᐊᖅᖢᑎᒡᓗ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐅᖅᓱᖅᑑᑉ ᒪᓕᒐᓕᐅᖅᑎᖓ, ᒥᔅᑕ ᐋᖁᐊᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 996 - 5(2): ᐃᓱᒪᓕᕆᓂᕐᒧᑦ ᐱᓕᕆᐊᕆᔭᐅᕙᓪᓕᐊᔪᑦ (ᐋᖁᐊᖅ)  

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐊᒻᒪᓗ ᐅᓐᓄᓴᒃᑯᑦ ᐃᓘᓐᓇᓯ. ᐅᓐᓄᓴᒃᑯᓪᓗ ᐅᖅᓱᖅᑑᕐᒥᐅᑦ ᐊᒻᒪᓗ ᐃᓚᒃᑲ 

ᑕᐃᒃᑯᐊ ᑕᑯᓐᓇᖅᑐᑦ. ᐅᓪᓗᑦ ᖃᑦᑏᓐᓇᑯᓘᓕᖅᑐᑦ ᐊᖏᕐᕋᓛᓕᖅᑐᖓ ᐃᑲᔪᖅᑎᓪᓚᕆᐊᓗᒐᓗ ᓄᓕᐊᕋ. 

 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑭᖑᓪᓕᖅᐹᖅ ᑕᓪᓕᒪᖓᓐᓂᒃ ᒪᓕᒐᓕᐅᖅᑏᑦ ᑲᑎᒪᓂᖓ 

ᐃᓱᓕᑦᑎᑦᑎᐊᕈᓐᓇᕋᔭᓐᖏᓐᓇᒪ ᐱᕕᖃᕐᓂᖅ ᓱᓕ ᐅᖃᐅᓯᕆᔪᒪᓪᓗᒋᑦ ᑕᒪᓐᓇ ᐃᓱᒪᓕᕆᓂᖅ 

ᐊᑲᐅᓐᖏᓕᐅᕈᑕᐅᖃᑦᑕᕐᓂᖓᓗ ᓄᓇᑦᑎᓐᓂ.  

 



ᐊᐃᑉᐱᖅ, ᓯᑎᐱᕆ 14, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᐅᔨᒪᔪᖓ ᐅᓄᖅᑐᓂᒃ ᐱᔾᔪᑎᖃᖅᖢᑎᒃ ᐊᒃᑐᖅᑕᐅᖃᑦᑕᕋᑦᑕ ᐃᓱᒪᒃᑯᑦ. ᒪᑯᐊᓗ ᐃᖅᑲᓇᐃᔮᒃᓴᖃᓐᖏᓐᓂᖅ 

ᒪᑯᐊᓗ ᓂᖀᑦ ᐊᑭᑐᓗᐊᕐᓂᖏᑦ ᐊᑲᐅᓐᖏᓕᐅᕈᑎᖃᕐᓂᖅ ᑎᒥᓗ ᐅᐃᕆᓯᒪᑎᓪᓗᒍ ᐊᒻᒪᓗ ᐃᒡᓗᑭᒃᓴᕐᓂᖅ 

ᐊᖏᕐᕋᖃᓐᖏᓐᓂᕐᓗ. ᑕᒪᒃᑯᐊ ᐃᓚᐃᓐᓇᑯᓗᖏᑦ ᑕᐃᕙᒃᑲ.  

 

ᐅᖃᖅᑏ, ᑕᒪᑦᑕᑦᑎᐊᖅ ᐊᒃᓱᕈᓐᓇᖅᑐᓂᒃ ᐱᓯᒪᔪᒍᑦ ᐊᑐᖅᓯᒪᔪᒍᓪᓗ ᑕᒪᓐᓇ ᓄᕙᒡᔪᐊᕐᓇᖅ ᐊᑐᖅᑎᓪᓗᒍ. 

ᓄᓇᕗᒻᒥ ᐃᓱᒪᓕᕆᓂᕐᒧᑦ ᒪᓕᒐᕐᔪᐊᖅᑕᖃᓕᖅᑎᓪᓗᒍ ᐊᒻᒪᓗ ᖁᕕᐊᓱᓚᐅᖅᖢᖓ ᒐᕙᒪᒃᑯᑦ ᐃᓱᒪᓕᕆᓂᕐᒧᑦ 

ᑐᕌᖓᔪᓂᒃ ᓴᓇᕐᕈᑎᒃᓴᓂᒃ ᓴᖅᑭᑦᑎᒃᑲᓐᓂᕐᓂᐊᕐᓂᕋᓚᐅᖅᖢᑎᒃ. ᑐᑭᓯᓇᖅᓯᓪᓚᕆᓚᐅᓐᖏᑦᑐᖅ ᖃᓄᖅ ᑕᒪᓐᓇ 

ᑲᔪᓯᑎᑕᐅᓂᐊᕐᒪᖔᖓ. ᐊᒻᒪᓗ ᐅᖃᖅᑏ, ᑕᐃᒪ ᐃᓄᐃᑦ ᐊᒃᓱᕈᖅᑐᑦ ᑕᖅᑳᓂ, ᐊᒃᓱᕈᖅᐱᔅᓯᓐᓇᖅ ᖄᒃᑲᓐᓂᐊᒍᑦ 

ᐅᖁᒪᐃᒃᓴᒃᑲᓐᓂᐅᑎᖃᖅᑐᑦ ᐃᑲᔪᖅᑎᒃᓴᖃᑦᑎᐊᖏᖦᖢᑎᒃ ᐃᓚᖏᑦᑕ ᐊᓯᖏᓐᓂᒃ. 

 

ᐅᖃᖅᑏ, ᐅᒃᐱᕆᔭᖃᖅᑐᖓ ᑖᒃᑯᐊ ᒐᕙᒪᒃᑯᑦ ᐃᓱᒪᓕᕆᓂᕐᒧᑦ ᑐᕌᖓᔪᑦ ᐱᓕᕆᐊᓐᖑᖅᑎᓯᒪᔭᖏᑦ 

ᐃᓚᓕᐅᔾᔨᓯᒪᔭᕆᐊᖃᖅᑐᑦ ᓄᓇᕗᒻᒧᑦ ᑐᕌᖓᔪᓄᑦ. ᒪᑯᐊᓗ ᐃᓱᒪᓕᕆᕖᑦ ᑕᒪᒃᑯᐊ ᐱᑕᖃᕐᓗᑎᒃ. 

ᐅᖃᖃᑦᑕᖅᓯᒪᒐᒪ ᑭᖑᓐᓂᑦᑎᓐᓂ ᐅᖅᓱᖅᑑᖅ ᐆᒃᑑᑎᒋᓗᒍ ᑕᐃᒪᐃᑦᑐᓂᒃ ᐱᑕᖃᕈᒥᓇᖅᑐᖅ. ᐅᖅᓱᖅᑑᖅ 

ᓇᓗᓇᐃᒃᑯᑕᐅᕗᖅ ᐊᐅᓚᑦᑎᔪᓐᓇᕐᒪᑦ ᐃᓱᒪᓕᕆᕕᖕᒥ ᐃᑲᔪᖅᑕᐅᖁᓪᓗᒋᑦ ᐃᓄᐃᑦ ᐊᒻᒪᓗ ᑕᐃᑲ 

ᐃᓂᒃᓴᑦᑎᐊᕚᓘᓇᔭᖅᑐᖅ ᐃᓱᒪᓕᕆᕕᖕᒥ ᐱᑕᖃᓕᖅᐸᑦ.  

 

ᐃᓘᓐᓇᖏᓐᓄᑦ ᐊᖏᖅᑕᐅᔪᒪᔪᖓ ᐅᖃᐅᓯᒃᓴᒃᑲ ᐱᔭᕇᕈᒪᓪᓗᒋᑦ. 

 

ᐅᖃᖅᑎ (ᑐᓵᔨᑎᒍᑦ): ᑖᓐᓇ ᒪᓕᒐᓕᐅᖅᑎ ᐃᓘᓐᓇᖏᓐᓄᑦ ᐊᖏᖅᑕᐅᔪᒪᔪᖅ. ᐋᒃᑳᖅᑐᖃᖅᐸ? ᐱᑕᖃᓐᖏᒻᒪᑦ 

ᐊᑏ, ᒥᔅᑕ ᐋᖁᐊᖅ. 

 

ᐋᖁᐊᖅ: ᖁᔭᓐᓇᒦᒃ ᒪᓕᒐᓕᐅᖅᑎᐅᖃᑎᒃᑲ, ᖁᔭᓐᓇᒦᒃ ᐅᖃᖅᑎ.  

 

ᐄ, ᐅᖃᖃᑦᑕᖅᓯᒪᒐᒪ ᐅᖅᓱᖅᑑᖅ ᓲᕐᓗ ᐆᒃᑑᑎᒋᓗᒍ ᓇᓗᓇᐃᖅᓯᓯᒪᕗᖅ ᐊᐅᓚᑦᑎᔪᓐᓇᖅᑐᑦ ᑕᐃᒪᐃᑦᑐᒥᒃ 

ᐱᓕᕆᕕᖕᒥ ᓲᕐᓗ ᑕᐃᒃᑯᐊ ᐱᒡᒐᖅᑐᑦ ᐃᑲᔪᖅᑕᐅᕝᕕᖃᕐᒪᑕ ᑕᐃᑲᓂ, ᑕᐃᒪᐃᑦᑐᓂᒃ ᓴᖅᑭᑦᑎᔪᓐᓇᖅᑐᒍᑦ.  

 

136ᒋᔭᖓᓂᒃ ᒪᓕᒐᓕᐅᖅᑏᑦ ᐃᖏᓐᓂᐊᖅᑐᑦ. ᐊᑏ, ᐃᓱᒪᓕᕆᓂᕐᒧᑦ ᑐᕌᖓᔪᓂᒃ ᐱᔨᑦᑎᕈᑎᓂᒃ 

ᐊᒃᓱᕉᑎᖃᐃᓐᓇᕐᓕᑦ, ᓴᓇᕐᕈᑎᖃᐅᕐᓗᑎᒃ, ᐃᖅᑲᓇᐃᔭᖅᑎᖃᑦᑎᐊᕐᓗᑎᒡᓗ ᐃᓕᓐᓂᐊᑦᑎᐊᖅᓯᒪᔪᓂᒃ ᐃᓄᐃᓪᓗ 

ᐱᖅᑯᓯᖏᓐᓂᒃ ᖃᐅᔨᒪᔪᓂᒃ. 

 

ᓂᕆᐅᒃᐳᖓ ᓯᕗᓂᒃᓴᑦᑎᓐᓂ ᓲᕐᓗ ᒪᓕᒐᓕᐅᖅᑎᕗᑦ ᐅᕙᖓᓗ ᒪᓕᒐᓕᐅᖅᑏᑦ ᑕᒪᕐᒥᑦᑎᐊᖅ ᑕᒪᒃᑯᓂᖓ 

ᐅᖃᓪᓚᒡᔫᒥᖃᑦᑕᖁᓪᓗᒋᑦ ᓴᖅᑭᑕᐅᖁᓪᓗᒋᑦ. ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᑐᖅᑐᑦ 

  

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐃᖃᓗᐃᑦ−ᒪᓂᕋᔭᖕᒧᑦ ᒪᓕᒐᓕᐅᖅᑎ, ᒥᔅᑕ 

ᓚᐃᑦᔅᑑᓐ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 997 - 5(2): ᑭᓕᐊᑉ ᒪᓕᒐᖓ ᓄᓇᕗᒧᑦ (ᓚᐃᑦᓯᑑᓐ)  

 

ᓚᐃᑦᔅᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᑕᒫᓂ, ᑕᕝᕙᓂ ᒪᓕᒐᓕᐅᕐᕕᖕᒥ ᐃᒃᓯᕚᖅᑎᓪᓗᑕ ᐊᑐᐅᓯᐊᕐᓇᒍ 

ᐅᓇ ᐅᖃᐅᓯᕆᖃᑦᑕᖅᓯᒪᒐᒃᑯ, ᖃᐅᔨᒪᔪᐃᓐᓇᐅᔪᒃᓴᐅᕗᓯ ᑕᒪᓐᓇ ᐱᒋᐊᖅᑎᑕᐅᓚᐅᖅᓯᒪᖕᒪᑦ 

ᓴᐳᒻᒥᐅᓯᖅᑕᐅᓯᒪᒃᑲᓐᓂᖁᓪᓗᒋᑦ ᓂᖓᕐᓂᖅ ᐱᔾᔪᑎᒋᓪᓗᒍ ᐊᒻᒪᓗ ᐱᑦᑎᐊᖅᑕᐅᖃᑦᑕᓐᖏᓐᓂᖅ. 

 

ᐊᕐᕌᓂ ᓴᑉᑕᒻᐸ 2020ᐅᑎᓪᓗᒍ ᒃᓕᐊᑉ ᒪᓕᒐᖓ ᑕᐃᓐᓇ ᐅᖃᐅᓯᕆᓚᐅᖅᓯᒪᒐᒃᑯ ᒪᓕᒐᓕᕆᔨᒃᑯᑦ ᒥᓂᔅᑕᖓᓐᓄᑦ 

ᐊᒻᒪᓗ ᐊᐃᑦᑖᕈᓱᓚᐅᖅᖢᖓ ᒥᓂᔅᑕ ᑭᐅᖕᒪᑦ ᐸᓖᓯᒃᑯᒡᒎᖅ ᐅᖃᖅᓯᒪᖕᒪᑕ ᑕᐃᒪᐃᑦᑐᒥᒃ ᒃᓕᐊᑉ ᒪᓕᒐᕐᔪᐊᖓ 

ᐊᑭᕋᖅᑐᕐᓂᐊᕐᒪᑦ ᒫᓐᓇ ᒪᓕᒐᕐᔪᐊᓂᒃ ᐊᑐᖅᑕᐅᔪᓂᒃ. 

 



ᐊᐃᑉᐱᖅ, ᓯᑎᐱᕆ 14, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐃᑦᑖᖑᒐᓗᐊᖅ ᑕᐃᒪᓐᓇ ᑭᐅᔭᐅᓚᐅᖅᓯᒪᒐᒪ ᐃᑲᔪᖅᓱᖅᑕᐅᓚᐅᕐᓇᖓᓗ ᑕᐃᒃᑯᐊᓗ ᐃᑲᔪᖅᓱᖅᑕᐅᓐᖏᖦᖢᑎᒃ 

ᐱᓂᕐᓗᒃᑕᐅᖃᑦᑕᖅᑐᑦ. ᒫᑦᓯ 2021ᖑᑎᓪᓗᒍ ᐸᓖᓯᒃᑯᑦ ᒪᓕᒐᓂᒃ ᐋᖅᑭᒃᓯᓚᐅᖅᓯᒪᔪᑦ ᒃᓕᐊᑉ ᒪᓕᒐᕐᔪᐊᖓ 

ᐊᑐᕐᓗᒍ ᓴᖅᑭᑦᑎᖁᓪᓗᒋᑦ. ᑕᖅᑭᒐᓴᐃᑦ ᐊᓂᒍᖅᓯᒪᓕᕐᒪᑦ ᐸᓖᓯᒃᑯᑦ ᐃᒃᑲᐊᒃᓕᐊᑉ ᒪᓕᒐᖓᓂᒃ ᐊᑐᕐᓗᑎᒃ 

ᓴᖅᑭᑦᑎᖃᑦᑕᕈᓐᓇᖅᓯᔪᑦ ᑐᓴᐅᒪᔾᔪᑎᓂᒃ ᒪᓕᒐᐃᑦ ᒪᓕᒡᓗᒋᑦ. ᑖᔅᓱᒪ ᒥᒃᓵᓄᑦ ᖃᓂᑉᐸᓪᓕᐊᓕᕐᒪᖔᑦ 

ᖃᐅᔨᒋᐊᒃᑲᓐᓂᕈᒪᓂᐊᖅᑐᖓ ᐊᐱᖅᓱᕐᓇᖅᓯᒃᐸᑦ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᖁᑦᑎᒃᑐᒧᑦ ᒪᓕᒐᓕᐅᖅᑎ, ᒥᔅᑕ ᐊᕿᐊᕈᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 998 - 5(2): ᐃᖅᑲᐅᒪᓂᖓ ᖁᑦᑎᒃᑐᒧᑦ ᒪᓕᒐᓕᐅᖅᑎᐅᓚᐅᕐᓂᖓᓄᑦ 

(ᐊᕿᐊᕈᖅ)  

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ ᐅᖃᖅᑎᑦᑎᔨ. ᐅᖃᖅᑎᑦᑎᔨ, ᐅᓪᓗᒥ ᒪᑭᑉᐳᖓ ᖁᑦᑎᒃᑐᒥᐅᑦ 

ᖁᔭᓐᓇᒦᕈᒪᓪᓗᒋᑦ ᑕᕝᕗᖓ ᐃᒡᓗᕐᔪᐊᕐᒧᑦ ᐃᓯᖅᑎᑦᑎᔪᓐᓇᓚᐅᕐᒪᑕ ᐅᕙᓐᓂᒃ.  

 

ᑕᐃᑲᓂ ᕿᑎᖅᑰᒻᒥ ᑕᐃᒃᑯᐊ ᖁᔭᓐᓇᒦᒃᑲᓐᓂᑦᑎᐊᕐᓂᐊᖅᓱᒋᑦ ᐊᒻᒪᓗ ᑕᕝᕗᖓ ᐅᑎᕈᒪᓐᓂᕐᓄᑦ 

ᓴᖅᑭᔮᖅᑎᑦᑎᒍᒪᓂᐊᖅᓱᖓ ᐊᒻᒪᓗ ᐃᓕᔅᓯᓐᓂᒃ ᒪᓕᒐᓕᐅᖅᑎᐅᖃᑎᓐᓂᒃ ᖁᔭᓐᓇᒦᕈᒪᑦᑎᐊᕋᔅᓯ ᐅᕙᖓ ᑕᒪᐅᖓ 

ᒥᓂᔅᑕᐅᓂᓐᓄᑦ ᑕᒪᐅᖓ ᐃᓕᓯᓚᐅᕋᔅᓯ. 

 

ᑖᓐᓇ ᐊᒃᓱᐊᓗᒃ ᐃᒃᐱᒋᓪᓗᒍ ᐊᒻᒪᓗ ᐊᖏᖅᓯᒪᓪᓗᒍ, ᐱᑦᑎᐊᕋᓱᒃᓯᒪᓪᓗᖓ ᑕᐃᒪᓐᓇᑎᓪᓗᒍ. 

ᐱᕕᖃᓐᖏᑐᐃᓐᓇᕆᐊᖃᕋᒪ ᓲᖃᐃᒻᒪ ᖁᑦᑎᒃᑐᒥᐅᑦ ᑕᐃᒪ ᓂᕈᐊᕐᓂᐊᕐᒥᖕᒪᑕ ᐱᔪᒪᔭᖏᓐᓂᒃ. ᓇᓗᓇᑦᑎᐊᕐᒪᑦ 

ᑎᒥᐅᓪᓗᓂ, ᖃᓄᐃᓕᖓᓂᐊᕋᑦᑕᑭᐊᖅ ᓯᕗᓂᔅᓴᑦᑎᓐᓂ. ᑕᐃᒪᓐᓇᐃᑎᓪᓗᒍ ᐃᓕᔅᓯᓐᓂᒃ ᖁᔭᓐᓇᒦᖅᐸᒌᕈᒪᕗᖓ 

ᐱᕕᑭᑦᑐᓪᓛᓘᖃᑦᑕᕋᑦᑕ ᒪᕐᕉᖕᓂᒃ ᒥᓂᑦᓂᓂᒃ ᐅᖃᓪᓚᒍᓐᓇᖅᓱᑕ ᐊᒥᓱᐊᓗᐃᑦ ᖁᔭᓕᔭᕆᐊᖃᕋᓗᐊᑦᑎᒍᑦ. ᐃᓕᔅᓯ 

ᐱᓗᐊᓐᖑᐊᖅᑐᒥᒃ, ᐊᒻᒪᓗ ᑕᐃᒃᑯᐊ ᐃᖅᑲᓇᐃᔭᖅᑎᒃᑲ ᑕᑉᐹᓂ ᖁᑦᑎᒃᑐᒥ, ᐃᖅᑲᓇᐃᔭᖅᑎᒋᓯᒪᔭᒃᑲᓗ ᓲᕐᓗ 

ᓘᕆ, ᓲᓯ, ᔨᕆᒥᐊ, ᐊᒻᒪᓗ ᔪᐃᓕ. ᑖᒃᑯᐊ ᐊᒃᓱᒻᒪᕆᒃ ᖁᔭᓕᓯᒪᓪᓗᒋᑦ, ᐹᓂᓗ ᐊᓪᓚᒡᕕᓐᓂ: ᑐᐊᑲᔅ, ᓯᓐᑎ, 

ᐃᓕᓴᐱ, ᑐᕇᓴ ᐊᒻᒪᓗ ᑯᕇᓇ. ᑕᐃᑲᓂᓗ ᐱᓕᕆᕝᕕᑦᑎᓐᓂ ᓰᓚᒃᑯᑦ, ᔨᒥᒃᑯᑦ, ᐃᖅᑲᓇᐃᔭᖅᑎᖏᓪᓗ.  

 

ᖃᓂᒋᔭᐅᖅᑰᔨᑦᑕᕋᒪ ᑕᒪᒃᑯᐊ ᐊᐱᖅᓱᖅᑕᐅᓕᕋᐃᒐᒪ ᐃᓕᔅᓯᓐᓄᑦ ᑖᒃᑯᐊ ᑎᑎᕋᖅᑕᐅᓯᒪᔪᐃᓪᓗ ᐊᒻᒪᓗ 

ᖃᐅᔨᒪᔭᐅᔪᐃᑦ ᓴᖅᑭᑎᑕᐅᖃᑦᑕᕐᒪᑕ ᐅᕙᖓ ᐅᖃᓕᒫᕈᓐᓇᖅᑕᖏᑦᑎᒍᑦ. ᖁᔭᓇᓐᓇᒦᑦᑎᐊᕐᒥᔭᒃᑲ ᑕᐃᒃᑯᐊ 

ᑕᐃᒪᓐᓇᐃᓕᑦᑎᖃᑦᑕᖅᑐᑦ, ᓄᓇᕗᒻᒥᐅᑕᓂᒃ ᑐᓴᐅᒪᑎᑦᑎᑦᑎᐊᕈᒪᓪᓗᖓ ᐊᒻᒪᓗ ᐃᓕᔅᓯᓐᓂᒃ 

ᑐᓴᐅᒪᑎᑦᑎᑦᑎᐊᕈᒪᓪᓗᖓ ᑕᐃᒪᓐᓇ ᐱᓇᓱᖃᑦᑕᖅᐳᖓ. ᑕᐃᒪᓐᓇᐃᑎᓪᓗᒍ ᖁᔭᓐᓇᒦᕈᒪᑦᑎᐊᖅᐸᔅᓯ ᑕᒪᒃᑭᖅᖢᓯ, 

ᑕᒪᐅᓐᖓᖅᑎᑦᑎᔪᓐᓇᓚᐅᕋᔅᓯ ᐊᒻᒪᓗ ᐅᑎᕈᒥᓇᕐᓂᐊᖅᑑᒐᓗᐊᖅ ᑭᓯᐊᓂ ᓯᕗᓂᔅᓴᕗᑦ ᓇᓗᓇᑦᑎᐊᕐᒪᑦ, 

ᖁᔭᓐᓇᒦᖅᐸᔅᓯ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

>>ᐸᑦᑕᑐᖅᑐᑦ 

  

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᕿᑭᖅᑖᓘᑉ ᓂᒋᐊᓄᑦ, ᒪᓕᒐᓕᐅᖅᑎ ᒥᔅᑕ 

ᔪᐊᓇᓯ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 999 - 5(2): ᖁᔭᓕᓂᖓ ᓄᓇᕗᑦ ᑐᓐᖓᕕᒃᑯᑦ ᑲᑎᒪᔨᖏᓐᓂᑦ (ᔪᐊᓇᓯ)  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ ᐅᖃᖅᑎ. ᐅᓪᓗᒃᑯᑦ ᕿᑭᖅᑖᓘᑉ ᓂᒋᐊᓂᒥᐅᓄᑦ.  

 

ᐅᖃᖅᑎ, ᐅᓪᓗᒥ ᓇᖏᖅᓯᕗᖓ ᖁᔭᓐᓇᒦᕈᒪᓪᓗᒋᑦ ᓄᓇᕗᑦ ᑐᓐᖓᕕᒃᑯᑦ ᑲᑎᒪᔨᖏᑦ ᑭᓐᖓᕐᓄᑦ 

ᑲᑎᒪᒋᐊᖅᓯᒪᓚᐅᖅᑎᓪᓗᒋᑦ ᑕᒫᓂ ᐋᒐᔅ ᓄᓐᖑᐊᓂ, ᓴᑉᑕᒻᐸ ᐱᒋᐊᓐᖓᕐᓂᖓᓄᑦ.  

 

ᐅᖃᖅᑎ, ᑕᒪᒃᑯᐊ ᐃᓄᐃᑦ ᑲᑐᔾᔨᖃᑎᒌᑦ ᐊᒥᓱᓂᒃ ᑭᒡᒐᖅᑐᐃᕙᒻᒪᑕ ᓄᓇᕗᑦ ᐃᓗᐊᓂ ᐊᒻᒪᓗ 

ᐊᔾᔨᒌᓐᖏᑦᑐᓂᑦᑕᐅᖅ ᐱᔾᔪᑎᖃᖅᓱᑎᒃ ᑲᑎᒪᐅᑎᖃᓲᖑᑎᓪᓗᒋᑦ. ᖁᔭᓐᓇᒦᕈᒪᕙᒃᑲᑦᑕᐅᖅ ᑭᓐᖓᕐᒥᐅᓂᒃ 

ᑐᓐᖓᓱᒃᑎᑦᓯᓚᐅᕐᒪᑕ ᑲᑎᒪᓂᕐᒥᓂᒃ ᑲᔪᓯᓂᖃᖅᑎᓪᓗᒍ. ᐊᒥᓱᑲᓪᓚᐃᑦ ᐅᖓᓯᒃᑑᖃᑦᑕᖅᓱᑎᒃ ᒪᑐᐊᖅᓯᒪᓪᓗᑎᒃ 

ᑲᑎᒪᒋᐊᖃᑕᐅᒍᓐᓇᖅᓯᓚᐅᕋᓗᐊᕐᒪᑕ. 



ᐊᐃᑉᐱᖅ, ᓯᑎᐱᕆ 14, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒻᒪᓗ ᐅᖃᖅᑎ, ᓂᕆᕕᒡᔪᐊᓐᖏᒃᑲᓗᐊᖅᓱᑎᒃ ᑭᓯᐊᓂ ᓂᕿᓂᑦᑕᐅᖅ ᑖᒃᑯᐊ ᓄᓇᕗᑦ ᑐᓐᖓᕕᒃᑯᑦ 

ᑐᓂᓯᒍᓐᓇᖅᓯᓚᐅᕐᒥᒻᒪᑕᑦᑕᐅᖅ ᑭᓐᖓᕐᒥᐅᓄᑦ ᖁᔭᓐᓇᒦᕈᑎᑦᓯᐊᖅᑕᒃᑲ ᑭᓐᖓᕐᒥᐅᑦ ᑭᒡᒐᖅᑐᖅᓱᒋᑦ.  

 

ᐅᖃᖅᑎ, ᑖᒃᑯᐊ ᑲᑎᒪᔩᑦ ᐊᒻᒪᑦᑕᐅᖅ ᐃᖅᑲᓇᐃᔭᖅᑎᖏᑦ ᐊᑲᐅᓈᖅᑐᒥᑦᑕᐅᖅ ᑕᑯᔭᖅᑐᖅᑕᐅᒍᓐᓇᓚᐅᕐᒥᒻᒪᑕ 

ᑭᓐᖓᐃᑦ ᐅᒥᐊᒻᒪᕆᒻᒧᑦ ᑎᑭᑕᐅᓯᒪᓚᐅᕐᒪᑕ ᖃᐅᔨᓴᕐᓂᕐᒧᑦ ᐱᔾᔪᑎᓕᖕᒥᒃ, ᑖᓐᓇ ᐃᓄᖕᓄᑦ 

ᐅᒥᐊᒻᒪᕆᖁᑎᒋᔭᐅᔪᖅ ᑕᐃᒍᖅᑕᐅᔪᖅ ᐅᒥᐊᖅ ᓘᑎ ᐸᓪᓗᖅ.  

 

ᑖᓐᓇᓗ ᑕᕆᐅᕐᒥᐅᑕᓂᒃ ᕿᒥᕐᕈᖃᑦᑕᖅᓱᑎᒃ ᑕᐃᑯᖓ ᑕᑯᔭᖅᑐᖅᑕᐅᒍᓐᓇᓚᐅᕋᑦᑕ ᐱᐅᔪᒻᒪᕆᐊᓘᓪᓗᓂ, ᑖᓐᓇ 

ᓂᕆᐅᒍᑎᒋᓗᐊᖃᑦᑕᓚᐅᕐᒥᒻᒪᑦ ᐊᔾᔨᒌᓐᖏᑦᑐᓂᒃ ᐃᒪᕐᒥᐅᑕᓄᑦ. ᖁᔭᓐᓇᒦᕈᒪᕙᒃᑲ ᑖᒃᑯᐊ ᓄᓇᕗᑦ ᑐᓐᖓᕕᒃᑯᑦ 

ᑲᑎᒪᔨᖏᑦ ᐊᒻᒪᓗ ᐊᖓᔪᖅᑳᖓ ᐊᓗᑭ ᑰᑦᑎᖅ ᐊᒻᒪᓗ ᑐᖏᓕᖓ ᔭᐃᒥᓯ ᐃᑦᑐᓗᖅ, ᑖᓐᓇ 

ᑭᓐᖓᕐᒥᐅᑕᑦᓴᔭᒻᒪᕆᐅᑦᓱᓂ. ᑭᓐᖓᕐᒥᐅᑕᕈᓐᓇᖅᓯᑕᐅᓂᖅᓴᐅᔪᖅ ᐅᕙᓐᓂᒃ, ᐅᖃᕈᓐᓇᖅᑐᖓ ᐅᖃᖅᑎ. 

 

ᑖᒃᑯᐊᓗ ᑭᕙᓪᓕᕐᒥ ᑲᑎᒪᔩᑦ ᑲᖏᖅᓯᓂᕐᒥ ᑎᑭᑕᐅᓚᐅᕐᒪᑕᓕ ᓄᕙᒡᔪᐊᕐᓇᕐᒧᑦ ᑖᓐᓇ ᐱᔾᔪᑎᒋᓪᓗᒍ ᑖᒃᑯᐊ ᑯᓄᒃ 

ᑕᑦᑐᐃᓂᒃᑯᑦ, ᑕᐃᕕᑦ ᖁᒃᓱᒃᑯᑦ ᖃᕆᓴᐅᔭᒃᑯᑦ ᐃᓚᐅᔪᓐᓇᓚᐅᕐᒪᑎᒃ ᖁᔭᒋᕚᒃᑲᒃ ᑭᓯᐊᓂᑦᑕᐅᖅ ᑖᒃᑯᐊ ᔅᑖᓐᓕ 

ᐊᓇᑉᓚᒃ ᐊᒻᒪᓗ ᒃᓕᐊ ᐃᕙᓕᒃ ᑎᑭᒍᓐᓇᓚᐅᕐᒪᑕ, ᖁᔭᓐᓇᒦᒃ, ᐊᒻᒪᓗ ᑭᖑᓪᓕᖅᐹᒥ ᓕᕙᐃ ᐹᓇᐸᓯ ᐊᒻᒪᓗ 

ᐅᓛᔪᒃ ᐊᑭᓱᒃ ᑭᒡᒐᖅᑐᐃᔨᐅᑎᓪᓗᒋᒃ ᑖᓐᓇ ᐃᓕᓴᕆᒍᒪᒋᕙᕋ ᑖᓐᓇ ᐅᓛᔪᒃ ᑎᒃᑯᐊᖅᑕᐅᓚᐅᕐᒪᑦ 

ᑲᑎᒪᔨᐅᖃᑎᖏᓐᓄᑦ ᕿᑭᖅᑕᓂ ᐊᖓᔪᖅᑳᕆᔭᐅᑲᐃᓐᓇᕐᓂᐊᓕᖅᓱᓂ. 

 

ᑕᒪᒃᑯᐊ ᑐᓐᖓᓱᒃᑎᑕᐅᒍᓐᓇᓚᐅᕐᒪᑕ ᑭᓐᖓᕐᒥᐅᓄᑦ ᖁᔭᒋᑦᓯᐊᖅᐸᒃᑲ. ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᑐᖅᑐᑦ 

  

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐊᑎᖁᑎᖃᕈᓃᕋᒪ. ᑲᔪᓯᓂᐊᓕᕋᑦᑕ 

ᑲᑎᒪᔾᔪᑎᒃᓴᓄᑦ. ᓈᓵᐅᑎᓕᒃ 4. ᐅᖃᐅᓯᒃᑯᑦ ᐊᐱᖅᑯᑎᕕᓂᕐᓄᑦ ᑭᐅᔾᔪᑏᑦ. 5. ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. 

ᓈᓴᐅᑎᓕᒃ 6. ᐅᖃᐅᓯᒃᑯᑦ ᐊᐱᖅᑯᑏᑦ. ᐅᖃᐅᓯᒃᑯᑦ ᐊᐱᖅᑯᑏᑦ. ᖃᒪᓂᑦᑐᐊᕐᒧᑦ ᑭᒡᒐᖅᑐᐃᔪᖅ, ᒥᔅᑕ ᓯᒪᐃᓚᒃ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 1433 - 5(2): ᖃᕋᓴᐅᔭᑎᒍᑦ ᐱᓕᕆᔾᔪᑎᑦ ᐃᓕᓐᓂᐊᖅᑎᓄᑦ (ᓯᒪᐃᓚᒃ) 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᓇ ᐊᐱᖅᑯᑎᒋᔪᒪᔭᕋ ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓐᓄᑦ.  

 

ᐅᖃᖅᑎ, ᐃᓕᓐᓂᐊᖅᑐᓕᕆᔨᒃᑯᑦ ᑲᒪᒋᔭᖃᕐᓂᐊᕐᓂᕋᓚᐅᖅᓯᒪᖕᒪᑕ ᓄᕙᒡᔪᐊᕐᓇᐅᑉ ᒥᒃᓵᓄᑦ ᐊᒻᒪᓗ 

ᐃᓕᓐᓂᐊᕈᑎᒃᓴᓄᑦ ᑕᒪᒃᑯᓄᖓ ᐃᓚᓕᐅᔾᔭᐅᓗᓂ. 

 

ᑐᓂᐅᖅᑲᐃᓂᐊᓚᐅᖅᑐᑦ ᐃᒃᑯᐊ 5000ᓂᒃ ᖃᕆᓴᐅᔭᓂᒃ ᐃᓕᓐᓂᐊᕈᓐᓇᕐᓂᐊᕐᒪᑕ ᐃᓕᓐᓂᐊᕐᕕᓪᓚᕆᖕᒥ 

ᐊᖏᕐᕋᖅᓯᒪᒐᓗᐊᕐᓗᑎᒃ.  

 

ᓇᓗᓇᐃᔭᐃᔪᓐᓇᖅᐸ ᖃᕆᓴᐅᔭᐃᑦ ᖃᔅᓯᑦ ᖃᕆᓴᐅᔭᕋᓛᑦ ᖃᔅᓯᑦ ᓄᓇᕗᒻᒧᑦ ᑐᓂᖅᑲᖅᑕᐅᓚᐅᖅᐸᑦ ᐊᒻᒪᓗ 

ᖃᔅᓯᒃᑲᓐᓃᑦ ᓱᓕ ᑐᓂᐅᖅᑲᖅᑕᐅᓂᐊᖅᐸᑦ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᖅᖢᒍ ᑖᓐᓇ ᒪᓕᒐᓕᐅᖅᑎ ᐊᐱᖅᑯᑎᒋᔪᓐᓇᕐᒪᑦ. ᐄ, 

ᐊᖏᕐᕋᒥ ᐃᓕᓐᓂᐊᕆᐊᖃᒃᑲᓐᓂᖅᐸᑕ ᐅᐸᓗᖓᖏᔭᒃᑲᓐᓂᖅᓯᒪᔪᒍᑦ.  

5,000 ᐅᖓᑖᓃᑦᑐᓂᒃ ᑕᒪᒃᑯᓂᖓ ᖃᕆᓴᐅᔭᕋᓛᓂᒃ ᐱᑐᒃᓯᒪᐅᑎᖏᓐᓂᒡᓗ ᐃᑭᐊᖅᑭᕕᒃᑰᕈᓐᓇᐅᖏᓐᓂᒡᓗ 

ᐱᓯᒪᓕᖅᑐᒍᑦ. 1,649ᓂᒃ ᖃᕆᓴᐅᔭᕋᓛᓂᒃ ᑐᓂᐅᖅᑲᐃᓯᒪᓕᖅᑐᒍᑦ ᓄᓇᕗᑦ ᐃᓕᐊᓂ ᐃᓕᓐᓂᐊᕐᕕᓕᒫᓂ. ᑖᓐᓇ 

ᐊᒻᒪ ᑐᒡᓕᐊ ᐊᑐᓕᖅᐸᑦ ᑕᒪᑐᒪᓂ ᑕᖅᑭᒥ, 1,740ᓂᒃ ᐊᐅᓪᓚᖅᑎᑦᑎᒃᑲᓐᓂᕐᓂᐊᖅᑐᒍᑦ ᐃᓕᓐᓂᐊᕐᕕᓄᑦ. 

ᐃᓗᓐᓂᐊᕐᕕᐊᓗᖕᒥᐅᑕᓄᑦ ᐱᓗᐊᕐᓗᒍ ᒫᓐᓇ ᓴᓂᕐᕙᐃᓯᒪᒋᓪᓗᑕ ᖃᕆᓴᐅᔭᕋᓛᓂᒃ ᐊᑐᖅᑕᐅᖃᑦᑕᕐᓂᐊᖅᑐᓂᒃ 

ᐃᓕᓐᓂᐊᕐᕕᖕᓂ ᓄᕙᒡᔪᐊᕐᓇᖅ ᖃᓄᐃᑉᐸᓪᓕᐊᓂᖓ ᒪᓕᒡᓗᒍ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐃᓚᒋᐊᕈᑏᑦ, ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᖁᔭᓐᓇᒦᒡᓗ ᒥᓂᔅᑕ ᑭᐅᔾᔪᑎᖓᓄᑦ. ᐃᓗᓕᑯᓘᔭᖏᓐᓂᒃ 

ᖃᐅᔨᔪᓐᓇᕈᑦᑕ.  

 

ᐅᖃᖅᑎ. ᐋᒐᔅ 30ᐅᑎᓪᓗᒍ ᒥᓂᔅᑕ ᐊᖓᔪᖅᑳᖅ ᑰᑦᑎᕐᓗ ᓄᓇᕗᑦ ᑐᓐᖓᕕᒃᑯᓐᓂ ᑐᓴᖅᑎᑦᑎᓚᐅᕐᒪᑕ 

ᐱᓕᕆᖃᑎᒌᖕᓂᐊᕐᒪᑕᒎᖅ ᒐᕙᒪᑐᖃᒃᑯᑦ ᑮᓇᐅᔭᖁᑎᖏᓐᓂᒃ 600ᒃᑲᓐᓂᕐᓂᒃ ᐃᑭᐊᖅᑭᕕᖕᒧᑦ ᐊᔪᓐᖏᑲᐅᑎᒋᔪᑦ 

ᓄᓇᕗᒻᒥ ᐃᓕᓐᓂᐊᖅᑎᓄᑦ ᐃᓕᓴᐃᔨᓄᓪᓗ. 

 

ᒥᓂᔅᑕ ᐅᖃᕆᐊᒃᑲᓐᓂᕈᓐᓇᖅᐸ ᑖᔅᓱᒧᖓ ᐱᒋᐊᖅᑕᐅᓯᒪᔫᑉ ᐊᒡᒍᖅᑐᖅᓯᒪᓗᒋᓪᓗ ᖃᔅᓯᑦ ᐃᓕᓐᓂᐊᖅᑏᑦ 

ᐱᓯᒪᓕᕐᒪᖔᑕ ᑖᒃᑯᓂᖓ ᐅᓪᓗᒥᒧᑦ ᓇᓕᐊᖕᓂᓗ ᓄᓇᓕᖕᓂ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᖁᔭᓐᓇᒦᒡᓗ ᒪᓕᒐᓕᐅᖅᑎ ᐊᐱᖅᑯᑎᖓᓄᑦ. 

ᐅᖃᖅᑎ, ᐄ, ᖁᕕᐊᓱᓚᐅᖅᐳᒍᑦ ᐱᓕᕆᖃᑎᖃᕈᓐᓇᓚᐅᕋᑦᑕ ᓄᓇᕗᑦ ᑐᓐᖓᕕᒃᑯᓐᓂᒃ ᑮᓇᐅᔭᓂᒃ 

600ᒃᑲᓐᓂᕐᓂᒃ ᑎᒍᓯᔾᔪᑎᒋᔪᓐᓇᓚᐅᑕᕗᑦ. ᑭᖑᕙᖓᓂᖏᓐᓄᑦ ᓂᕆᐅᒋᔭᖃᓐᖏᑦᑐᒍᑦ ᐱᓂᐊᕆᐊᖓ ᑏᓴᒻᐸ 

2021.  

 

ᑭᓯᐊᓂᓕ ᐅᖃᖅᑎ, ᑐᑭᓯᓇᖅᓯᑎᒋᐊᕐᓗᒍ ᑖᒃᑯᐊ ᖃᕆᓴᐅᔭᐃᑦ ᑐᕌᖅᑎᑕᐅᓯᒪᔪᑦ ᐃᓕᓐᓂᐊᕐᕕᖕᓄᑦ, 

ᐅᖓᓯᒃᑐᒥᒡᓗ ᐃᓕᓐᓂᐊᕈᓐᓇᕐᓂᕐᒧᑦ ᐊᔪᓕᖅᑎᑕᐅᓂᐊᖅᐸᑕ. ᑕᐃᒪᓕ ᐃᓕᓐᓂᐊᕐᕖᑦ ᒪᑐᓯᒪᔪᕕᓂᐅᒃᐸᑕ ᑖᒃᑯᐊ 

ᐃᓕᓐᓂᐊᕐᕖᑦ ᐊᑐᐃᓐᓇᐅᒐᔭᖅᑐᑦ ᐃᓕᓐᓂᐊᖅᑎᓄᑦ ᐱᔭᕆᐊᓕᖕᓄᑦ. ᑐᑭᓯᓇᖅᓯᑎᒋᐊᒃᑲᓐᓂᑐᐃᓐᓇᕐᓗᒍ ᑖᓐᓇ 

ᐅᖃᖅᑎ, ᐃᓱᒪᓇᕋᓗᐊᖅᐳᖅ ᐃᓕᓐᓂᐊᖅᑎᕗᑦ ᐱᕙᒌᔭᖅᓯᒪᓂᐊᕆᐊᖓᑦ ᓈᒻᒪᒃᓯᒃᐸᑦ ᑖᒃᑯᐊ ᐃᓕᓐᓂᐊᕐᕖᑦ 

ᒪᑐᓯᑦᑕᐃᒪᓇᓱᒃᑲᓗᐊᖅᑐᒍᑦ ᐱᔪᓐᓇᕐᓂᓕᒫᑦᑎᓐᓂ. ᑕᐃᒪ ᐅᖃᐅᔾᔭᐅᓗᑕ ᑭᓯᐊᓂ ᓘᒃᑖᒻᒪᕆᖕᒥᑦ ᓄᓇᓕᖕᓂ 

ᐃᓕᓐᓂᐊᕐᕕᐅᔪᓂ ᐊᒃᑐᖅᑕᐅᓯᒪᓕᖅᐸᑕ ᑕᐃᒃᑯᐊ ᑕᐃᒪ ᖃᕆᓴᐅᔭᐃᑦ ᐊᑐᓕᖅᑎᑕᐅᒐᔭᖅᐳᑦ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ ᐃᓚᒋᐊᕈᑏᑦ, ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᖁᔭᓐᓇᒦᒡᓗ ᒥᓂᔅᑕ ᑭᐅᔾᔪᑎᖓᓄᑦ. ᐅᖃᖅᑎ. 

ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕝᕕᖕᒧᑦ ᓴᖅᑭᑦᑎᓚᐅᕐᒪᑕ 2021 ᒪᑐᐃᕈᑎᓄᑦ ᐸᕐᓇᐅᑎᓄᑦ ᐸᕐᓇᐅᑎᖏᑦ 

ᓄᓇᕗᒻᒥ ᐃᓕᓐᓂᐊᕐᕕᖕᓂ ᐋᒐᔅ ᐱᒋᐊᕐᓂᖓᓂ. ᑖᓐᓇ ᐃᓕᓐᓂᐊᖃᑎᒌᒃᑲᓐᓂᕈᓐᓇᕐᓂᖅ ᐃᓚᖓ ᐸᕐᓇᐅᑎ 

ᐅᖃᐅᓯᕆᓗᒍ Edsby ᐃᑭᐊᖅᑭᕕᒃᑯᑦ ᐃᓕᓐᓂᐊᕈᑎᖏᑦ ᑖᒃᑯᐊ ᐃᓚᖓᓂᒃ ᐅᖓᓯᒃᑐᒥᑦ ᐃᓕᓐᓂᐊᖅᑎᑕᐅᓂᕐᒧᑦ. 

 

ᒥᓂᔅᑕ ᐅᖃᕆᐊᒃᑲᓐᓂᕈᓐᓇᖅᐸ ᖃᓄᐃᓕᖓᓕᕐᓂᖓᓂᒃ edsby ᐃᑭᐊᖅᑭᕕᒃᑯᑦ ᐃᓕᓐᓂᐊᕈᑎᖏᑦ ᐊᒻᒪᓗ ᖃᔅᓯᑦ 

ᐃᓕᓐᓂᐊᖅᑏᑦ ᐅᓪᓗᒥᐅᔪᖅ ᐊᑐᐃᓐᓇᖃᖅᐸᑦ ᐃᓕᓐᓂᐊᕈᑎᓂᒃ ᐅᖓᓯᒃᑐᒥᒃ ᓲᕐᓗ ᖃᕆᓴᐅᔭᕋᓛᓄᑦ 

ᐊᒃᑐᖅᑕᖏᓐᓄᑦᓗ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᖃᖅᑎ, edsby ᖃᕆᓴᐅᔭᖅᑎᒍᑦ 

ᐃᓕᓐᓂᐊᕈᑎ ᖃᖓᑐᐃᓐᓇᖅ ᐊᑐᖅᑕᐅᔪᓐᓇᖅᑐᑦ, ᑕᒪᕐᒥᖕᓂᒃ ᐃᓐᓂᐊᖅᑏᑦ ᐃᓕᓐᓂᐊᕐᕕᖕᒥ 

ᐃᓕᓐᓂᐊᖅᑎᑕᐅᒃᐸᑕ ᐅᕝᕙᓘᓐᓃᑦ ᐅᖓᓯᒃᑐᒥᑦ ᐃᓕᓐᓂᐊᕆᐊᖃᖅᐸᑕ. ᐅᖃᖅᑎ, ᑖᒃᑯᐊ ᐊᒡᒍᖅᑐᖅᓯᒪᓗᒋᑦ 

ᐱᓯᒪᓐᖏᑕᕋᓗᐊᒃᑲ ᖃᔅᓯᓪᓚᑦᑖᑦ ᐃᓕᓐᓂᐊᖅᑏᑦ ᑎᑎᕋᖅᑕᐅᓯᒪᖕᒪᖔᑕ ᑭᓯᐊᓂ ᐊᑐᓂ ᐃᓕᓐᓂᐊᕐᕖᑦ 

ᐊᑐᐃᓐᓇᐅᔭᕆᐊᓕᐅᒐᓗᐊᑦ ᐃᓕᓐᓂᐊᖅᑎᓕᒫᑦ ᐊᑐᐃᓐᓇᐅᑎᑕᐅᓕᕐᓗᑎᒃ. ᑕᐃᒫᒃ ᖃᕋᓴᐅᔭᖅᑎᒍᑦ 

ᐃᓕᓐᓂᐊᕆᐊᓯᑳᓪᓚᓂᖅᐸᑕ ᑖᓐᓇ ᑐᓐᖓᕕᖃᖅᑐᖅ ᐊᑐᓂ ᐃᓕᓐᓂᐊᕐᕕᓐᓂᒃ.  

 

ᑭᓯᐊᓂ ᐅᖃᖅᑎ, ᒫᓐᓇ ᐱᓕᕆᔾᔪᑎᔅᓴᒋᑉᐸᒌᖅᑐᒍᑦ ᐱᓕᒻᒪᒃᓴᐃᓂᒃᑲᓐᓂᕐᒨᖓᒐᓗᐊᖅᐸᓪᓕ ᐊᒻᒪᓗ 

ᐊᑐᕈᓐᓃᖅᓯᓂᑰᓪᓗᓂ ᐃᓕᓐᓂᐊᖅᑎᑦᑎᒍᑦ ᑭᓯᐊᓂ ᐊᑐᕋᓐᓂᖅᑑᑎᑕᐅᓇᓱᒃᓯᒪᒻᒪᑦ. ᐊᓯᖏᓐᓂᑦᑕᐅ 

ᖃᐅᔨᒪᔾᔪᑎᖃᕐᒥᔪᖅ ᐊᑐᐃᓐᓇᐅᔪᑦ ᐃᓕᓐᓂᐊᕐᕕᓐᓄᑦ ᐊᖓᔪᖅᑳᕆᔭᐅᔪᓄᓪᓗ ᑐᑭᓯᒃᑲᓐᓂᕆᐊᖃᖅᐱᑖ? 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᖁᕐᓗᖅᑑᒧᑦ ᒥᔅᑕ ᐲᑐᓴᓐ. 

 

ᐊᐱᖅᑯᑦ 1434 - 5(2): ᓄᓇᕗᒥ ᑲᐱᔭᐅᓂᕐᒧᑦ ᐊᑐᕆᐊᓖᑦ (ᐲᑐᓴᓐ) 

 

ᐲᑐᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᓐᓄᓴᒃᑯᑦ ᒪᓕᒐᓕᐅᖅᑎᐅᖃᑎᒃᑲ ᖁᕐᓗᖅᑑᒥᓗ. 

 

ᐅᖃᖅᑎ, ᖃᐅᔨᒪᒐᓗᐊᖅᑐᖓ ᐊᔾᔨᒌᓐᖏᑦᑐᒥᒃ ᐊᐱᖅᑯᑕᐅᓯᒪᔫᒐᓗᐊᖅ ᑕᐃᒪ ᑭᐅᔭᐅᒃᑲᓐᓂᕋᓱᓐᓂᐊᖅᑯᖓ. 

ᖁᔭᓐᓇᒦᒃᑲᓐᓂᖅ. ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᒥᓂᔅᑕᒧᑦ ᑐᕌᖅᑎᑦᑐᒪᔭᕋ. 

 

ᐅᖃᖅᑎ, ᓄᓇᕗᒻᒥ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐱᓐᖑᖅᑎᑕᐅᓂᖅ 2016-ᒥ ᐊᑐᓕᖅᑎᑕᐅᓗᓂᓗ ᑏᓰᑉᐱᕆ 

2019-ᒥ ᐃᓚᖓ ᐃᓗᓕᖓ 85-1(5) ᑕᒪᒃᑯᐊ ᒪᓕᒐᕋᓛᓕᐅᖅᑎᑕᐅᔪᓐᓇᕐᒪᑕ ᑕᒪᒃᑯᐊ ᐋᓐᓂᐊᖃᖅᑳᖅᑕᐃᓕᒧᑦ 

ᑲᐱᔭᐅᓂᒧᓪᓗ ᐃᓄᐃᑦ.  

 

ᒥᓂᔅᑕ ᑐᑭᓯᓇᖅᑎᒋᓛᖅᑐᐃᑦ ᓄᓇᕗᒻᒥ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒪᓕᒐᕋᓛᖏᑦ ᐱᔭᐅᓂᕐᒧᑦ 

ᓄᑖᓐᖑᕆᐊᖅᑕᐅᓯᒪᒻᒪᑕᕆᑦᑐᑦ ᒪᓕᒐᖅ ᐊᑐᓕᖅᑎᑕᐅᔪᖅ ᐊᒻᒪᓗ ᐋᒃᑲᐅᑉᐸᑦ ᖃᖓᒃᑯᓪᓕ ᓂᕆᐅᒋᕕᐅᒃ 

ᒪᓕᒐᕋᓛᖅ ᐊᑐᓕᖅᑎᑕᐅᓂᐊᕆᐊᖓ, ᓴᖅᑭᑕᐅᓂᐊᕆᐊᖓ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᖃᖅᑎ, ᑖᒃᑯᐊ ᑕᑯᓇᓪᓛᓪᓗᒋᑦ ᑎᑎᕋᖅᓯᒪᔪᑦ 

ᖃᐅᔨᒪᔭᖃᓐᖏᑦᑐᖓ ᐊᓯᔾᔨᖅᓯᒪᔪᖃᕐᓂᕐᒪᖔᖅ ᐊᒻᒪᓗ ᓂᕆᐅᒻᒪᖔᑕ ᐅᑎᕐᕕᒋᔭᕆᐊᖃᕐᓂᐊᖅᑕᕋ ᑖᒃᑯᓂᖓ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ ᐅᐃᒍᕆᐊᕈᑏᑦ. ᒥᔅᑕ ᐲᑐᓴᓐ. 

 

ᐲᑐᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᖃᖅᑎ, ᐃᓚᖏᓐᓂᒃ ᒐᕙᒪᖃᕐᕕᐅᔪᑦ ᐃᓕᓐᓂᐊᕕᓐᓄᑦ ᑲᑎᒪᔩᑦ 

ᐊᒻᒪᓗ ᐃᓕᓐᓂᐊᖅᑐᓕᕆᔨᒃᑯᑦ ᐃᓕᓐᓂᐊᖅᑎᖏᑦ ᑲᐱᔭᐅᔭᕆᐊᖃᖅᑎᑦᑎᓲᖑᒻᒪᑕ ᐃᓕᓐᓂᐊᕕᒻᒧᑦ 

ᐃᓯᕈᓐᓇᓚᐅᓐᖏᒻᒪᑕ ᐃᓚᖏᓐᓂ ᒐᕙᒪᖃᕐᕕᐅᔪᓂᑦ ᐃᖅᑲᓇᐃᔭᖅᑏᑦ, ᓇᓕᐊᓐᓂᒃ ᐃᖅᑲᓇᐃᔭᕐᕕᓐᓂ 

ᑭᐱᔭᐅᔭᕆᐊᖃᕐᒥᒻᒪᑕ ᐃᖅᑲᓇᐃᔭᕈᓐᓇᖅᑎᑕᐅᓂᐊᕈᑎᒃ.  

 

ᒥᓂᔅᑕ ᑐᑭᓯᓇᖅᓯᑎᖅᑐᖅ ᓇᓕᐊᑐᐃᓐᓇᒃᑯ ᑲᐱᔭᐅᓗᓂ ᒫᓐᓇ ᐱᔭᕆᐊᖃᓪᓚᑦᑖᖅᑎᑕᐅᕙ ᓄᓇᕗᒻᒥᐅᔪᑦ 

ᓇᓕᐊᓐᓄᓪᓗ ᐃᓅᖃᑎᒌᑦᑐᓄᑦ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐄᒃᑲᓐᓂᖅ ᐅᖃᖅᑎ ᑐᑭᓯᑦᑎᐊᖅᐸᕋ ᑖᓐᓇ 

ᐃᓗᓕᖁᓘᔭᖏᓐᓂ ᐊᐱᖅᓱᒧᑦ ᑖᒃᑯᐊ ᕿᒥᕐᕈᐊᕆᐊᖃᕐᓂᐊᕐᒪᑕ ᑭᑭᑦᑎᓯᒪᒍᒪᒐᔭᓐᖏᓐᓇᒪ 

ᑲᐱᔭᐅᔭᕆᐊᖃᓪᓚᑦᑖᕐᓗᖓ ᐅᕝᕙᓘᓐᓃᑦ ᐃᓚᓕᐅᔾᔭᑳᓪᓚᓐᓂᕈᒪ ᐱᖃᑕᐅᓐᖏᑦᑑᒐᓗᐊᓄᑦ. ᖁᔭᓐᓇᒦᒃ ᐅᖃᖅᑎ. 



ᐊᐃᑉᐱᖅ, ᓯᑎᐱᕆ 14, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑐᒡᓕᐊ ᑭᖑᓪᓕᕐᓗ. ᐅᐃᒍᒋᐊᕈᑎ ᒥᔅᑕ ᐲᑐᓴᓐ. 

 

ᐲᑐᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᖁᔭᓐᓇᒦᓪᓗ ᒥᓂᔅᑕ ᓯᕗᓂᔅᓴᒥᑦ ᑭᐅᔪᓐᓇᕋᕕᑦ. ᑭᖑᓪᓕᖅᐹᖅ 

ᐅᐃᒍᕆᐊᕈᑎᒐ ᑕᒪᑐᒧᖓ ᑐᕌᖓᖅᑲᐅᒐᓗᐊᕐᒪᑦ ᐅᑕᖅᑭᑐᐃᓐᓇᓕᖅᐳᖓ ᒥᓂᔅᑕ ᖃᐅᔨᒪᔭᒥᓂᒃ 

ᐅᖃᕈᓐᓇᖅᓯᓂᖅᐸᑦ. ᖁᔭᓐᓇᒦᒃ ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐅᖅᓱᖅᑑᒧᑦ, ᒥᔅᑕ ᐋᖁᐊᖅ. 

 

ᐊᐱᖅᑯᑦ 1435 - 5(2): ᐃᓱᒪᓕᕆᓂᕐᒧᑦ ᐱᓕᕆᐊᕆᔭᐅᕙᓪᓕᐊᔪᑦ (ᐋᖁᐊᖅ) 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᖃᖅᑎ, ᐊᐱᖅᑯᑎᒃᑲ ᑐᕌᖅᑎᑦᑐᒪᔭᒃᑲ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᒥᓂᔅᑕᒧᑦ.  

 

ᐅᖃᖅᑎ, ᑕᐃᒪ ᒪᓕᒐᓕᐅᖅᑎᐅᖃᑎᒃᑲᓗ ᐃᕝᕕᓪᓗ ᖃᐅᔨᒪᓂᐊᓕᕋᔅᓯ ᖃᐅᔨᒪᓕᖅᑐᖅᓴᐅᒐᔅᓯ 

ᐃᑲᔪᖅᓱᐃᔪᒻᒪᕆᐅᓯᒪᒐᒪ ᐊᑐᐃᓐᓇᖃᕐᓂᕐᒥᒃ ᐱᔨᑦᑎᕋᖅᑕᐅᒃᑲᕐᓂᕐᒥᒃ ᐱᓕᕆᔾᔪᑎᒃᓴᒥᓪᓗ ᐋᖅᑭᒍᑎᒃᓴᒥᒃ 

ᐃᓱᒪᖏᑎᒍᑦ ᐃᓗᐊᓐᖏᓕᐅᕈᑎᓄᑦ ᓄᓇᕗᒻᒥ ᓄᓇᓕᓐᓄᑦ.  

 

ᐅᖃᖅᑎᐅᔪᖅ ᒥᓂᔅᑕ ᐅᖃᕆᐊᒃᑲᓐᓂᕈᓐᓇᕐᓂᖅ ᖃᓄᖅ ᐸᕐᓇᐅᑎᑕᖃᕐᒪᖔᖅ ᒫᓐᓇ ᐃᓕᓯᒪᔪᓂᒃ ᑕᒪᓐᓇ 

ᐊᖏᓂᖅᓴᒥᑦ ᐱᔨᑦᑎᕋᕈᓐᓇᖁᓪᓗᒍ ᐃᓱᒪᓕᕆᓂᕐᒧᑦ ᓄᓇᕗᓕᒫᒧᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᖃᖅᑎ, ᖁᔭᒋᕙᕋ ᐊᐱᖅᑯᑎᒋᔭᖓ 

ᒪᓕᒐᓕᐅᖅᑎᓂᒃ ᐊᒻᒪᓗ ᐱᔾᔪᑎᖏᑦ ᑐᑭᓯᑦᑎᐊᖅᑐᒋᑦ ᐊᒻᒪᓗ ᐊᐱᖅᓱᖃᑦᑕᐃᓐᓇᕐᓂᖓ ᐃᓱᒪᓕᕆᓂᕐᒧᑦ. 

ᐱᒻᒪᕆᐊᓘᖃᑕᐅᒻᒪᑦ ᑕᕝᕙᓂ ᒪᓕᒐᓕᐅᕐᕕᒻᒥ.  

 

ᐅᖃᖅᑏᑦ ᐱᓕᕆᕝᕕᒃᑯᑦ ᐱᓕᕆᖃᑎᖃᖅᑐᑦ ᓄᓇᓕᓕᒫᓂᒃ ᑎᒥᐅᔪᓂᓪᓗ ᓄᓇᕗᓕᒫᒥ ᐱᑕᖃᖅᑎᑦᑎᕈᓘᔭ... 

ᑭᒃᑯᓪᓕ ᐊᑐᑦᑎᐊᓂᖅᐹᖑᔪᑦ ᓄᓇᓕᓐᓂᑦ ᖃᓄᐃᑦᑐᓂᒃ ᐱᓕᕆᔭᕆᐊᖃᕐᒪᖔᑕ ᐃᑲᔪᖅᓱᐃᓂᕐᒧᑦ ᒪᒃᑯᑦᑐᓂ 

ᐃᓐᓇᕐᓂᓪᓗ ᐊᒻᒪᓗ ᐃᓱᒪᒥᑎᒍᑦ ᐃᑲᔪᖅᑕᐃᔭᕆᐊᓕᓐᓂᒃ ᐊᔾᔨᒌᓐᖏᑯᓘᔭᖅᑐᓂᒃ ᑕᐃᒫ 

ᑮᓇᐅᔭᖅᑖᖅᑎᑕᐅᔪᓐᓇᖅᑐᒍᑦ ᒪᓕᒐᕐᔪᐃᑦ ᑕᒪᒃᑯᓄᖓ ᐱᓕᕆᔪᒪᔪᓄᑦ ᑎᒥᐅᔪᓄᑦ ᐱᓕᕆᖃᑎᒌᑦᑐᓄᑦ 

ᐱᓕᕆᖃᑎᒌᑦᑎᑦᑎᓂᐊᖅᑐᓄᑦ ᐱᔨᑦᑎᓂᕐᒥᒃ ᒪᒃᑯᑦᑐᓂ ᐃᓐᓇᕐᓄᓪᓗ. ᐊᒥᓱᓂᒃ ᑕᐃᒪ ᑮᓇᐅᔭᖃᖅᑎᑦᑎᔪᓂᒃ 

ᓈᓚᐅᑎᒃᑰᖅᑐᓂᒃ ᒥᖅᓱᓂᕐᒧᑦ, ᐊᖑᓇᓱᓐᓂᕐᒧᑦ, ᐊᖑᓇᓱᒋᐅᖅᓴᓂᕐᒧᑦ, ᐅᖃᓪᓚᐅᔾᔨᓂᖅ ᐊᔾᔨᒌᓐᖏᑯᓘᔭᕐᒪᑕ 

ᑕᐃᑲ ᑕᐃᒪ ᑕᖅᑳᓂ ᑲᔪᖏᖅᓱᖅᐸᕗᑦ ᓄᓇᓕᓕᒫᑦ ᑮᓇᐅᔭᓂᒃ ᐱᓇᓱᖁᓪᓗᒋᑦ ᑕᕝᕙᓐᖓᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎ ᒥᔅᑕ ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᒪᒥᐊᓇᖅ. ᒥᓂᔅᑕᒧᑦ ᑖᓐᓇ ᓴᐅᒥᖔᕐᓂᑦ ᐃᔅᓯᕚᕐᒪᑦ ᐊᔾᔨᒌᕈᓘᔭᕐᓂᒃ.  

 

ᔫᓐᖑᑎᓪᓗᒍ ᒪᓕᒐᓕᐅᖅᑎ ᖄᖏᖅᑎᑕᐅᓚᐅᖅᑐᖅ ᐃᓱᒪᓕᕆᓂᕐᒧᑦ ᒪᓕᒐᕐᒥᒃ ᑕᐃᒪ ᕿᒥᕐᕈᓪᓗᑕ, 

ᐱᖁᔭᓐᖑᖅᑎᑕᐅᒻᒪᑦ ᒪᓕᒐᓕᐅᖅᑏᑦ ᑐᑭᓯᑦᑎᐊᖅᑰᔨᔪᒻᒪᑕ ᖃᓄᖅ ᐸᕐᓇᐅᑎᑦᑕ ᐱᓕᒻᒪᒃᓴᐃᔪᑦ 50-ᐅᓗᐊᖅᑐᓂᒃ 

ᐃᓱᒪᓕᕆᔨᓂᒃ ᐊᔾᔨᒌᓐᖏᑦᑐᓂᒃ ᐱᔭᒃᓴᓂᒃ ᐱᔪᓐᓇᕐᓂᖏᓐᓂᓪᓗ.  

 

ᐅᖃᖅᑎ, ᒥᓂᔅᑕ ᓇᐃᓈᕐᓗᒍ ᐅᓂᒃᑳᒐᓛᒍᓐᓇᖅᐸ ᐃᓱᒪᓕᕆᓂᕐᒧᑦ ᐃᖅᑲᓇᐃᔮᔅᓴᑦ ᖃᓄᐃᑦᑐᑦ ᖃᓄᖅ 

ᑕᐅᑦᑐᖃᕋᔭᕐᒪᖔᖅ ᐃᓐᓄᑦᑕᐅᓯᒪᔪᐃᓐᓇᐅᓕᖅᐸᑕ ᐃᖅᑲᓇᐃᔮᑦ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

 



ᐊᐃᑉᐱᖅ, ᓯᑎᐱᕆ 14, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᑕᒪᒃᑯᐊ ᐃᓱᒪᓕᕆᓃᑦ, ᐃᓱᒫᓗᓗᐊᖅᑐᓕᕆᓃᑦ, 

ᐃᓄᓕᕆᓃᑦ ᐃᓃᑦ ᐅᒃᑯᐃᖅᓯᒪᔪᑦ, ᑕᑕᓐᓇᓱᑦᑕᕗᓪᓗ ᐅᖃᐅᓯᕆᓚᐅᖅᑕᕗᑦ ᐅᐱᕐᖔᖅ ᑲᑎᒪᑎᓪᓗᑕ. ᒫᓐᓇ ᓱᓕ 

ᐃᓐᓄᑦᑕᐅᓇᓱᑦᑐᑦ ᑕᒪᕐᒥᓗᑦᑖᖅ ᓄᓇᓖᑦ ᐃᓱᒪᓕᕆᔨᓂᒃ, ᐃᓐᓄᔅᓯᒪᔪᓂᒃ ᐃᓂᖃᖁᒐᔭᐊᕋᑉᑎᒍ 

ᐊᑕᐅᓯᐅᓐᖏᑦᑐᒥᒃ ᐊᒡᓛᒃ ᐃᓄᑦᑎᑑᕈᓐᓇᖅᐸᑕ ᐃᓅᑉᐸᑕᓗ ᖁᕕᐊᓇᓗᐊᓐᖑᐊᕋᔭᖅᖢᓂ ᐊᒻᒪ 

ᐃᓐᓄᒍᓐᓇᖅᓯᒍᓐᓇᕋᔭᕋᑉᑎᒍ ᐃᓄᑐᖃᕐᓄᑦ ᐃᓱᒪᓕᕆᔪᓐᓇᑦᑎᐊᖅᑐᓄᑦᑕᐅᖅ ᑕᐃᒪᓐᓇ 

ᐃᓐᓄᒐᓱᑐᐃᓐᓇᑦᓯᐊᒻᒪᕆᑦᑕᕋᓗᐊᕗᑦ ᑕᒪᓐᓇ ᑲᔪᓯᒻᒪᑦ.  

 

ᑕᒪᓐᓇ ᓄᕙᔾᔪᐊᕐᓂᖅ ᐊᒥᓱᓂᑦ ᑲᑦᑐᕆᐊᖅᑎᑦᓯᒪᓕᕐᒪᑦ. ᐅᖃᖅᑎᑦᑎᔩ, ᑕᒡᒐᓂ ᐅᑭᐅᖅ ᒪᕐᕉᓐᓂᒃ ᐃᓗᓂ 

ᐊᑐᖅᑕᑉᑎᓐᓂ ᑖᓐᓇ ᑕᒡᕗᖓ ᓇᕿᑕᖃᑕᐅᓯᒪᒻᒥᒻᒪᑦ ᖃᓱᕙᓪᓕᐊᓕᖅᑑᒐᓗᐊᖅ ᑭᓯᐊᓂ ᑕᐅᑐᖅᑰᒐᖃᖅᑐᖓᓕ 

ᑖᓐᓇ ᒐᕙᒪᒃᑯᑦ ᐋᓐᓂᐊᖅᑕᐃᓕᒪᔪᓕᕆᔨᒃᑯᑦ ᐃᓂᒋᔭᖓ ᐃᓱᒪᓕᕆᓂᐅᑉ ᒥᒃᓵᓄᑦ ᑕᐃᑯᖓ ᓯᕗᒧᑦᓯᐊᕋᔭᖅᐸᑦ 

ᑕᐅᑐᖅᑰᒐᖃᖅᐳᖓ ᐃᓄᑐᖃᕐᓂᒃ ᐊᒻᒪ ᐃᓄᑐᖃᐃᓐᖏᑦᑑᒐᓗᐊᓂᒃ ᐃᓄᑦᑎᑐᑦ ᐱᓕᕆᔪᓐᓇᑦᓯᐊᖅᑐᓂᒃ 

ᐃᓱᒪᓕᕆᔨᓂᒃ ᑕᒪᐃᓐᓂᒃ ᐱᑕᖃᕈᓐᓇᖅᓯᖁᑉᓗᒍ. ᖁᔭᓐᓇᒦᒃ ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑐᒡᓕᐊ ᑭᖑᓪᓕᖅᐹᕐᓗ ᐅᐃᒍᕆᐊᕈᑎ. ᒥᔅᑕ ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᖃᖅᑎ, ᑕᐃᒪ ᒥᓂᔅᑕ ᒥᓂᔅᑕᐅᓚᐅᖅᑐᕐᓗ ᓯᕗᓂᖓᓂ 

ᖃᐅᔨᒪᓂᐊᕐᒪᑎᒃ ᐅᖃᕆᐊᕈᑎᖃᖃᑦᑕᖅᓯᒪᒐᒪ ᖃᑦᓯᐊᖅᑎᑲᓪᓚᑦᑐᖓ ᑖᓐᓇ ᐃᓱᒪᒋᔭᐅᖃᓯᐅᔾᔭᐅᔭᕆᐊᖃᕐᒪᑕ 

ᓴᖅᑭᑦᑐᑦ ᐃᓱᒪᓕᕆᕝᕕᒻᒥᑦ ᓄᓇᕗᒻᒥ. ᓲᕐᓗ ᓄᓇᓕᓐᓂ ᐅᖅᓱᖅᑑᒥ. 

 

ᐅᖃᖅᑎ, ᒥᓂᔅᑕ ᐅᖃᖅᓯᒪᔪᐃᓐᓇᐅᖅᐸᑦ ᐃᓱᒪᖅᓴᖅᓯᐅᕈᑎᖃᖅᓯᒪᒻᒪᖔᖅ ᑖᔅᓱᒥᖓ ᑕᐃᒪᐃᑉᐸᓪᓗ 

ᐱᓕᕆᕝᕕᖓᖃᐃ ᑲᔪᓰᓐᓇᕐᓂᐊᖅᐸ ᐸᕐᓇᐃᓐᓇᖁᓪᓗᒋᑦ ᑕᐃᒫᒃ ᐃᒡᓗᕐᔪᐊᒥᑦ ᓯᕗᓂᒃᓴᒥᑦ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ); ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᖃᖅᑎ, ᐱᓕᕆᕝᕕᑉᐳᑦ ᐱᓕᕆᐊᖃᖅᑐᖅ 

ᐸᕐᓇᑦᑐᖅ ᑕᐃᒪᐃᑦᑐᒥᑦ ᓴᓇᔭᕆᐊᖓ ᐃᒡᓗᕐᔪᐊᒥ ᑕᕝᕗᖓ ᕿᒪᑐᐃᓐᓇᕐᓂᐊᖅᐸᕋ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᓇᑦᓯᓕᒻᒧᑦ ᒥᔅᑕ ᕿᓐᖑᖅ. 

 

ᐊᐱᖅᑯᑦ 1436 - 5(2): ᐃᒡᓗᒃᓴᐃᑦ ᑭᓐᖒᒪᒋᔭᐅᔪᑦ ᑕᓗᕐᔪᐊᓂ (ᕿᓐᖑᖅ) 

 

ᕿᓐᖑᖅ: ᖁᔭᓐᓇᒦᒃ ᐅᖃᖅᑎᑦᓯᔩ. ᐅᖃᖅᑎᑦᑎᔩ, ᐊᐱᖅᑯᑎᖃᕐᕕᖃᕈᒪᕗᖓ ᒥᓂᔅᑕ ᑲᒪᒋᔭᐅᔪᒧᑦ 

ᐃᒡᓗᓕᕆᔨᕐᔪᐊᒃᑯᓐᓄᑦ.  

 

ᐅᖃᖅᑎᑦᑎᔩ, ᑕᐃᓐᓇ ᐅᐱᓐᖔᖅ ᐊᐱᖅᑯᑎᒋᖃᑦᑕᖅᕼᐃᒪᕙᕋ ᑕᐃᑲᓂ ᑕᓗᕐᔪᐊᓂ ᑕᐃᒃᑯᐊ ᐃᒡᓗᕼᐊᐃᑦ 

ᐃᖅᑲᖅᑎᑕᐅᓂᖓ ᐱᒡᔪᑎᒋᑉᓗᒍ. ᐊᒃᓱᕉᑎᒋᔪᒪᒐᑦᓯᒍ ᑕᕼᐊᒻᓇ ᐃᒡᓗᕼᐅᔫᒐᓗᐃᑦ ᑕᐃᑲᓂ ᑕᓗᕐᔪᐊᓂ ᑭᕼᐃᐊᓂ 

ᐅᐱᓐᖔᖅ ᐊᔪᕐᓇᖅᕼᐃᖃᖅᕼᐃᒪᓕᕐᒪᑦ ᐃᖢᐊᓐᖏᓕᐅᕈᑎᖃᖅᑐᕕᓂᖅ. ᑕᐃᒻᓇ ᐱᔾᔪᑎᖃᖅᖢᓂ ᓇᓪᓕᐅᒃᑯᒫᕐᒥᒃ 

ᐊᔪᕐᓇᕈᑎᖃᖅᓯᒪᓕᕐᒪᑦ.  

 

ᐅᖃᖅᑎᑦᑎᔨ, ᓇᓪᓕᐅᒃᑯᒫᖅ ᐊᔪᕐᓇᕋᓗᐊᓐᖏᑦᑐᒃᕼᐊᐅᒐᓗᐊᖅᑎᑉᓗᒍ ᐃᒡᓗᒃᓴᖅ ᐊᖏᖅᑕᐅᒪᓕᖅᑎᓪᓗᒍ ᑕᒡᕙᓂ 

ᒪᓕᒐᓕᐅᕐᕕᐅᑉ ᐃᓗᐊᓂ.  

 

ᐅᖃᖅᑎᑦᑎᔩ, ᒥᓂᔅᑕ ᑐᑭᕼᐃᒃᑲᐃᔪᓐᓇᖅᐸ ᐅᑉᓗᒥ ᑕᐃᓐᒪ ᖃᓄᐃᑦᑑᓕᕐᒪᑦ ᐃᓪᓗᓕᕆᔨᕐᔪᐊᒃᑯᑦ ᕼᐊᓇᐅᒐᒋᔭᖓ 

ᑖᓐᓇ ᐃᒡᓗᒃᕼᐊᖅ ᐊᔪᓐᓇᖅᑎᑕᐅᔪᒐᓗᐃᑦ ᑕᐃᑲᓂ ᑕᓗᕐᔪᐊᓂ ᑕᐃᑉᓱᒧᖓ ᐊᕐᕌᒍᒧᑦ 

ᑕᐅᑐᓐᓇᓕᕈᒫᕐᓂᐊᖅᑎᓪᓗᒍ ᑐᑭᕼᐃᔪᒪᑉᓗᖓ ᐊᐃᖅᑯᑎᒋᕙᕋ ᐅᖃᖅᑎᑦᑎᔩ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᒥᓂᔅᑕ ᓇᑲᓱᒃ. 

 



ᐊᐃᑉᐱᖅ, ᓯᑎᐱᕆ 14, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒥᒃ ᖁᔭᓐᓇᒦᓪᓗ ᑖᔅᓱᒥᖓ ᐊᐱᖅᑯᑎᖃᕋᕕᑦ. ᑕᐃᒃᑯᐊ ᑲᔪᓯᔪᓐᖏᑦᑐᐃᑦ 

ᓇᓪᓕᐅᒃᑯᒫᑦ ᐱᔾᔪᑕᐅᓪᓗᓂ ᓇᓪᓕᐅᒃᑯᒫᖅᑖᕇᕈᓐᓇᖅᓯᒪᓐᖏᓐᓂᖏᓐᓄᑦ ᑕᐃᒃᑯᐊ ᐃᓪᓗᓕᐅᑦᑎᔅᓴᐅᔪᔪᐃᑦ 

ᑕᐃᒃᑯᐊ ᓱᓕ ᒪᕐᕉᒻᒪᑎᒃ ᐃᓪᓗᒃᓵᒃ ᑕᓪᓕᒪᐅᓕᖅᑲᖓᓪᓗᑎᒃ 10-ᖑᑦᑕᖅᑯᐃᑦ units ᑖᒃᑯᐊ ᓱᓕ ᐸᕐᓈᕆᔭᐅᔪᐃᑦ 

ᐊᕐᕌᒎᓂᐊᖅᑐᒧᑦ ᑕᒫᓂ ᑲᔪᓯᓐᓂᐊᔪᓐᖏᒻᒪᑦ ᑖᓐᓇ ᐊᓯᔾᔨᖅᓯᒪᓐᖏᑦᑐᖅ ᐊᐅᔭᐅᓕᕐᖓᑦ, ᐃᓛᒃ ᐊᐅᔭᐅᒻᒪᑦ ᑕᐃᒪ 

ᐊᕐᕌᒍᒧᑦ ᓅᑕᐅᓂᕋᔪᒐᑦᑎᒍ 2022-ᖑᓕᖅᑲᑦ ᐊᑭᑦᑐᕋᐅᑎᒃᑯᑦ ᓴᖅᑭᖅᑕᐅᔪᒫᖅᑐᖅ tender-ᑯᑦ. ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍ): ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑏᑦ ᒥᔅᑕ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᖁᔭᓐᓇᒦᓪᓗ ᒥᓂᔅᑕ ᑕᐃᑉᕼᐅᒧᖓ ᑐᑭᕼᐃᒃᑎᐊᕚᓪᓕᕈᓐᓇᕐᒪᑦ 

ᓂᕆᐅᓐᓇᕋᔭᓐᓂᐊᖅᑐᖅᕼᐊᐅᑎᓪᓗᒍ ᖃᓄᕚᓪᓕᖅ ᕼᐃᕗᓂᒃᕼᐊᖅ ᑕᐅᑐᒃᖢᒍ.  

 

(ᑐᓵᔨᑎᒍᑦ) ᑕᐃᒪ ᒥᓂᔅᑕ ᖃᐅᔨᒪᒻᒪᑦ ᖃᑦᑎᒻᒪᕇᒃᑭᐊᖅ ᐃᓪᓗᐃᑦ ᓱᕋᑦᑕᐅᓯᒪᓕᕐᖓᑕ ᐊᒻᒪ 

ᓱᕋᑦᑕᐅᓪᓗᐊᑲᓪᓚᔅᓯᒪᓪᓗᑎᑦ ᐃᑭᓐᓂᕐᒧᑦ ᐊᕐᕌᒍᒧᑦ ᐊᓂᒍᕋᑖᖅᓯᒪᔪᓂᒃ. ᒥᓂᔅᑕ ᐊᖏᕈᓐᓇᖅᑳ 

ᖃᐅᔨᒪᑦᑎᐊᕋᓱᓐᓂᐊᕐᓂᕋᕐᓗᓂ ᑕᒪᒃᑯᐊ ᐊᓯᓂᑦᑕᐅᓂᐊᕋᓗᐊᕐᒪᖔᑕ 2022-2023-ᒥ ᐃᓪᓗᓂᒃ 

ᑐᓂᐅᖅᑲᐃᓕᕐᒥᑉᐸᑕ? 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐅᖃᖅᑎᑦᑎᔩ ᖁᔭᓐᓇᒦᓪᓗ ᑖᔅᓱᒥᖓ ᐊᐱᖅᑯᑎᖃᕐᖓᑦ. ᑕᐃᒃᑯᐊ 

ᐃᑭᔅᓯᒪᔪᐃᑦ ᐃᓪᓗᒋᔭᐅᓯᒪᔪᑦ ᐃᓪᓗᓕᕆᔨᕐᔪᐊᒃᑯᓐᓂ ᐊᒻᒪᓗ ᓄᓇᓕᒻᒥ ᐃᓪᓗᓕᕆᔨᕋᓛᒃᑯᖏᑦ ᐱᓕᕆᖃᑎᒌᑦᑐᑎᑦ 

ᑕᐃᒃᑯᐊ ᖃᓄᐃᓕᖓᓂᐊᖅᓯᒪᒻᒪᖔᑕ ᑐᑭᓯᓇᓐᖏᑦᑐᖅ ᓱᓕ ᑭᓯᐊᓂ ᐃᓛᓐᓂᒃᑯᑦ ᓴᓇᔭᐅᓪᓚᕆᓐᓂᐊᕋᐃᒐᒥ 

ᐅᒥᐊᕐᔪᐊᒃᑯᑦ ᑎᑭᓴᐃᓯᒪᕙᒌᒋᐊᖃᕐᒥᒻᒪᑕ ᐅᕝᕙᓗ ᐋᖅᑭᒋᐊᕆᐊᖃᖅᑲᑕ ᑖᒃᑯᐊ ᖃᓄᐃᓕᖓᓪᓚᕆᒻᒪᖔᖅ 

ᒫᓐᓇᒧᑦ ᑕᐃᒃᑯᐊ ᑐᑭᓯᓇᖅᓯᓂᐊᕐᒥᔫᒐᓗᐊᑦ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐸᖓ ᐊᐱᖅᑯᑎ ᐊᒻᒪ ᑭᖑᓪᓕᖅᐹᖅ, ᒥᔅᑕ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ ᐅᖃᖅᑎᑦᓯᔩᒃ ᖁᔭᓐᓇᒦᓪᓗ ᑕᐃᑉᓱᒥᖓ ᑐᕼᐊᕈᒥᓇᖅᑐᒥᒃ ᑐᕼᐊᕐᓂᑦᑎᑦᑎᕙᓪᓕᐊᒻᒪᑦ 

ᒥᓂᔅᑕ. ᑕᐃᒻᓇ ᓂᕆᐅᓐᓇᕈᓐᓇᖁᓪᓗᒍᓪᓗ ᐊᕐᕌᒍᒧᑦ ᓱᕕᑐᐃᓐᓇᖅ ᓇᓗᓇᓐᖏᑦᑑᒐᓗᐊᖅ ᐃᓪᓗᒃᕼᐊᖅ 

ᓇᔪᖅᑕᐅᒻᒪᑦ. ᑖᒃᑯᐊ ᐱᔾᔪᑕᐅᕼᐃᒪᑎᑉᓗᒍ ᐅᑭᐅᖅ ᕿᔪᐃᑦ ᐊᑭᑐᓂᖓ ᐱᔾᔪᑕᐅᑎᓪᓗᒍ 

ᐊᑦᑐᐃᓂᕼᐃᒪᔾᔪᑕᐅᕼᐃᒪᒻᒥᒻᒪᑦ ᑕᐃᑉᕼᐅᒧᖓ ᐃᒡᓗᒃᕼᐊᓄᑦ ᐊᔪᕐᓇᕈᑕᐅᔪᓄᑦ ᓄᓇᓕᓐᓄᑦ ᐃᓚᐃᓄᑦ.  

 

(ᑐᓵᔨᑎᒍᑦ) ᒥᓂᔅᑕ ᑕᐃᒪ ᐃᖅᑲᐅᒪᒻᒪᑦ ᐊᑕᐅᓯᐊᕐᓇᖓ ᑎᑎᕋᕐᕕᒋᖃᑦᑕᖅᓯᒪᒐᒃᑯᑦ ᐊᖏᕐᕋᖃᓐᖏᑦᑐᐃᑦ 

ᑕᓗᕐᔪᐊᒥ ᐅᖃᐅᓯᕆᓪᓗᒋᑦ.  

 

ᐅᓪᓗᑐᐃᓐᓇᕐᒥ ᐃᔅᓯᕙᓂᖃᖅᑎᓪᓗᑕ ᒪᓕᒐᓕᐅᕐᕕᒻᒥ ᒥᓂᔅᑕ ᑲᒪᔨᐅᔪᖅ ᐊᖏᕐᕋᖃᓐᖏᑦᑐᓄᑦ ᐅᖃᓚᐅᕐᖓᑦ 

ᒐᕙᒪᒃᑯᒡᒎ ᐃᖅᑲᓇᐃᔮᖅᑖᖅᑎᑦᑎᓯᒪᓕᕐᖓᑕ ᐱᖓᓱᓂᒃ ᐊᖏᕐᕋᖃᓐᖏᑦᑐᓄᑦ ᑲᒪᔨᐅᒐᔭᖅᑐᓂᒃ, “ᑖᒃᑯᐊᒎᖅ 

ᐱᓕᕆᐊᔅᓴᖏᑦ ᐃᓚᖃᖅᑐᑦ ᓄᓇᓕᓐᓂ ᐃᑲᔪᕐᓂᕐᒥᒃ ᑐᔅᓯᕋᐅᑎᓕᐅᖅᑎᓪᓗᒋᑦ ᓯᓂᒋᐊᖅᑐᕕᔅᓴᒧᑦ, ᕿᒫᕕᔅᓴᒧᑦ.”  

 

ᒥᓂᔅᑕ ᓇᓗᓇᐃᖅᓯᔪᓐᓇᕋᔭᖅᑲ ᖃᓄᖅ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᖃᓄᐃᓘᕐᓗᑎᒃ ᐱᓕᕆᖃᑎᖃᕐᓂᐊᕐᒪᖔᑕ 

ᐃᓄᓕᕆᔨᒃᑯᓐᓂᒃ, ᑖᒃᑯᐊ ᐱᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ ᓇᑲᓱᒃ. 

 

ᐊᖓᔪᖅᑳᖅ ᒪᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑕᒪᔅᓱᒥᖓ ᐊᐱᖅᑯᑎᖃᕐᖓᑦ. ᑕᐃᒪ 

ᑕᐃᓐᓇ ᓇᓗᓇᐃᖅᑕᐅᓚᐅᖅᑐᖅ ᑮᓇᐅᔭᖅ ᒐᕙᒪᑐᖃᒃᑯᓐᓂ ᐃᑲᔫᑎᐅᓂᐊᖅᑐᖅ ᐊᒻᒪᓗ ᐃᓪᓗᓕᕆᔨᕐᔪᐊᒃᑯᓐᓂᒃ, 

ᐱᓕᕆᖃᑎᖃᕐᓗᑎᒃ ᐃᓄᓕᕆᔨᒃᑯᓐᓂ.  

 



ᐊᐃᑉᐱᖅ, ᓯᑎᐱᕆ 14, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒪ ᑕᐃᒃᑯᐊ ᖃᓄᖅ ᐃᓗᓕᖏᑦ ᐋᖅᑭᔅᓱᓂᐊᕐᒪᖔᑕ ᐱᔭᐅᕙᓪᓕᐊᓂᐊᕐᒥᔪᐃᑦ, ᐱᓗᐊᖅᑐᒥᒃ ᑐᕌᖓᔪᑦ 

ᐊᑭᓕᔅᓱᐃᔾᔪᑎᔅᓴᖃᓐᖏᓗᐊᖅᐸᑦᑐᓄᑦ ᐅᕝᕙᓗ ᑮᓇᐅᔾᔭᔅᓴᓗᐊᓐᖏᑦᑐᓄᑦ. ᑕᐃᒃᑯᐊ ᖃᓄᐃᓕᖓᓂᐊᕐᒪᖔᑕ, 

ᑭᖑᓪᓕᕐᒥ ᒐᕙᒪᒃᑯᑦ ᖃᓄᐃᓕᖓᓂᐊᕐᒪᖔᑕ ᐋᖅᑭᓱᖅᑕᐅᕙᓪᓕᐊᖏᑦᑑᔾᔮᖏᒻᒥᔫᒐᓗᐊᑦ ᑕᒪᒃᑯᐊ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎᖃᑕᐅᔪᖅ ᐅᖅᑯᕐᒥᐅᒧᑦ, ᒥᔅᑐ ᕿᔪᒃᑖᖅ.  

 

ᐊᐱᖅᑯᑦ 1437 - 5(2): ᐃᓄᑐᖃᒃᑯᕕᒃ ᑲᖏᖅᑐᒑᐱᒻᒥ (ᕿᔪᒃᑖᖅ) 

 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐊᐱᖅᑯᓯᕆᓂᐊᖅᑕᒃᑲ ᑐᕌᖅᑎᒍᒪᓪᓗᒋᑦ ᐃᒡᓗᓕᕆᔨᒃᑯᑦ 

ᒥᓂᔅᑐᖓᓄᑦ. 

 

ᐅᖃᖅᑎᑦᑎᔩ, ᑕᐃᒪ ᒪᓕᒐᓕᐅᖅᑏᑦ ᐅᖃᐅᓯᔅᓴᖏᓐᓂᒃ ᐅᖃᐅᓯᖃᖅᑲᐅᒐᒪ ᑕᒫᓂ ᑲᖏᖅᑐᒑᐱᒻᒥ ᑕᐃᓐᓇ 

ᐃᓐᓇᒃᑯᕕᒃ ᐱᔭᕇᑕᐅᓯᒪᓚᐅᖅᓯᒪᖏᒻᒪᑦ, ᓴᓇᔭᐅᒋᐊᓚᐅᖅᓯᒪᒐᓗᐊᕐᒪᑦ, ᐃᓛ ᓴᓇᔭᐅᒋᐊᓚᐅᖅᓯᒪᒻᒪᑦ 

ᐱᒡᒐᓇᓗᐊᕐᓂᖓ ᐱᔾᔪᑕᐅᓪᓗᓂ. 

 

ᑕᒪᒃᑯᐊ ᐃᓐᓇᒃᑯᕕᐅᕙᑦᑐᑦ ᐃᓚᖏᑦ ᐋᖅᑭᑎᐊᖅᓯᒪᖏᓗᐊᓪᓚᕆᒻᒪᑕ ᑕᒪᒃᑯᓄᖓ ᐃᓐᓇᕐᓄᑦ ᐱᒡᒐᓗᐊᖅᑐᓄᑦ 

ᐱᓗᐊᖅᑐᒥᒃ. ᒪᔪᕋᐅᑎᖏᑦ ᐳᖅᑐᔪᕐᔪᐊᕌᓘᓪᓗᑎᒃ, ᐃᓪᓗᐃᓗ ᑕᒪᒃᑯᐊ ᐳᖅᑐᔪᐊᕌᓘᓪᓗᑎᒃ, ᐱᒡᒐᖅᑑᓗᓂ 

ᐃᓐᓇᕐᓄᓪᓗ ᐱᓗᐊᖅᑐᒥᒃ ᐊᔪᕐᓇᑲᓴᓪᓚᕆᒻᒪᑕ. 

 

ᑕᐃᓐᓇ ᓴᓇᔭᐅᒋᐊᓚᐅᖅᓯᒪᒐᓗᐊᕐᒪᑦ ᑲᖏᖅᑐᒑᐱᖕᒦᑦᑐᑦ ᐱᒋᐊᖅᑕᐅᓪᓗᓂ ᑕᒪᒃᑯᐊ ᒪᔪᕋᐅᑎᖏᓪᓗ ᐃᓚᖏᑦ 

ᐋᖅᑭᒋᐊᖅᑕᐅᓪᓗᑎᐅᓚᐅᖅᓯᒪᒐᓗᐊᕐᖓᑕ ᑭᓯᐊᓂ ᐱᔭᕇᖅᑕᐅᓯᒪᖏᓐᓂᕋᖅᑕᐅᒻᒪᑦ ᑕᐃᒃᑯᓇᖓᑦ ᓇᔫᑎᔪᓂᒃ 

ᑕᐃᑲᓂ. 

ᑕᐃᓐᓇ ᐃᓚᖓᑦ ᓇᖕᒥᓂᖅ ᓴᓇᔪᒪᓯᒪᒻᒪᕆᓕᖅᑐᓂ ᑕᐃᔅᓱᒥᖓ ᐱᔭᕇᖅᑕᐅᓯᒪᖏᓐᓂᖓᓂᒃ. 

 

ᒥᓂᔅᑐᖃᐃ ᓇᓗᓇᐃᖅᓯᔪᓐᓇᖅᑲᑦ, ᑖᓐᓇ ᖃᓄᐃᓕᔭᐅᒋᐊᒃᑲᓂᖅᓯᒪᓕᕐᒪᖔᖅ ᐃᓐᓇᒃᑯᕕᐅᔪᖅ ᑲᖏᖅᑐᒑᐃᒻᒥ, 

ᐋᖅᑭᒋᐊᖅᑕᐅᓚᐅᖅᓯᒪᒐᓗᐊᕐᖓᑦ ᐋᖅᑭᐊᖅᑕᐅᑲᓐᓂᕐᓂᐊᓚᐅᖅᓯᒪᓪᓗᓂᓗ ᐱᔭᕇᖅᑕᐅᖏᓐᓂᖓ ᐱᔾᔪᑎᒋᓪᓗᒍ. 

ᒫᓐᓇᑭᐊᖓᐃ ᖃᓄᐃᓕᖓᓕᖅᑲ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐᕆᔭᐅᔪᖅ ᓄᓇᕗᒻᒥ ᐃᓪᓗᓕᕆᔨᕐᔪᐊᑯᓐᓄᑦ, ᒥᓂᔅᑐ ᓇᑲᓱᒃ. 

 

ᐊᖓᔪᖅᑳᖅ ᒪᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑕᒪᔅᓱᒥᖓ ᐊᐱᕆᒋᐊᒃᑲᓂᕐᖓᑦ.  

ᑕᐃᒃᑯᐊ ᑲᖏᖅᑐᒑᐱᒻᒥ ᐃᓐᓇᕐᓄᑦ ᓇᔪᒐᐅᖃᑦᑕᖅᑐᐃᑦ, ᑭᖑᓪᓕᖅᐹᒥ ᑲᑎᒪᓪᓗᑕ ᐅᖃᐅᓯᕆᓚᐅᖅᓯᒪᒻᒪᑕ. 

ᐃᓪᓗᓕᕆᔨᒃᑯᑦ ᓄᓇᓕᐅᑉ ᐃᓗᐊᓂ ᐊᐅᓚᑕᐅᔪᐃᑦ, ᑭᒃᑐᐃᓐᓇᕐᓄᑦ ᐃᓪᓗᔅᓴᒫᕆᔭᐅᓂᐊᖅᓱᑎᒃ ᑕᐃᓐᓇ 

ᓴᓇᔭᐅᓚᐅᖅᓯᒪᒐᓗᐊᕐᖓᑦ. ᑕᐃᒪ ᑕᐃᓐᓇ ᐃᓐᓇᕐᓄᑦ ᓇᔪᒐᐅᓕᖅᓯᒪᑎᓪᓗᒍ, ᐅᖃᐅᓯᐅᓯᒪᒻᒪᑦ ᒪᔪᕋᐅᑎᖏᑦ 

ᑯᕝᕙᓯᓗᐊᕐᖓᑕ ᐋᖅᑭᒋᐊᖅᑕᐅᓯᒪᓕᓚᐅᖅᓯᒪᔫᒐᓗᐊᖅ ᓯᕕᖓᖏᔾᔫᒥᒋᐊᕈᓐᓇᖁᓪᓗᒍ, ᑖᓐᓇ ᑲᒪᒋᔭᐅᓯᒪᔪᖅ. 

ᑐᓴᐅᒪᔭᒃᑯᓪᓕ ᑖᓐᓇ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓕᖅᐹᖅ ᐃᓚᒋᐊᕈᑎ, ᒥᔅᑐ ᕿᔪᒃᑖᖅ.  

 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᒥᓂᔅᑐᖃᐃ ᓇᓗᓇᐃᖅᓯᑲᓐᓂᕈᓐᓇᖅᑲᑦ, ᑖᓐᓇ 

ᐱᔭᕇᖅᑕᐅᓯᒪᓪᓚᕆᓕᕐᒪᖔᑦ ᐅᕝᕙᓗ ᓴᓇᔭᐅᒃᑲᓐᓂᕆᐊᖃᕋᔭᕐᒪᖔᖅ ᓱᓕ ᑕᐃᓐᓇ ᐱᔭᕇᖅᑕᐅᓯᒪᖏᑦᑐᖅ, 

ᖃᓄᐃᓕᔭᐅᒃᑲᓐᓂᕆᐊᖃᕐᒪᖔᖅ ᓱᓕ ᒪᔪᕋᐅᑎᖏᑦ ᐅᕝᕙᓘᓐᓃᑦ ᐊᓯᐊᒍᑦ ᐋᖅᑭᓱᖅᑕᐅᑲᓐᓂᕆᐊᖃᕐᒪᖔᖅ.  

ᐅᓪᓗᒥᖃᐃ ᐱᔭᕇᖅᑕᐅᓯᒪᓪᓚᕆᓕᖅᑲ? ᒥᓂᔅᑐᖃᐃ ᓇᓗᓇᐃᖅᓯᑦᑎᐊᕈᓐᓇᖅᑲᑦ ᑖᔅᓱᒥᖓ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ ᓇᑲᓱᒃ. 

 



ᐊᐃᑉᐱᖅ, ᓯᑎᐱᕆ 14, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᒪᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑕᒪᔅᓱᒥᖓ ᐊᐱᕆᒋᐊᒃᑲᓂᕐᖓᑦ. 

ᒥᓂᔅᑑᓚᐅᖅᑎᓐᓇᖓ, ᑖᓐᓇ ᐊᐱᖅᑯᑕᐅᓯᒪᓚᐅᕐᒥᒻᒪᑦ. ᓯᕕᖓᓗᐊᖅᓯᒪᓂᖓᓄᑦ ᒪᔪᕋᐅᑏᑦ, ᐃᓐᓇᕐᓄᑦ 

ᓇᔪᖅᑕᐅᖃᑦᑕᖅᑐᖅ ᑲᒪᒋᔭᐅᒋᐊᖅᓯᒪᓂᕋᖅᑕᐅᑕᖅᑯᖅ ᑕᐃᔅᓱᒪᓂ ᑎᑎᖅᑲᓂᒃ. ᐊᒻᒪᓗ ᑕᐃᒪᖓᓂᑦ 

ᐱᔭᕇᖅᑕᐅᓯᒪᓕᖅᑐ ᓯᕕᖓᓂᖓ ᐋᖅᑭᒋᐊᖅᑕᐅᓯᒪᓕᖅᑐᖅ. ᐳᖅᑐᔫᒐᓗᐊᖅ, ᑭᓯᐊᓂ ᓯᕕᖓᓂᖓ 

ᐋᖅᑭᒋᐊᖅᑕᐅᓯᒪᔫᒐᓗᐊᖅ ᐃᓐᓇᕐᓄᑦ ᐊᑲᐅᓯᒋᐊᖅᑕᐅᓯᒪᒐᓱᐊᖅᑐᓂ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐸᖓ ᐃᓚᒋᐊᕈᑎ ᐊᐱᖅᑯᑎ ᐊᒻᒪ ᑭᖑᓪᓕᖅᐹᖅ. ᖁᔭᓐᓇᒦᒃ. 

 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒡᓗ ᒥᓂᔅᑐ ᑖᔅᓱᒥᖓ ᓇᓗᓇᐃᖅᓯᒻᒪᑦ. ᐅᖃᖅᑎᑦᑎᔩ, ᐅᓇ 

ᐅᖃᐅᓯᕆᖃᓯᐅᑎᓚᐅᖅᓯᒪᒐᑦᑎᒍ ᐃᓱᒫᓗᒋᔭᐅᓪᓗᓂ ᑕᐃᒃᑯᓇᓐᖓᑦ ᑕᐃᑲᓂ ᓇᔫᑎᔪᓂᒃ ᐃᓐᓇᒃᑯᐅᔪᒥ ᑕᕝᕙᓂ 

ᑲᖏᖅᑐᒑᐱᒻᒥ. ᐱᓕᕆᔨᖃᓐᖏᓐᓂᖓ, ᖃᐅᔨᒪᒐᓗᐊᖅᑐᖓ ᑖᒃᑯᓇᖓᑦ ᐱᓕᕆᐊᖑᓗᐊᖅᑰᖏᑦᑑᒐᓗᐊᖅ 

ᐃᓪᓗᓕᕆᔨᒃᑯᓐᓂ. ᓴᓗᒪᖅᓴᐃᖃᑦᑕᕐᓂᖓ ᑖᓐᓇ ᐃᓪᓘᑉ ᐃᓗᐊᓂᒃ, ᓴᓗᒪᔭᕆᐊᖃᕐᓂᖓᓗ 

ᐱᓕᕆᐊᖑᑲᑦᑕᕆᐊᖃᕐᓂᖓ, ᑕᐃᒃᑯᐊ ᓇᔫᑎᔪᑦ ᑕᐃᑲᓂ ᓇᒻᒥᓂᖅ ᓴᓗᒻᒪᖅᓴᐃᖃᑦᑕᕐᖓᑕ, ᑖᓐᓇᓗ 

ᐱᔭᕆᐊᑐᔫᓪᓗᓂ ᐱᒡᒐᖅᑐᓄᑦ ᐱᔭᕆᐊᑐᔫᖅᑰᕐᒪᑦ ᐃᓪᓗ ᐊᖏᔫᒻᒪᑦ ᐳᓛᕐᕕᖓ ᐃᓚᖓ ᓇᒻᒥᓂᖅ ᓇᔫᑎᔪᕗᑦ 

ᓴᓗᒻᒪᓴᖅᑕᐅᕙᑦᑐᓂ, ᐱᓕᕆᐊᖑᕙᑦᑐᓂᓗ. 

 

ᒥᓂᔅᑐ ᐅᖃᖃᑎᖃᕐᓂᐊᖅᑑᔮᓚᐅᖅᓯᒪᒻᒪᑦ ᑕᒪᑐᒥᖓ ᑕᐃᒃᑯᓂᖓ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓂᒃᑯᐊ 

ᐱᓕᕆᖃᑎᖃᑲᑦᑕᖅᑰᕐᒪᑕ ᑕᒪᒃᑯᓂᖓ. ᑕᒪᑐᒥᖓᖃᐃ ᑕᑯᓇᖃᑎᖃᖅᓯᒪᕙᑦ ᑕᐃᒃᑯᐊ ᑲᒪᒋᔭᐅᔭᕆᐊᖃᕐᓂᖏᑦ 

ᐱᔾᔪᑎᒋᓪᓗᒋᑦ, ᐃᓘᑉ ᓴᓗᒪᑎᑕᐅᔭᕆᐊᖃᕐᓂᖓᓗ. ᑕᐃᒃᑯᐊ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓄᑯᐊ 

ᐃᓄᓕᕆᔨᒃᑯᓪᓗᑭᐊᖅ, ᑕᒻᒪᕈᒪ ᒪᒥᐊᓇᐅᒐᓗᐊᖅ. ᐱᓕᕆᖃᑎᖃᕐᓂᐊᖅᑑᔮᓚᐅᖅᓯᒪᒻᒪᑦ ᑖᔅᓱᒥᖓ 

ᓴᖅᑭᑦᑎᓇᓱᓐᓂᐊᕈᑎᒃ ᑲᒪᔨᐅᓂᐊᖅᑐᒥ ᑕᕝᕙᓂ ᐃᓪᓗᒥ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ ᓇᑲᓱᒃ. 

 

ᐊᖓᔪᖅᑳᖅ ᒪᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑕᒪᔅᓱᒥᖓ ᐊᐱᕆᒋᐊᒃᑲᓂᕐᖓᑦ. 

ᐅᖃᐅᓯᕆᓚᐅᖅᓯᒪᔭᕋ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᖅᑲᓇᔭᖅᑎᖏᑦ ᐱᓕᕆᖃᑎᖃᓲᑦ ᐃᓐᓇᐃᑦ 

ᐃᑲᔪᖅᑕᐅᒋᐊᖃᓗᐊᕋᐃᑉᐸᑕ ᐊᖏᕐᕋᐅ ᐃᓗᐊᓂ. ᑖᒃᑯᐊ ᐃᓪᓗᓕᕆᔨᕐᔪᐊᑯᓐᓄᑦ ᑲᒪᒋᐅᔭᐅᓲᖑᖏᒻᒪᑕ, ᑕᕝᕙ 

ᑭᓯᐊᓂ ᓯᓚᑖ, ᐃᓪᓘᑉ ᐃᓗᐊᓂᓘᓐᓃᑦ ᓴᓇᒋᐊᖅᑐᖃᕆᐊᖃᕋᐃᒻᒪᑦ. ᐃᓐᓇᕐᓂᒃ ᑕᐃᒃᑯᐊ ᐱᓕᕆᔨᐅᓲᑦ 

ᑭᖒᒪᒋᔭᐅᒐᐃᒻᒪᑕ ᐃᓐᓇᕐᓄᑦ ᐋᓐᓂᐊᕕᒻᒧᑦ ᑲᐅᔨᒃᑲᐃᓲᑦ, ᑖᓐᓇ ᖃᐅᔨᒪᔭᕋᓗᐊᕋ. ᑕᐃᒃᑯᐊ ᐊᖏᕐᕋᒥ ᑲᒪᔨᓄᑦ 

ᐃᑲᔪᖅᑕᐅᒋᐊᖃᓗᐊᕋᐃᑉᐸᑕ, ᓴᓗᒻᒪᖅᓴᐃᓂᒃᑯᓪᓗ ᐋᓐᓂᐊᓯᐅᖅᑎᓄᑦ ᖃᐅᔨᓴᖅᑕᐅᔫᒥᒋᐊᖃᕋᐃᑉᐸᑕ, ᑕᐃᑰᓇ 

ᐃᓐᓇᐃᑦ ᑭᖒᒪᑦᑎᓲᑦ ᐋᓐᓂᐊᕕᑎᒍᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎᖃᑕᐅᔪᖅ ᑲᖏᖅᓯᓂᐅ ᐅᐊᖕᓇᖓᓄᑦ 

ᐊᒻᒪ ᐃᓪᓗᓕᒑᕐᔪᒻᒧᑦ, ᒥᔅ ᑕᐅᑐᖏ. 

 

ᐊᐱᖅᑯᑦ 1438 - 5(2): ᐸᓖᓯᒃᑯᑦ (ᑕᐅᑐᓐᖏ) 

 

ᑕᐅᑐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒃᑲ ᑐᕌᖓᓂᐊᖅᑐᐃᑦ ᒪᓕᒐᓕᕆᔨᒃᑯᑦ ᒥᓂᔅᑐᖓᓄᑦ.  

 

ᓴᓐᖏᓈᖅᑐᒍᐃᓛᒃ ᐃᑲᔪᖅᓯᓪᓚᕆᒃᑲᒃᑭᑦ, ᑳᓇᑕᒥ ᐸᓖᓯᒃᑯᑦ ᐃᖅᑲᓇᐃᔭᖅᑎᑖᒃᑲᓐᓂᕋᓱᑦᑎᓪᓗᒋᑦ ᐃᓄᓐᓂᒃ 

ᐸᓖᓯᒃᑯᓐᓄᑦ. ᒪᕐᕉᓐᓂᒃ ᐅᖃᐅᓯᓕᓐᓂᒃ ᐃᓄᓐᓂᒃ ᐸᓖᓯᓯᐅᓯᔭᖅᑐᓂᒃ ᐃᑲᔪᕐᓂᖃᕐᓚᕆᓐᓂᐊᕐᖓᑕᑦ ᓄᓇᑦᑎᓐᓂ. 

 

ᑕᕝᕙᓂ ᐊᕐᕌᒍᑦᑎᓐᓂ ᒪᑭᒋᐊᖅᑕ, ᐃᓄᐃᑦ ᐱᓕᒻᒪᔅᓴᐃᓂᕐᒧᑦ ᑯᐊᐳᕋᐃᓴᓐᖓ ᐅᖃᐅᓯᖃᓚᐅᕐᖓᑕ  

ᐃᑲᔪᕈᓐᓇᓂᐊᕐᓂᕋᖅᑐᑎᒃ ᐱᓕᒻᒪᒃᓴᐃᓂᐅᔪᓂᒃ ᑕᑕᑎᕆᒋᐊᖃᖅᑎᓪᓗᒋᑦ. ᑖᓐᓇ ᑎᓴᒪᓄᑦ ᑕᖅᑭᓄᑦ 

ᐊᐅᓚᓚᐅᖅᑐᖅ ᑲᖏᖅᓯᓂᕐᒥ ᐊᑐᐃᓐᓇᕈᖅᓴᐃᓪᓗᑎᒃ ᓄᓇᕗᒻᒥᐅᑕᕐᓂᒃ ᐃᓄᓐᓂᒃ ᐸᓖᓯᒃᑯᑦ 

ᐃᖅᑲᓇᐃᔮᖅᑖᑎᑦᑎᒐᓱᖕᓂᖓᓄᑦ ᐱᔭᕆᐊᑐᔪᓄᑦ. 

 



ᐊᐃᑉᐱᖅ, ᓯᑎᐱᕆ 14, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᓂᔅᑐ ᓇᓗᓇᐃᖅᓯᒍᓐᓇᖅᑳ ᑖᓐᓇ ᐱᓕᕆᓂᖅ ᖃᓄᐃᓕᖓᓕᕐᒪᖔᖅ? ᐊᒻᒪ ᓇᓗᓇᐃᖅᓯᒍᓐᓇᖅᑳ ᖃᑦᑎᑦ 

ᐱᒋᖃᑕᐅᓯᒪᓕᕐᒪᖔᑕ ᑖᔅᓱᒧᖓ ᐱᔭᕇᑦᑎᐊᖅᓯᒪᓪᓗᑎᓪᓗ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑐᒋᔭᐅᔪᖅ ᒪᓕᒐᓕᕆᓂᕐᒧᑦ, ᒥᓂᔅᑐ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᒪᒃᑮᒃ ᐊᐱᖅᑯᑎᖏᒃ ᑭᐅᒐᓱᓐᓂᐊᖅᑳᒃᑲ. 

ᐅᒡᒍᓇᖅᑑᒐᓗᐊᖅ ᓄᕙᓐᓇᕐᔪᐊᕐᓇᖅ ᐱᔾᔪᑕᐅᓪᓗᓂ ᐱᓕᒻᒪᒃᓴᐃᓂᖅ ᐊᕐᕌᒎᓐᓂᒃ ᐊᓂᒎᖅᓯᒪᔪᓂᑦ ᓄᖅᑲᖅᓯᒪᒻᒪᑕ. 

2022−ᖑᓕᖅᑲᑦ ᑭᓯᐊᓂ ᐃᓕᓐᓂᐊᑲᓐᓂᓛᖅᑐᐃᑦ. ᑕᐃᒪ, 13−ᖑᓚᐅᖅᑐᐃᑦ, ᖁᓖᑦ ᐱᖓᓱᓪᓗ 

ᐱᖃᑕᐅᓚᐅᕐᖓᑕ, ᖁᓖᑦ ᐱᔭᕇᑦᑎᐊᕈᓐᓇᓚᐅᖅᑑᑦ ᐊᒻᒪ ᒪᕐᕉᒃ ᐊᓯᖔᖏᓐᓂ ᐃᖅᑲᓇᐃᔭᔅᓴᖅᓯᐅᓕᓚᐅᕐᒥᒻᒪᑎᒃ. 

8−ᖑᕗᑦ ᓱᓕ ᑕᐃᒪ ᐱᔭᕇᑦᑎᐊᖅᓯᒪᔪᐃᑦ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᐹᖅ ᐃᓚᒋᐊᕈᑏᑦ, ᒥᔅ ᑕᐅᑐᖏ. 

 

ᑕᐅᑐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ ᒥᓂᔅᑐ ᑭᐅᒻᒪᑦ. ᐃᑲᔪᖅᓯᓪᓚᕆᑉᐸᒻᒥᒐᒪᑦᑕᐅᖅ 

ᐅᖃᖅᑏ, ᐸᓖᓯᒃᑯᑦ ᑲᓈᑕᒥ, ᑖᒃᑯᐊ ᐃᓕᓐᓂᐊᖅᑎᑕᐅᑦᑎᐊᖃᑦᑕᕆᐊᖃᕐᖓᑕ, ᐃᓕᖅᑯᓯᕐᒥᓪᓗ 

ᐃᓕᓴᑎᑕᐅᒋᐊᕐᓗᑎᒃ ᐸᓖᓯᐅᓂᐊᖅᑐᐃᑦ ᓄᑖᖑᓗᑎᒃ ᓄᓇᕘᒨᑦ, ᐃᓄᐃᑦ, ᖃᓄᖅ ᐃᓅᓯᖃᕐᒪᖔᑦᑕ. 

 

ᒥᓂᔅᑐ ᑕᐃᒪ ᖃᐅᔨᒪᒻᒪᑦ, ᐱᓕᕆᕕᖓᑕ ᒫᓐᓇ ᐱᓕᕆᐊᔅᓴᓄᑦ ᐸᕐᓇᐅᑎᖓ ᓇᓗᓇᐃᖅᓯᓯᒪᒻᒪᑦ. ᐅᖃᓕᒫᕐᓗᒋᑦ, 

“ᐸᓖᓯᒃᑯᑦ ᑲᓈᑕᒥ ᐊᖏᖅᓯᒪᓂᖃᖅᑎᐊᖅᑐᐃᑦ ᓴᖅᑭᔮᖅᑎᑦᑎᓂᕐᒥᒃ ᓄᓇᖃᖅᑳᖅᑐᒥᓂᕐᓄᑦ ᐃᓕᖅᑯᓯᖏᓐᓂᒃ 

ᐱᓕᒻᒪᑦᓴᐃᓂᕐᒥᒃ ᐸᓖᓯᓄᑦ, ᐊᓯᖏᓐᓄᓪᓗ, ᑭᒃᑯᑐᐃᓐᓇᕐᓄᑦ, ᒐᕙᒪᒃᑯᓐᓄᓪᓗ ᐃᖅᑲᓇᐃᔭᖅᑎᒋᔭᖏᓐᓄᑦ.” ᑖᓐᓇ 

ᑐᑭᖃᖅᐳᖅ, “ᐱᓕᒻᒪᔅᓴᐃᓂᖅ ᐃᓕᕝᕕᐅᖃᑦᑕᓂᐊᖅᑐᖅ ᖃᐅᔨᒪᒋᐊᖃᖅᑕᖏᓐᓂᒃ, ᑕᒪᒃᑯᐊ ᐃᓅᓐᖏᑦᑐᐃᑦ 

ᐸᓖᓰᑦ ᑐᑭᓯᒍᓐᓇᓂᐊᕐᖓᑕ ᑲᒪᑦᑎᐊᕈᓐᓇᖅᓯᓗᑎᓪᓗ ᐃᓄᐃᑦ ᐃᓕᖅᑯᓯᖏᓐᓂᒃ, ᐃᓅᓯᓪᓚᕆᐅᕙᑦᑐᓂᓪᓗ ᑕᒫᓂ, 

ᐊᑦᑕᓇᖅᑐᒦᖁᓇᒋᑦ ᑭᒃᑯᑐᐃᓐᓇᐃᑦ ᐸᓖᓰᓪᓗ, ᐸᓖᓯᓂᓛᑦ ᐊᑦᑕᓇᖅᑐᒦᖁᓇᒋᑦᑕᐅᖅ. ᐊᒻᒪᑦᑕᐅᖅ 

ᓂᕆᐅᒋᔭᐅᒻᒥᔪᖅ ᑖᒃᑯᐊ ᑲᓈᑕᒥ ᐸᓖᓯᒃᑯᑦ ᐱᖃᑕᐅᖃᑦᑕᓂᐊᕐᖓᑕ ᐃᓱᒪᓕᕆᓂᕐᒧᑦ ᓯᕗᓪᓕᖅᐹᖑᓗᑎᒃ 

ᐃᑲᔪᕆᐊᖃᑦᑕᖅᑐᓄᑦ, ᐅᑭᐅᖅᑕᖅᑐᒥᐅᑕᐃᑦ ᐱᓕᒻᒪᒃᓴᐃᒍᑕᐅᑎᓪᓗᒋᑦ. ᑖᓐᓇ ᐃᓱᒪᓕᕆᓂᕐᒧᑦ ᑲᒥᓴᖓᓄᑦ 

ᑲᓈᑕᒥ ᓴᖅᑭᔮᖅᑎᑕᐅᖃᑦᑕᖅᑐᖅ ᐃᓕᓐᓂᐊᕋᔅᓴᖅ.” 

 

ᒥᓂᔅᑐ ᓇᓗᓇᐃᖅᓯᒍᓐᓇᖅᑲ, ᖃᑦᑎᑦ ᐸᓖᓰᑦ ᐱᖃᑕᐅᓯᒪᓕᕐᒪᖔᑕ ᐃᓱᒪᓕᕆᓂᕐᒥᑦ ᐃᑲᔪᖅᑎᐅᓗᑎᒃ 

ᐅᐸᖅᑳᖅᑐᓄᑦ ᐱᓕᒪᒃᓴᔅᓯᓂᐅᕆᐊᖃᓲᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᒋᓪᓚᕆᑦᑕᕋᐃᓛᒃ ᑕᐃᒪ ᐊᐱᖅᓱᕐᖓᑦ ᑖᓐᓇ 

ᒪᓕᒐᓕᐅᖅᑎ. ᐱᒻᒪᕆᐊᓘᓱᒋᒐᒃᑯ ᖃᐅᔨᒪᒍᑦᑕ ᐸᓖᓯᓕᕆᓂᖅ ᓄᓇᕘᒥ ᐊᔾᔨᒋᔭᐅᖏᒻᒪᑦ ᑳᓇᑕᒥᐅᖑᖃᑎᑦᑎᓐᓂ.  

 

ᒫᓐᓇ ᐸᓖᓯᒃᑯᑦ ᐊᖓᔪᖅᑳᖏᑦ ᐃᖃᓗᓐᓂ ᐅᖃᖃᑎᒋᖃᑦᑕᖅᑐᒍ ᐊᒻᒪ ᐃᖅᑲᓇᐃᔭᖅᑎᖏᑦ, ᐱᓕᕆᕕᒐ 

ᖃᐅᔨᒪᖃᑎᖃᐃᓐᓇᕋᓱᖃᑦᑕᕐᖓᑕ ᑕᐃᒃᑯᓂᖓ. ᑕᕝᕙ ᐊᑕᐅᓯ ᐊᖏᓛᖑᕙᓪᓚᐃᔪᖅ ᐊᓪᓗᕆᐊᕐᓂᕆᓯᒪᔭᖓ 

ᑖᔅᓱᒪᐃᓛᒃ ᐊᖓᔪᖅᑳᖑᓕᖅᑑᑉ ᒫᓐᓇ. ᐊᖏᓪᓕᕆᐊᕆᓂᖅ ᐃᓕᑉᐹᓪᓕᖅᑎᑕᐅᓂᕆᒐᓱᑉᐸᑦᑕᖏᓐᓂᒃ ᐸᓖᓯᑦ 

ᐅᑭᐅᖅᑕᖅᑐᓕᐊᖃᑦᑕᖅᑐᐃᑦ. ᑖᓐᓇᓗ ᐱᓇᓱᐊᕈᓯᓕᒫᖅ ᐃᓕᓴᑎᑦᑎᖃᑦᑕᓕᖅᑐᐃᑦ ᐱᖓᓱᐃᓐᓇᐅᖏᑦᑐᓂᒃ 

ᐅᓪᓗᓂᒃ, ᐃᓚᖏᓪᓗᑦᑕᐅᖅ ᐃᓕᓴᖃᑕᐅᖃᑦᑕᕐᒥᔪᐃᑦ, ᐸᓖᓯᒃᑯᑐᐊᖑᓐᖏᑦᑐᐃᑦ. ᖃᐅᔨᒪᔪᖓ ᑲᖏᖅᓯᓂᕐᒥ 

ᐊᑐᖅᑐᖃᓚᐅᕐᒥᒻᒪᑦ ᐊᐅᔭᖅ ᔪᓚᐃᖑᑎᓪᓗᒍ, ᒪᑐᐃᖓᑎᑦᑎᓚᐅᖅᑐᐃᑦ ᑭᒃᑯᑐᐃᓐᓇᐃᑦ ᑕᐃᑯᓐᖓᕈᓐᓇᖅᑐᑎᒃ, 

ᐅᐸᑦᑎᐊᖅᑐᐊᓘᔪᓪᓗᑎᓪᓗ. 

 

ᑭᓯᐊᓂ ᐃᓗᓕᖏᑦ ᐱᓯᒪᓐᖏᒻᒥᒐᒃᑭᑦ, ᖃᑦᑎᑦ ᐸᓖᓰᑦ ᐃᓱᒪᓕᕆᓂᕐᒧᑦ ᐃᓕᓐᓂᐊᖅᑎᑕᐅᓯᒪᒻᒪᖔᑕ, ᐱᓯᒪᓕᕈᒃᑯ 

ᑐᓂᒍᓐᓇᓛᖅᑕᕋ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐸᖓ ᑭᖑᓪᓕᖅᐹᕐᓗ ᐃᓚᒋᐊᕈᑏᑦ, ᒥᔅ ᑕᐅᑐᖏ. 

 



ᐊᐃᑉᐱᖅ, ᓯᑎᐱᕆ 14, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐅᑐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᑲᔪᖅᑐᐃᒻᒪᕆᒃᑲᒪ, ᑖᒃᑯᐊ ᐸᓖᓯᒃᑯᑦ 

ᑭᐅᒍᓐᓇᑦᓯᐊᕆᐊᖃᕐᓂᖏᓐᓂᒃ. ᒪᕐᕈᐃᖅᓱᑎᒃ ᐱᕐᕈᓗᐊᕿᔪᓚᐅᕐᒪᑦ ᐃᒡᓗᓕᒑᕐᔪᒻᒥ, ᐊᕐᓈᖕᓂᒃ ᐃᓅᓱᑦᑑᓂᒃ. 

ᐃᓚᖓᓐᓂᒃ ᐅᐃᒻᒪᖅᑐᒥᓂᕐᓂᒃ, ᓄᓇᓖᑦ ᐅᐃᒻᒪᓕᓚᐅᕐᒪᑕ ᑐᓴᖅᑎᑕᐅᓕᖅᓱᖓᓗ. ᐊᒻᒪ ᐊᐃᑉᐹ, ᐃᓄᒃ 

ᑲᐱᐊᓱᓪᓚᕆᓕᕐᓂᕐᒪᑦ ᐸᓖᓯᒃᑯᓂᒃ ᖃᐅᔨᒋᐊᖅᑕᒥᓂᐅᒐᓗᐊᖅ. 

 

ᑭᓯᐊᓂ ᐊᐅᓚᔨᔪᔅᓴᐅᒐᕕᑦ, ᑖᓐᓇ ᒪᓕᒐᒃᓴᖅ 53 ᐋᖅᑭᒋᐊᕈᑎᐅᔪᖅ ᐸᓖᓯᒃᑯᑦ ᐊᖏᕈᑎᖓᓐᓂ ᑲᔪᓯᑎᑕᐅᔪᒻᒪᑦ 

ᒪᓕᒐᓕᐅᕐᕕᒻᒥ ᐅᑭᐅᕆᔭᑉᑎᓐᓂ. ᑖᓐᓇ ᒪᓕᒐᖅ ᓄᓇᕗᑦ ᒐᕙᒪᒃᑯᑦ ᐊᖏᕈᑎᓕᐅᕈᓐᓇᖅᓯᓕᓚᐅᖅᐳᑦ, 

ᐃᒻᒥᒎᖅᑐᒥᒃ ᐃᓄᑐᐃᓐᓇᒥᒃ ᕿᒥᕐᕈᖃᑕᐅᕙᓐᓂᐊᖅᑐᓂᒃ ᐱᕐᕈᓗᐊᕿᔪᖃᕌᖓᑦ ᐸᓖᓰᑦ ᐱᓪᓗᒋᑦ ᓄᓇᕗᒻᒥ. 

 

ᐅᓇᓗ ᑐᓴᕈᒥᓇᓚᐅᖅᐳᖅ ᐸᓖᓯ ᑕᐅᕗᖓ ᐃᖃᓗᑦᑑᓯᐊᕐᒨᖅᑐᒥᒃ ᐃᒻᒥᓂᒃ ᐅᓂᒃᑳᕆᓪᓗᓂ 

ᐱᓕᕆᖃᑎᖃᕈᒪᑦᓯᐊᕐᒪᒡᒎᖅ ᓄᓇᖃᖅᑐᓂᒃ, ᑖᓐᓇ ᑐᓴᕈᒥᓇᑦᓯᐊᓪᓚᕆᑦᑐᕆᓚᐅᕋᒃᑯ. 

 

ᐅᖃᕈᓐᓇᖅᐹ ᒥᓂᔅᑕᐅᔪᖅ ᑖᒃᑯᐊ ᐃᓗᓕᖏᑦ ᒪᓕᒐᒦᑦᑐᑦ ᖃᖓ ᐊᑐᓕᖅᑎᑕᐅᔪᒫᕐᓂᖏᓐᓂᒃ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖃᖓᓪᓚᑦᑖᒃᑯᑦ ᐅᖃᕈᓐᓇᖏᒃᑲᓗᐊᖅᑐᖓ, ᑭᓯᐊᓂ 

ᒪᓕᒐᓕᐅᖅᑏᑦ ᐅᖃᐅᑎᔪᓐᓇᖅᐸᒃᑲ ᐃᓄᐃᓪᓗ ᒪᓕᒐᐃᑦ ᐱᓕᕆᐊᖑᕙᓪᓕᐊᒻᒪᑕ ᓱᓕ, ᐱᐊᓂᒃᓯᒪᓕᕈᑎᒃ 

ᓯᕗᓂᒃᓴᑎᓐᓂ ᐊᑐᓕᖅᑎᑕᐅᑲᐅᑎᒋᔪᒫᖅᐳᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᓄᑦ, ᒪᓕᒐᓕᐅᖅᑎ ᐊᒥᖅᑐᕐᒧᑦ, ᒥᔅᑐ ᖃᐃᕐᓂᖅ. 

 

ᐊᐱᖅᑯᑦ 1439 - 5(2): ᑐᓴᒐᒃᓴᖅ ᖃᖓᑕᓲᒃᑯᕕᒃ ᓄᑖᓐᖑᕆᐊᖅᑕᐅᓂᖓᓄᑦ ᓴᓂᕋᔭᖕᒥ (ᖃᐃᕐᓂᖅ) 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒋᓂᐊᖅᑲᐅᔭᕋ ᑲᔪᓯᑎᓐᓂᐊᕋᒃᑯ ᒥᓂᔅᑐ ᐃᖏᕐᕋᔪᓕᕆᔨᒃᑯᓐᓄᑦ. 

 

ᑕᐃᒪ ᐅᖃᐅᓯᒃᓴᖏᓐᓂᒃ ᐅᖃᖅᑲᐅᒐᒪ $10−ᒥᓕᐊᓐᑲᓴᓐᓂᒃ ᑮᓇᐅᔭᓂᒃ ᒐᕙᒪᑐᖃᒃᑯᓐᓂᒃ ᐱᓕᕆᔾᔪᑎᒃᓴᖓᓐᓄᑦ 

ᓴᖅᑭᖅᑐᖃᓚᐅᕐᒪᑦ ᓴᓂᕋᔭᕐᒧᑦ, ᒥᑦᑕᕐᕕᓕᕆᓂᕐᒧᑦ. ᑕᐃᒪᖃᐃ, ᑐᑭᓯᐅᒪᒐᓗᐊᕐᒥᔪᖓ ᓂᕈᐊᕐᓂᖅ 

ᑕᐃᑲᑦᑎᐊᑯᓘᓕᕐᒪᑦ, ᑭᓯᐊᓂ ᑖᒃᑯᐊ ᒐᕙᒪᒃᑯᓐᓂᒃ ᐃᖅᑲᓇᐃᔭᖅᑏᑦ ᓱᓕ ᑲᔪᓯᓂᐊᕐᒪᑕ. 

 

ᒥᓂᔅᑐ ᓇᓗᓇᐃᖅᓯᔪᓐᓇᖅᐸ, ᑖᒃᑯᐊ ᐃᖏᕐᕋᔪᓕᕆᔨᒃᑯᑦ ᖃᓄᖅ ᐸᕐᓇᑦᓯᒪᓕᕐᒪᖔᑕ ᓴᓂᕋᔭᕐᒧᑦ, ᒥᑦᑕᕐᕕᖓ 

ᑖᓐᓇ ᐋᖅᑭᒋᐊᖅᑕᐅᓚᐅᖅᑎᓪᓗᒍ, ᐸᕐᓇᑦᓯᒪᒻᒪᖔᑕ ᑐᑭᓯᔪᒪᓪᓗᖓ, ᑕᑉᐱᑯᖓ ᐊᒥᑦᑐᕐᒧᑦ, ᓴᓂᕋᔭᕐᒧᓂᓛᒃ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᑦ ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑦ ᐊᕿᐊᕈᖅ: ᐄ, ᐅᖃᖅᑎᑦᑎᔩ. ᑖᒃᑯᐊᖏᓛᒃ ᒐᕙᒪᑐᖃᒃᑯᓐᓂ ᑮᓇᐅᔭᐃᑦ ᑐᔅᓯᕋᖃᑦᑕᖅᑕᕗᑦ 

ᖃᐃᑕᐅᔪᐊᓐᓅᖃᑦᑕᕐᒪᑕ ᖁᔭᓐᓇᒦᖑᖃᑦᑕᖅᑐᖅ. ᑖᓐᓇ ᓴᓂᕋᔭᒻᒧᑦ ᒥᕝᕕᒻᒧᑦ ᐋᖅᑭᒋᐊᕈᑏᑦ ᑕᒫᓂ ᐅᑭᐊᖅ 

ᐱᔭᕇᕐᕕᔅᓴᐅᑎᖃᕐᒪᑦ. ᑖᓐᓇ ᐱᔭᕇᓚᐅᕐᓗᓂ ᑕᒪᒃᑯᐊ ᒥᕝᕖᑦ ᓄᓇᕗᒻᒦᑦᑐᓕᒫᑦ ᑐᔅᓯᕋᐅᑎᒋᖃᑦᑕᕋᑦᑎᒍ ᑕᐃᒪᓐᓇ 

ᓂᕆᐅᓇᖅᑑᒐᓗᐊᖅ ᑭᓯᐊᓂ ᑖᓐᓇ ᐋᖅᑭᒋᐊᕈᑎᒋᓯᒪᒻᒪᐅᒃ ᑖᓐᓇ ᓴᓂᕋᔭᒃ ᒥᕝᕕᖓ ᖃᓄᐃᖁᓐᖏᔅᓱᒍ ᑕᕝᕗᖓ, 

ᑕᕝᕗᖓ ᑎᑭᐅᒪᔪᒧᑦ ᐸᕐᓇᓯᒪᔪᖅ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ ᐊᐱᖅᑯᑎᖕᓄᑦ.  

 

ᖃᐃᕐᓂᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᑭᐅᓐᖏᒻᒫᖓ ᒥᓂᔅᑕ. ᐄ, ᖃᐅᔨᓚᐅᖅᑐᒍᑦ ᐅᕙᓐᓄᐊᓚᐅᖅᓯᒪᔪᑎᑦ ᐃᒻᒪᖄ 

ᐊᕐᕌᒎᒃ ᒪᕐᕉᒃ ᖄᖏᖅᓯᒪᓕᖅᑑᒃ, ᓱᓕ ᑕᑯᒋᑦ ᑮᓇᐅᔭᖅᑖᖅᑎᑕᐅᔪᑦ ᓴᓂᕋᔭᖕᒥ ᒥᑦᑕᕐᕕᖓᓄᑦ $10-

ᒥᓕᐊᓐᑲᓴᖕᓂᒃ. ᐊᐱᕆᓇᓱᒃᑲᓗᐊᖅᑕᒃᑲ ᑖᒃᑯᐊ ᐃᖏᕐᕋᔪᓕᕆᔨᒃᑯᑦ ᖃᓄᖅ ᐸᕐᓇᐃᓂᖃᖅᐸᑦ ᑕᐃᑯᖓ 



ᐊᐃᑉᐱᖅ, ᓯᑎᐱᕆ 14, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓯᕗᓂᒃᓴᑦᑎᓐᓄᑦ? ᐱᕚᓪᓕᕈᑎᒃᓴᐅᔪᓐᓇᖅᑐᒥᒃ ᑕᑉᐸᐅᖓ ᐊᒥᑦᑐᕐᒥᐅᓄᑦ, ᖁᑦᑎᑦᑐᕐᒥᐅᑦ, ᑭᕙᓪᓕᕐᒥᐅᓄᑦ, 

ᕿᑎᕐᒥᐅᓄᑦ. ᖃᓄᕐᓕ ᐸᕐᓇᒃᓯᒪᕕᓯ ᑕᒪᓐᓇ ᐃᖏᕐᕋᔪᓕᕆᓂᖅ ᓄᓇᕗᒻᒥ ᑕᑯᓐᖑᐊᖅᖢᒍ? ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑦ ᐊᕿᐊᕈᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᑭᐅᓇᓱᒋᕋᑖᕋᒃᑯᑦ ᑖᓐᓇ ᖃᓄᖅ, 

ᖃᓄᐃᓕᖓᓕᒻᒪᒃᑭᐊᖅ ᑕᐃᓐᓇ ᑮᓇᐅᔭᖅ ᐊᑐᖅᑕᐅᓚᐅᖅᑐᖅ.  

 

ᑕᐃᔅᓱᒧᖓ ᑭᐅᔾᔪᑎᒋᕋᑖᖅᓱᒍ. ᑖᓐᓇ ᐅᖃᐅᓯᕆᖃᑦᑕᖅᑕᖓ ᐊᒻᒪᓗ ᐊᓯᖏᓐᓄᑦ ᐅᖃᐅᓯᐅᖃᑦᑕᖅᑐᑦ ᑖᒃᑯᐊ 

ᖃᖓᑕᓲᓄᑦ ᑐᑦᑐᕐᕕᐅᓕᕐᓗᑎᒃ ᐅᕝᕙᓘᓐᓃᑦ ᐳᔫᓕᓐᓄᑦ ᑎᑭᑕᐅᖃᑦᑕᓕᕐᓗᑎᒃ ᑕᒪᒃᑯᓄᖓ ᐸᕐᓇᐅᑎᓂᒃ ᑖᓐᓇ 

ᑲᔪᓰᓐᓇᐅᔭᖅᑐᖅ. ᐊᒻᒪᓗ ᑎᓕᐅᕆᖃᑦᑕᖅᑐᒍᑦ ᑕᒪᒃᑯᓂᖓ ᖃᖓᑕᓲᖅᑎᕈᔪᓐᓂᑦ ᑕᒪᒃᑯᓂᖓ 

ᐊᑐᓕᖅᑕᐅᑎᖁᓪᓗᑎᒍ. ᑖᓐᓇ ᒥᕝᕕᒃ ᓴᓂᕋᔭᒻᒦᑦᑐᖅ ᐊᑐᖅᑕᐅᔪᓐᓇᑦᑎᐊᕐᒪᑦ ᐳᔪᓕᒻᒧᑦ ᐊᒻᒪᓗ ᑕᒪᒃᑯᐊ 

ᑐᑦᑕᕐᕕᐅᔪᓐᓇᖅᓯᒪᓪᓗᑎᒃ ᑭᓯᐊᓂ ᑖᒃᑯᓂᖓ ᑎᓕᐅᕆᔪᓐᓇᖏᓐᓇᑦᑕ ᖃᖓᑕᓲᖅᑎᓄᑦ. ᐊᒻᒪᓗ 

ᑐᑭᓯᐅᒪᔪᐃᓐᓇᐅᔪᒍᑦ ᖃᖓᑕᓲᓐᓄᑦ ᒥᔅᓵᓅᖓᔪᓄᑦ ᐊᕕᑦᑐᖅᓯᒪᑦᑐᐊᓘᒻᒪᑦ ᓄᓇᕗᒻᒥ. ᐅᒡᒍᓐᓇᖅᑑᒐᓗᐊᖅ 

ᑕᕝᕘᓇ ᑭᓯᐊᓂ ᑖᒃᑯᐊ ᐱᓕᕆᖃᑎᒋᓗᑎᒍ ᑭᓯᐊᓂᐅᒐᔭᕐᒥᒻᒪᑦ. ᑕᐃᒪ ᑕᒪᒃᑯᐊ ᐃᒃᖠᓵᕆᔾᔪᑎᒃᓴᕈᔪᖏᓐᓂᒃ 

ᓴᖅᑭᔮᖅᑎᑦᑎᓇᓱᖃᑦᑕᖅᑐᒍᑦ ᑕᐃᒪᓐᓇ ᓯᕗᓂᒃᓴᑎᓐᓂ ᑕᒪᒃᑯᐊ ᐊᑐᐃᓐᓇᕈᖅᑎᑦᑎᓯᒪᓇᓱᖃᑦᑕᖅᑐᒍᑦ.  

 

ᑖᓐᓇ ᓴᓂᕋᔭᒃ ᐃᓛᒃ ᐊᑐᖅᑕᐅᖃᑦᑕᕐᓂᑰᓪᓗᓂ ᐊᒻᒪᓗ ᖃᓄᖅ ᐋᖅᑭᒋᐊᒃᑲᓐᓂᕐᓂᕐᒧᑦ ᑕᐃᒪᐃᓐᓇᐃᓕᖓᔪᓂᒃ 

ᐱᓕᕆᒃᑲᓐᓂᕈᓐᓇᖅᑐᒍᑦ ᑭᓯᐊᓂ ᑖᒃᑯᐊ ᖃᖓᑕᓲᖅᑎᓄᑦ ᐊᐅᓚᓂᖃᖅᑐᐃᑦ ᑕᐃᒃᑯᓄᖓ ᑕᒪᒃᑯᓂᖓ 

ᐱᓕᕆᔭᕆᐊᖃᕐᒪᑕ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐹ ᑭᖑᓪᓕᖅᐹᓪᓗ ᐊᐱᖅᑯᑎᖕᓄᑦ, ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᒥᓂᔅᑕ ᓇᓗᓇᐃᖅᑰᔨᖕᒪᑦ ᑖᒃᑯᐊ ᐃᖏᕐᕋᔪᓕᕆᔨᒃᑯᑦ 

ᐱᔪᓐᓇᐅᑎᖃᓗᐊᖅᑰᔨᓐᖏᑦᑐᐃᑦ ᖃᖓᑕᓲᓕᕆᓂᕐᒧᑦ ᐱᓪᓗᒍ. ᑭᓯᐊᓂ ᑕᐃᒪ ᒥᓂᔅᑕ ᐅᖃᕈᓐᓇᖅᑐᒃᓴᐅᖕᒥᔪᖅ 

ᑖᒃᑯᓄᖓ ᖃᖓᑕᓲᓕᕆᔨᒃᑯᓐᓄᑦ, “ᐄ, ᓴᓂᕋᔭᒃᑕᐅᖅ ᐅᕝᕙᐅᓇ.” ᑕᐃᒪᐃᓐᓇᐃᒍᓐᓇᖅᑐᒃᓴᐅᒐᓗᐊᖅᑎᓪᓗᒋᑦ. 

ᐊᒻᒪ ᑖᒃᑯᐊ ᐊᒥᑦᑐᕐᒥᐅᑕᐅᖃᑎᒃᑲ ᐃᒡᓗᓕᖕᒥᐅᑦ ᑕᐃᒪ ᒥᑦᑕᕐᕕᖓ ᑕᒫᓂ ᐊᒥᑦᑐᕐᒦᒻᒥᖕᒪᑦ. ᑕᒪᐅᓐᖓᐅᓕᕌᖓᒪ 

ᐋᖅᑭᒋᐊᖅᑕᐅᔾᔪᑎᒃᓴᖏᓐᓂᒃᑕᐅᖅ ᐃᒻᒪᖄᑦᑕᐅᖅ ᕿᓂᕆᐊᖃᓛᑦᑐᑦ,  

 

ᑭᓯᐊᓂᓕ ᐆᒥᖓ ᐊᐱᕆᔪᒪᓕᖅᑐᖓ ᒥᓂᔅᑕᒧᑦ, ᑕᒪᓐᓇ ᑕᐃᒪ ᐅᖃᖅᑲᐅᖕᒪᑦ, ᐄ, 

ᐋᖅᑭᒋᐊᕈᑎᒃᓴᖅᑕᖃᓚᐅᖅᑐᖅ. ᖁᔭᓐᓇᒦᖏᒃᑯᐊ ᒐᕙᒪᑐᖃᒃᑯᑦ. ᐊᒻᒪ ᑕᐃᒪᓐᓇ ᓇᓗᓇᐃᖅᓯᒃᑲᓐᓂᕐᓚᖓ ᑕᐃᒪ 

ᑎᖕᒥᓲᒃᑯᕕᖃᕋᓗᐊᕐᒪᑕ ᐃᒫᒃ ᐋᖅᑭᒋᐊᕈᓂ ᐊᑐᖅᑕᐅᔪᓐᓇᖅᑐᒥᒃ ᐊᒻᒪ ᒪᓕᒐᓕᐅᖅᑎ ᐅᖃᐅᓯᒃᓴᖏᓐᓂᒃ, 

ᐅᖃᖅᑲᐅᒋᓪᓗᖓ ᐃᒻᒪᖄᖃᐃ ᑖᒃᑯᐊ ᐃᖏᕐᕋᔪᓕᕆᔨᒃᑯᑦ ᐅᑭᐅᒃᑯᑦ ᑎᖕᒥᓲᕐᓂᒃ ᖃᐅᔨᓴᕐᓂᖃᕈᒪᓕᕐᓂᖅᐸᑕ 

ᑕᑉᐱᑲᑦᑕᐅᕐᖏᓐᓇ ᐅᕝᕙᓘᓐᓃᑦ ᐊᐅᓱᐃᑦᑐᖅ. ᐋᒪᐃᑦ. ᑕᒪᒃᑯᐊ ᓄᓇᓕᕋᓛᖑᔪᐃᑦ ᐱᕚᓪᓕᕈᓐᓇᑦᑎᐊᕐᒪᑕ 

ᑕᐃᒪᓐᓇ, ᐃᖅᑲᓇᐃᔮᒃᓴᓪᓗ ᓴᖅᑮᓗᓂ. ᐱᔾᔪᑎᒋᓪᓗᒍ ᑖᓐᓇ ᑭᒡᒐᖅᑐᖅᑕᒪ ᐃᓚᖓ ᒐᕙᒪᒃᑯᓐᓂ 

ᓴᐃᒻᒪᑦᑎᕐᕕᐅᓯᒪᓐᖏᒻᒪᑕ, ᒐᕙᒪᓄᑦ decentralized-ᓯᒪᓐᖏᒻᒪᑦ.  

 

ᑕᐃᒪᓕ ᒥᓂᔅᑕ ᐊᔭᐅᖅᑐᑦᑎᐊᓕᕋᓗᐊᖅᐸᕋ ᓄᖅᑲᕐᓂᐊᓕᕋᓗᐊᖅᑎᓪᓗᑕ, ᐃᖅᑲᓇᐃᔭᖅᑎᑎᑦ ᐊᑏ 

ᓄᖅᑲᖏᓐᓂᑦᑎᓐᓂ ᐊᔭᐅᖅᑐᖁᓪᓗᒋᑦ. ᑖᒃᑯᐊ ᑕᑉᐱᑯᖓ ᑕᑯᔭᖅᑐᕈᓐᓇᕐᓗᑎᒃ. ᖃᓄᖅ ᐅᖃᐅᓯᕆᓇᓱᓚᐅᖅᑕᕐᓂᒃ 

ᐅᕝᕙᐅᓇ ᑎᖕᒥᓲᒃᑯᕕᒃ, ᐅᕝᕙ ᐋᖅᑭᒋᐊᖅᓯᒪᓕᖅᐳᖅ. ᐊᒻᒪ ᑕᐃᒪ ᐋᖅᑭᒋᐊᕆᐊᖃᕐᓕᕐᒥᖕᒪᑦ ᑕᑯᔪᓐᓇᕐᓂᐊᕐᒪᑕ 

ᐱᕚᓪᓕᕈᑎᒃᓴᓂᒃ. ᐃᒪᓐᓇᐃᓐᓇᑦ ᐅᖃᕋᓱᖃᑦᑕᖅᑐᕕᓂᖅ ᑐᑭᓯᓕᖅᐸᕋ. ᑕᐃᒪᐃᓐᓇ ᐅᖃᕈᓐᓇᕐᓂᐊᖅᐄᑦ 

ᐃᖅᑲᓇᐃᔭᖅᑎᖕᓄᑦ ᑖᒃᑯᐊ ᐃᕝᕕᑦ ᑐᒡᓕᖏᓐᓄᑦ ᐅᓇ ᑕᐃᒪᓐᓇ ᐅᖃᐅᓯᕆᔭᖓ ᐱᕚᓪᓕᕈᑎᒃᓴᐃᑦ, 

ᓴᖅᑭᒃᑲᓐᓂᕈᓐᓇᖅᐱᐅᒃ ᐃᕝᕕᑦ ᐃᖅᑲᓇᐃᔭᖅᑎᖏᓐᓄᑦ ᑖᒃᑯᐊ ᐱᕚᓪᓕᕈᑎᒃᓴᐃᑦ, ᐃᑲᔪᕈᑎᒃᓴᐃᑦ ᐱᔾᔪᑎᒋᓪᓗᒋᑦ 

ᓄᓇᕗᒻᒥ? ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 



ᐊᐃᑉᐱᖅ, ᓯᑎᐱᕆ 14, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑕᐃᕕᑦ ᐊᕿᐊᕈᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐃᖅᑲᓇᐃᔭᖅᑎᕗᑦ 

ᑐᑭᓯᐅᒪᑦᓯᐊᖅᓱᑎᓪᓗ ᑕᒪᒃᑯᓂᖓ ᐋᖅᑭᒃᓱᐃᖃᑎᒋᓇᓱᖃᑦᑕᖅᓱᒋᑦ ᑕᒪᒃᑯᓂᖓ. ᑖᒃᑯᐊ ᓲᕐᓗ ᖃᖓᑕᓲᑦ 

ᐅᑭᐅᖅᑕᖅᑐᒥ ᐊᑦᑐᖅᑕᐅᒍᓐᓇᕋᓗᐊᕐᒪᑕᑭᐊᖅ ᐆᑦᑐᕋᐅᑎᒋᔭᐅᖃᑦᑕᕐᒪᑕ ᑕᑉᐸᐅᓐᖓᕈᔪᒥᖃᑦᑕᕐᒥᔪᖅ ᐅᖃᕋᑖᕋᕕᑦ 

ᑕᐃᓐᓇ ᐊᑐᐃᓐᓇᐅᔪᖅ, ᐊᑐᐃᓐᓇᐅᓂᖓᓂᓗ ᓴᖅᑭᔮᖅᑎᓐᓇᓱᖃᑦᑕᖅᓱᑎᒍ ᑭᓯᐊᓂ ᑕᒪᒃᑯᓂᖓ 

ᐊᐅᓚᑦᑎᔨᐅᓐᖏᓐᓇᑦᑕ. ᐃᒃᓯᓵᕆᑦᑎᐊᕈᓐᓇᖅᑐᒍᑦ ᐊᒻᒪᓗ ᑲᔪᓰᓐᓇᖁᔪᒥᓇᖅᑐᖅ ᑖᓐᓇ ᒐᕙᒪᒃᑯᑦ 

ᐃᒃᓯᓈᕇᓐᓇᕐᓗᑎᒃ ᑕᒪᒃᑯᓂᖓ ᖃᖓᑕᓲᖅᑎᓂᒃ. ᐊᒻᒪᓗ ᐊᔾᔨᒌᓐᖏᑦᑐᐃᑦ ᓄᓇᓖᑦ ᑕᒪᒃᑯᓂᖓ 

ᐊᑐᖅᑕᐅᔪᓐᓇᕐᓂᖏᓐᓂᒃ ᓴᖅᑭᔮᖅᑏᓐᓇᓱᐃᓐᓇᕐᓂᐊᖅᑕᕗᑦ ᑕᒪᒃᑯᐊ ᒥᑦᑕᕐᕖᑦ ᖃᓄᐃᑉᐸᓪᓕᐊᓂᖏᓐᓂᒃ 

ᑐᓴᐅᒪᑎᑦᑎᖃᑦᑕᖅᑐᒍᑦ ᐊᒻᒪᓗ ᐱᓕᕆᓇᓱᖃᑦᑕᖅᑐᒍᑦ ᑕᕝᕘᓇ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐱᖅᑯᑏᑦ ᐃᖃᓗᐃᑦ−ᒪᓂᕋᔭᖕᒧᑦ, ᒥᔅᑕ ᓚᐃᑦᓯᑑᓐ. 

 

ᐊᐱᖅᑯᑦ 1440 - 5(2): ᑭᓕᐊᑉ ᒪᓕᒐᖓ ᓄᓇᕗᒧᑦ (ᓚᐃᑦᓯᑑᓐ) 

  

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐊᐱᖅᑯᑎᒐ ᐃᖅᑲᖅᑐᐃᔪᓕᕆᓂᕐᒧᑦ.  

 

ᒐᕙᒪᒃᑯᑦ ᒪᓕᒐᓕᐅᖁᓕᕋᒃᑭᑦ, ᒥᓂᔅᑕᐅᓚᐅᖅᑐᖅ ᑕᒪᒃᑯᐊ ᑐᓴᕋᔅᓴᐃᑦ ᐊᒥᒐᓱᐊᕐᓂᐅᖏᑦᑐᖅ ᐃᓄᓐᓄᑦ ᐱᕙᒻᒪᑕ 

ᐊᖏᖃᑎᒋᓐᖏᓇᒃᑯᑦ ᑕᒪᓐᓇ ᐃᖃᓗᐃᑦ ᓇᓕᐊᓐᓄᕋᕐᕕᐅᕈᓘᔭᖅᐸᓐᓂᖓ ᓄᑦᑎᕐᕕᐅᕙᓐᓂᖓᓗ ᓄᓇᕘᓗᑦᑖᒥ 

ᑲᓇᑕᒦᓐᖔᖅᑐᓂᓪᓗ. ᐅᑉᐱᕆᓪᓗᒍᓪᓗ ᓱᓕ ᑕᒪᒃᑯᐊ ᑐᓴᕋᔅᓴᐃᑦ ᓴᖅᑭᑕᐅᖃᑦᑕᕈᓐᓇᕈᑎᒃ ᐱᐅᓕᐊᖃᕈᑕᐅᓂᖅ 

ᐃᓅᓯᕐᒥᒃ ᐊᑕᐅᓯᕐᒥᒃ ᑕᒪᓐᓇ ᓈᒻᒪᓪᓗᐊᕕᒻᒪᑦ.  

 

ᐅᖃᖅᑏ, ᐊᐅᔭᐅᓚᐅᖅᑐᖅ ᐅᖃᖅᑎ, ᑖᓐᓇ ᑲᓐᖑᓇᖅᑐᓕᕆᓂᕐᒧᑦ ᑲᒥᓴᓇᐅᔪᖅ ᐅᖃᔪᒻᒪᑦ ᑎᑎᕋᓚᐅᕐᒪᑕᒎᖅ 

ᐃᖅᑲᖅᑐᐃᕕᓕᕆᔨᒃᑯᑦ ᑕᒪᑐᒪᐅᑉ ᒥᒃᓵᓄᑦ. ᑎᑎᕋᕐᕕᒋᖃᑦᑕᓚᐅᖅᑕᒃᑲ ᑲᓐᖑᓇᖅᑐᓕᕆᓂᖅ ᑲᒥᓴᓇᐅᔪᒧᑦ 

ᐊᔾᔨᖓᓂᑦ ᓵᓐᓄᐊᓛᖅᓱᒍ ᓈᒻᒪᓯᑉᐸᑦ.  

 

ᒥᓂᔅᑕ ᐊᐅᓚᓕᔪᔅᓴᐅᒻᒪᑦ, ᐅᖃᖅᑎ, ᕿᓄᔪᒐᒪ ᐊᔾᔨᖏᓐᓂᒃ ᖃᐃᑦᑎᔪᓐᓇᕐᒪᖕᒑᖅ ᐅᖃᖃᑎᒌᒍᑎᒋᓯᒪᔭᒥᓐᓂᒃ 

ᐃᑲᔪᖅᑐᐃᔪᑎᐅᔪᓂᒃ ᑕᒪᑐᒧᖓ ᑕᒪᒃᑯᐊ ᐱᕋᔭᔾᔪᑎᐊᕐᓂᐅᑉ ᒥᒃᓵᓄᑦ ᐱᓪᓗᒍ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᑲᖅᑐᐃᓂᓕᕆᓂᕐᒧᑦ ᒥᓂᔅᑕ, ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᓈᒻᒪᒃᑲᔭᓐᖏᒻᒪᑦ ᓯᐊᕐᒪᒋᐊᖓ ᒫᓐᓇᐅᔪᖅ 

ᐅᖃᖃᑎᒌᑉᐸᓪᓕᐊᔅᓴᐃᓐᓇᕋᑦᑕ ᓱᓕ ᒫᓐᓇ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ ᐊᐱᖅᑯᑎᖕᓄᑦ, ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐊᐃᑉᐹᓄᑦ ᐊᐱᖅᑯᑎᒻᒧᐊᓕᕐᓗᖓ. ᓂᕆᐅᒃᑲᓗᐊᖅᐳᖓ 

ᓯᕗᓪᓕᖅᐹᖅ ᓴᖅᑭᓛᖁᓪᓗᒍ ᒐᕙᒪᐅᓛᖅᑐᓂᒃ ᒪᓕᒐᒃᓴᓂᒃ ᓴᖅᑮᒐᔭᖅᐸᑦ ᒪᓕᒐᕐᔪᐊᒥᒃ ᑕᒪᒃᑯᐊ 

ᐱᓂᕐᓗᓐᓂᐅᕙᑦᑐᑦ ᓄᑕᖅᑲᑦ ᐱᓪᓗᒋᑦ. ᐊᐱᕆᔪᒪᕙᕋ ᒥᓂᔅᑕ ᖃᓄᖅ ᐱᕙᓪᓕᐊᓯᒪᕙᑦ ᐃᖅᑲᖅᑐᐃᔪᓕᕆᔨᒃᑯᑦ 

ᐋᖅᑮᕙᓪᓕᐊᑎᓪᓗᒋᑦ ᑖᑉᓱᒪᓐᖓᑦ. ᖁᔭᓐᓇᒦᒃ ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᒪᓕᒐᓖᑦ ᖃᐅᔨᒪᔪᔅᓴᐅᒻᒪᑕ ᐊᐅᖃᑎᒌᑉᐸᓪᓕᔪᒐᑦᑕ 

ᑖᒃᑯᐊ ᐃᓚᒌᓐᓄᑦ ᐃᓚᐅᑎᒋᐊᖅᐸᑦᑐᓄᑦ ᒪᓕᒐᖅ ᒪᓕᑦᑐᒍ ᓇᐅᔮᓂᑦ, ᒥᑦᓯᒪᑕᓕᒻᒥᑦ ᓴᓂᕋᔭᒻᒦᑦᓱᑎᓪᓗ. ᒫᓐᓇ 

ᐃᒡᓗᓕᒻᒦᓐᓂᐊᕆᓪᓗᑎᒃ. ᑕᐃᒃᑯᐊ ᑭᓯᐊᓂ ᐅᖅᕼᐅᖅᑑᖅ ᐃᖃᓗᑦᑑᑦᑎᐊᕐᓗ ᑭᖑᕙᕆᐊᖅᑕᐅᔪᒻᒪᑕ 

ᓄᕙᔾᔪᐊᖃᓚᐅᕐᓂᖓᓐᓄᑦ ᔨᐊᓗᓇᐃᒥ. ᑭᓯᐊᓂ 6-ᖓᓂᑦ ᒐᕙᒪᐅᓛᖅᑐᖅ ᑐᑭᒧᐊᖏᓐᓇᕐᓂᐊᕈᑎᒃ ᑕᒪᑐᒧᖓ 

ᐅᖃᖃᑎᒌᓐᓂᖅ ᑕᒪᒃᑯᐊ ᒪᓕᒐᐃᓪᓗ ᓴᖅᑭᑦᓱᒫᖅᐳᑦ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐹ ᑭᖑᓪᓕᖅᐹᓪᓗ ᐊᐱᖅᑯᑎᖕᓄᑦ ᒥᔅᑕ ᓚᐃᑦᓯᑑᓐ. 



ᐊᐃᑉᐱᖅ, ᓯᑎᐱᕆ 14, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᒥᓂᔅᑕ ᐅᖃᓵᕐᒪᑦ ᐃᖅᑲᖅᑐᐃᔨᓕᕆᔨᒃᑯᑦ 

ᐅᖃᖃᑎᒌᑉᐸᓪᓕᐊᓂᖏᓐᓄᑦ ᐃᓚᒌᑦᑐᓕᕆᓂᕐᒧᑦ ᑲᒪᒋᐊᑉᐸᓐᓂᕐᒧᓪᓗ ᒪᓕᒐᐅᔪᓂᒃ ᐊᓯᖏᓐᓂᒃ. ᒥᓂᔅᑕ 

ᐅᖃᓪᓚᑦᑖᕈᓐᓇᖅᐸᑦ ᖃᓄᖅ ᑭᑐᑦ ᐊᓯᔾᔨᕈᑎᐅᓪᓚᑦᑖᕐᓂᐊᖅᐸᑦ ᒪᓕᒐᒃᓴᐅᔪᓂᒃ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᓱᓕ ᑕᒪᒃᑯᐊ ᐅᖃᖃᑎᒌᒻᒪᑎᒃ ᑲᔪᓯᕙᓪᓕᐊᒻᒪᑕ 

ᓱᓕ ᑲᔪᓯᕙᓪᓕᐊᒻᒪᑕ ᑐᑭᒧᐊᕈᑎᒋᖃᑦᑕᕋᑦᑎᒍ ᐊᓯᔾᔨᑦᑐᖃᕐᓂᐊᖅᐸᑦ ᓄᑖᒥᓪᓘᓐᓃᑦ ᒪᓕᒐᖅᑕᖃᕐᓂᐊᖅᐸᑦ 

ᐅᖃᐅᓯᒍᓐᓇᕋᓗᐊᖅᑕᕋ ᒥᓂᔅᑕᐅᔪᖅ ᑖᓐᓇ ᒪᓕᒐᕐᔪᐊᓕᐅᕐᓂᕐᒧᑦ ᑕᒪᒃᑯᓇᓐᖓᑦ ᐃᓱᒪᒋᕙᓪᓕᐊᓯᒪᒐᑦᑎᒍ 

ᐅᖃᖃᑎᒌᑉᐸᓪᓕᐊᑎᓪᓗᑕ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᐅᓯᒃᑯᑦ ᐊᐱᖅᑯᑏᑦ. ᐊᕐᕕᐊᑦ ᐅᐊᓐᓇᖓᓄ−ᑎᑭᕋᕐᔪᐊᒧᑦ ᒥᔅᑕ ᒪᐃᓐ. 

 

ᐊᐱᖅᑯᑦ 1441 - 5(2): ᑐᓴᒐᒃᓴᖅ ᐃᓚᒌᑦᑐᖅᓯᒪᓂᒃᑯᑦ ᐊᐃᕙᖃᑎᒌᓐᓂᐅᔪᖅ (ᒪᐃᓐ) 

 

ᒪᐃᓐ: ᒪ’ᓇ ᐅᖃᖅᑎᑦᑎᔩᑦ, ᐊᐱᖅᑯᑎᒃᕼᐊᖃᖅᑐᖓ ᐃᖅᑲᓇᐃᔭᖅᑐᓕᕆᔨᒃᑯᑦ ᒥᓂᔅᑕᖓᓐᓄᑦ. ᐱᔾᔪᑎᖃᖅᖢᑎᒡᓗ 

ᐃᓚᒌᑦᑐᖅᕼᐃᒪᓂᒃᑯᑦ ᐊᐃᕙᖃᑎᒌᖕᓂᐅᔪᑦ, collective bargaining.  

 

(ᑐᓵᔨᑎᒍᑦ) ᓯᕗᓪᓕᕐᒥᒃ, ᖁᔭᓐᓇᒦᕈᒪᕙᒃᑲ ᑕᐃᒃᑯᐊ ᓄᓇᕗᑦ ᒐᕙᒪᒃᑯᓐᓂ ᐃᖅᑲᓇᐃᔭᖅᑏᑦ ᖁᓪᓕᒃᑯᑦ, ᐊᒻᒪᓗ 

ᐃᓕᓐᓂᐊᕐᕕᓐᓂ ᐃᖅᑲᓇᐃᔭᖅᑏᑦ ᐊᕐᕕᐊᓂᑦ ᑎᑭᕋᕐᔪᐊᒥᓗ. ᐱᔨᑦᑎᕐᓂᓯ ᐊᒃᓱᐊᓗᒃ ᖁᔭᒋᔭᕗᑦ.  

 

ᒥᓂᔅᑕ ᖃᐅᔨᒪᑦᑎᐊᕐᒪᑦ ᓄᓇᕗᑦ ᒐᕙᒪᒃᑯᑦ ᓄᓇᕗᒻᒥ ᐃᖅᑲᓇᐃᔭᖅᑏᑦ ᐊᖏᕈᑎᖏᑦ ᓰᑏᑉᐱᕆ 18, 2018-ᒥ 

ᐃᓱᓕᓚᐅᖅᓯᒪᒻᒪᑦ. ᖁᓪᓕᒃᑯᑦ ᐊᖏᕈᑎᖏᑦ ᓄᓇᕗᒻᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᓐᓄᑦ ᐃᓱᓕᓚᐅᖅᑐᑦ 

ᑏᓰᑉᐱᕆ 20, 2020-ᒥ. ᐊᒻᒪᓗ ᓄᓇᕗᑦ ᒐᕙᒪᒃᑯᑦ ᐊᖏᕈᑎᖏᑦ ᐃᓕᓴᐃᔩᑦ ᑲᑐᔾᔨᖃᑎᒌᖏᓐᓄᑦ ᐃᓱᓕᓚᐅᖅᑐᑦ 

ᔫᓐ ᑕᒪᑐᒪᓂ.  

 

ᑕᐃᒪ ᒐᕙᒪᒃᑯᑦ ᑲᑐᔾᔨᖃᑎᒌᑦ ᐊᖏᕐᕈᑎᖏᑦ ᐃᖅᑲᓇᐃᔭᖅᑐᑦ ᐊᖏᕈᑎᖃᓐᖏᖦᖢᑎᒃ. ᑖᓐᓇ ᓯᕗᓪᓕᖅᐹᖅ 

ᒥᓂᔅᑕᒧᑦ ᐊᐱᖅᑯᑎᒋᔭᕋ ᖃᓄᐃᓕᖓᓕᕙᓪᓕ ᑕᐃᒃᑯᐊ ᑲᑐᔾᔨᖃᑎᒌᑦ ᐊᖏᕈᑎᖃᓐᖏᖦᖢᑎᒃ ᐃᖅᑲᓇᐃᔭᖅᑐᑦ 

ᑕᐃᒪᐃᑦᑕᕆᐊᖃᓐᖏᑦᑎᐊᖅᖢᑎᒃ ᖃᓄᖅ ᐃᓱᒪᒋᕙᐅᒃ? (ᑐᓵᔨᑎᒎᖏᑦᑐᖅ) ᒪ’ᓇ ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᑲᓇᐃᔭᖅᑐᓕᕆᔨᒃᑯᑦ ᒥᓂᔅᑕᖓ ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑦ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᓄᓇᕗᒻᒥ ᐃᓕᓴᐃᔩᑦ ᑲᑐᔾᔨᖃᑎᒌᖏᑦ 

ᖁᓪᓕᒃᑯᓪᓗ ᐆᒻᒪᖅᑯᑎᓕᕆᔨᖏᑦᑕ ᐋᔩᖃᑎᒌᓐᓂᖅ ᐱᒋᐊᖅᓯᒪᓕᖅᑐᖅ ᐋᔩᖃᑎᒌᓐᓂᐊᓕᖅᑐᑎᒡᓗ. ᐊᑏ, ᐃᒃᑯᐊ 

ᒐᕙᒪᒃᑯᓐᓂ ᐃᒃᓯᕚᖃᑎᖃᓚᐅᕐᓕᑦ ᐊᖏᕈᑎᓂᒃ ᐋᖅᑭᒃᓯᖁᓪᓗᒋᑦ.  

 

ᓄᓇᕗᒻᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᑦ ᐊᑏ, ᐋᔩᖃᑎᒌᒃᑲᓐᓂᓕᕐᓕᑦ ᐃᖅᑲᖅᑐᐃᕕᒃᑎᒎᖅᑳᕈᒪᖕᒪᑕ 

ᐲᔭᕇᖅᐸᑦ ᐱᒋᐊᒃᑲᓐᓂᕈᓐᓇᖅᖢᑕ. ᐊᑏᑐᕐᖏᒃᑯᐊ ᐋᔩᖃᑎᒌᖃᑎᖃᓚᐅᕐᓕᑦ ᓄᓇᕗᑦ ᒐᕙᒪᒃᑯᓐᓂ 

ᐅᑕᖅᑭᒐᓗᐊᕋᑦᑎᒃᑯᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ ᒥᓂᔅᑕ (ᑐᓵᔨᑎᒍᑦ) ᑕᐃᓐᓇ ᒪᓕᒐᓕᐅᖅᑎᐅᖃᑎᒐ ᑕᒪᑐᒪᓂ ᐅᐱᕐᖔᖅ ᑲᑎᒪᕐᔪᐊᖅᑎᓪᓗᑕ 

ᐅᖃᐅᓯᕆᔭᐅᖕᒪᑦ ᓇᓗᓇᐃᔭᐃᑦᑎᐊᕈᓐᓇᓚᐅᓐᖏᑦᑐᖅ ᒥᓂᔅᑕᕆᔭᐅᔪᖅ ᐊᖏᖃᑎᒌᒍᓐᓇᐃᓕᑎᓪᓗᒋᑦ ᖃᓄᖅ 

ᐊᑦᑐᐃᓂᖃᕐᒪᖔᑦ ᐃᖅᑲᓇᐃᔭᖅᑎᑦᑎᓐᓂ? ᑖᓐᓇᖃᐃ ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᖃᓄᖅ ᑕᒪᓐᓇ 

ᐋᖅᑭᒋᐊᖅᑕᐅᔪᓐᓇᕐᓂᐊᕐᒪᑦ ᐋᔩᖃᑎᒌᒃᑲᓐᓂᓕᕐᓗᓂᓗ? (ᑐᓵᔨᑎᒎᖏᑦᑐᖅ) ᒪ’ᓇ ᐅᖃᖅᑎᑦᓯᔩ.  

 



ᐊᐃᑉᐱᖅ, ᓯᑎᐱᕆ 14, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑦ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᖃᖅᑏ, ᐋᔩᖃᑎᒌᓐᓂᒃᑰᕐᓗᓂ 

ᐋᔩᖃᑎᒌᓐᓂᒃᑰᓚᐅᕐᓗᑕ ᐊᖏᕈᑎᓂᒃ ᑕᑯᔪᒪᔪᒍᑦ ᑭᓯᐊᓂ ᐱᓕᕆᐊᕆᔪᓐᓇᖏᓐᓇᑦᑎᒃᑯᑦ ᒫᓐᓇ ᐃᓚᖓᓂ 

ᓈᓴᐅᒻᒥᒃ ᐋᖅᑭᒋᐊᖅᑎᑦᑎᔪᒪᖕᒪᑕ ᐃᖅᑲᖅᑐᐃᕕᒃᑎᒍᑦ. ᑕᐃᓐᓇ ᑭᓯᐊᓂ ᐃᖅᑲᖅᑐᐃᕕᒃᑎᒎᕈᑕᐅᕌᓂᓚᐅᕐᓗᓂ 

ᐱᔭᕇᕆᐊᖃᖅᑐᖅ.  

 

ᐊᔾᔨᒌᖏᑦᑑᒃᑰᕈᑎᒋᔭᐅᓗᑎᒃ ᐊᖏᕈᑎᒋᔭᐅᓂᖅ ᑕᒪᓐᓇ ᑎᑭᐅᔾᔭᐅᔪᓐᓇᕐᒪᑦ. 

ᐊᔩᖃᑎᒌᓐᓂᒃᑰᕈᑎᒋᔭᐅᖃᑦᑕᕋᑦᑕᐃᒃᑯᐊ ᐊᖏᕈᑏᑦ. ᐊᒻᒪᓗ ᒫᓐᓇ ᑎᓕᔭᐅᓯᒪᔪᒍᑦ ᑕᐃᒪᓐᓇ 

ᐊᐅᓚᑦᑎᔪᓐᓇᖏᓐᓇᑦᑕ ᑖᒃᑯᐊ ᐅᕙᒍᑦ ᐊᒻᒪᓗ ᑕᐃᒃᑯᐊ ᑲᑐᔾᔨᖃᑎᒌᑦ ᐋᔩᖃᑎᒌᖕᓂᒃᑰᖃᑎᒋᒋᐊᓖᑦ 

ᐊᖏᕈᑎᑕᖃᕐᓂᐊᕐᒪᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑐᒡᓕᐊ ᑭᖑᓪᓕᖅᐹᕐᓗ, ᒥᔅᑐ ᒪᐃᓐ. 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒪ’ᓇ, ᒥᓂᔅᑐ. (ᑐᓵᔨᒃᑰᓕᖅᑐᖅ) ᐄ, ᑐᑭᓯᓪᓗᖓ, ᑕᐃᒪᓐᓇ ᓯᕗᓪᓕᐅᑎᑕᐅᖏᑦᑐᑦ 

ᐊᖏᖃᑎᒌᒐᓱᐊᕐᓂᕐᒧᑦ. ᑭᓯᐊᓂᑦᑕᐅᖅ, ᐊᖏᖃᑎᒌᒎᓐᓇᐃᓕᑎᓪᓗᒋᑦ ᐊᕗᖓᑯᑖᕌᓗᒃ ᑲᒪᒋᔭᐅᓕᖅᖢᓂ ᑕᐃᒪᓐᓇ 

ᐋᔩᕐᓂᖅ ᑕᒪᔾᔭᐅᕗᖅ. ᐋᖅᑭᒃᓯᔪᓐᓇᕐᓂᐊᕐᒪᑦ ᐊᖏᕈᑎᓂᒃ ᐊᑐᓕᖅᑎᑕᐅᓂᐊᖅᑐᓂᒃ. 

 

ᐅᖃᒃᑲᓐᓂᕈᒪᓕᖅᑐᖓ, ᐃᓛᒃ ᐅᖃᒃᑲᓐᓂᕈᒪᔪᖓ ᐱᖓᓱᑦ ᐊᕐᕌᒎᓕᕐᒫᑦ ᑕᐃᒪᓐᖓᓂᑦ ᐊᖏᕈᑏᑦ 

ᐃᓱᓕᓚᐅᖅᑎᓪᓗᒋᑦ. ᐃᖅᑲᓇᐃᔭᖅᑐᓪᓚᕇᑦ ᐊᒃᓱᕈᖅᑐᑦ, ᐃᖅᑲᓇᐃᔭᖅᑏᑦ ᐅᑕᖅᑭᑦᑎᐊᖅᑐᑦ ᐊᖏᕈᑎᖏᑦ ᑕᒪᓐᓇ 

ᐋᖅᑭᒃᑕᐅᔪᑦ  ᐋᖅᑭᒃᓯᒪᔪᓐᓇᖅᓯᓂᐊᕐᒪᑦ. ᑭᓱᓂᒃ, ᖃᓄᐃᑦᑐᖃᓕᖅᐸᑦ ᐊᖏᖅᓯᔪᓐᓇᖅᐱᑦ? ᑕᐃᒃᑯᐊ 

ᑐᒃᓯᕌᕆᔭᖏᓐᓂᒃ ᐊᖏᕈᑎᒥᒃ ᑕᑯᓂᐊᕋᑦᑕ. (ᑐᓵᔨᑎᒎᖏᑦᑐᖅ) ᒪ’ᓇ ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᑭᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᖁᔭᓐᓇᒦᖅᐸᒃᑲ ᑕᐃᒃᑯᐊ ᒐᕙᒪᒃᑯᓐᓄᑦ 

ᐃᖅᑲᓇᐃᔭᖅᑏ. ᐊᒻᒪᓗ ᑕᑯᔪᒥᓇᖅ ᐊᖏᕈᑎᓂᒃ ᑕᒪᒃᑮᖕᓄᑦ ᐱᐅᒋᔭᐅᔪᓂᒃ. ᐄ, ᐊᒻᒪᓗ ᐅᖃᒃᑲᓐᓂᕈᒪᒋᓪᓗᖓ, 

ᑕᒪᓐᓇ ᐱᕙᓪᓕᐊᔾᔪᓯᖅ ᐊᑐᕐᓗᒍ. ᐃᖅᑲᖅᑐᐃᕕᑦᑎᒎᕈᑕᐅᑎᓪᓗᒋᑦ, ᑲᑐᔾᔨᖃᑎᒌᑦ ᐊᒻᒪᓗ ᒐᕙᒪᒃᑯᑦ ᑕᐃᒪᓐᓇ 

ᐃᖅᑲᖅᑐᐃᕕᑦᑎᒎᕈᒪᖏᒃᑲᓗᐊᖅᑎᓪᓗᒋᑦ ᑭᓯᐊᓂ ᑕᐃᒪᐃᑦᑑᖕᒪᑦ. ᐊᒻᒪᓗ ᓄᕙᒡᔪᐊᕐᓇᖅ ᐱᔾᔪᑎᒋᓪᓗᒍ 

ᐃᖅᑲᖅᑐᐃᕕᒃᑎᒎᕈᑕᐅᔪᑦ ᑭᖑᕙᕆᐊᖅᑕᐅᔪᑦ ᐅᓄᖅᑐᐊᓘᖕᒪᑕ. ᑕᒪᑐᒪᓂ ᐱᓕᕆᐊᕆᔭᐅᓂᐊᓚᐅᖅᑑᒐᓗᐊᖅ, 

ᑕᐃᒪᑐᖅ ᑕᐃᓐᓇ ᐊᖏᖃᑎᒌᒍᓐᓇᐃᓪᓕᐅᑕᐅᔪᖅ ᐃᖅᑲᖅᑐᐃᕕᒃᑎᒍᑦ ᐋᖅᑭᑦᑕᐅᓂᐊᖅᐳᑦ 

ᓯᕗᒧᐊᒃᑲᓐᓂᕈᓐᓇᕐᓂᐊᕋᑦᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐊᐃᕕᓕᖕᒧᑦ ᒪᓕᒐᓕᐅᖅᑎ, ᒥᔅᑐ ᓇᑦᓯᖅ . 

 

ᐊᐱᖅᑯᑦ 1442 - 5(2): ᐃᓕᓐᓂᐊᕐᓂᒃᑯᑦ ᖁᕝᕙᕆᐊᕆᓂᖅ ᓄᓇᕗᑦ ᓯᓚᑦᑐᖅᓴᕐᕕᒻᒥ (ᓇᑦᓯᖅ) 

 

ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐃᑉᐸᒃᓴᖅ ᑖᒃᑯᐊ ᓯᓚᑦᑐᖅᓴᕐᕕᒃᑯᑦ ᒥᓂᔅᑕᖓᑦ ᐸᒡᕕᓴᓚᐅᕋᒃᑯ, ᐅᑉᓗᒥ 

ᓱᓕ ᐊᐱᖅᓱᒃᑲᓐᓂᕈᒪᔭᕋ, ᑖᓐᓇ ᓯᓚᑦᑐᖅᓴᕐᕕᒃᑯᑦ ᒥᓂᔅᑐᖓᑦ. 

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᐃᑉᐸᒃᓴᖅ ᓯᓚᑦᑐᖅᓴᕐᕕᒃ ᒥᓂᔅᑕᖓᑦ ᑖᓐᓇ ᐊᐱᖅᓱᖃᑦᑕᓚᐅᕋᒃᑯ. ᒫᓐᓇ 

ᐅᖃᐅᓯᕆᔪᒪᔭᒃᑲ, ᐃᖅᑲᓇᐃᔮᑦ ᑕᒪᒃᑯᐊ ᓴᖅᑭᖅᐸᓪᓕᐊᖃᑦᑕᕐᒪᑕ ᓄᓇᕗᒻᒥ. 

 

ᐅᖃᖅᑏ, ᐃᓕᓐᓂᐊᕐᕕᐊᓗᖕᒥ ᐃᓱᓕᑦᑎᕙᓪᓕᐊᔪᑦ ᓯᓚᑦᑐᖅᓴᕐᕕᖕᒧᑦ ᐃᓕᓐᓂᐊᕆᐊᖃᑦᑕᕐᒪᑕ, ᑭᓯᐊᓂ 

ᐃᓕᓐᓂᐊᖅᓯᒪᓂᖓᑕ ᖁᕝᕙᓯᖕᓂᖏᑦ ᐊᑦᑎᓗᐊᖃᑦᑕᕐᒪᑕ ᐱᒋᐊᕈᓐᓇᖅᓯᓪᓗᑎᒡᓗ. (ᑐᓵᔨᒃᑰᕈᓐᓃᖅᑐᖅ)  

ᖃᐅᔨᖃᑦᑕᖅᓯᒪᒐᑦᑕ ᐅᖃᖅᑏ, ᑕᒪᒃᑯᐊ ᐃᓕᓐᓂᐊᕌᓂᒃᓯᒪᔪᖁᑎᕗᑦ ᓯᓚᑦᑐᖅᓴᕐᕕᖕᒧᑦ ᐃᓕᓐᓂᐊᕆᐊᕌᖓᒥᒃ 

ᑖᓐᓇ ᐃᓕᓐᓂᐊᕐᕕᒋᓂᐊᖅᑕᖓ, ᐃᓕᓐᓂᐊᕐᕕᒋᓂᐊᖅᑕᖓᓄᑦ ᐃᓕᓐᓂᐊᕐᓂᕆᔭᖓ ᑐᖓᐅᑦᑎᖃᑦᑕᕐᒪᑦ, 

ᖃᐅᔨᓕᖅᑭᑦᑖᖃᑦᑕᖅᓯᒪᓕᕋᑦᑕ, ᐅᖃᐅᔾᔭᐅᖃᑦᑕᖅᖢᑕᓗ ᓂᕈᐊᖅᑎᒋᔭᑦᑎᓄᑦ. 



ᐊᐃᑉᐱᖅ, ᓯᑎᐱᕆ 14, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

(ᑐᓵᔨᒃᑰᓕᖅᑐᖅ) ᒥᓂᔅᑕᑲᐃ ᓇᓗᓇᐃᖅᓯᔪᓐᓇᖅᐳᖅ, ᖃᓄᐃᑦᑐᓂᒃ ᐃᓕᓐᓂᐊᕐᓂᖓᑕ ᖁᕝᕙᓯᖕᓂᖏᑦ 

ᖃᓄᐃᑦᑑᖕᒪᖔᑦ ᐊᒻᒪᓗ ᖃᑦᓯᑦ ᐳᓯᐊᓐᑎᖃᖃᑦᑕᕆᐊᖃᖅᐸᑦ ᖁᔾᕙᓯᖕᓂᖅᓴᓂᒃ ᐃᓕᓐᓂᐊᕈᑎᒃᓴᒃᑲᓐᓂᖅ 

ᐱᒋᐊᓚᐅᖏᓐᓂᖏᓐᓂᒃ ᑕᐃᒃᑯᐊ ᐃᓕᓴᕆᐊᖅᑐᐃᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓄᓇᕗᒻᒥ ᓯᓚᑦᑐᖅᓴᕕᒃᑯᑦ ᒥᓂᔅᑕᖓᑦ, ᒥᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 

ᐊᐱᖅᑯᑎᒋᖕᒪᒍ. ᐅᖃᖅᑏ, ᓯᓚᑦᑐᖅᓴᕐᕕᒃᑯᓂᒃᑯᐊ ᓄᓇᓕᖕᓂ ᑐᕌᖓᔪᓄᑦ ᓴᖅᑭᔮᖅᑎᑦᑎᖃᑦᑕᖅᑐᑦ ᐃᓐᓇᐃᑦ 

ᐃᓕᓐᓂᐊᕐᕕᖏᓐᓂ, ᐃᓗᓕᖃᐅᖅᖢᑎᒃ ᐊᔾᔨᒌᖏᑦᑐᑦ ᓇᓗᓇᐃᒃᑯᑕᖅᑖᕈᑎᒋᔭᐅᔪᓐᓇᕐᓂᐊᖅᑐᑦ, 

ᑕᒪᒃᑯᓂᖓᕈᓘᔭᖅ ᐸᐃᑉᐹᕈᓘᔭᖅᑖᕈᑕᐅᔪᓐᓇᖅᑐᓂᒃ. 

 

ᐊᒻᒪᓗ ᐃᓚᖏᑦ ᐃᓕᓐᓂᐊᕈᑎᒃᓴᐃᑦ, ᓲᕐᓗ ᖁᕝᕙᖅᑎᒋᐊᖅᑎᑦᑎᖃᑦᑕᕐᒪᑕ ᒪᑯᓂᖓ ᐃᓕᓐᓂᐊᖅᓯᒪᓂᖏᓐᓂᒃ. 

ᐃᓚᖏᑦ ᒪᑯᐊᓗ ᐅᖃᓕᒫᕆᐅᖅᓴᓃᑦ ᐃᖅᑲᓇᐃᔭᕆᐊᓚᐅᓐᖏᓐᓂᕐᒥᓂᒡᓗ ᐃᓕᓐᓂᐊᖅᓯᒪᓂᖏᑦᑕ 

ᖁᕝᕙᕆᐊᖅᑕᐅᓂᖏᑦ, ᓄᓇᓕᖕᓂ ᑕᒪᒃᑯᐊ ᐃᓐᓇᐃᑦ ᐃᓕᓐᓂᐊᕐᕕᖏᓐᓂᒃ ᓴᖅᑭᔮᖅᑎᑕᐅᖃᑦᑕᖅᑐᑦ. ᐊᒻᒪᓗ 

ᐊᓪᓚᕕᖕᒥ ᐊᐅᓚᑦᓯᔪᓐᓇᕐᓂᕐᒥᒃ, ᐆᒪᔪᓕᕆᔨᐅᓂᕐᒥᒡᓗ ᐃᓕᓐᓂᐊᖅᑎᑕᐅᖃᑦᑕᕐᒥᔪᑦ. ᖁᔭᓐᓇᒦᒃ, ᐅᖃᖅᑏ. 

 

.ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑐ ᓇᑦᓯᖅ. 

 

ᓇᑦᓯᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᔪᓐ 2019−ᖑᑎᓪᓗᒍ ᑲᓇᑕᒥ ᑕᒻᒪᖅᓯᒪᔪᖅᓯᐅᖅᑎᐅᑉ ᐅᓂᒃᑳᖏᑦ 

ᒪᓕᒐᓕᐅᕐᕕᖕᒧᑦ ᓴᖅᑭᑕᐅᓚᐅᖅᓯᒪᔪᑦ. ᐃᓕᓐᓂᐊᕐᕕᐊᓗᖕᒥ ᐃᓕᓴᖅᑐᑦ, ᐃᓐᓇᐃᓪᓗ ᐃᓕᓐᓂᐊᖅᑐᑦ 

ᐃᑲᔪᖅᓱᖅᑕᐅᓂᖏᑦ. ᐊᑕᐅᓯᐅᖏᑦᑐᓂᒃ ᖃᐅᔨᓚᐅᖅᑐᒍᑦ, ᖃᓄᐃᒻᒪᑦ ᑖᒃᑯᐊ 

ᐅᐸᓗᖓᐃᔭᖅᓯᒪᖏᓗᐊᖃᑦᑕᕐᒪᖔᖏᑦ ᐃᓕᓴᖅᑏᑦ. 

 

ᐃᓚᖓᑦ ᐊᑐᓕᖁᔭᖅ ᐅᖃᖅᓯᒪᓚᐅᖅᑐᑦ, “ᓯᓚᑦᑐᖅᓴᕐᕕᒃᑯᑦ ᑐᓴᐅᒪᑎᑦᓯᔭᕆᐊᓖᑦ ᐃᓕᓐᓂᐊᕐᕕᐊᓗᖕᒥ 

ᐃᓕᓴᖅᑐᓂᒃ ᖃᓄᐃᑦᑐᓂᒃ ᐊᔾᔨᒌᖏᑦᑐᓂᒃ ᐃᓕᓐᓂᐊᕈᑎᒃᓴᓂᒃ ᓴᖅᑭᔮᖅᑎᑦᑎᖃᑦᑕᕐᒪᖔᑦ ᐊᒻᒪᓗ 

ᑐᓴᐅᒪᑎᑕᐅᑦᑎᐊᕐᓗᑎᒃ ᑕᐃᒃᑯᐊ ᐃᓕᓴᖅᑏᑦ, ᖃᓄᕐᓗ ᓯᓚᑦᑐᖅᓴᕐᕕᖕᒧᑦ ᐃᓯᕈᓐᓇᕐᒪᖔᑦ.” 

 

ᑕᒪᒃᑯᐊᖃᐃ ᐱᓕᕆᐊᕆᔭᐅᓯᒪᓕᖅᐳᑦ ᓯᓚᑦᑐᖅᓴᕐᕕᒃᑯᓐᓄᑦ? ᑖᓐᓇ ᐃᓕᓐᓂᐊᖅᑐᓕᕆᔨᐅᖕᒪᑦ ᐊᒻᒪᓗ 

ᓯᓚᑦᑐᖅᓴᕐᕕᖕᒥᒡᓗ ᒥᓂᔅᑕᐅ’ᒪᑦ ᑕᒪᒃᑮᓐᓂᒃ ᖃᐅᔨᒪᓪᓗᐊᖅᑐᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓄᓇᕗᒻᒥ ᓯᓚᑦᑐᖅᓴᕐᕕᒃᑯᑦ ᐊᒻᒪᓗ 

ᐃᓕᓐᓂᐊᖅᑐᓕᕆᔨᒃᑯᑦ ᕿᒥᕐᕈᓇᖅᓯᒪᔪᑦ ᐊᖏᕈᑎᒋᓯᒪᓪᓗᓂᔾᔪᒡᓗ ᑕᐃᒃᑯᐊ ᑕᒻᒪᖅᓯᒪᔪᖅᓯᐅᑎᐅᑉ 

ᐊᑐᓕᖁᔭᓕᐊᕆᓚᐅᖅᑕᖏᑦ. ᑕᒪᓐᓇ ᐱᓕᕆᐊᕆᕙᓪᓕᐊᔭᕗᑦ ᐊᑐᓕᖅᑎᐸᓪᓕᐊᓗᑎᒃᑯᓪᓗ, 

ᑐᕌᕋᑦᓴᓕᐅᖅᓯᒪᒡᓗᑕᓗ ᑕᐃᒃᑯᐊ ᑐᓐᖓᕕᒋᓪᓗᑎᒃᑯ ᐊᑐᓕᖁᔭᓕᐊᕕᓃᑦ. ᑕᑯᓛᕈᒪᔭᕗᑦ ᑕᐃᒃᑯᐊ 

ᐊᑐᓕᖅᑎᑕᐅᕙᓪᓕᐊᓂᖏᑦ ᑲᑐᔾᔭᐅᓗᑎᒃ ᓯᓚᑦᑐᖅᓴᕐᕕᒃᑯᓐᓄᑦ, ᐃᓕᓐᓂᐊᖅᑐᓕᕆᔨᒃᑯᓐᓄᓪᓗ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑐᒡᓕᐊ ᑭᖑᓪᓕᖅᐹᓪᓗ, ᒥᔅᑐ ᓇᑦᓯᖅ. 

 

ᓇᑦᓯᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑭᐅᒐᓚᖅᑰᕋᓗᐊᖅᑐᖓ ᑖᓐᓇ. ᑭᖑᓪᓕᖅᑦᐹᖅ ᐊᐱᖅᑯᑎᒋᓚᖓᔭᕋ, 

ᑭᓯᐊᓂ ᑕᒪᒃᑯᐊ ᐃᓕᓐᓂᐊᕌᓂᒃᑐᖁᑎᕗᑦ ᑕᒪᒃᑯᓄᖓ ᓯᓚᑦᑐᖅᓴᕐᕕᖕᒧᑦ ᐸᕐᓇᓕᕌᖓᒥᒃ ᐊᔪᖏᓐᓇᓱᒋᓪᓗᑎᒃ 

ᐱᐊᓂᒃᓯᒐᒥᒃ ᑕᕝᕙᓂ ᐃᓕᓐᓂᐊᕐᕕᒡᔪᖓᐊᒥ ᐊᓂᒍᖅᑎᑕᐅᓲᖑᖕᒪᑕ. ᑭᓯᐊᓂ ᐃᓕᓐᓂᐊᕇᕌᖓᒥᒃ 

ᑐᑭᓯᓕᖃᑦᑕᕐᒪᑕ, ᐃᓕᓐᓂᐊᕐᓂᕆᔭᖓ ᑐᖓᐅᑦᑎᓯᒪᓗᐊᕐᓂᑯᐊᓄᑦ ᑖᒃᑯᐊ ᓯᓚᑦᑐᖅᓴᕐᕕᒃᑯᑦ 

ᐃᓕᓐᓂᐊᖅᑎᑦᑎᒃᑲᓐᓂᕆᐊᖃᓕᖅᓱᑎᒃ ᑖᔅᓱᒧᖓ ᐃᓕᓐᓂᐊᕈᑕᐅᓂᐊᖅᑑᑉ ᒥᒃᓵᓄᑦ ᐃᓯᕈᓐᓇᖁᓪᓗᒋᑦ. 

 



ᐊᐃᑉᐱᖅ, ᓯᑎᐱᕆ 14, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᒃᑯᐊ ᐃᓕᓐᓂᐊᕐᕕᔾᔪᐊᒃᑯᑦ ᐸᕐᓇᐃᔭᕆᐊᖃᑦᑎᐊᕋᓗᐊᖅᓱᑎᒃ ᑕᒪᒃᑯᓂᖓ ᐃᓕᓐᓂᐊᖅᑐᖁᑎᑦᑎᓐᓂ 

ᐃᑎᓚᖓᔪᓄᑦ ᑕᒪᒃᑯᓄᖓ ᓯᓚᑦᑐᖅᓴᕐᕕᐅᑉ ᐃᓕᓐᓂᐊᕈᑎᖏᓐᓄᑦ. 

 

ᑖᓐᓇᖃᐃ ᐅᓂᒃᑳᒃᑲᓐᓂᕈᓐᓇᖅᐸ ᖃᓄᖅ ᒥᓂᔅᑐ ᑖᒃᑯᓄᖓ ᓯᓚᑦᑐᖅᓴᕐᕕᖕᒧᑦ, ᐃᓕᓐᓂᐊᖅᑐᓕᕆᔨᒃᑯᓪᓗ 

ᐃᓕᓐᓂᐊᖅᑐᖁᑎᖏᓐᓂᒃ. ᖃᓄᖅ ᐊᔪᕈᓐᓃᒃᑲᓐᓂᕈᓐᓇᕐᓂᖏᑦ ᐃᓕᓐᓂᐊᖅᑐᖁᑎᑦᑎᓐᓂᒃ ᐸᕐᓇᐃᓲᖑᕙᑦ? 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᐄ, ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ ᒪᓕᒐᓕᐅᖅᑎᐅᖃᑎᒐ ᑕᒪᔅᓱᒪᖓᑦ 

ᐃᓱᒫᓘᑎᖃᕐᒥᖕᒪᑦ ᐊᒻᒪᓗ ᐅᕙᖓᑦᑕᐅᖅ ᑕᐃᒫᔅᓴᐃᓐᓇᖅ ᐃᓱᒫᓗᖃᑎᒋᓪᓗᒍ. ᑕᒪᒃᑯᐊ ᐃᓕᓐᓂᐊᖅᑎᖁᑎᕗᑦ 

ᖁᕝᕙᓯᖕᓂᓕᒃ 12−ᒥ ᐃᓱᓕᑉᐸᓪᓕᐊᑎᓪᓗᒋᑦ, ᖁᑦᑎᖕᓂᖅᓴᒧᑦ ᐃᓕᓐᓂᐊᕆᐊᖅᐸᓪᓕᐊᖃᑦᑕᖅᑎᓪᓗᒋᑦᑕᐅᖅ 

ᓱᖏᐅᑎᑦᓯᐊᖁᓇᖃᑦᑕᕐᒪᑕ ᐃᓕᓐᓂᐊᕈᑎᖏᓐᓂᒃ ᐱᔭᕇᑦᑎᐊᕈᓐᓇᖁᓪᓗᒋᑦ. ᐊᒻᒪ ᓱᓕ ᐅᖃᖅᑏ, ᐃᒻᒪᖄ ᑖᒃᑯᐊ 

ᐃᓕᓐᓂᐊᖅᑐᓕᕆᔾᔪᓯᕆᔭᕗᖅᑲᐃ ᑕᐅᑐᖑᐊᕈᑦᑎᒍ, ᒪᕐᕉᖕᓂᒃ ᐅᖃᐅᓰᖕᓂᒃ ᐊᑐᖃᑦᑕᖅᑎᓪᓗᑕ, ᑕᒪᓐᓇ 

ᐱᐅᓯᕆᔭᐅᑦᓯᐊᑲᓐᓂᕆᐊᖃᖅᑑᔮᖅᓯᒪᒻᒪᑦᑕᐅᖅ ᖁᕙᓯᓐᓂᓕᒃ 12−ᒧᑦ ᑎᑭᒡᓗᒍ, ᑖᓐᓇ ᐱᓕᕆᐊᕆᓪᓗᑎᒍ. 

 

ᑖᒃᑯᐊᑦᑕᐅᖅ ᓯᓚᑦᑐᖅᓴᕐᕕᒻᒥ ᑲᒪᒋᕙᓪᓕᐊᓯᒪᔭᕗᑦ ᐊᔾᔨᒌᓐᖏᑦᑐᐃᑦ ᐃᓕᓐᓂᐊᕈᑎᑦᓴᑦ ᐃᓄᐃᑦ ᐅᖃᐅᓯᖏᓐᓂᒃ 

ᐃᓕᓴᕆᔭᐅᑦᓯᐊᖅᓯᒪᓗᓂ ᐊᒻᒪᓗ ᑕᑉᐹᓂ ᖁᑦᑎᓛᖓᓂᒃ ᐃᓕᓐᓂᐊᕈᓐᓇᖁᓪᓗᒋᑦ ᐅᖃᐅᓯᕐᒥᓂᒃ ᐊᑐᕐᓗᑎᒃ. 

ᑖᒃᑯᐊ ᐃᓕᓴᕆᔭᐅᑦᓯᐊᒃᑲᓐᓂᕈᓐᓇᖁᓪᓗᒋᑦ ᒪᕐᕉᓐᓂᒃ ᐅᖃᐅᓰᓐᓂᒃ ᓄᓇᕗᒻᒥᐅᑦ ᐊᑐᖅᑎᓪᓗᒋᑦ, ᑖᒃᑯᐊ 

ᐃᓕᓐᓂᐊᕈᑎᖏᑦᑕᐅᖅ ᑕᒪᒃᑯᓇᓐᖓᑦ ᐅᔾᔨᖅᓱᕆᐊᖃᕐᒪᑕ ᖁᑦᑎᓐᓂᖅᐹᖓᓄᑦ ᑎᑭᓪᓗᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᑐᓄᓂᕐᒧᑦ ᒪᓕᒐᓕᐅᖅᑎ, ᒥᔅᑕ ᖃᒪᓂᖅ. 

 

ᐊᐱᖅᑯᑦ 1443 - 5(2): ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ ᐋᖅᑭᒃᓯᒪᓂᖓ ᐊᒻᒪᓗ ᐊᐅᓚᑕᐅᓂᖏᑦ (ᖃᒪᓂᖅ) 

 

ᖃᒪᓂᖅ: ᖁᔭᓐᓇᒦᒃ, ᐅᖃᖅᑏ. ᖃᓪᓗᓇᐅᔭᕐᓗᖓ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᑯᐊ 

ᐊᐱᖅᑯᑎᒋᓂᐊᖅᑕᒃᑲ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᒥᓂᔅᑕᖓᖕᓄᑦ.  

 

ᒥᓂᔅᑕ ᐃᖅᑲᐅᒪᔪᒃᓴᐅᕗᖅ ᑖᒃᑯᐊ ᐃᒡᓗᓕᕆᔨᕐᔪᐊᒃᑯᑦ ᐱᓕᕆᐊᕆᓂᐊᖅᑕᖏᒃᑕ ᐸᕐᓇᐅᑎᖏᓐᓂᒃ ᓯᕗᓪᓕᐅᔪᑦ 

ᐅᖃᖅᓯᒪᖕᒪᑕ ᐊᑐᓕᖅᑎᑕᐅᕙᓪᓕᐊᓂᖏᑦ ᕿᑭᖅᑖᓗᖕᒥ ᐱᐅᓯᒋᐊᒃᑲᓐᓂᖁᓪᓗᒋᑦ ᐋᖅᑭᐅᒪᔾᔪᑎᖏᑦ. ᒥᓂᔅᑕᑦ 

ᖃᐅᔨᒪᑦᑎᐊᖅᑐᑦ ᕿᑭᖅᑖᓗᖕᒥ 12 ᐅᖓᑖᓃᑦᑐᓂᒃ ᓄᓇᓕᖁᑎᖃᕐᒪᑕ. ᐃᒡᓗᓕᕆᔨᕐᔪᐊᒃᑯᑦ ᐊᕕᒃᑕᐅᓪᓗᐊᖅᐳᑦ 

ᒪᕐᕈᐃᓕᖓᓕᕐᓗᓂ. ᐱᖃᑖ, ᕿᑭᖅᑖᓘᑉ ᓂᒋᐊᓄᑦ ᐊᒻᒪᓗ ᐱᖃᑖ ᕿᑭᖅᑖᓘᑉ ᐅᐊᖕᓇᖓᓄᑦ. 

 

ᒥᓂᔅᑕᓕᑭᐊᖅ ᖃᓄᐃᓕᖓᕙ ᓄᑖᒥᒃ ᕿᑭᖅᑖᓗᖕᒥ ᑎᑎᕋᕐᕕᓕᐅᕐᓗᑎᑦ ᒥᑦᑎᒪᑕᓕᖕᒥ ᐅᐊᖕᓇᒥᒃ 

ᑭᒡᒐᖅᑐᐃᔨᐅᓂᐊᖅᑐᓂᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓄᓇᕗᒻᒥ ᓯᓚᑦᑐᖅᓴᕐᕕᕐᔪᐊᒃᑯᓐᓄᑦ ᒥᓂᔅᑕᕆᔭᐅᔪᖅ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᒥᔅᑕ ᖃᒪᓂᖅ ᑖᔅᓱᒥᖓ ᐊᐱᖅᑯᑎᖃᕐᖓᑦ. 

ᐃᓪᓗᓕᕆᔨᕐᔪᐊᒃᑯᑦ ᐅᖃᖃᑎᒌᖃᑦᑕᖅᓯᒪᔫᒐᓗᐊᑦ ᑕᒪᔅᓱᒥᖓ ᐅᖃᐅᓯᕆᑦᑎᐊᕋᑖᕐᖓᒍ 

ᐸᕐᓈᕆᔭᐅᒐᓱᔅᓯᒪᔫᒐᓗᐊᖅ. ᑭᓯᐊᓂ, ᑕᒪᓐᓇ ᓄᕙᔾᔪᐊᕐᓇᖅ ᐱᔾᔪᑎᒋᓪᓗᒍ ᐊᒻᒪᓗ ᐊᓯᖏᑦ ᑐᐊᕕᕐᓇᖅᑐᓂᒃ 

ᑲᒪᓯᒪᖃᑦᑕᕐᓂᖏᖕᓄᑦ ᑖᓐᓇ ᒫᓐᓇᒧᑦ ᓱᓕ ᐋᖅᑭᒌᖅᓯᒪᓐᖏᒻᒪᑦ. ᐃᓛᒃ, ᐊᕕᓐᖏᓪᓗᑎᒃ, ᐊᑕᐅᓯᐅᓐᖏᑦᑐᒥᒃ 

ᐊᓪᓚᕕᑦᑖᕋᓱᐊᕐᓂᐊᕐᓂᕈᑎᒃ ᓇᒥ ᓄᓇᓕᒻᒥ ᐋᖅᑭᔅᓯᒪᒐᔭᕐᒪᖔᖅ ᐊᕙᓂ ᓯᕗᓂᑦᑎᓐᓂ ᐋᖅᑭᔅᓯᒪᓐᖏᒻᒪᑦ ᓱᓕ 

ᑖᓐᓇ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ ᒥᔅᑕ ᖃᒪᓂᖅ. 

 



ᐊᐃᑉᐱᖅ, ᓯᑎᐱᕆ 14, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᒪᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᒐᕙᒪᒃᑯᑦ ᓄᑖᖑᓛᑦ ᐃᖅᑲᓇᐃᔭᕐᓂᕐᒧᑦ ᓈᓴᐅᑎᖁᑎᖏᑦ 

ᐱᖓᔫᓕᖅᑲᖓᓂᒃ ᐃᓅᔪᑦ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓂ ᒫᓐᓇ ᕿᑭᖅᑖᓘᑉ ᑎᑎᕋᕐᕕᖏᓐᓂ 

ᐃᓐᓄᒃᓯᒪᓐᖏᒻᒪᑕ. ᖃᓄᓪᓚᑦᑖᖅ ᐱᓕᕆᓯᒪᕙᑦ ᒥᓂᔅᑕ ᑕᒪᒃᑯᐊ ᐅᓄᖅᓯᒋᐊᖁᓪᓗᒋᑦ ᐱᓕᕆᔪᓐᓇᕐᓂᖏᑦ 

ᐱᔨᑦᑎᕋᕐᓗᒋᑦ ᓄᓇᖃᖅᑐᑦ ᕿᑭᖅᑖᓘᑉ ᐅᐊᖕᓇᖓᓂ ᓄᓇᓕᖕᓂ ᐱᖃᓯᐅᑎᓪᓗᒍ ᒥᑦᑎᒪᑕᓕᒃ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᖅᑯᑎᖃᕐᖓᑦ. ᑖᒃᑯᐊ 

ᐅᖃᐅᓯᕆᕋᑖᖅᑕᕋᒃᑯ ᑐᐊᕕᕐᓇᖅᑐᓕᕆᖃᑦᑕᖅᓯᒪᓂᑦᑎᓐᓄᑦ ᐊᒻᒪ ᓄᕙᔾᔪᐊᕐᓇᖅ ᐱᔾᔪᑎᖃᖅᑐᑎᒃ 

ᐸᕐᓈᕆᔭᐅᒐᓱᐊᕐᓂᖏᑦ ᐃᖅᑲᓇᐃᔭᖅᑎᓂᓪᓗ, ᐃᓛᒃ, ᐱᔭᔅᓴᖃᕐᓂᖏᓐᓄᑦ ᒫᓐᓇᒧᑦ ᑖᒃᑯᐊ ᐋᖅᑭᒌᖅᓯᒪᓐᖏᒻᒪᑕ 

ᓱᓕ. ᑕᐃᒃᑯᐊ ᐸᕐᓈᕆᔭᐅᓂᐊᖅᓯᒪᔪᑦ ᓱᓕ ᐋᖅᑭᓐᖏᑦᑐᐃᑦ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑐᒡᓕᐊ ᑭᖑᓪᓕᕐᓗ ᐅᐃᒍᕆᐊᕈᑏᑦ, ᒥᔅᑕ ᖃᒪᓂᖅ.  

 

ᖃᒪᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᒥᓂᔅᑕᑉ ᑭᐅᔾᔪᑎᖓᓄᑦ. ᐃᑉᐸᒃᓴᖅ 

ᐃᒃᓯᕙᓂᖃᖅᑎᓪᓗᒋᑦ ᒪᓕᒐᓕᐅᕐᕕᖕᒥ, ᒥᓂᔅᑕ ᑐᓴᖅᑎᑦᑎᓚᐅᕐᒪᑦ ᑖᒃᑯᐊ ᑲᓇᑕᒥ ᐃᒡᓗᓕᕆᔨᕐᔪᐊᒃᑯᑦ 

ᓴᖅᑭᑦᑎᓯᒪᖕᒪᑕ ᑲᓇᑕᒥ−ᓄᓇᕗᑦ ᐃᒡᓗᓕᕆᓂᕐᒧᑦ ᐃᑲᔫᑎᓂᑦ, ᐊᒻᒪᓗ ᑲᓇᑕᓕᒫᒥ ᐃᒡᓗᓕᕆᓂᕐᒧᑦ 

ᐱᒋᐊᕈᑎᖏᓐᓂᒃ ᐱᓕᕆᔾᔪᑕᐅᓂᐊᖅᑐᓂᒃ. ᑖᓐᓇ ᐃᑲᔫᑎᖃᖅᑎᑦᑎᓪᓗᓂ ᐊᑐᖅᑐᐊᖅᑐᓂᑦ ᐊᒃᓱᕉᑎᖃᖁᓇᒋᑦ 

ᐊᑐᐃᓐᓇᕈᖅᑎᑦᑎᓗᑎᒃ ᐃᒡᓗᑖᕐᓂᕐᒧᑦ ᑕᒪᒃᑯᓄᖓ ᓇᖕᒥᓂᖅ ᓂᐅᕐᕈᑎᖃᓲᓄᑦ ᐃᓄᖕᓄᑦ, ᒪᒃᑯᒃᑐᓄᑦ, 

ᐃᓚᔮᕇᖕᓄᓪᓘᓐᓃᑦ ᐊᑐᖅᑕᐅᔪᓄᑦ ᐅᓗᕆᐊᓇᖅᑐᒦᑦᑐᓂᒃ ᑐᐊᕕᕐᓇᖅᑐᒦᑦᑐᓂᓪᓘᓐᓃᑦ. ᑖᓐᓇ 

ᑲᑐᔾᔨᖃᑎᒌᖕᓂᕐᒧᑦ $18 ᒥᓕᐊᓐ ᑮᓇᐅᔭᑦ ᐃᑲᔪᖅᑐᐃᓪᓗᑎᒃ 670 −ᐅᓗᐊᖅᑐᓂᒃ ᑮᓇᐅᔾᔭᒃᓴᓗᐊᓐᖏᑦᑐᓂᒃ. 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐊᐅᓚᑦᑎᓂᐊᕐᒪᑕ ᑮᓇᐅᔭᓂᒃ ᑖᒃᑯᓂᖓ, ᑖᒃᑯᐊ ᐃᓄᓕᕆᔨᒃᑯᓐᓂᒃ 

ᐱᓕᕆᖃᑎᖃᕐᓗᑎᒃ.  

 

ᐅᖃᖅᑏ, ᐃᓱᒪᑦᑎᐊᕋᓗᐊᖅᐳᖓ ᐃᓚᖏᑦ ᑮᓇᐅᔭᑦ ᐃᑲᔫᑎᖃᕐᓂᐊᕐᒪᑕ ᓄᓇᖃᖅᑐᓂᑦ ᒥᑦᑎᒪᑕᓕᖕᒥ. ᒥᓂᔅᑕ 

ᑐᑭᓯᓇᖅᓯᑎᒋᐊᕐᓂᖅᐸ ᑖᒃᑯᐊ ᑮᓇᐅᔭᐃᑦ ᐊᐅᓚᑕᐅᓂᐊᕐᒪᖔᑕ ᓄᓇᕗᑉ ᐃᒡᓗᓕᕆᔨᕐᔪᐊᒃᑯᑦ ᐱᖓᓱᓂᒃ 

ᐊᒡᓚᒡᕕᖏᑦ ᑕᕝᕙᓐᖓᑦ ᑐᖅᑲᖅᑕᕐᕕᖓᓂᒃ, ᐃᖃᓗᖕᓂᓘᓐᓃᑦ ᑐᖅᑲᖅᑕᕐᕕᖓᓂᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᔅᓱᒥᖓᓪᓗ ᐊᐱᖅᑯᑎᖃᕐᖓᑦ 

ᐅᖃᐅᓯᕆᐱᓪᓚᖅᑲᐅᔭᕋ ᑕᐃᒃᑯᐊ ᑮᓇᐅᔭᐃᑦ ᒐᕙᑐᒪᖃᒃᑯᓐᓂᒃ ᑐᓂᔭᐅᓂᐊᖅᓯᒪᔪᑦ $9 ᒥᓕᐊᓐ ᑮᓇᐅᔭᑦ ᐊᒻᒪᓗ 

ᓄᓇᕗᑦ ᒐᕙᒪᒃᑯᓐᓂ 9 ᒥᓕᐊᒻᒥᒃ $18 ᒥᓕᐊᒻᒧᑦ ᑮᓇᐅᔭᑦ ᑲᑎᑦᑐᒍ. ᑖᒃᑯᐊ ᐱᓕᕆᖃᑎᒌᓪᓗᑎᒃ 

ᐸᕐᓈᕆᔭᖃᖅᓯᒪᒻᒪᑕ. ᑖᒃᑯᐊᓗ ᐱᓕᕆᖃᑎᒋᓂᐊᖅᓯᒪᓪᓗᑎᒍᑦ ᐃᓄᓕᕆᔨᒃᑯᑦ. ᑖᒃᑯᓄᖓ ᑐᕌᖓᓗᐊᕋᔭᖅᑐᖅ 

ᑮᓇᐅᔾᔭᔅᓴᓗᐊᓐᖏᑦᑐᓄᑦ ᓄᓇᕗᒻᒥ ᐃᓪᓗᒧᑦ ᐃᑲᔫᑎᔅᓴᖏᓐᓄᑦ. ᑕᕝᕙ ᑕᐃᑲᓐᖓᑦ ᕿᒥᕐᕈᔭᐅᓕᖅᑲᑕ 

ᐋᖅᑭᓱᖅᐸᓪᓕᐊᓂᐊᖅᑐᑦ ᓇᒧᑦ ᐊᑐᖅᑕᐅᒐᔭᕐᒪᖔᑕ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᑲᖏᖅᖠᓂᐅᑉ−ᐅᐊᖕᓇᖓᓄᑦ 

ᐃᒡᓗᓕᒑᕐᔪᖕᒧᑦ, ᒥᔅᑕ ᑕᐅᑐᓐᖏ. 

 

ᐊᐱᖅᑯᑦ 1444 - 5(2): ᐃᓱᒫᓘᑕᐅᔪᑦ ᑕᒻᒫᑎᕝᕕᒻᒥ (ᑕᐅᑐᓐᖏ) 

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ. ᖁᕕᐊᓇᒻᒪᕆᑉᐳᖅ. ᐅᖃᖅᑏ, ᐊᐱᖅᑯᑎᒐ ᑐᕌᖅᑎᒃᓯᒪᔭᒃᑲ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᒥᓂᔅᑕᒧᑦ.  

 

ᒪᓕᒐᓕᐅᖅᑏᑦ ᐅᖃᐅᓯᖏᓐᓂᒃ ᐃᑉᐸᒃᓴᖅ ᐅᓂᒃᑳᕆᓚᐅᕋᒃᑯ ᐃᓱᒫᓘᑎᑕᐅᓯᒪᔪᓂᒃ ᓴᖅᑭᑕᐅᓯᒪᔪᓂᒃ 

ᓂᕈᐊᖅᑎᓐᓂ ᐱᔾᔪᑎᒋᓪᓗᒍ ᑕᒻᒫᑦᑎᕐᕕᒃ ᑐᔪᕐᒥᕕᒃ ᐃᖃᓗᖕᓂ. 



ᐊᐃᑉᐱᖅ, ᓯᑎᐱᕆ 14, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᓂᔅᑕ ᑐᑭᓯᓇᑦᑎᐊᖅᑐᒥᒃ ᐅᖃᕈᓐᓇᖅᐹ ᖃᓄᖅ ᐱᓕᕆᕝᕕᖓᑦ ᐋᖅᑭᒍᑎᖃᕋᓱᖃᑦᑕᕐᒪᖔᑦ ᐃᓱᒫᓘᑕᐅᔪᓂᒃ 

ᑐᔪᕐᒥᕕᐅᔪᓂᒃ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐃᒃᐱᒋᑦᑎᐊᖅᑕᕋ ᐅᖃᐅᓯᕆᔭᖏᑦ 

ᒪᓕᒐᓕᐅᖅᑎᐅᖃᑎᒪ ᐃᑉᐸᒃᓴᖅ ᐅᖃᐅᓯᕆᓚᐅᖅᑕᖏᑦ ᐱᓪᓗᒍ ᑕᒻᒫᑎᕐᕕᐅᑉ ᒥᒃᓵᓄᑦ ᐃᖃᓗᖕᓂ. ᐅᖃᖅᑎ, 

ᑲᖏᖅᖠᓂᕐᒧ ᒪᓕᒐᓕᐅᖅᑎᐅᓪᓗᖓ ᑭᕙᓪᓕᕐᒥ ᖃᐅᔨᒪᔭᖃᐅᖅᑐᒻᒪᕆᐅᓪᓗᖓ ᐃᖃᓗᖕᓅᖅᐸᒃᑐᓂᒃ. 

ᑲᑎᑦᑐᓐᓇᖅᓯᒪᓪᓗᑎᒃ ᓂᐅᕕᕐᕕᖕᒥᓘᓐᓃᑦ ᑕᖅᑳᓂᓘᓐᓃᑦ ᓯᓚᒥ ᐅᖃᓪᓚᖃᑎᒋᓪᓗᒋᑦ ᐋᓐᓂᐊᕐᕕᖕᒥᓗ.  

 

ᒪᓕᒐᓕᐅᖅᑎᐅᖃᑎᒐ ᖃᐅᔨᒪᖕᒪᑦ ᐊᕐᕌᒎᑉ ᓇᑉᐸᕆᓗᐊᖅᑕᖓᓂᒃ ᐃᖃᓗᖕᓄᐊᖅᓯᒪᔪᒍᑦ ᑐᓴᕐᕕᒋᓯᒪᓪᓗᒋᓪᓗ 

ᐅᓄᖅᑐᑦ ᒪᐅᓐᖓᖃᑦᑕᖅᑐᑦ. ᖃᐅᔨᓯᒪᔪᒍᑦ ᐅᓄᕐᓂᖅᓴᒻᒪᕇᑦ ᐊᕝᕙᕆᓪᓗᐊᖅᑕᖏᑦ ᖁᕕᐊᓱᖃᑦᑕᖅᑐᑦ 

ᑕᐃᑲᓃᑦᑐᑦ. ᓇᖕᒥᓂᕐᓗ ᑕᐃᑯᓐᖓᖃᑦᑕᖅᓯᒪᓪᓗᖓ ᐊᒥᓱᐊᖅᑎᖅᑐᖓ ᑐᓴᖅᑎᑦᑎᓯᒪᓇᖓ. ᐊᒥᓲᓂᖅᓴᐃᑦ 

ᑕᐃᑲᓂ ᑐᔪᕐᒥᖃᑦᑕᖅᑐᑦ ᖁᕕᐊᓱᒃᓯᒪᖃᑦᑕᕐᒪᑕ ᑕᐃᑲᓂ. ᐃᓚᖏᑦ ᑕᐃᒪᐃᓐᖏᑦᑑᒐᓗᐊᑦ. ᑕᐃᒫᒃᑕᐅᖅ ᑕᐃᒃᑯᐊ 

ᑭᕙᓪᓕᕐᒥᐅᑕᐅᓐᖏᑦᑐᑦᑕᐅᖅ ᐊᑐᖃᑦᑕᖅᓯᒪᖕᒥᖕᒪᑕ ᖁᕕᐊᓇᓐᖏᑦᑐᒥᒃ ᑕᐃᑲᓃᓕᕌᖓᒥᒃ. 

 

ᑕᒪᕐᒦᖕᓂᒃ ᑐᓴᖅᑎᑕᐅᔭᕌᖓᒪ ᖁᕕᐊᓇᓐᖏᑦᑐᒥᒃ ᐊᒻᒪ ᖁᕕᐊᓇᖅᑐᒥᒃ ᑖᒃᑯᐊ ᐋᓐᓂᐊᕐᕕᓕᐊᖅᓯᒪᔪᓕᕆᔨᒃᑯᑦ 

ᐱᓕᕆᕕᑦᑎᓐᓂ, ᖃᐅᔨᒪᕙᒃᑲ ᓈᓴᐅᑎᑕᖃᕐᒪᑦ ᐅᖄᓚᕕᐅᔪᓐᓇᖅᑐᒥᒃ ᑭᒃᑯᓪᓗ ᐅᖃᓪᓚᒡᕕᐅᔪᓐᓇᕐᒪᖔᑦᑕ 

ᑕᒻᒫᑎᕐᕕᐅᑉ ᐃᓗᐊᓂ. ᐃᓱᒫᓘᑕᐅᔪᓂᒃ ᑐᓴᕌᖓᑕ ᑕᐃᑲᓂ ᑐᔪᕐᒥᕕᒃ, ᑕᐃᒪᓕ ᑐᓴᖅᑎᒃᑲᔭᖅᐸᕋ. ᑖᒃᑯᐊ 

ᐋᓐᓂᐊᕐᕕᓕᐊᖅᓯᒪᔪᑦ ᑐᓴᖅᑎᓪᓗᒋᓪᓗ ᖃᓄᐃᑦᑐᖃᕐᓂᖓᓂᒃ. ᑖᒃᑯᐊᓗ ᐊᖓᔪᖅᑲᐅᑏᑦ ᐃᖅᑲᓇᐃᔭᖅᑎᒃᑲ 

ᑐᓴᖅᑎᒃᑲᔭᕆᓪᓗᒋᑦ ᑕᒪᒃᑯᓂᖓ ᐋᓐᓂᐊᕐᕕᓕᐊᖅᓯᒪᔪᕕᓂᕐᓂᒃ ᑐᔪᕐᒥᔪᓂᒃ ᖁᕕᐊᓇᓐᖏᑦᑐᒥᒃ 

ᑕᐃᑲᓃᑦᑐᒥᓂᐅᑎᓪᓗᒋᑦ. ᑖᒃᑯᐊᑦᑕᐅᖅ ᖁᕕᐊᓇᖅᑐᑦ ᐅᖃᐅᓯᕆᖃᓯᐅᑎᖕᒥᒐᒃᑭᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ ᐅᐃᒍᕆᐊᕈᑦ, ᒥᔅ ᑕᐅᑐᓐᖏ. 

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐋᖅᑭᒃᓯᒪᓂᖓᓐᓂᒃ ᐃᓅᖃᑎᒌᖕᓂᕐᒥᐅᓐᖏᑦᑐᖅ ᐅᖃᐅᓯᖃᖅᑐᖓ. 

ᐃᒪᓐᓇ ᑳᓐᑐᕌᒃᑦ−ᖃᖅᑐᒧᑦ ᑎᓕᓯᔪᒧᓪᓗ ᐃᖅᖃᓇᐃᔭᖓᑎᒌᑦᑎᐊᕐᓂᕐᒥᒃ ᐅᖃᐅᓯᖃᖅᑐᖓ.   

 

ᒫᓐᓇᕋᑖᖅ ᓈᒻᒪᒃᓴᓐᖏᓐᓂᖅᑕᖃᓚᐅᕐᒪᑦ ᑕᒻᒫᑎᕐᕕᐅᑉ ᐃᖅᑲᓇᐃᔭᖅᑎᖓᓂᒃ. ᐅᖃᖅᑲᐅᒐᒪᓕ ᑕᐃᒪ ᐅᐊᑦᑎᐊᖅ, 

ᑖᒃᑯᐊ ᐃᓯᖅᐸᓪᓕᐊᔪᓕᕆᔩᑦ ᐅᑭᐅᖅᑕᖅᑐᕐᒥᐅᑕᐅᖏᒻᒪᑕ ᐃᓄᒃᑎᑑᕈᓐᓇᕋᑎᒡᓗ. ᓂᕈᐊᖅᑎᒃᑲ ᖃᔅᓯᑲᓪᓚᐃᑦ 

ᐃᖃᓗᖕᓅᕆᐊᖃᖃᑦᑕᖅᓯᒪᔪᑦ ᐃᓅᓕᓴᖅᑕᐅᔭᖅᑐᖅᖢᑎᒃ. ᐅᖃᖅᓯᒪᖕᒪᑕ ᐅᕙᓐᓄᑦ ᓇᖕᒥᓂᖅ, 

ᑲᑉᐱᐊᓱᖃᑦᑕᕐᒪᑕᒎᖅ ᐃᖅᑲᓇᐃᔭᖅᑎᓂᒃ ᐅᐸᒍᑎᒐᓱᑦᑐᑎᒃ. ᐅᖃᐅᓯᖃᖅᑐᖓ ᑳᓐᑐᕌᖃᖅᑐᑦ ᐃᓄᐃᑦ 

ᐋᓐᓂᐊᕕᓕᐊᑕᖅᑐᓕᕆᔨᒃᑯᓐᓅᖏᑦᑐᖅ. ᑖᓐᓇ ᐊᖅᑯᑕᐅᒐᓗᐊᖅᑎᓪᓗᒍ ᒐᕙᒪᒃᑯᓐᓂᒃ ᓴᖅᑭᑕᐅᔪᖅ ᑕᐃᓐᓇ 

ᑳᓐᑐᕌᖃᖅᑐᖅ.  

 

ᒥᓂᔅᑕ ᑐᑭᓯᓇᖅᓯᑎᑦᑎᒋᐊᖅᑲᑦ ᖃᓄᐃᓕᒋᐊᖅᓯᒪᖃᑦᑕᖅᐸᑦ ᑖᒃᑯᐊ ᐱᔨᑦᑎᕐᓂᐅᔪᑦ ᑕᒫᑕᕐᕕᒃ ᑐᔪᕐᒥᕕᐅᔪᖅ 

ᐊᑐᐃᓐᓇᐅᒐᓗᕐᒪᖔᑕ ᐃᓄᑦᑎᑐᑦ. ᖃᐅᔨᒪᓪᓗᖓ ᐃᓄᒃᑐᑦ ᐃᓕᓴᕆᔭᐅᓯᒪᒻᒪᑦ ᐃᓚᖏᓐᓂᒃ ᓄᓇᕗᒻᒥ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᐅᓯᖅᑕᓂᒃ ᑖᔅᓱᒥᖓᔅᓴᐃᓐᓇᖅ 

ᐅᖃᐅᓯᖃᖅᑐᒍᑦ. ᐅᖃᖅᑏ, ᐱᔪᓐᓇᖅᓯᒪᔪᓂᒃ ᐋᖅᑭᒃᓯᓯᒪᒐᑕ ᐋᓐᓂᐊᕕᓕᐊᖅᑐᓄᑦ, ᑖᒃᑯᐊ ᐋᓐᓂᐊᕕᓕᐊᖅᓯᒪᔪᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓗᐊᓂ ᐃᖅᑲᓇᐃᔭᖅᑐᑦ. ᑭᓇᑐᐃᓐᓇᖅ ᐃᓗᐊᓐᖏᓕᐅᕈᑎᖃᖅᑐᖅ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ ᑕᐃᑯᖓ ᐅᖄᓚᔪᓐᓇᖅᑐᖅ. ᑕᐃᑲᓂᓗ ᐃᖅᑲᓇᐃᔭᖅᑏᑦ ᑕᐃᒃᑯᐊ ᐃᓄᐃᑦ 

ᐅᖃᖃᑎᖃᕋᔭᖅᑐᑦ ᑳᓐᑐᕌᖅᑐᑦ. ᑳᓐᑐᕌᖃᖅᑐᓂᒃ ᐅᖃᐅᓯᖃᖅᑐᖓ ᑕᒻᒫᑕᕐᕕᒻᒥ ᐃᖅᑲᓇᐃᔭᖅᑐᓂᒃ. 



ᐊᐃᑉᐱᖅ, ᓯᑎᐱᕆ 14, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑐᓴᖅᑎᓪᓗᒋᓪᓗ ᑕᐃᒪ ᐃᖅᑲᓇᐃᔭᖅᑎᒧᑦ ᑐᕌᖓᓗᐊᓲᑦ ᐊᒻᒪᓗ ᑭᓯᐊᓂ ᑐᓴᖅᑎᑕᐅᓲᑦ. ᑕᐃᓐᓇᓕ 

ᐊᖏᖃᑎᒌᒍᑕᖃᕐᓂᖓ ᓄᓇᕗᑦ ᒐᕙᒪᒃᑯᑦ ᑕᒻᒫᑎᕐᕕᒻᒥ.  

 

ᐅᖃᖅᑏ, ᐊᒻᒪᓗ ᑕᒻᒫᑎᕐᕕᒻᒥ ᐃᓄᓐᓂᒃ ᐃᖅᑲᓇᐃᔭᖅᑎᓂᒃ ᓴᐳᒻᒥᓇᓱᓐᖏᑦᑐᑦ, ᐱᓪᓚᑦᑖᓂᒃ 

ᐅᖃᐅᓯᖃᕆᐊᖅᑐᕐᓗᓂ. ᑕᐃᒪ ᐃᓯᖅᐸᓪᓕᐊᓪᓗᓂ ᑕᐃᒪ ᒪᕐᕉᓐᓂᒃ ᐅᖃᐅᓯᓕᒻᒥᒃ, ᓴᓗᒻᒪᖅᓴᐃᔨ ᒪᕐᕉᓐᓂᒃ 

ᐅᖃᐅᓯᓕᒃ. ᑖᒃᑯᐊ ᑰᖃᕐᕕᒻᒥ ᐃᖅᑲᓇᐃᔭᖅᑎᓖᑦ ᐊᒻᒪᓗ ᐊᖁᑎᖃᖅᑐᑎᒃ ᐃᓄᑦᑎᑐᑦ ᐅᖃᓪᓚᒍᓐᓇᖅᑐᓂᒃ. 

ᑐᓴᐅᒪᖃᑎᒌᓐᓇᐅᔭᖅᑕᕗᑦ ᑕᒻᒫᑎᕐᕕᒻᒥ ᑳᓐᑐᕌᖃᖅᑐᑦ ᑕᐃᒪ ᐸᖅᑭᔭᐅᑦᑎᐊᕈᓐᓇᖁᓪᓗᒋᑦ ᑕᐃᑲᓂ ᑐᔪᕐᒥᔪᑦ 

ᐊᒻᒪᓗ ᐊᑐᐃᓐᓇᖃᕐᕕᐅᖁᓪᓗᒋᑦ ᑐᓴᐅᒪᑎᑕᐅᖁᓪᓗᒋᓪᓗ ᐅᖃᐅᓯᕐᒥᒃ ᐊᑐᕈᒪᔭᕐᒥᓂᒃ ᐃᓄᑦᑎᑐᑦ 

ᓯᕗᓪᓕᐅᑎᑕᐅᓲᖅ.  

 

ᒪᓕᒐᓕᐅᖅᑎᐅᖃᑎᒐ ᐅᖃᐅᑎᔪᓐᓇᑎᐊᖅᐸᕋ ᑕᐃᒃᑯᐊ ᐱᕕᔾᔪᐊᕆᔭᐅᒻᒪᑕ ᐊᐱᖅᑯᑎᑦ ᐊᒻᒪᓗ ᐃᓱᒫᓘᑕᐅᔪᑦ 

ᓴᖅᑭᑕᐅᔪᓄᑦ ᑭᓇᑐᐃᓐᓇᑦᑎᐊᒧᑦ ᓄᓇᕗᒻᒥ ᐊᒻᒪ ᑕᒫᑎᕐᕕᒻᒥ ᑐᔪᒥᕕᒻᒥ ᑲᖏᖅᖠᓂᕐᒥᐅᑕᐅᒐᓗᐊᖅᐸᑕ, 

ᓇᐅᔮᓂᑦ, ᒥᑦᑎᑕᒪᓕᒻᒥᓗ ᓄᓇᕗᒻᒦᑦᑐᑦ ᐸᖅᑭᔭᐅᔪᓐᓇᕐᓂᖓᓂ ᐸᖅᑭᔭᐅᑦᑎᐊᕐᓗᑎᒃ. ᑕᐃᒪ ᐃᓱᒫᓗᑎᖃᖅᐸᑕ 

ᑐᓴᖅᑎᑦᑎᓂᐊᖅᐳᓯ ᐋᓐᓂᐊᕕᓕᐊᖅᓯᒪᔪᑦ ᐅᕝᕙᓘᓐᓃᑦ ᓇᒻᒥᓂᖅ ᐅᕙᓂ ᒪᓕᒐᓕᐅᖅᑎᐅᔪᑦ. ᑕᐃᒪᓕ 

ᒪᓕᒐᓕᐅᖅᑏᑦ ᐃᓱᒫᓘᑎᒥᓂᒃ ᐅᖃᖅᐸᑕ ᐅᕙᓐᓄᑦ ᐅᖃᐅᑎᔪᓐᓇᑎᐊᖅᐸᒃᑲ. ᒪᓕᒐᓕᐅᖅᑎᓕᒫᑦ ᑕᐃᒫᒃ 

ᐅᖃᐅᓯᖅ ᐃᓱᒫᓘᑕᐅᔪᑦ ᑐᓴᖅᑎᑦᑎᔾᔪᑎᒋᓂᐊᖅᐸᒃᑲ ᑲᒪᒋᔭᐅᑦᑎᐊᓂᐊᕐᓗᑎᒃ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑐᒡᓕᐊ ᑭᖑᓪᓕᖅᐹᕐᓗ ᐅᐃᒍᒋᐊᕈᑏᑦ, ᒥᔅ ᑕᐅᑐᓐᖏ.  

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᒥᓂᔅᑕ ᑭᐅᔾᔪᑎᓐᓄᑦ. ᐃᒪᓐᓇ ᐃᒻᒥᒃᑰᖓᔪᓂᒃ 

ᐅᖃᓪᓚᐅᓯᓂᒃ ᓂᕈᐊᖅᑎᓐᓂᒃ ᑲᑎᒪᖃᑎᖃᖅᑐᖓ, ᑖᒃᑯᐊ ᐋᖅᑭᓱᖅᓯᒪᓂᖅ ᑳᓐᑐᕌᖓᒍᑦ ᐋᖅᑭᓱᖅᓯᒪᔪᑦ, ᑕᐃᒪᓕ 

ᐃᓱᒫᓘᑎᑕᖃᖅᐸᑦ ᓂᕈᐊᖅᑎᓐᓄᑦ.  

 

ᐅᑉᐱᕆᒐᒃᑯ ᑖᒃᑯᐊ ᐋᓐᓂᐊᕕᓕᐊᖅᓯᒪᔪᓄᑦ ᑐᔪᕐᒥᕖᑦ ᐃᓄᓐᓄᑦ ᐊᑐᐃᓐᓇᐅᑎᑕᐅᔪᑦ ᓄᓇᕗᒻᒥ. 

ᐊᑐᐃᓐᓇᐅᖑᔭᐃᓐᓇᕆᐊᖃᕐᒪᑕ ᐃᓄᐃᑦ ᐅᖃᐅᓯᖏᑎᒍᑦ. ᒥᓂᔅᑕ ᓇᒻᒥᓂᑦᑕᐅᖅ ᐅᒃᐱᕈᓱᒻᒥᒻᒪᑦ 

ᐃᒃᐱᒋᐊᑦᑎᐊᕐᓗᒍᓗ ᐃᓄᐃᑦ ᐱᖅᑯᓯᖓᑦ. ᐃᓱᒫᓘᑎᒐᓕ ᑕᐃᒪ ᐅᓇᐅᖃᑦᑕᕐᒪᑦ ᐃᓄᒃ ᐋᓐᓂᐊᕕᓕᐊᖅᓯᒪᔪᖅ 

ᑲᑉᐱᐊᓱᓕᖅᐸᑦ ᐃᓕᕋᓱᓕᖅᐸᑦ ᐃᓯᖅᐸᓪᓕᐊᔪᓕᕆᔨᓐᓂᒃ. ᑕᐃᒫᒃ ᐃᓯᕌᖓᒥᒃ ᑕᒻᒫᑎᕐᕕᒻᒧᑦ ᑐᓐᖓᓱᖅᑰᔨᓇᑎᓪᓗ. 

ᑕᐃᒪᑑᓐᖏᑦᑐᖅ ᑕᐃᑲᓂᓗ ᑐᔪᕐᒥᔪᒪᒍᓐᓃᖅᐸᑦᑐᑎᒃ ᑕᒻᒫᑕᕐᕕᒻᒥ ᒐᕙᒪᒃᑯᓐᓂ ᑮᓇᐅᔭᖃᖅᑎᑕᐅᑎᓪᓗᒋᑦ ᓄᓇᕗᑦ 

ᒐᕙᒪᒃᑯᓐᓄᑦ ᐃᓄᓐᓄᑦ ᐃᓅᓕᓴᖅᑕᐅᔭᖅᑐᖅᓯᒪᔪᓄᑦ ᐊᓯᖏᓐᓄᓪᓗ.  

 

ᒥᓂᔅᑕ ᐅᖃᖅᓯᒪᔪᓐᓇᖅᐹ ᑎᓕᒋᐊᕐᓂᐊᕐᓗᖏᑦ ᐃᖅᑲᓇᐃᔭᖅᑎᖏᑦ ᕿᒥᕐᕈᖁᓗᒋᑦ ᖃᓄᐃᓕᖓᓂᖓᓂᒃ 

ᑕᒻᒫᑕᕐᕕᒻᒥ ᑐᔪᕐᒥᕕᒻᒥ ᐱᔪᓐᓇᖅᓯᑐᐊᕈᑎᒃ? ᖁᔭᓐᓇᒦᒃ, ᐅᖃᖅᑏ, ᐃᓄᐃᑦ ᐋᓐᓂᐊᕕᓕᐊᖅᓯᒪᔪᓕᕆᔨᖏᑦ 

ᑕᐃᓐᓇ ᒥᑭᓗᐊᓕᕐᒪᑦ ᑳᓐᑐᕌᑕᖃᖅᑎᓪᓗᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑲᐅᒐᒪ ᑕᐃᒪ ᑐᑭᓯᑦᑎᐊᖅᑕᕋ 

ᐊᐱᖅᑯᑎᖓ. ᐋᓐᓂᐊᕕᓕᐊᖅᓯᒪᔪᓕᕆᔨ ᓴᓇᕐᕈᑎᒋᔭᐅᒻᒪᑦ ᐊᑐᖅᑕᐅᓲᖑᒻᒪᑦ ᐊᑐᖃᑦᑕᖅᑕᓄᑦ ᑕᒪᒃᑯᓄᖓ 

ᐃᓱᒫᓘᑕᐅᔪᓂᑦ ᐋᖅᑭᒍᑎᑦ. ᑖᒃᑯᐊ ᒪᓕᒐᓕᐅᖅᑎᐅᖃᑎᒪ ᓴᖅᑭᑕᖏᑦ ᐅᕙᓐᓂ ᐅᖃᓪᓚᑦᑐᖃᓐᖏᑦᑐᖅ 

ᐃᒻᒥᒨᖓᔪᓂᒃ.  

 

ᐅᖃᖅᑏ, ᐱᓕᕆᕕᒃᑯᑦ ᑐᓴᐅᒪᖃᑎᖃᐃᓐᓇᐅᔭᖅᑐᑦ ᑕᒻᒫᑎᕐᕕᒻᒥ ᐊᒻᒪᓗ ᐊᓯᖏᓐᓄᑦ ᑐᔪᕐᒥᕕᐅᔪᓂᒃ ᑲᓇᑕᓕᒫᒥ 

ᐊᑐᖅᐸᑦᑐᓂᒃ. ᑐᔪᕐᒥᕕᖁᑎᖃᕋᑦᑕ ᐋᓐᑎᐅᕆᐅ, ᒫᓂᑑᐸ, ᐃᐅᓪᐴᑕ ᐊᒻᒪᓗ ᓄᓇᑦᓯᐊᕐᒥ. ᐱᓕᕆᕕᖓ  

ᑐᓴᐅᒪᖃᑎᖃᐃᓐᓇᖅᑐᑦ ᑕᐃᒃᑯᓂᖓ ᐊᒻᒪᓗ ᑲᔪᓰᓐᓇᖅᑐᑦ ᑐᓴᐅᒪᓂᕐᒥᒃ ᑖᒃᑯᐊ ᐸᖅᑭᔭᐅᑦᑎᐊᖁᓪᓗᒋᑦ ᑖᒃᑯᐊ 

ᓄᓇᑖᖅᑎᑕᐅᓯᒪᔪᑦ ᑐᔪᕐᒥᕕᖓᑕ ᐱᔾᔪᑎᒋᒻᒪᒍ ᑖᓐᓇ. ᑖᒃᑯᐊ ᐃᑲᔫᓯᐊᖃᑦᑕᖅᑐᑦ ᐱᐅᓂᖅᐹᒥᒃ 

ᐱᔨᑦᑎᕋᖅᑕᐅᖁᓪᓗᒋᑦ ᐊᖏᕐᕋᐸᓪᓕᐊᑎᓪᓗᒋᑦ ᓇᕈᑎᓪᓗᒋᓪᓗ ᐃᓅᓕᔅᓴᖅᑕᐅᕕᔅᓴᖏᑦ ᓇᒦᒃᑲᓗᐊᖅᐸᑕ ᓄᓇᕗᑦ 

ᒐᕙᒪᒃᑯᓐᓂ ᐸᖅᑭᔭᐅᒻᒪᑕ ᐱᐅᓂᖅᐹᒥᒃ ᐱᓕᕆᔭᐅᓂᖏᑦ.  

 



ᐊᐃᑉᐱᖅ, ᓯᑎᐱᕆ 14, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒪ ᐅᖃᐅᑎᔪᒪᔭᕋ ᒪᓕᒐᓕᐅᖅᑎᐅᖃᑎᒐ ᒪᓕᒐᔅᓴᐃᑦ ᑐᓴᐅᒪᖃᑎᒌᓐᓇᖅᑕᕗᑦ ᐱᐅᓯᕚᓪᓕᖅᑏᓐᓇᓱᐃᓐᓇᖅᑐᒋᑦ 

ᑕᒪᒃᑯᓄᖓ ᐃᑲᔪᖅᑕᐅᔪᓄᑦ ᑐᔪᕐᒥᕕᓐᓃᑦᑐᓄᑦ, ᐅᖃᖅᑏ. ᐊᒻᒪᓗ ᐅᖃᐅᑎᔪᓐᓇᑎᐊᖅᑕᕋ ᒪᓕᒐᓕᐅᖅᑎᐅᖃᑎᒐ 

ᑲᔪᓰᓐᓇᓂᐊᖅᑐᖅ ᑕᒪᓐᓇ ᖃᐅᔨᒋᐊᒃᑲᓂᕐᓂᐊᖅᐸᕋ ᐃᓱᒫᓘᑎᒋᔭᖏᑦ ᒪᓕᒐᓕᐅᖅᑎᖃᑎᒪ ᒪᓕᒐᓕᐅᖅᑏᓪᓗ 

ᐃᓱᒫᓗᒋᔭᖏᑦ ᑐᔪᕐᒥᕕᒻᒧᑦ ᑖᒃᑯᐊᓗ ᐃᓯᕆᐊᕐᕕᖓᓃᑦᑐᑦ ᑐᔪᕐᒥᕖᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᑲᐃᑎᒋᐊᕈᒪᓪᓗᒋᑦ ᑖᓐᓇ ᐊᐱᖅᓱᕐᕕᒃᓴᐅᔪᖅ ᐃᓱᓕᒻᒪᑦ. ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐅᖃᖅᑎᑦᑎᔩ. ᒪᓕᒐᖅ 39(7) ᒪᓕᒃᖢᒍ ᒪᓕᒐᓕᐅᖅᑎᓗᒃᑖᓄᑦ ᐊᖏᖅᑕᐅᒍᐊᕋᓗᐊᖅᐳᖓ 

ᒫᓐᓇᐅᔪᖅ ᐊᐱᖅᓱᕐᓂᕆᔭᕗᑦ ᓄᓇᕗᒻᒥᐅᑕᓂᒃ ᑭᒡᒐᖅᑐᐃᑎᓪᓗᑕ ᐃᓚᒋᐊᖅᑕᐅᖁᓪᓗᒍ 30 ᒥᓂᔅᓯᒥᒃ. ᒪ’ᓇ, 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑎ ᐊᖏᖅᑕᐅᔪᒪᒻᒪᑦ ᐊᑕᓐᖏᖅᑐᓄᑦ ᐅᐃᒍᒋᐊᖁᓪᓗᓂᐅᒃ 

ᐊᐱᖅᓱᕐᓂᖅ. ᐋᒡᒑᖅᑐᖃᖅᐸ?  

 

ᐃᓚᖓᑦ ᒪᓕᒐᓕᐅᖅᑎ: ᐋᒃᑲ. 

 

ᐅᖃᖅᑎ (ᑐᓵᔨᑎᒍᑦ): ᐋᒡᒑᖅᑐᖃᕐᒪᑦ. ᑲᔪᓯᒋᐊᕐᓂᐊᖅᐳᒍᑦ ᑲᑎᒪᔾᔪᑎᔅᓴᓄᑦ. 7. ᑎᑎᖅᑲᑎᒍᑦ ᐊᐱᖅᑯᑏᑦ. 

ᑎᑎᖅᑲᑎᒍᑦ ᐊᐱᖅᑯᑏᑦ. 8. ᑭᐅᔾᔪᑏᑦ ᑎᑎᖅᑲᑎᒍᑦ ᐊᐱᖅᑯᑎᕕᓂᕐᓄᑦ. 9. ᑭᐅᔾᔪᑏᑦ ᑲᒥᓯᓇᐅᑉ 

ᐅᖃᐅᓯᕐᖓᐅᑎᓐᓄᑦ. 10. ᐊᑎᓕᐅᖅᓯᒪᔪᑦ. 11. ᑭᐅᔾᔪᑏᑦ ᐊᑎᓕᐅᖅᓯᒪᔪᓄᑦ. ᑭᐅᔾᔪᑏᑦ ᐊᑎᓕᐅᖅᓯᒪᔪᓄᑦ. 12. 

ᐅᓂᒃᑳᑦ ᑲᑎᒪᔨᕋᓛᓄᑦ ᑲᑎᒪᔨᕋᓛᖑᑲᐃᓐᓇᖅᑐᓄᓪᓗ ᒪᓕᒐᒃᓴᓂᒃ ᐊᓯᖏᓐᓂᓪᓗ. ᒥᔅᑕ ᒪᐃᓐ.  

 

ᑲᑎᒪᔾᔪᑎᒃᓴᖅ 12: ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

 

ᑲᑎᒪᔨᕋᓛᑦ ᐅᓂᒃᑳᖓᑦ 045 - 5(2): ᒪᓕᒐᒃᓴᖅ 55, ᒪᓕᒐᖅ ᐋᖅᑭᒋᐊᖅᑐᐅᖁᓪᓗᒍ ᐱᖁᑏᑦ 

ᖃᐅᓴᖅᑕᐅᓂᖏᓐᓄᑦ ᑖᒃᓰᔭᖅᑕᐅᓂᖏᓐᓄᓪᓗ ᒪᓕᒐᖓᑦ (ᒪᐃᓐ) 

 

ᒪᐃᓐ: ᒪ’ᓇ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᐅᓂᒃᑳᕈᒪᕗᖓ ᑖᓐᓇ ᒪᓕᒐᒃᓴᖅ 55, ᐱᖁᑏᑦ 

ᖃᐅᔨᓴᖅᑕᐅᓂᖏᓐᓄᑦ ᑖᒃᓰᔭᖅᑎᑦᑎᓂᕐᒧᑦ ᒪᓕᒐᖅ ᕿᒥᕐᕈᔭᐅᓯᒪᒻᒪᑦ ᒪᓕᒐᓕᕆᓂᕐᒧᑦ ᑲᑎᒪᔨᖏᓐᓂᒃ 

ᐃᓱᒪᔅᓴᖅᓯᐅᕈᑕᐅᑐᐃᓐᓇᕆᐊᖃᓕᖅᑐᓂᓗ ᑲᑎᒪᑐᐃᓐᓇᑎᓪᓗᒋᑦ.  

 

ᐅᖃᖅᑏ, ᑕᐃᒪ ᐊᖏᖅᑕᐅᔪᒪᕗᖓ ᐊᑐᕆᐊᓕᒃ 68(6) ᖄᖏᕐᓗᒍ, ᐊᒻᒪᓗ ᒪᓕᒐᒃᓴᖅ 55 ᐊᓯᔾᔨᖅᓯᒪᑎᓪᓗᒍ 

ᑎᑎᕋᒃᑲᓂᕐᓗᒍ ᑲᑎᒪᑐᐃᓐᓇᓂᕐᒨᑲᐅᑎᒋᖁᓪᓗᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐃᒃᓯᕙᐅᑕᖅ ᑲᑎᒪᔨᕋᓛᓄᑦ ᐊᖏᖅᑕᐅᔪᒪᒻᒪᑦ ᑖᓐᓇ ᒪᓕᒐᒃᓴᖅ 55 

ᒫᓐᓇᑲᐅᑎᒋ ᑲᑎᒪᑐᐃᓐᓇᓂᕐᒧᐊᑲᐅᑎᒋᖁᓪᓗᓂᐅᒃ. ᐋᒡᒑᖅᑐᖃᖅᐹ? ᐋᒡᒑᖅᑐᖃᓐᖏᒻᒪᑦ ᒪᓕᒐᒃᓴᖅ 55 

ᑲᑎᒪᑐᐃᓐᓇᓂᕐᒧᑦ ᑐᓂᔭᐅᕗᖅ.  

 

13. ᑎᑎᖅᑲᐃᑦ ᓴᖅᑭᑕᐅᓂᖏᑦ. ᐃᓕᓐᓂᐊᖅᑐᓕᕆᔨᒃᑯᓐᓄᑦ ᒥᓂᔅᑕᐅᔪᖅ, ᒥᓂᔅᑕ ᐊᕿᐊᕈᖅ. ᒪᒥᐊᓇᖅ. 

ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓄᓪᓗ ᒥᓂᔅᑕᐅᔪᖅ, ᒥᓂᔅᑕ ᐊᕿᐊᕈᖅ.  

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 415 - 5(2): ᓄᕙᒡᔪᐊᕐᓇᖅ-19-ᒧᑦ ᓇᒻᒥᓂᖁᑎᓖᑦ ᒪᑭᑉᐸᓪᓕᐊᓂᖏᓐᓄᑦ ᐸᕐᓇᐅᑎ 

(ᐊᕿᐊᕈᖅ) 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᖁᕕᐊᓱᑦᑎᐊᖅᐳᖓ ᑖᓐᓇ ᓄᓇᕗᑦ 

ᒐᕙᒪᒃᑯᑦ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᑦ ᓄᕙᓐᓇᕐᔪᐊᖅ 19-ᒥ ᓇᒻᒥᓂᖃᖅᑐᓄᑦ ᐃᑲᔫᑎᐅᖃᑦᑕᖅᑐᓂᒃ 

ᐸᕐᓇᐅᑎᓂᒃ ᓴᖅᑭᑦᑎᓚᐅᕋᑦᑕ ᑖᓐᓇ ᐊᑐᐃᓐᓇᕈᖅᑎᑲᒃᑯ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 



ᐊᐃᑉᐱᖅ, ᓯᑎᐱᕆ 14, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᖅᑲᓂᒃ ᓴᖅᑭᖅᑎᕆᓂᖅ. ᒪᓕᒐᓕᐅᖅᑎ ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᒥᔅᑕ 

ᔪᐊᓇᓯ.  

 

ᓴᖅᑭᑕᐅᔪᖅ ᑎᑎᖅᑲᒃ 416 - 5(2): 2017-18 ᐃᓕᓐᓂᐊᖅᑐᓕᕆᔨᒃᑯᑦ ᐊᕐᕌᒍᑕᒫᖅᓯᐅᑦ ᐅᓂᒃᑳᖓ 

(ᔪᐊᓇᓯ) 

ᓴᖅᑭᑕᐅᔪᖅ ᑎᑎᖅᑲᒃ 417 - 5(2): 2018-19 ᐃᓕᓐᓂᐊᖅᑐᓕᕆᔨᒃᑯᑦ ᐊᕐᕌᒍᑕᒫᖅᓯᐅᑦ ᐅᓂᒃᑳᖓ 

(ᔪᐊᓇᓯ) 

ᓴᖅᑭᑕᐅᔪᖅ ᑎᑎᖅᑲᒃ 418 - 5(2): 2019-2020 ᐃᓕᓐᓂᐊᖅᑐᓕᕆᔨᒃᑯᑦ ᐊᕐᕌᒍᑕᒫᖅᓯᐅᑦ ᐅᓂᒃᑳᖓ 

(ᔪᐊᓇᓯ) 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᓇᑯᕐᒦᒃ, ᐅᖃᖅᑏ. ᖁᖓᑉᐸᒋᑦ. ᐅᖃᖅᑏ, ᐅᑯᐊ ᓴᖅᑭᒍᒪᕙᒃᑲ ᐅᓂᒃᑳᓕᐊᑦ 

ᐱᖓᓱᑦ ᐃᓕᓐᓂᐊᖅᑐᓕᕆᔨᒃᑯᑦ ᐊᕐᕌᒍᑕᒫᖅᓯᐅᑎᖏ ᐅᓂᒃᑳᓕᐊᕆᓯᒪᔭᖏᑦ, 2017-18, 2018-19, ᐊᒻᒪ 

ᑭᖑᓪᓕᖅᐹᖅ 2019-20. ᓇᑯᕐᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᖅᑲᓂᒃ ᓴᖅᑭᖅᑎᕆᓂᖅ. ᒪᓕᒐᓕᐅᖅᑎ ᐃᖃᓗᐃᑦ−ᒪᓂᕋᔭᒃ, ᒥᔅᑕ 

ᓚᐃᑦᓯᑑᓐ.  

 

ᓴᖅᑭᑕᐅᔪᖅ ᑎᑎᖅᑲᒃ 419 - 5(2): ᑎᑎᖅᑲᒃ ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ 

ᑲᒥᓯᓇᖓᓄᑦ ᑭᓕᐊᑉ ᒪᓕᒐᖓ ᓄᓇᕗᒧᑦ ᐱᔾᔪᑎᒋᓪᓗᒍ (ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑎᑎᖅᑲᒥᒃ ᓴᖅᑭᖅᓯᔪᖓ ᐊᔾᔨᖓᓂᒃ 

ᑎᑎᕋᖃᑦᑕᐅᑎᓂᕆᕋᑖᔪᔭᓐᓂᒃ ᑐᓴᖅᑕᐅᔪᒃᓴᓄᑦ ᖃᐅᔨᔭᐅᔭᕆᐊᖃᖏᑦᑐᓄᓪᓗ ᑲᒥᓯᓇᒋᔭᐅᔪᒥᒃ ᓄᓇᕗᒧᑦ 

ᐱᔾᔪᑎᒋᓪᓗᒍ ᓴᖅᑭᑦᑎᓇᓱᐊᕐᓂᕐᒥᒃ ᑭᓕᐊᑉ ᒪᓕᒐᖓᓂᒃ (Claire’s Law) ᑕᒪᒃᑯᐊ ᐱᒻᒪᕆᐊᓘᒻᒪᑕ 

ᒪᓕᒐᓕᐅᖅᑏᓪᓗ ᑭᒃᑯᑐᐃᓐᓇᐃᓪᓗ ᐅᖃᓕᒫᑦᑎᐊᖁᔭᕋᓗᐊᒃᑲ ᑖᒃᑯᓂᖓ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᖅᑲᓂᒃ ᓴᖅᑭᖅᑎᕆᓂᖅ. ᑲᔪᓯᒋᐊᓗᕐᑕ. 14. ᖃᐃᔨᒃᑲᐃᔾᔪᑎᑦ 

ᐱᒋᐊᖅᑎᒃᓴᓂᒃ. 15. ᖃᐅᔨᒃᑲᐃᒍᑏᑦ ᐱᒋᐊᖅᑎᑕᒃᓴᓂᒃ ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. 16. 

ᐱᖁᔨᕗᖔᕈᑏᑦ. 17. ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. 18. ᐊᐃᑉᐹᓂᒃ ᐅᖃᓕᒫᖅᑕᐅᓂᖏᑦ 

ᒪᓕᒐᒃᓴᑦ. 19. ᐃᓱᒪᒃᓴᖅᓯᐅᕈᑎᖃᕐᓂᖅ ᑲᑎᒪᑐᐃᓐᓇᓂᕐᒥᒃ ᒪᓕᒐᒃᓴᓂᒃ ᐊᓯᖏᓐᓂᓪᓗ. ᒪᓕᒐᒃᓴᖅ 55. ᒥᔅᑕ 

ᐋᖁᐊᖅ ᐃᒃᓯᕙᐅᑕᐅᓗᓂ.   

 

ᐱᒋᐊᓚᐅᓐᖏᓂᑦᑎᓐᓂ ᑲᑎᒪᑐᐃᓐᓇᓂᕐᒥᒃ 20 ᒥᓂᔅᓯᒥᒃ ᑕᖃᐃᖅᓯᑲᐃᓐᓇᓂᐊᖅᑐᒍᑦ.  

 

ᐃᖅᓱᖅᑏ.  

 

>>ᑲᑎᒪᓂᖅ ᓄᖅᑲᖓᑲᐃᓐᓇᖅᑐᖅ 15:46-ᒥ ᐊᒻᒪᓗ ᑲᑎᒪᔨᕋᓛᑦ ᐱᒋᐊᒃᑲᓐᓂᖅᑐᑎᒃ 16:12-ᒥ 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᐋᖁᐊᖅ)(ᑐᓵᔨᑎᒍᑦ): ᖁᔭᓐᓇᒦᒃ. ᑐᓐᖓᓱᒃᑲᓐᓂᓕᕐᒥᒋᔅᓯ ᒪᓕᒐᓕᐅᖅᑏᑦ. ᑲᑎᒪᑐᐃᓐᓇᕐᓂᖅ 

ᐱᒋᐊᖁᓕᖅᑕᕋ. ᑲᑎᒪᑐᐃᓐᓇᓂᕐᒥ ᐅᑯᓂᖓ ᐱᓕᕆᐊᔅᓴᖃᖅᑐᒍᑦ: ᒪᓕᒐᒃᓴᖅ 55. ᑲᑎᒪᔩᑦ ᖃᓄᐃᓕᐅᕈᒪᕙᑦ? 

ᒥᔅ ᑕᐅᑐᓐᖏ.  

 

ᑕᐅᑐᓐᖏ (ᑐᓵᔨᑎᒍᑦ): ᐃᒃᓯᕙᐅᑖᖅ, ᑲᔪᓯᒍᒪᔪᒍᑦ ᓈᓴᐅᑎᖏᑎᒍᑦ ᕿᒥᕐᕈᓂᕆᔭᑦᑎᓐᓂ ᒪᓕᒐᒃᓴᖅ 55. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᒪᓕᒐᒃᓴᖅ 55 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᐱᖁᑏᑦ ᖃᐅᔨᓴᖅᑕᐅᓂᖏᓐᓄᑦ ᑖᒃᓰᔭᖅᑕᐅᓂᖏᓐᓄᓪᓗ 

ᒪᓕᒐᖓᑦ - ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 



ᐊᐃᑉᐱᖅ, ᓯᑎᐱᕆ 14, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒫᓐᓇ ᑲᔪᓯᒋᐊᓐᖑᓱᓕᕋᑦᑕ ᒪᓕᒐᒃᓴᖅ 55 ᕿᒥᕐᕈᒋᐊᕐᓗᑎᒍ. ᒥᓂᔅᑕ 

ᐃᖃᓪᓗᐊᖅ ᐊᐱᕆᔪᒪᔭᕋ, ᐱᓕᕆᔨᖁᑎᖃᖅᑮᑦ ᐃᕝᕕᑦ ᓴᓂᐊᓃᖁᔭᕐᓂᒃ ᑕᕝᕙᓂ? ᒥᓂᔅᑕ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐄᖑᔪᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔨᑦ ᐊᖏᖅᑳᑦ ᐱᓕᕆᔨᖏᑦ ᓵᖓᓃᖃᑕᐅᖁᓪᓗᒋᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᕋᖅᑕᐅᒍᓐᓇᓂᐊᕐᖓᑦ ᒥᓂᔅᑕ ᐃᖃᓪᓗᐊᖅ ᑭᒃᑰᒻᒪᖔᑎᒃ ᐱᓕᕆᔨᑎᑦ 

ᓇᓗᓇᐃᖅᓱᑲᐃᓐᓇᒃᑭᑦ ᒪᑐᐃᖅᓯᔾᔪᑎᓐᓄᑦ ᐱᒋᐊᕈᓐᓇᖅᓯᔪᑎᑦ. ᒥᓂᔅᑕ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓗᓇᐃᕈᒪᔭᒃᑲ ᑕᓕᖅᐱᓐᓂ ᒥᓂᔅᑕᐅᑉ 

ᑐᖏᓕᖓ ᑲᐃᔪᓪ ᓰᓕ, ᐊᒻᒪ ᓴᐅᒥᓐᓂ ᒪᓕᒐᕐᓂᐊᖅᑎ ᒥᔅᑕ ᑖᒪᔅ ᐃᐊᓪᕗᐊᔅ.  

 

ᐅᓐᓄᓴᒃᑯᑦ ᒪᓕᒐᓕᐅᖅᑎᐅᖃᑎᒃᑲ ᖁᕕᐊᓱᑉᐳᖓ ᓵᖓᓃᒍᓐᓇᕋᒪ ᒪᓕᒐᓕᐅᖅᑏᑦ ᑕᕝᕙᓂ ᑲᑎᒪᖅᔪᐊᕕᒻᒥ 

ᓈᓴᐅᑎᖏᑎᒍᑦ ᕿᒥᕐᕈᒍᓐᓇᕐᓂᐊᕋᑦᑎᒍ ᒪᓕᒐᒃᓴᖅ 55, ᒪᓕᒐᐅᔪᖅ ᐋᖅᑭᒋᐊᕆᔾᔪᑎᐅᔪᖅ ᐱᖁᑏᑦ 

ᖃᐅᔨᓴᖅᑕᐅᓂᖏᓐᓂ ᑖᒃᓰᔭᐃᔭᕈᑎᐅᓂᖏᓐᓄᓪᓗ ᒪᓕᒐᕐᒥᒃ.  

 

ᑖᒃᑯᐊ ᐋᖅᑭᒋᐊᕆᔾᔪᑏᑦ ᑐᔅᓯᕌᕆᔭᕗᑦ ᐱᖁᑏᑦ ᖃᐅᔨᓴᖅᑕᐅᓂᖏᓐᓄᑦ ᑖᒃᓰᔭᐃᔭᕈᑕᐅᓂᖏᓐᓄᓪᓗ ᒪᓕᒐᕐᒥᒃ 

ᐋᖅᑭᒋᐊᕈᒪᒐᑦᑎᒍ ᐊᓪᓚᕕᒻᒥ ᐊᐅᓚᑦᑎᓂᕆᕙᑦᑕᕗᑦ ᐊᒻᒪ ᐱᒻᒪᕆᐅᓂᖅᓴᐅᓗᒍ ᓇᓗᓇᐃᓐᖏᑎᐊᖅᑐᓂ ᓇᒧᑦ 

ᑐᕌᕆᐊᖃᕐᒪᖔᑕ ᒪᓕᑦᑎᐊᕐᓗᑎᒃ ᓄᓇᕗᒻᒥ ᐊᖏᖃᑎᒌᒍᑕᐅᓯᒪᔪᒥᒃ ᖃᐅᔨᒋᐊᖃᕋᑦᑕ. ᑖᒃᑯᐊ ᐊᑕᖏᕐᓗᒋᑦ 

ᑐᕌᒐᖃᕐᕕᒋᔭᕗᑦ ᐱᐅᓯᒋᐊᖅᓯᒐᓱᐊᕐᓂᕐᒥᒃ ᐊᑑᑎᖃᑦᑎᐊᕐᓂᖏᓐᓂᒃ ᑐᑭᓯᓇᑦᑎᐊᕐᓂᖏᓐᓂᓪᓗ ᐱᖁᑏᑦ 

ᖃᐅᔨᓴᖅᑕᐅᓂᕆᕙᑦᑕᖏᓐᓂᒃ ᐃᑲᔫᓯᐊᕐᕕᐅᒍᓐᓇᓂᐊᕐᖓᑕ ᓇᒻᒥᓂᕐᓗ ᐊᒻᒪᓗ ᓄᓇᕗᑦ ᒐᕙᒪᖓᓄᑦ.   

 

ᓇᓗᓇᐃᕐᓗᒍ ᒪᓕᒐᒃᓴᖅ 55, ᓇᓗᓇᐃᖅᓯᔾᔪᑕᐅᒐᓱᑦᑐᖅ ᖃᓄᖅ ᐃᓄᐃᑦ ᓄᓇᖁᑎᖏᑦ ᑲᒪᒋᔭᐅᖃᑦᑕᕐᒪᖔᑕ 

ᖃᐅᔨᓴᖅᑕᐅᑎᓪᓗᒋᑦ ᑖᒃᓯᓄᑦ. ᓄᓇᕗᒻᒥ ᐊᖏᖃᑎᒌᒍᑎ ᓇᓗᓇᓐᖏᑎᐊᖅᑐᖅ ᐃᓄᐃᑦ ᓄᓇᖁᑎᖏᑦ 

ᑖᒃᓰᔭᐃᔭᕈᑎᔅᓴᐅᒻᒪᑕᒎᖅ ᑭᓯᐊᓂᓕ ᑐᑭᓯᓇᑦᑎᐊᓐᖏᑦᑐᖅ ᑭᒃᑯᓐᓄᑦ ᑖᒃᓰᔭᐃᔭᕈᑕᐅᔭᕆᐊᖃᕐᒪᖔᑕ.  

ᑕᕝᕘᓇ ᒪᓕᒐᒃᓴᖅ 55−ᑎᒍᑦ ᓇᓗᓇᕋᓱᐊᖅᑕᕗᑦ.  

 

ᐃᒪᐃᒻᒪᑦ “ᖃᐅᔨᓴᖅᑕᐅᓪᓗᓂ ᓇᒻᒥᓂᖃᖅᑎᐅᓪᓗᓂ” ᑖᒃᓰᔭᐃᔭᖅᑎᐅᓂᖅ ᐊᓯᔾᔩᓂᐅᓐᖏᑎᐊᖅᑐᖅ ᐱᖃᕐᓂᐅᔪᒥᒃ 

ᐱᔪᓐᓇᐅᑎᐅᔪᒥᓪᓗ. ᖃᐅᔨᒪᔾᔪᑎᒋᑐᐃᓐᓇᓲᕗᑦ ᑭᒃᑯᓐᓂᒃ ᑖᒃᓰᔭᐃᔭᖅᑎᑦᑎᒋᐊᖃᕐᒪᖔᑦᑕ.  

 

ᑕᐃᒫᒃ ᑐᒃᓯᕋᕋᑦᑕ ᒪᓕᒐᒃᓴᖅ 55 ᐅᑯᓂᖓ ᓴᖅᑭᖅᓯᒐᓱᐊᖅᑯᖅ: 

 

 ᑕᐃᒪᐃᑦᑐᖅᑕᖃᖅᑎᓪᓗᒍ ᓄᓇᒥᒃ ᓇᒻᒥᓂᖁᑎᓕᒃ ᓄᓇᐅᑉ ᖄᖏᓐᓇᖓᓂᒃ ᐱᔪᓐᓇᐅᑎᖃᖅᑲᑦ ᐊᒻᒪᓗᑦᑕᐅᖅ 

ᐃᑭᐊᖓᓃᑦᑐᖃᕐᓗᓂ ᐅᔭᕋᓐᓂᐊᕋᔅᓴᓂᒃ ᐲᔭᖅᑕᐅᔪᓂᒃ ᐅᔭᕋᓐᓂᐊᖅᑎᓄᑦ. ᒪᓕᒐᒃᓴᖅ 55 ᑐᒃᓯᕋᖅᑐᖅ 

ᒐᕙᒪᒃᑯᑦ ᖃᐅᔨᓴᖃᑦᑕᕈᓐᓇᕐᓗᑎᑦ ᓄᓇᒥ ᓇᒻᒥᓂᖃᖅᑎᐅᔪᒥᒃ ᓄᓇᐅᑉ ᐊᑭᖓᑕ ᐊᑭᑐᐊᖓ ᐃᓱᒪᒋᔭᐅᓗᓂ.  

 

 ᐊᓯᐊᓄᑦ ᑕᐃᓐᓇ ᐊᑐᖅᑐᐊᖅᑎ ᖃᐅᔨᓴᖅᑕᐅᒐᔭᕐᒥᔪᖅᑕᐅᖅ ᓄᓇᒥᒃ ᐊᑐᖅᑐᐊᖅᑐᖅ ᑭᓱᑐᐃᓐᓇᕐᒥᒃ 

ᐃᓕᐅᖅᑲᐃᓂᖅᑲᑦ ᐋᖅᑭᒋᐊᕆᓐᓂᖅᑲᑦ ᓄᓇᒥ ᐆᒃᑑᑎᒋᓗᒍ ᐅᔭᕋᓐᓂᐊᕐᕕᒻᒥ ᐋᖅᑭᓯᓐᓂᖅᑲᑕ (ᓲᕐᓗ 

ᐅᔭᕋᓐᓂᐊᕐᓂᖅ).  

 

 ᑕᐃᒪᐃᑦᑐᖅᑕᖃᖅᑎᓪᓗᒍᓕ ᓄᓇᖃᖅᑎᐅᔪᖅ ᓇᒻᒥᓂᖃᖅᑎᐅᔪᖅ ᑕᒪᒃᑮᓐᓂᒃ ᐱᖃᖅᑲᑦ ᖄᖓᓂᒃ 

ᐃᑭᐊᖓᓂᓪᓗ, ᒪᓕᒐᒃᓴᖅ 55 ᑐᔅᓯᕋᖅᑐᖅ ᖃᐅᔨᓴᕈᓐᓇᕆᐊᔅᓴᖅ ᓇᒻᒥᓂᖃᖅᑎᐅᔪᒥᒃ ᑕᒫᒃᑮᒃ ᓄᓇᐅᑉ 

ᖄᖓᑕ ᐊᑭᖓᓄᑦ ᐊᒻᒪᓗ ᐋᖅᑭᒋᐊᖅᑕᐅᓯᒪᔪᓕᒫᓄᑦ.  

 



ᐊᐃᑉᐱᖅ, ᓯᑎᐱᕆ 14, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 ᐱᒻᒪᕆᐅᓂᖅᓴᐅᒻᒥᔪᖅᑕᐅᖅ ᐃᒫᓪᓕ ᐋᖅᑭᑦᑎᕆᒐᓱᓐᖏᓇᑦᑕ ᓇᒻᒥᓂᖅ ᓄᓇᖃᖅᑎᐅᔪᐃᑦ 

ᓇᒻᒥᓂᖃᖅᑎᐅᔪᐃᑦ ᑖᒃᓰᔭᐃᔭᖅᑐᑑᖁᓐᖏᓇᑦᑎᒍ. ᐃᓄᐃᑦ ᓇᒻᒥᓂᖁᑎᖏᑦ ᑎᒥᖁᑎᖏᑦ ᓄᓇᓂᒃ 

ᐊᑐᖅᑐᐊᑎᑦᑎᖃᑦᑕᕇᕐᖓᑕ ᐊᖏᖃᑎᒌᒍᑎᑎᒍᑦ. ᑕᒪᒃᑯᐊ ᐊᖏᖃᑎᒌᒍᑏᑦ ᒪᓕᒐᖅᑎᒍᑦ ᒪᓕᑦᑎᐊᖅᓯᒪᔪᐃᑦ 

ᐊᒻᒪ ᐊᔾᔨᒌᓐᖏᑦᑐᕈᓘᔭᕐᓂᒃ ᖃᓄᖅ ᓂᕆᐅᕐᕕᖃᕐᒪᖔᑕ ᐊᑐᖅᑐᐊᖅᑐᒥᒃ ᓇᓗᓇᐃᖅᓯᓯᒪᓪᓗᑎᒃ. ᑕᐃᒪᐃᑦᑐᑦ 

ᐊᖏᖃᑎᒌᒍᑏᑦ ᓄᓇᒥᒃ ᓇᒻᒥᓂᓖᑦ ᐊᑐᖅᑐᐊᖅᑐᖔᒥᒃ ᑖᒃᓰᔭᐃᔭᕈᓐᓇᓕᖅᑎᑦᑎᓲᑦ ᓄᓇᖓᓄᑦ.  

 

ᐃᒃᓯᕙᐅᑖᖅ, ᑕᒪᒃᑯᐊ ᐃᓄᐃᑦ ᓄᓇᖁᑎᖏᑦ ᓇᓗᓇᐃᖅᑕᐅᑦᑎᐊᕋᓱᑦᑐᑎᒃ ᖃᓄᖅ ᐊᐅᓚᑕᐅᒋᐊᖃᕐᒪᖔᑕ 

ᐋᖅᑭᒋᐊᒃᑲᓐᓂᖁᔨᒻᒥᔪᒍᑦᑕᐅᖅ ᐊᐅᓚᑕᐅᓂᖓ ᐱᐅᓯᒋᐊᖅᑕᐅᖁᓪᓗᒍ ᐱᖁᑏᑦ ᖃᐅᔨᓴᖅᑕᐅᖃᑦᑕᕐᓂᖏᑦ 

ᑖᒃᓰᔭᐃᔭᕈᑕᐅᓂᖏᓐᓄᑦ ᓄᓇᕗᒻᒥ.  

 

ᓇᓗᓇᐃᕐᓗᒍ ᑐᒃᓯᕋᖅᑐᒍᑦ ᐱᔭᕆᐊᑭᓪᓕᖅᑎᒐᓱᑦᑐᑎᒍ ᐅᖃᐱᓗᓐᓂᐅᑉ ᐊᑲᖅᓴᓐᖏᓐᓂᐅᖃᑦᑕᖅᑐᖅ ᐅᖃᐅᓯᒃᑯᑦ. 

ᐅᓪᓗᒥ ᒪᓕᒐᖏᑦ ᓇᓗᓇᐃᖅᓯᓯᒪᒻᒪᑕ ᖃᓄᖅ ᐃᓄᐃᑦ ᓈᒻᒪᓴᖅᑎᓐᓇᒋᑦ ᖃᐅᔨᓴᖅᑕᐅᔾᔪᑎᒥᓂᕐᒥᓂᒃ 

ᓱᒋᐊᕈᓐᓇᕐᒪᖔᑕ ᐊᑲᖅᓴᖏᓐᓂᕐᒥᓂᒃ ᓄᓇᕗᒻᒥ ᑲᑎᒪᔨᓄᑦ ᐊᓯᔾᔩᔨᓄᑦ ᑐᓂᓯᒍᓐᓇᖅᐸᓚᐅᕐᖓᑕ. ᑕᐃᒃᑯᐊᓕ 

ᐃᓱᒫᓗᓇᖅᑐᐃᑦ ᐱᒻᒪᕆᐅᓂᖅᓴᐅᔪᐃᑦ ᐃᓛᒃᑯᖔᖅ ᐊᔪᐃᓐᓇᕆᐊᕐᕕᓐᓄᑦ ᑲᑎᒪᔨᓄᑦ ᑲᒪᒋᔭᐅᓲᖑᒻᒥᔪᑦ 

ᖁᑦᑎᓂᖅᓴᒐᓛᓐᓄᑦ. ᑕᐃᒃᑯᐊᓕ ᖁᑦᑎᓂᖅᓴᒻᒪᕆᖓᓅᖅᑐᐃᑦ ᐃᓱᒫᓗᓇᖅᑐᐃᑦ ᐃᖃᖅᑐᐃᕕᒃᑰᕆᐊᖃᓲᖑᔪᐃᑦ.  

 

ᑐᒃᓯᕋᕆᐊᓐᖓᔪᔪᒍᑦ ᐲᖅᓯᒍᒪᓪᓗᑕ ᓄᓇᕗᒻᒥ ᑲᑎᒪᔨᖏᓐᓂ ᐊᓯᔾᔩᔨᐅᔪᓂᒃ ᑕᒪᓐᓇᓗ ᐱᓕᕆᐊᖓ 

ᑐᓂᔭᐅᖔᕐᓗᓂ ᐊᖓᔪᖅᑳᖓᓄᑦ ᖃᐅᔨᓴᖅᑏᑦ ᐃᖅᑲᓇᐃᔭᖅᑎᐅᔪᒧᑦ ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᕋᖅᑎᑯᓐᓄᑦ. 

ᑖᓐᓇ ᐲᕋᓱᑦᑐᑎᒍ ᓄᓇᕗᒻᒥ ᑲᑎᒪᔨᖏᑦ ᐊᓯᔾᔩᔨᐅᔪᑦ ᐱᓕᕆᐊᖏᓪᓗ ᓯᕗᓪᓕᖅᐹᖓᓐᓂ ᐊᖓᔪᖅᑳᒧᑦ 

ᑐᓂᒐᓱᑦᑐᑎᒍ. ᐃᓱᒪᓚᐅᕋᑦᑕᐃᓛᒃ ᒪᑯᐊ ᐊᑲᖅᓴᖏᓐᓂᐅᖃᑦᑕᖅᑐᑦ ᐋᖅᑭᑦᑕᐅᓴᕋᐃᓐᓂᖅᓴᐅᖃᑦᑕᕋᔭᖅᑐᒋᓪᓗᑎᒍ 

ᐊᑭᑭᓐᓂᖅᓴᐅᔪᒥᒃ.  

 

ᑭᓯᐊᓂᓕ, ᐅᖃᐅᔾᔭᐅᓯᒪᓂᕗᑦ ᒪᓕᑦᑐᒍ ᑲᑎᒪᔨᕋᓛᓂ ᐊᐅᓪᓛᖅᓯᓂᖅ ᑕᐃᒪᐃᑦᑐᒧᑦ ᐃᖅᑲᓇᐃᔭᖅᑐᒧᑦ 

ᓈᒻᒪᒋᔭᐅᓚᐅᓐᖏᒻᒪᑦ ᑕᒪᓐᓇ ᐃᓱᒪᔅᓴᖅᓯᐅᕈᑎᒋᒋᐊᒃᑲᓐᓂᕆᐊᖃᖅᓯᒪᔭᕗᑦ. ᐃᓱᒫᓗᑎᓯ ᑐᓴᖅᐸᑲᑦᑎᒍ ᒫᓐᓇ 

ᑐᔅᓯᕋᓕᖅᑯᒍᑦ ᑖᒃᑯᐊ ᓱᕐᕋᖁᓇᒋᑦ ᓄᓇᕗᒻᒥ ᑲᑎᒪᔨᖏᑦ ᐊᓯᔾᔩᔨᐅᔪᑦ ᐊᓯᐊᒍᖔᖅ ᐊᓪᓚᕕᒻᒥ ᐱᒡᒐᓇᖅᑐᐃᑦ 

ᑲᒪᒋᔭᐅᒐᓱᖔᕐᓂᐊᓕᕐᖓᑕ.  

 

ᑐᔅᓯᕋᕐᒥᔪᒍᑦᑕᐅᖅ ᐋᖅᑭᒋᐊᖅᑕᐅᖁᔨᓪᓗᑕ ᐱᐅᓯᕚᓪᓕᑎᑦᑎᒐᔭᖅᑐᒥ ᒪᑯᓂᖓ ᐊᑲᖅᓴᖏᓐᓂᐅᖃᑦᑕᖅᑐᓂᒃ 

ᐊᐅᓚᑕᐅᓂᖏᓐᓂᒃ. ᓇᓗᓇᐃᑦᑎᐊᕐᓗᒍ ᖃᓄᖅ ᐅᖃᖅᐸᓪᓕᐊᒍᓐᓇᕋᔭᕐᒪᖔᑕ ᓈᒻᒪᓴᓐᖏᓂᕐᒥᓂᒃ ᖃᓄᑎᒋᓗ 

ᐃᓗᓕᖅᑐᒋᐊᖃᕋᔭᕐᒪᖔᑕ ᓈᒻᒪᓴᓐᖏᓐᓂᕋᐃᔾᔪᑏᑦ.  

 

ᑕᒪᒃᑯᐊ ᐃᓚᖏᓂᓛᒃ ᐋᖅᑭᒐᕐᓂᖏᑦᑐᐃᑦ ᑲᒪᒋᔭᐅᖃᑦᑕᖅᑐᐃᑦ ᐊᔪᐃᓐᓇᕆᐊᖅᑎᓄᑦ ᐊᔪᐃᓐᓇᕆᐊᕐᕕᓐᓄᑦ 

ᑲᑎᒪᔨᓄᑦ ᐊᒥᓱᕈᖅᐹᓪᓕᖅᓯᒪᒻᒪᑕ ᐊᕐᕌᒍᓂᒃ ᐊᓂᒍᕋᑖᖅᓯᒪᔪᓂᒃ. ᒪᓕᒐᒃᓴᖅ ᐋᖅᑯᑎᔅᓴᑲᓐᓂᕐᒥᒃ ᓴᖅᑭᖅᓯᒐᓱᑦᑐᖅ 

ᑕᒪᒃᑯᐊ ᐊᑯᓐᓂᖓᓂ ᓄᖅᑲᑲᐃᓐᓇᕐᓂᐅᖃᑦᑕᖅᑐᐃᑦ ᐲᔭᖅᑕᐅᒐᓱᑦᑐᑦ ᑲᑎᒪᔩᑦ ᑲᑎᒪᔨᖏᑦ 

ᐱᖃᑕᐅᖏᓐᓇᖃᑦᑕᕈᓐᓇᓂᐊᕐᖓᑕ ᐊᔪᐃᓐᓇᕆᐊᖅᑐᖃᖅᑎᓪᓗᒍ ᑲᑎᒪᔨᐅᕕᔅᓴᖏᑦ ᐃᓱᓕᕝᕕᖏᑦ 

ᓈᒻᒪᓯᓯᒪᑎᓪᓗᒋᑦ. ᑕᒪᒃᑯᐊᖏᓛᖅ ᐲᕐᓂᕆᖃᑦᑕᖅᑕᖏᑦ ᑲᑎᒪᔨᖏᑦ ᐱᔭᕆᐊᑐᑎᑦᑎᖃᑦᑕᖅᓯᒪᒻᒥᒻᒪᑕ. 

ᓯᕗᓂᕆᓛᖅᑕᑎᓐᓂ ᑖᓐᓇ ᐋᖅᑭᒋᐊᖅᑕᐅᒐᓱᑦᑐᖅ ᑲᑎᒪᔩᑦ ᐊᓯᔾᔨᖅᑕᓗᐊᓐᖏᑎᑕᐅᒐᓱᓐᓂᐊᖅᑐᑎᑦ 

ᐱᔭᕇᕋᓱᓐᓂᖏᓐᓂ ᑕᒪᒃᑯᐊ ᐊᔪᐃᓐᓇᖅᑐᐃᑦ.  

 

ᒪᓕᒐᒃᓴᖅ 55-ᑕᐅᖅ ᐋᖅᑭᒋᐊᕆᒐᓱᐊᕐᒥᔪᖅ ᖃᐅᔨᓴᕐᓂᐅᖃᑦᑕᖅᑐᓂᒃ ᐱᐅᓯᕚᓪᓕᑎᑦᑎᒐᓱᐊᖅᑐᑎᒃ 

ᐊᑲᖅᓴᖏᓐᓂᐅᖃᑦᑕᖅᑐᐃᑦ ᖃᑦᑏᓇᕈᖅᑎᑕᐅᒐᓱᐊᖅᑐᑎᒃ ᑐᑭᓯᓇᖅᓯᑎᑕᐅᒋᐊᕐᔫᒥᓪᓗᑎᒃ. ᐆᒃᑑᑎᒋᓗᒍ 

ᐊᖏᖃᑎᒌᓐᓂᐅᔪᐃᑦ ᐱᔾᔪᑎᖃᖅᑐᐃᑦ ᖃᓄᐃᑦᑑᓂᖏᓐᓂᒃ ᓱᓇᒃᑯᑖᑦ ᐊᐅᓚᐅᑎᓖᓪᓗ 

ᐊᑲᕆᔭᐅᓐᖏᔾᔮᔪᐊᓘᓲᖑᒻᒪᑕ ᑖᒃᑯᓄᖓ ᐅᖃᐅᓯᐅᓪᓗᑎᒃ ᓄᓇᕗᒻᒥ ᑲᑎᒪᔨᓄᑦ ᐊᓯᔾᔩᔨᐅᔪᓄᑦ ᐊᒻᒪᓗᑦᑕᐅᖅ 

ᑕᑉᐸᐅᖓᔾᔮᓲᖑᓪᓗᑎᒃ ᐊᔪᐃᓐᓇᕆᐊᕐᕕᓐᓄᑦ ᑲᑎᒪᔨᓄᑦ.  

 

ᐃᒃᓯᕙᐅᑖᖅ, ᒪᓕᒐᒃᓴᖅ 55 ᓴᓇᔭᐅᓚᐅᖅᑐᖅ ᖃᐅᔨᒋᐊᖃᑦᑕᖅᑐᑎᑦ ᐃᓄᐃᑦ ᑎᒥᖁᑎᖏᓐᓂ. ᒥᓂᔅᑕᐅᖃᑎᒃᑲᓗ 

ᐃᓱᒪᔅᓴᖅᓯᐅᕈᑎᖃᓚᐅᖅᑐᒍᑦ ᑖᒃᑯᓂᖓ ᐅᖃᐅᓯᐅᓯᒪᔪᓂᒃ ᐃᓕᐅᖅᑲᖅᑐᑎᒍᓗ ᒪᓕᒐᒃᓴᐅᑉ ᐃᓗᐊᓄᑦ.  

 



ᐊᐃᑉᐱᖅ, ᓯᑎᐱᕆ 14, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑐᓴᖃᑦᑕᓚᐅᕋᑦᑕᐃᓛᒃ ᑕᓚᕖᓴᒃᑯᑦ ᓈᓚᓐᓂᖃᖅᑎᑦᑎᑎᓪᓗᒋᑦ ᑖᓐᓇ ᑲᒪᒋᒐᓱᓐᓂᕆᓚᐅᖅᑕᕗᑦ 

ᓈᒻᒪᒋᔭᐅᑦᑎᐊᓂᓐᖏᒻᒪᑦ ᐃᓄᐃᑦ ᑎᒥᖁᑎᖏᓐᓄᑦ ᐊᒥᒐᓗᐊᕆᔭᐅᒐᓛᓐᓂᕐᖓᑦ. ᑭᓯᐊᓂᓕ, ᐅᕙᒍᑦ ᐅᑉᐱᕈᓱᑦᑐᒍᑦ 

ᒪᓕᒐᒃᓴᖅ 55 ᓇᓕᕇᑦᑎᐊᖅᓯᒪᔪᒥᒃ ᑲᒪᔾᔪᑕᐅᒐᓱᓐᓂᐊᕐᖓᑦ ᐱᖁᑏᑦ ᖃᐅᔨᓴᖅᑕᐅᓂᖏᓐᓄᑦ 

ᑖᒃᓰᔭᐃᔭᕈᑕᐅᓂᖏᓐᓄᓪᓗ.  

 

ᑐᓐᖓᓱᑦᑎᑎᐊᖅᑲᒃᑲ ᐊᐱᖅᑯᑎᔅᓴᖃᕈᔅᓯ ᐅᖃᐅᓯᔅᓴᖃᕈᔅᓯᓗ ᒪᓕᒐᓕᐅᖅᑏᑦ ᒪᓕᒐᒃᓴᖅ ᓵᔅᓯᓃᑦᑐᖅ ᐱᓪᓗᒍ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᒃᓯᕙᐅᑕᐅᔪᖅ ᑲᑎᒪᔨᕋᓛᓄᑦ ᐅᖃᐅᓯᔅᓴᖃᖅᐹ? ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᐃᒃᓯᕙᐅᑕᕆᔭᐅᓪᓗᖓ ᑲᑎᒪᔨᕋᓛᖑᐃᓐᓇᖅᑐᓄᑦ ᒪᓕᒐᒃᓴᓕᕆᓂᐅᑉ ᒥᒃᓵᓄᑦ. 

ᖁᕕᐊᓱᒃᑐᖓ ᓇᐃᑦᑐᒐᔮᓂᒃ ᐅᖃᐅᓯᒃᓴᖃᕋᒪ ᑲᑎᒪᓂᖃᕐᓂᐊᓕᖅᑎᓪᓗᑕ ᐱᔾᔪᑎᓪᓗᒍ ᒪᓕᒐᒃᓴᖅ 55, 

(ᑐᓵᔨᑎᒎᓕᖅᑐᖅ) ᒪᓕᒐᖅ ᐋᖅᑭᒋᐊᕈᑎᔅᓴᖅ ᑖᒃᓰᔭᕈᑎᒥᒃ.  

 

ᐊᐅᓚᔪᔅᓴᐅᕗᑦ ᑲᑎᒪᔩᑦ ᑏᕖᒃᑯᑦ ᓈᓚᓐᓂᖃᖅᑎᑦᑎᔪᒻᒪᑕ ᒪᓕᒐᒃᓴᐅᑉ ᒥᔅᓵᓄᑦ. ᖁᔭᓐᓇᒦᕈᒪᕙᒃᑲ ᑕᒪᕐᒥᒃ 

ᐃᓚᐅᓚᐅᖅᑐᓕᒫᑦ ᑲᑎᒪᔨᕋᓛᓄᑦ ᐃᓕᑕᕆᓪᓗᒋᑦ ᐊᒃᓱᕈᓚᐅᕐᓂᖏᑦ ᐸᕐᓇᐅᑎᒥᓂᒃ ᐅᖃᐅᓯᔅᓴᒥᓐᓄᑦ 

ᑲᑎᒪᔨᕋᓛᓄᑦ. ᑲᑎᒪᔨᕋᓛᑦ ᖁᕕᐊᓱᑉᐳᑦ ᒥᓂᔅᑕᐅᔪᖅ ᐱᓇᓱᓚᐅᕐᓂᖓᓄᑦ ᐃᓱᒫᓘᑕᐅᔪᓂᒃ ᐲᖅᑕᐅᒐᔭᕐᓂᖓᓂᒃ 

ᑖᒃᑯᐊ ᐋᖅᑭᒋᐊᕆᕙᑦᑐᑦ ᑲᑎᒪᔩᑦ ᒥᔅᓵᓄᑦ. ᐋᖅᑭᒋᐊᕈᑎᔅᓴᖅ ᒪᓕᒐᒃᓴᒧᑦ ᐊᖏᖅᑕᐅᓚᐅᖅᑐᖅ 

ᐊᑐᓃᖅᑕᐅᑎᓪᓗᒋᑦ ᑎᑎᕋᖅᓯᒪᓂᖏᑦ ᐃᓱᒪᔅᓴᖅᓯᐅᕈᑕᐅᑎᓪᓗᒋᑦ. ᑖᒃᑯᐊ ᐲᖅᑕᐅᖏᓗ ᑲᑎᒪᔩᑦ 

ᐅᖃᐅᓯᖃᖅᐸᓪᓕᐊᓯᓐᓇᕐᓗᑎᓪᓗ ᖃᓄᐃᒍᑕᐅᕙᑦᑐᓂᒃ.   

 

ᑲᑎᒪᔨᕋᓛᑦ ᐅᐱᒍᓱᑉᐳᑦ ᒥᓂᔅᑕᒥᒃ ᐊᖏᓚᐅᕐᒪᑦ ᕿᒥᕐᕈᓂᐊᕐᓂᕐᒥᓂᒃ ᓄᑖᓂᒃ ᒪᓕᒐᐅᕙᓪᓕᐊᓂᐊᓕᖅᑐᓂᒃ 

ᑕᒪᒃᑯᐊ ᐊᖅᑯᑏᑦ ᐱᓪᓗᒋᑦ ᐊᑐᖅᑕᐅᔪᓐᓇᕋᔭᕈᑎ ᑭᒃᑯᓕᒫᓄᑦ. ᑲᑎᒪᔨᕋᓛᑦ ᐃᓕᓴᖅᓯᑎᐊᖅᐳᑦ ᑖᒃᓰᔭᕈᑏᑦ 

ᓄᓇᓄᑦ ᑮᓇᐅᔭᓕᐅᕈᑕᐅᒻᒪᑕ ᓄᓇᕗᑦ ᒐᕙᒪᒃᑯᖏᓐᓄᑦ. ᑕᒪᒃᑯᐊᓗ ᑮᓇᐅᔭᑦ $8,384,000 

ᑮᓇᐅᔭᓕᐅᕈᑕᐅᓚᐅᖅᑐᑦ 2019-20 ᐊᕐᕌᒍᖓᓂ ᑖᒃᓰᔭᖅᑎᑦᑎᖃᑦᑕᕐᓂᒃᑯᑦ ᐊᖅᑯᑎᖃᖅᑐᑎᒃ.  

 

2021-22−ᒧᑦ, $11.6-ᒥᓕᐊᓐ ᒥᔅᓴᐅᓯᖅᑕᐅᓯᒪᔪᑦ ᑮᓇᐅᔭᓕᐅᕈᑕᐅᓛᕆᐊᖏᑕ ᐊᕐᕌᒍᒋᔭᑦᑎᓐᓂ ᑖᒃᓰᔭᕈᑎᓂ. 

ᑕᒪᒃᑯᐊ ᓇᓖᕌᕈᑕᐅᓯᒪᔪᑦ ᓇᓕᖅᑲᖏᑦ ᑮᓇᐅᔭᑦ ᑖᒃᑯᐊ ᒪᓕᒐᓕᐅᖅᑏᑦ ᓂᕈᐊᖅᑕᐅᓯᒥ ᐊᖏᕈᑎᖃᓚᐅᖅᐳᑦ 

ᒐᕙᒪᒃᑯᑦ ᐊᑐᓕᖁᔭᖏᑦ ᐊᐅᓚᔾᔪᑎᓄᑦ ᓴᓇᒋᐊᕈᑎᔅᓴᓄᓪᓗ ᐊᒻᒪᓗ ᐊᑭᑐᔫᑎᓄᑦ. ᑕᒪᒃᑮᓐᓂᒃ ᐱᖃᓯᐅᑐ 

ᓴᓇᒋᐊᓕᓐᓂᒃ ᓄᑖᓂᒃ ᐃᓕᓐᓂᐊᕕᓐᓂᒃ ᐃᓪᓗᓂᓗ ᓴᓇᒋᐊᓂ ᐋᓐᓂᐊᖅᑐᓕᕆᓂᕐᒧᓪᓗ ᐊᒻᒪᓗ ᐊᓯᖏᓐᓂᒃ 

ᐱᔨᑦᑎᕋᐅᑎᐅᔪᓂᒃ ᑭᒃᑯᓕᒫᓄᑦ ᓄᓇᕗᒻᒥ.  

 

ᑲᑎᒪᔨᕋᓛᑦ ᐅᔾᔨᖅᓯᕗᑦ ᐱᒻᒪᕆᐅᓂᖓᓂᒃ, ᐊᓚᒡᒐᐃᑦᓯᐊᖅᑐᒥᒃ ᓇᓗᓇᖏᑦᓯᐊᖅᑐᒥᒃ ᐊᖅᑯᑕᐅᒍᓐᓇᖅᑐᒥᒃ 

ᓇᓗᓇᕈᓐᓃᕐᓗᓂ ᓇᕝᕙᐅᖅᑕᐅᕙᓐᓂᖏᓐᓂᒃ, ᖃᐅᔨᓴᖅᑕᐅᕙᓐᓂᖏᑦ ᑖᒃᓰᔭᕈᑎᐅᔭᕆᐊᓖᑦ. (ᑐᓵᔨᑎᒎᖏᑦᑐᖅ) 

ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᓯᖏᑦ ᐅᖃᓯᒃᓴᖃᖅᑐᖃᕐᕕᐅᕙ? ᒥᔅ ᑕᐅᑐᖏᑦ. 

 

ᑕᐅᑐᖏ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᓇᐃᓴᐅᑎᖃᖅᑐᖅ ᒪᓕᒐᖅ 55, ᐃᑲᔪᖅᑐᕐᓂᐊᕋᒃᑯ.  

ᐱᔾᔪᑎᖃᖅᑐᖓ ᐊᖏᖃᑎᒌᖕᓂᐅᑉ ᐃᓗᐊᓂ ᓄᓇᕗᑦ ᑐᓐᖓᕕᒃᑯᑦ ᐊᒻᒪ ᐃᓄᐃᑦ ᑎᒥᖁᑎᖏᑦ ᓄᓇᕗᑦᒥ ᓄᓇᒧᑦ 

ᐊᖏᖃᑎᒌᖕᓂᐅᑉ ᐃᓗᐊᓂ ᓈᓴᐅᑎᖃᖅᑐᒥᒃ 22, ᓇᖕᒥᓂᖅ ᐊᖏᖅᓯᒪᔪᑦ ᑖᒃᓯᔭᐅᑎᓂᒃ ᓄᓇᒧᑦ 

ᐊᑭᓖᖃᑦᑕᕈᒪᓪᓗᑎᒃ, ᑕᐃᑲᓃᑦᑐᖅ ᑕᑯᒋᐊᕈᓐᓇᖅᑕᓯ, ᓇᓗᓇᖏᑦᑎᐊᖅᑐᖅ ᑕᐃᑲᓃᑦᑐᑦ ᐊᖏᓚᐅᖅᑐᑦ. ᐊᒻᒪ 

ᒫᓐᓇ ᓄᓇᕗᑦᒥ ᓇᓗᓇᖏᑦᑎᐊᖅᑐᓂᒃ ᐅᔭᕋᑦᑕᕆᐊᑦ ᐱᓕᕆᓕᖅᑎᓪᓗᒋᑦ, ᓇᓗᓇᖏᑦᑎᐊᖅᑐᒥᒃ 

ᓴᖅᑯᒥᑦᑎᐊᖅᑐᒥᒃ ᓄᓇᕗᑦ ᒐᕙᒪᒃᑯᑦ ᖃᓄᖅ ᑕᒪᒃᑯᐊ ᐃᓕᖅᑯᓯᖃᕐᕕᒋᔭᐅᓂᐊᕐᒪᖔᑕ ᑖᒃᓰᔭᕐᓂᕐᒧᑦ 

ᑐᓐᖓᕝᕕᖃᑦᑎᐊᕆᐊᖃᕐᒪᑕ. ᑕᐃᒪᓐᓇᐃᑎᓪᓗᒍ, ᑖᓐᓇ ᒪᓕᒐᒃᓴᖅ 55 ᐋᖅᑭᒋᐊᖅᑐᖅ ᓇᖕᒥᓂᖁᑎᒋᔭᐅᔪᓄᑦ 

ᓄᓇᒧᑦ, ᓇᓗᓇᐃᕈᑎᒧᓪᓗ, ᑖᒃᓰᔭᕐᓂᕐᒧᓪᓗ ᐃᑲᔪᖅᑐᕐᓂᐊᖅᑕᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᔅᓴᑐᐃᓐᓇᐃᑦ. ᒥᔅᑐ ᓇᑦᓯᖅ. 

ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᒫᓐᓇ, ᑖᓐᓇ ᐱᕙᓪᓕᐊᓯᒪᓕᕐᓂᖓᓂᒃ ᐱᒋᐊᖅᑎᑦᑎᔪᒪᕗᖓ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐱᒋᐊᖅᑎᑦᑎᔪᖃᕐᒪᑦ ᐱᕙᓪᓕᐊᓯᒪᓕᕐᓂᖓᓂᒃ. 

ᐊᑭᕋᖅᑐᖅᑕᐅᒍᓐᓇᖏᖦᖢᓂ. ᓈᒻᒪᒃᓴᖅᑐᑦ ᐱᒋᐊᖅᑎᑕᐅᔪᒥᒃ? ᐊᑭᕋᖅᑐᑦ? ᐱᒋᐊᖅᑎᑕᐅᔪᖅ ᑲᔪᓯᔪᖅ. ᐃᖅᓱᖅᑏ, 

ᑖᒃᑯᐊ ᐊᓂᑎᑦᑐᓐᓇᓕᕈᕕᒋᑦ ᓂᓪᓕᕆᐊᖅᑐᖅᓯᒪᔪᑦ.  

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔨᑐᐃᓐᓇᐃᑦ ᐅᓂᒃᑳᖏᑦ. ᒥᔅᑐ ᐋᖁᐊᖅ. 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑲᑎᒪᔨᕋᓛᑦ ᐃᓱᒪᒃᓴᐅᕋᑖᕐᖓᑕ ᒪᓕᒐᒃᓴᖅ 55 ᐱᓪᓗᒍ, 

ᐅᓂᒃᑳᕈᒪᕗᓪᓗ ᐱᕙᓪᓕᐊᓯᒪᓂᖓᓂᒃ. ᐅᖃᖅᑏ, ᐱᒋᐊᖅᑎᔅᓯᕗᖓ ᐅᓂᒃᑳᓂᒃ ᑲᑎᒪᔨᑐᐃᓐᓇᕐᓄᑦ 

ᓈᒻᒪᒋᔭᐅᖁᑉᓗᒍ. ᖁᔭᓐᓇᒦᒃ, ᐅᖃᖅᑏ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐱᒋᐊᖅᑎᑦᓯᔪᖃᖅᓯᒪᒻᒪᑦ. ᐊᐃᑉᐱᖅᑕᐅᕚ? ᒥᔅᑐ ᕿᔪᒃᑖᖅ. 

ᓈᒻᒪᓴᖅᑐᐃᓐᓇᐅᔪ? ᐊᑭᕋᖅᑐᑦ? ᑲᔪᓯᔪᖅ ᐱᒋᐊᖅᑎᑕᐅᔪᖅ.  

 

21 ᑲᑎᒪᔾᔪᑎᒃᓴᓂᒃ ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ, 22 ᑲᑎᒪᔾᔪᑎᔅᓴᑦ ᐅᓪᓗᒥ. ᒥᔅᑕ ᑎᑎᕋᖅᑏ.  

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᖅᑲᐃᑎᔾᔪᑎᑐᐃᓐᓇᖅ ᐅᓪᓛᒃᑯᑦ ᑲᑎᒪᔩᑦ ᑲᑎᒪᓛᖅᑐᑦ ᓇᓄᖅ 

ᐃᓪᓗᕈᓯᖓᓂ 9−ᒧᐊᖅᐸᑦ.  

 

ᑲᑎᒪᔾᔪᑎᒃᓴᑦ ᓯᑎᐱᕆ 15-ᒧᑦ:  

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᒃ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᒃ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᒃ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

 ᒪᓕᒐᒃᓴᖅ 55 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ ᑲᑎᒪᓂᖅᐳᑦ ᓄᖅᑲᖓᑲᐃᓐᓇᕐᓂᐊᓕᕐᒥᔪᖅ ᐱᖓᑦᓯᕈᕋᓱᓐᓂᖓᓂ, 

ᓯᑎᐱᕆ 15, 1:30-ᒧᐊᖅᐸᑦ ᐅᓐᓄᓴᒃᑯᑦ.  

 

ᐃᖅᓱᖅᑏ. 

 

>>ᑲᑎᒪᓂᖅ ᓄᖅᑲᖅᑐᖅ 16:30-ᒧᐊᖅᑎᓪᓗᒍ 



 

 

 


